
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 
ᒥᓂᔅᑕ  ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

 
ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐊᐃᐱᖅ, ᒫᑦᓯ 8, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᕙᕋ ᐊᓚᕋᓚᒃ ᐅᖃᖁᓗᒍ ᑐᔅᓯᐊᓂᕐᒥᑦ. 
 
>>ᑐᔅᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ, ᓯᕗᓕᖅᑎ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 073 - 2(2): ᐅᐸᔅᓯᒪᙱᓐᓂᖓ ᐊᖓᔪᖅᑳ ᑕᐹᕐᔪᒃ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᔪᒪᕗᖓ ᒪᓕᒐᓕᐅᕐᕕᑎᓐᓂ ᐊᖓᔪᖅᑳ ᑕᐹᕐᔪᒃ 
ᐱᖃᑕᐅᔪᓐᓇᔮᙱᓐᓂᖓᓂ ᑲᑎᒪᑎᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᓐᓂᑦ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳᑦ ᐅᖃᓯᐅᖏᑦ 074 - 2(2): ᓄᓇᓕᓐᓂ ᒐᕙᒪᓕᕆᓂᕐᒧᑦ ᓇᓗᓇᐃᒃᑯᑕᖅᑖᓂᕐᒧᑦ 

ᐃᓕᓐᓂᐊᕈᑎᐅᔪᖅ 
 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᒥ ᓂᑯᕕᑉᐳᖓ ᖃᐅᔨᑎᑦᑎᔪᒪᓪᓗᖓ 
ᒪᓕᒐᓕᐅᕐᕕᑎᓐᓂᑦ ᐱᐅᔪᒻᒪᕆᐅᔪᓂᑦ ᐅᓪᓗᒥᒧᑦ ᖃᓄᐃᓕᐅᕈᑕᐅᔪᓂᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᓇᓗᓇᐃᒃᑯᑕᖅᑖᓂᕐᒧᑦ ᐃᓕᓐᓂᐊᕈᑎᐅᔪᒥᑦ. ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᕗᑦ, ᑖᓐᓇ ᐱᓕᕆᐊᖑᔪᖅ 
ᐋᖅᑭᑦᑕᐅᓯᒪᕗᖅ ᐃᓕᓐᓂᐊᑎᑦᑎᓂᕐᒥᑦ ᐊᐅᓚᑦᑎᔨᐅᔪᓂᑦ ᓄᓇᓕᓕᒫᓂᑦ. ᐊᓯᖏᓪᓗ ᐃᓄᐃᑦ 
ᐱᖃᑕᐅᔪᓐᓇᓚᐅᖅᑯᑦ. ᒫᓐᓇᐅᔪᖅ, ᑕᓪᓕᒪᑦ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕈᑎᐅᔪᑦ ᐊᑐᐃᓐᓇᐅᑎᑕᐅᕗᑦ 
ᓄᓇᓕᓕᒫᓂ, ᐊᒻᒪᓗᑦᑕᐅᖅ 35-ᖑᔪᑦ ᓄᓇᓕᓐᓄᑦ ᑐᕌᖓᔪᑦ ᓄᓇᕗᒻᒥ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ. 
 
(ᑐᓵᔨᒃᑯᑦ ᓄᖃᖅᑯ) ᐊᑯᓐᓂᖓᓂ ᓰᑏᕝᕙ ᐊᒻᒪᓗ ᓄᕖᕝᕙ 2004, ᓄᓇᓖᑦ ᓄᓇᕗᒻᒥ ᐱᔭᕇᖅᓯᓚᐅᖅᑯᑦ 
ᓯᕗᓪᓕᖅᐹᕆᔭᖏᓐᓂ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕈᑎᓂᑦ. ᑏᓰᕝᕙᐅᑎᓪᓗᒍ, ᓯᕗᓪᓕᖅᐹᖑᔪᑦ ᓄᓇᓕᓐᓄᑦ 
ᑐᕌᖓᔪᓂᑦ ᐃᓕᓐᓂᐊᕈᑎᐅᔪᑦ ᐊᑐᐃᓐᓇᕈᓚᐅᖅᑯ. 300-ᖑᓗᐊᖅᑐᑦ ᐃᓄᐃᑦ ᐱᖃᑕᐅᓚᐅᖅᑯᑦ ᐊᒻᒪᓗ 90%-
ᖑᔪᑦ ᐱᖃᑕᐅᔪᑦ ᐃᓅᓚᐅᖅᑯᑦ. 
 
ᑕᐃᒪᓐᓇ, ᖁᔭᓐᓇᒦᕈᒪᕙᒃᑲᑦ ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑎᒌᓚᐅᖅᑐᓂᑦ ᑕᒪᒃᑯᐊ 
ᐱᔪᓐᓇᕐᓯᖁᓪᓗᒋᑦ, ᐱᓗᐊᖅᑐᒥ ᕼᐊᒻᒪᓚᒃᑯᑦ ᐱᔪᒪᓂᕆᔭᖏᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᓄᓇᓕᖏᓐᓄᑦ 
ᑕᑯᔅᓴᐅᑎᑕᐅᒻᒪᕆᓚᐅᖅᑎᓪᓗᒍ ᐱᖃᑕᐅᓂᖏᓐᓄᑦ. 

ᐱᓗᐊᖅᑐᒥ, ᐅᐱᒋᔪᒪᕙᒃᑲ ᐱᖃᑕᐅᓚᐅᖅᑐᑦ ᐱᔪᒪᓂᖏᓐᓄᑦ ᐊᒻᒪᓗ ᐃᓕᓐᓂᐊᕈᒪᓂᖏᓐᓄᑦ ᐃᖅᑲᓇᐃᔮᖏᓐᓄᑦ 
ᑐᕌᖓᔪᓂᑦ ᐊᒻᒪᓗ ᑲᔪᖏᖅᓱᕈᒪᕙᒃᑲ ᐃᖅᑲᓇᐃᔮᖃᕐᑎᓪᓗᖏᑦ ᐱᔭᕇᖅᓯᓂᕐᒥᑦ ᓇᓗᓇᐃᒃᑯᑕᖅᑖᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᒥᔅ ᐸᕋᐅᓐ. 
 
ᐊᖓᔪᖅᑳᑦ ᐅᖃᐅᓯᖏᑦ 075 - 2(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐊᖓᔪᖅᑳᖑᓪᓗᖓ ᑲᒪᓂᕐᒧᑦ 
ᐊᕐᓇᓗᑲᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᐃᖅᑲᐅᒪᓂᕐᒥᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ. ᒫᑦᓯ 8 
ᓇᓗᓇᐃᖅᑕᐅᓚᐅᖅᑯ ᓄᓇᕐᔪᐊᑦ ᑲᑐᔾᔨᔪᑦ 1975-ᖑᑎᓪᓗᒍ. ᐊᖏᕈᑎᐅᓯᒪᔪᑦ ᓄᓇᕐᔪᐊᓂ ᑲᑐᔾᔨᔪᓂᑦ 
ᑎᑎᖅᓯᒪᕗᖅ ᐊᕐᓇᐃᑦ ᐊᖑᑏᓪᓗ ᐊᔾᔨᒌᑎᑕᐅᓂᕐᒥᑦ ᐃᓄᐃᑦ ᐱᔪᓐᓇᐅᑎᖃᕐᓂᕐᒧᑦ. 
 
ᐅᕙᑦᑎᓄᓪᓕ, ᒐᕙᒪᒃᑯᑦ ᓄᓇᕗᒻᒥ ᐋᖅᑮᓯᒪᕗᑦ ᖁᓪᓖᑦ ᓄᓇᕗᒻᒥ ᐊᕐᓇᓗᑲᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᑲᑎᒪᔩ 
ᐊᐃᐳᕈᓪ 1, 1999-ᖑᑎᓪᓗᒍ. ᑕᒪᓐᓇ ᐱᔾᔪᑎᒋᔭᐅᔪᖅ ᑲᑎᒪᔨᓄᑦ ᐱᓇᓱᐊᕐᓂᕐᒥᑦ ᐊᔾᔨᒌᑎᑕᐅᓂᕐᒥᑦ ᐊᕐᓇᓄᑦ 
ᓇᒥᑐᐃᓐᓇᖅ ᐊᒻᒪᓗ ᐊᓯᔾᔩᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐃᓄᓐᓂ, ᐃᖅᑲᕐᑐᐃᕕᒃᑯᑦ ᐊᒻᒪᓗ ᐱᕙᓪᓕᐊᔪᓄᑦ 
ᐋᖅᑭᑦᑕᐅᓯᒪᔪᓄᑦ. 
 
(ᑐᓵᔨᒃᑯᑦ ᓄᖅᑲᖅᑯ): ᒥᓂᔅᑕᐅᓂᕐᒧᑦ ᑲᒪᓪᓗᖓ, ᓈᒻᒪᓈᑦᑎᐊᖅᓯᒪᒻᒪᑦ ᑐᑭᓯᒋᐊᕈᑎᓂᑦ ᐊᒻᒪᓗ 
ᐅᖃᐅᔾᔭᐅᒋᐊᕈᑎᓂᑦ ᑕᕝᕙᙵᑦ ᖁᓪᓖᑦ ᐊᕐᓇᓗᑲᐃ ᐃᓕᓴᕆᔭᐅᓯᒪᓂᖏᓐᓄᑦ ᑲᑎᒪᔨᐅᔪᓂᑦ. ᐊᕐᓇᐃᑦ 
ᑲᑎᒪᔨᐅᔪᑦ ᑭᒡᒐᕐᑐᐃᕗᑦ ᓄᓇᕗᓕᒫᒥ. ᐃᖅᑲᓇᐃᔮᕆᔭᒻᒪᕆᐅᔪᖅ ᑲᑎᒪᔨᓄᑦ ᐊᑕᐅᓯᐅᖃᑕᐅᕗᖅ 
ᑐᑭᓯᒋᐊᕈᑎᐅᔪᓂᑦ ᒐᕙᒪᒃᑯᑦ ᑕᑎᖃᕐᑐᓂᑦ ᐋᖅᑮᓂᕐᒥᑦ ᒪᓕᑦᑕᔅᓴᐅᔪᓂᑦ ᐊᒻᒪᓗ ᒪᓕᒐᕐᓂᑦ. 
 
ᒐᕙᒪᒃᑯᑦ ᓄᓇᕗᒻᒥ ᑲᔪᓯᓂᖃᖅᑯ ᐃᖅᑲᓇᐃᔮᖃᕐᑐᑎᑦ ᐱᒡᒐᓈᕐᓂᖅᐹᖑᔪᒥᑦ ᐊᔅᓱᕉᑕᐅᔪᒥᑦ ᐊᔾᔨᒌᑦᑎᑦᑎᓂᕐᒥᑦ 
ᐃᓄᓐᓂ, ᐋᓐᓂᖅᑎᕆᓂᖅ ᐊᕐᓇᓂᑦ, ᑕᕝᕘᓇ ᓄᓇᕗᒻᒥ ᐃᖅᑲᓇᐃᔮᖃᕐᑐᓂᑦ ᑕᒪᔅᓱᒧᖓ ᐋᓐᓂᖅᑎᕆᓂᕐᒥᑦ 
ᐊᕐᓇᓂᑦ. ᑖᒃᑯᐊ ᑲᒪᕙᑦᑐᑦ ᐃᔅᓯᕙᐅᑕᖃᖅᑯ ᒪᕐᕉᓐᓂ ᐱᓕᕆᕕᒻᒧᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᐱᓕᕆᕕᐅᔪᖅ ᒪᓕᒐᓕᕆᔨᒃᑯᓐᓄᑦ. 
 
ᒐᕙᒪᒃᑯᑦ ᓄᓇᕗᒻᒥ ᐋᖅᑮᓯᒪᕗᑦ ᐊᑕᐅᓯᕐᒥᑦ ᐃᖅᑲᓇᐃᔭᖅᑎᒥ ᐊᕐᓇᓄᑦ ᐱᒋᐊᖅᑕᐅᓯᒪᔪᑦ ᐱᓕᕆᐊᖑᔪᑦ. ᑖᓐᓇ 
ᐃᖅᑲᓇᐃᔭᖅᑎᐅᔪᖅ ᐃᑲᔪᖃᑦᑕᖅᑯ ᖁᓪᓖᑦ ᑲᑎᒪᔨᖏᓐᓄᑦ, ᑲᒪᕙᑦᑐᓂ ᑐᓂᕐᕈᑎᐅᔪᓂᑦ ᐊᒻᒪᓗ ᐃᑲᔫᑎᐅᔪᓂᑦ 
ᐱᓕᕆᐊᖑᔪᑦ, ᐊᒻᒪᓗᑦᑕᐅᖅ ᐃᑲᔪᖃᑦᑕᖅᑐᓂ ᕿᒫᕕᐅᔪᓂᑦ ᐊᒻᒪᓗ  
 
ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ ᐃᖅᑲᐅᒪᓇᖅᑯ ᐊᕐᓇᐃᑦ ᓇᒦᓐᓂᖏᓐᓄᑦ ᐃᓅᓯᑦᑎᓐᓂ ᐊᒻᒪᓗ ᐃᖏᕐᕋᓂᖓ 
ᐱᓇᓱᐊᕐᓂᖏᓐᓄᑦ ᐊᔾᔨᒌᑎᑦᑎᓂᕐᒥᑦ, ᐃᓚᐃᓐᓈᖏᓐᓂᕐᒥᑦ, ᓴᐃᒪᓇᕐᓂᕐᒥᑦ ᐊᒻᒪᓗ ᐱᕙᓪᓕᐊᓂᕐᒥᑦ. 
ᐱᓕᕆᓯᒪᔪᒻᒪᕆᐋᓘᒐᑦᑕ, ᑭᓯᐊᓂᓕ ᐱᓕᕆᒃᑲᓐᓂᕆᐊᖃᒻᒪᕆᑉᐳᒍᑦ. 
 
ᐊᕐᓇᐃᑦ ᓂᖏᐅᕆᕙᕗᑦ, ᐊᓈᓇᕗᑦ, ᐊᐃᑉᐸᕗᑦ, ᓄᓕᐊᕗᑦ, ᐸᓂᕗᑦ ᐊᒻᒪᓗ ᓇᔭᑯᓗᑉᐳᑦ. ᐊᔾᔨᒌᑎᑦᑎᓂᕐᒥᑦ 
ᐃᓅᓯᑎᓐᓂ ᐱᓇᓱᐊᖅᑎᑦᑎᓂᕐᒥᑦ ᓴᙱᔪᓂᑦ, ᖃᓄᐃᙱᓂᕐᒥᑦ ᐃᓚᒌᓐᓂᕐᒥᑦ ᐊᒻᒪᓗ ᖃᓄᐃᙱᓂᕐᒥᑦ 
ᓄᓇᖃᕐᓂᕐᒥᑦ ᐅᕙᑦᑎᓐᓄᓕᒫᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᒥᓂᔅᑕ ᐲᑯ. 

ᐊᖓᔪᖅᑳᑦ ᐅᖃᐅᓯᖏᑦ 076 - 2(2): ᓄᓇᕗᑦ ᓯᓚᑦᑐᓴᕐᕕᒻᒧᑦ ᑮᓇᐅᔭᓂᑦ ᑐᓂᓯᔭᐅᕗᑦ ᖃᐅᔨᓴᕐᓂᕐᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᐊᑕᐅᓯᐅᔪᖅ ᐱᓇᓱᐊᖅᑕᐅᔪᖅ ᒐᕙᒪᒃᑯᓐᓄᑦ, 
ᑎᑎᕋᖅᓯᒪᔪᓂᑦ ᐱᓇᓱᐊᖅᑕᕗᑦ, ᐱᓇᓱᐊᕐᓂᕐᒥᑦ ᖃᓄᐃᓕᐅᓂᐅᓯᒪᔪᑦ ᐊᒻᒪᓗ ᐱᔪᓐᓇᖅᓯᒪᔭᕗᑦ 
ᔭᒐᑦᑕᐃᓕᒪᑎᑕᐅᓂᕐᒥᑦ ᐊᒻᒪᓗ ᐃᓕᑕᕆᔭᐅᓯᒪᕗᑦ ᑎᑎᕋᖅᓯᒪᔪᒃᑯᑦ, ᓴᓇᙳᐊᒐᒃᑯᑦ ᐊᒻᒪᓗ ᑕᑯᔭᒐᖃᕐᕕᓐᓂ 
ᐊᒻᒪᓗ ᐅᐱᓐᓇᒻᒪᕆᑉᐳᖑᑦ ᑲᓇᑕᒥᐅᓄᑦ. ᐅᓪᓗᒥ ᐃᓕᑕᕐᓯᔪᒪᕗᖓ ᐃᖅᑲᓇᐃᔮᕆᔭᐅᓯᒪᔪᑦ ᐃᓕᓐᓂᐊᕐᑎᓄᑦ 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐅᖃᐅᓯᓕᕆᓂᕐᒥᑦ ᐊᒻᒪᓗ ᐃᓕᖅᑯᓯᓕᕆᓂᕐᒥᑦ ᐃᓕᓐᓂᐊᕐᓂᐅᔪᖅ ᓄᓇᕗᑦ 
ᓯᓚᑦᑐᓴᕐᕕᒻᒥ ᐃᑲᔪᕐᓂᖏᓐᓄᑦ ᑕᒪᔅᓱᒧᖓ.  
 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᐅᔪᑦ ᐊᒻᒪᓗ ᐃᓄᓕᕆᓂᕐᒧᑦ ᑲᑎᒪᔨᖏᑦ ᑲᓇᑕᒥ ᑐᓴᖅᑎᑦᑎᕋᑖᔪᒻᒪᑕ 
ᖃᐅᔨᓴᖅᐅᔪᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᓯᓚᑦᑐᓴᕐᕕᒻᒥ, ᐱᓕᕆᖃᑎᖃᖅᐸᑦᑐᑎᑦ Laval 
University ᓯᓚᑦᑐᓴᕐᕕᔾᔪᐊᖏᓐᓂᒃ, ᐱᖓᓱᓄᑦ ᐅᑭᐅᓄᑦ ᑮᓇᐅᔭᖃᖅᑎᐅᓂᐊᕐᒪᑕ, ᑲᑎᑦᑐᒋᑦ $249,452-ᓂᒃ 
ᓄᐊᑕᐅᔪᓐᓇᖁᓪᓗᒋᑦ ᑎᑎᕋᖅᑕᐅᓗᑎᓪᓗ ᐃᓅᓯᕆᔭᐅᔪᑦ 5 ᐃᓄᐃᑦ ᓯᕗᓕᖅᑎᖏᓐᓂᒃ ᐱᓕᕆᐊᖃᖃᑦᑕᖅᓯᒪᔪᑦ 
ᐊᒻᒪᓗ/ᐅᕝᕙᓘᓐᓃᑦ ᐱᓕᕆᔅᓴᐃᓐᓇᖅᑐᑦ ᐋᖅᑭᒃᓱᐃᓂᖏᓐᓄᑦ ᓄᓇᕘᒥ. ᑖᒃᑯᐊ ᐃᓅᓯᕆᔭᐅᔪᑦ 
ᐅᓂᒃᑳᓕᐊᖅᑕᐅᓯᒪᓂᖏᑦ ᓴᖅᑭᖅᑎᑕᐅᓛᖅᑐᑦ ᓄᓇᕘᒥ ᓯᓚᑦᑐᓴᕐᕕᒃᑯᙱᓐᓄᑦ ᑕᓪᓕᒪᐅᓕᖅᑲᖓᓗᑎᑦ ᑕᐃᔭᐅᔪᑦ 
ᐃᓄᐃᑦ ᓂᐱᖏᑦ ᓄᓇᕘᓕᐅᖅᑎᓪᓗᒋᑦᓂ. 
 
ᐅᖃᖅᑎ, ᑐᓴᕈᒥᓇᖅᑐᓂᒃ ᑐᓴᕈᒪᔪᒃᓴᐅᑎᓪᓗᑎᑦ ᐃᓚᖓᑦ ᑕᐃᓐᓇ ᓯᕗᓕᖅᑎ ᐅᕙᓃᖃᑕᐅᒻᒪᑦ ᐅᓪᓗᓂ, 
ᒪᓕᒐᓕᐅᖅᑎᕗᑦ ᑲᖏᖅᖠᓂᖅ ᐱᖓᓐᓇᖓᓄᑦ, ᑕᒑᖅ ᑰᓕ. ᒫᓐᓇ ᐅᕙᓃᒻᒪᑦ. ᖁᔭᓐᓇᒦᒃ, ᑰᓕ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᓴᖅᑭᖅᑎᑕᐅᑉᐸᑕ ᐃᓚᓕᐅᔾᔨᒐᔭᖅᑐᑦ ᐊᒥᓱᕈᖅᐸᓪᓕᐊᔪᓂᒃ ᐅᖃᓕᒫᒐᕐᓂᒃ ᓴᖅᑭᖅᑎᑦᑎᖃᑦᑕᕐᒥᒻᒪᑕ 
ᐅᖃᐅᓯᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ; ᐅᖃᓕᒫᒐᑦ ᑎᑎᕋᖅᑕᐅᓯᒪᔪᑦ ᓯᓚᑐᓂᖏᑦ ᐊᒻᒪᓗ ᖃᐅᔨᒪᓂᖏᑦ 
ᐃᓐᓇᑐᖃᑦᑕ, ᐃᓄᐃᑦ ᖃᐅᔨᒪᔪᒻᒪᕇᑦ ᐊᒻᒪᓗ ᓯᕗᓕᖅᑎᒻᒪᕇᑦ. ᑖᓐᓇ ᐱᓕᕆᐊᖅ, ᐊᐅᓚᑕᐅᓪᓗᓂ ᓲᓴᓐ ᓵᒪᓐᔅ-
ᒧᑦ, ᐃᑲᔪᕐᓂᖃᓪᓚᕆᒃᓯᒪᒻᒪᑦ ᐸᐸᑦᑎᑦᑎᓪᓗᑎᑦ ᐊᒻᒪᓗ ᐃᓕᓴᖅᓯᓯᒪᓂᖃᖅᑐᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᖃᐅᔨᓴᕐᓂᐅᔪᑦ ᑖᔅᓱᒪᑎᑐᑦ ᐱᕕᒃᓴᖃᖅᑎᑦᑎᙳᓱᒻᒪᑕ ᓄᓇᕘᒥ ᓯᓚᑦᑐᓴᕐᕕᒃᑯᓐᓂᒃ ᐃᓕᓐᓂᐊᖅᑎᖏᓐᓂᒃ 
ᐃᓕᓐᓂᐊᖅᑐᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᕐᒥᒃ ᖃᐅᔨᓴᖅᑎᕈᕈᓐᓇᖁᓪᓗᒋᑦ. 
ᐱᓕᕆᐊᕆᔭᐅᓪᓗᐊᑕᕋᓱᐊᖅᑐᖅ ᑖᔅᓱᒧᖓ ᐱᓕᕆᐊᕐᒧᑦ ᑖᒃᑯᐊ ᐃᓄᐃᑦ ᐃᓕᓐᓂᐊᖅᑎᐅᔪᑦ 
ᐱᓕᕆᐊᒃᓴᖃᕐᓂᖅᓴᐅᓂᐊᕐᒪᑕ ᓇᓗᓇᐃᖅᓯᒪᑦᑎᐊᖅᑐᒥᒃ ᐱᓕᒻᒪᒃᓴᕐᓂᕐᒥᒃ, ᐱᔪᓐᓇᕐᓂᖅᑖᕐᓂᖅᓴᐅᒐᔭᕐᒪᑕ ᐊᒻᒪᓗ 
ᐃᓕᓐᓂᐊᖅᓯᒪᓂᕐᒧᑦ ᓇᓗᓇᐃᒃᑯᑕᖅᑳᕐᓗᑎᑦ ᓯᓚᑦᑐᓴᕐᕕᕐᔪᐊᕐᒥ ᐊᒻᒪᓗ ᖃᐅᔨᓴᖅᑎᕈᕐᓗᑎᑦ ᓇᒻᒥᓂᖅ, 
ᐱᔪᓐᓇᖅᓯᓗᑎᑦ ᖃᐅᔨᓴᕈᓐᓇᓂᕐᒥᒃ ᐃᓄᐃᑦ ᑕᐅᑦᑐᖓᑎᒍᑦ. 
 
ᓴᖅᑭᖅᑎᑕᐅᓂᖏᓐᓂᒃ ᓂᕆᐅᓐᓂᖃᑦᑎᐊᖅᑐᒍᑦ ᑖᒃᑯᐊ ᐅᖃᓕᒫᒐᐅᔪᓂᒃ ᐊᒻᒪᓗ ᑲᔪᓯᓂᖃᔅᓴᐃᓐᓇᖁᓪᓗᒋᑦ 
ᐃᓕᓐᓂᐊᖅᑎᐅᔪᑦ ᐃᖅᑲᓇᐃᔭᖅᑎᖏᓪᓗ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᔨᒃᑯᓪᓗ ᐃᓕᓐᓂᐊᕋᒃᓴᒥ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐅᖃᐅᓯᖏᑦ. ᑲᑎᒪᔾᔪᑎᒃᓴ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐹᓇᐸᔅ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᓯᖏᑦ 162 - 2(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐋᑐᕚᒥ ᓂᐅᕐᕈᔭᐅᓂᖓᑦ 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ 
ᓂᕈᐊᖅᑎᐅᕝᕕᒋᔭᓐᓄᓪᓗ ᐃᒃᐱᐊᕐᔪᒻᒥ, ᖃᐅᓱᐃᑦᑐᕐᒥᒃ ᐊᒻᒪᓗ ᐊᐅᓱᐃᑦᑐᕐᒥᒃ ᐱᔾᔪᑎᖃᕐᓗᖓ 
ᓂᐅᕐᕈᓂᕆᕋᑖᓚᐅᖅᑕᕋ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᒻᒧᑦ ᐋᖅᑐᕚᒥ. ᒥᓂᔅᑕ ᐸᕋᐅᓐ ᓂᐅᕐᕈᖃᑎᒋᓚᐅᕋᒃᑯ, 
ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᓯᕗᓕᖅᑎ ᐅᑲᓕᖅ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒐ ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᔭᐃᒥᓯ ᐋᕆᐊᒃ. 
 
ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᖁᔭᓐᓇᒦᕈᒪᕙᕋ ᑕᑯᔪᓐᓇᖅᓯᑎᓚᐅᕐᒪᑕ 
ᑭᙴᒪᒋᔭᐅᔪᓂᒃ ᐊᒻᒪᓗ ᐊᒃᓱᕈᕈᑕᐅᔪᓂᒃ ᓴᖅᑭᖅᐸᑦᑐᑦ ᑖᒃᑯᐊ ᐱᔨᑦᑎᕋᖅᑕᐅᓇᓱᐊᖅᑎᓪᓗᒋᑦ 
ᐋᓐᓂᐊᕐᕕᓕᐊᖅᑐᓄᑦ ᐋᑐᕚᒧᑦ. 
 
ᐃᓄᓐᓂᒃ ᐃᖅᑲᓇᐃᔭᖅᑎᖃᙱᓐᓂᖅᓴᐅᒐᓗᐊᖅᑎᓪᓗᒋᑦ ᐋᓐᓂᐊᕐᕕᓕᐊᖅᐸᑦᑐᓄᑦ ᑐᔪᕐᒥᕕᒻᒥ ᑕᐃᒪᙵᓂᒃ 
2002-ᖑᔪᒻᒪᓂᓂᑦ, ᒫᓐᓇᐅᔪᖅ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᕖᙵᕐᒪᑕ ᐱᔨᑦᑎᕋᑦᑎᐊᕋᓱᐊᖅᑐᑎᑦ ᐱᐅᓛᒥᒃ. 
ᐃᓄᓐᓂᒃ ᐃᖅᑲᓇᐃᔭᖅᑎᖃᙱᓗᐊᕆᔭᐅᔪᑦ ᐊᒻᒪᓗ ᐱᔨᑦᑎᕋᕈᑎᐅᔪᑦ ᐃᓄᓐᓄᑦ ᑐᕌᖓᓂᓖᑦ ᑐᓂᔭᐅᔪᓐᓇᙱᑦᑐᑦ 
ᐱᒡᒐᓇᖅᑑᓇᕐᒪᑦ. ᐃᓛᓐᓂᒃᑯᓪᓗ, ᐊᐅᓪᓚᐅᔾᔨᔪᑦ, ᖃᑕᙳᑎᒋᔭᐅᖏᓐᓇᐸᓗᓲᖑᓪᓗᑎᑦ, ᑐᓵᔨᐅᔭᕆᐊᖃᖅᐸᒻᒪᑕ 
ᓇᓪᓕᑦᑎᒋᔭᒥᓄᑦ ᐊᒻᒪᓗ ᐅᖃᐅᔾᔨᔭᕆᐊᖃᖅᐸᑦᑐᑦ ᑐᓴᕈᒥᓇᙱᑐᒻᒪᕆᓐᓂᒃ ᐋᓐᓂᐊᓂᖏᑦ ᐱᔾᔪᑎᒋᓪᓗᒋᑦ. 
 
ᐊᓯᖏᓐᓂᓪᓕ, ᐊᐅᓪᓚᐅᔾᔨᔪᑦ ᖃᓪᓗᓈᓃᑯᑖᒋᐊᖃᒻᒪᕆᓲᖑᒻᒪᑕ ᐊᒻᒪᓗ ᑕᒪᓐᓇ ᐊᒃᓱᕈᕈᑕᐅᒃᑲᓐᓂᓲᖑᓪᓗᓂ 
ᐊᐅᓪᓚᐅᔾᔨᓯᒪᔪᓄᑦ ᐊᒻᒪᓗ ᖃᑕᙳᑎᖏᓐᓄᑦ. ᐊᐃᑉᐸᖃᕈᓐᓇᖅᑐᖃᖅᑎᓐᓇᒍ ᐊᐅᓪᓚᕆᐊᖃᖅᑐᖃᖅᑎᓪᓗᒍ, 
ᑐᓴᖃᑦᑕᖅᓯᒪᒐᑦᑕ ᖃᓪᓗᓇᐅᔭᕈᓐᓇᙱᑦᑐᑦ ᐃᓐᓇᑐᖃᐃᑦ ᐋᑐᕚᒥ ᖃᖓᑕᓲᒃᑯᕕᖓᓂᒃ ᔭᒐᐅᖅᑲᔪᓂᒃ 
ᐅᓐᓄᐊᒃᑯᑦ. 
 
ᐅᖃᖅᑎ, ᑕᒪᓐᓇ ᐱᒻᒪᕆᐊᓘᓱᒋᒐᒃᑯ ᐅᖃᖃᑦᑕᐅᑎᓂᐅᔪᑉ ᐱᔨᑦᑎᖅᑕᐅᓂᖓᑦ ᐊᑐᐃᓐᓇᐅᒪᑎᑕᐅᖁᒐᓗᐊᕋᒃᑯ 
ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᐃᓚᖏᓐᓄᑦ ᐊᐅᓪᓚᖃᑎᖏᓐᓄᑦ ᐅᖓᓯᑦᑐᒧᑦ ᐊᖏᕐᕋᒥᓂᒃ 
ᖃᐅᔨᒪᙱᑕᒥᓄᐊᖅᐸᑦᑐᑎᑦ. 
 
(ᑐᓵᔨᒃᑯᑦ) ᐅᖃᖅᑎ, ᒪᒥᐊᑉᐳᖓ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ, ᑲᔪᓯᒋᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᖅᑎᒃᑲ. ᑐᓴᐅᒪᖃᑦᑕᐅᑎᖃᑎᖃᕐᓂᖅ 
ᐋᓐᓂᐊᕕᓕᐊᖅᓯᒪᔪᕐᓗ ᐊᒻᒪᓗ ᐊᖏᕐᕋᕆᔭᖓ ᓄᓇᓕᖓ ᐊᒃᓱᒻᒪᕆᐊᓗᒃ ᐱᒻᒪᕆᐅᕗᖅ. 
 
ᒥᑭᔪᕈᓗᒃ ᐆᑦᑑᑎᐅᔪᖅ, ᐱᒻᒪᕆᐅᒐᔭᖅᐸᓪᓚᐃᔪᖅ ᓯᕗᓪᓕᖅᐹᕆᓗ ᑖᒃᑯᐊ ᐱᓕᕆᕕᒃᑯᑦ ᐃᑲᔪᕈᓐᓇᖅᐸᑕ ᓛᕐᒐ 
ᑐᔪᒻᒥᕕᒻᒥ ᐃᖅᑲᓇᐃᔭᖅᑎᖏᓐᓂᒃ ᐋᖅᑭᒃᑎᕆᓕᖅᑭᓂᕐᒥᒃ ᐊᒃᑐᐊᓂᕆᔭᒥᓂᒃ ᓰᕖᓰᒃᑯᑦ ᓈᓚᐅᑎᖓᑎᒍᑦ 
ᐅᑭᐅᖅᑕᖅᑐᒥ ᓂᓪᓕᐊᑎᑕᐅᔪᓂᒃ ᐋᓐᓂᐊᕕᓕᐊᖅᓯᒪᔪᐃᑦ ᑐᓵᖃᑦᑕᕋᔭᕐᒪᑕ ᐱᕙᓪᓕᐊᔪᓂᒃ ᓄᓇᒋᔭᖓᓂᒃ. 
 
ᐅᖃᖅᑎ, ᖃᖓᑦᑕᐅᑎᓕᕆᔨᒃᑯᑦ ᐊᓪᓚᒡᕕᐊ ᐋᖅᑭᒋᐊᕆᐊᖃᑦᑎᐊᖅᑐᖅ ᐊᐅᓚᖃᑦᑕᖅᑐᓄᑦ ᒪᓕᒃᑎᖃᖏᑦᑐᑎᒃ. 
ᑐᓴᖅᑎᑕᐅᔪᒪᑦᑎᐊᖅᑐᖓ ᑐᑭᓯᒋᐊᖅᑎᑕᐅᓗᖓ ᑖᓐᓇ ᐊᖓᔪᖅᑳ ᐱᑕᖃᑦᑎᒍᓐᓇᖅᑕᖓᓂᒃ ᑐᑦᑕᖅᕕᐅᔪᖅ 
ᐋᓐᓂᐊᕕᓕᐊᖅᑐᓄᑦ ᐊᓪᓚᒡᕕᐊ ᐋᖅᑭᒃᑕᐅᔭᕆᐊᖃᖅᓯᒪᔪᖅ ᐱᓕᕆᕕᖓᑎᒍᑦ. 
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᓕᑕᖅᓯᒍᒪᓪᓗᖓ ᐃᓄᓐᓂᒃ ᐅᕙᑦᑎᓐᓂᒃ ᑲᑎᒪᖃᑎᖃᕈᓐᓇᓚᐅᖅᑐᓂᒃ ᐳᓛᕆᐊᖅᓯᒪᑎᓪᓗᑕ. ᐊᒃᓱᕈᑦᑎᐊᖅᑐᑎᒃ 
ᐱᓕᕆᖃᑦᑕᖅᑐᑦ ᖃᐅᔨᒪᖁᔨᑦᑎᐊᖅᑐᑎᒃ ᐱᔨᑦᑎᕈᑎᒋᔭᖏᑦ ᓛᕐᒐᐅᑉ ᑐᔪᒻᒥᕕᐅᑉ ᐃᑲᔪᖃᑦᑕᖅᑐᑦ ᕿᑭᖅᑖᓗᒻᒥ 
ᐋᓐᓂᐊᕕᓕᐊᖅᓯᒪᔪᓂᒃ. 
 
ᐅᖃᖅᑎ, ᔫ ᐃᓄᒃ ᐃᒃᓯᕙᐅᑕᕆᔭᐅᒻᒪᑦ ᓛᕐᒐ ᑐᔪᒻᒥᕕᐊᓄᑦ, ᐊᒻᒪᓗ ᑐ"ᓂᔅᑕᐅᕝᕕᒃ ᒪᒃᓕᐅᑦ ᐊᖓᔪᖅᑳᕆᔭᐅᓪᓗᓂ 
ᑕᐃᑲᓂ ᓛᕐᒐ ᑐᔪᒻᒥᕕᖓᓂ. ᓈᒻᒪᓈᑦᑎᐊᕐᓕᖅᐸᑦ, ᐊᐱᖅᓱᕈᑎᖃᕐᓂᐊᕐᕋᒪ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 163 - 2(2): ᓛᕐᒐ ᑐᔪᒻᒥᕕᒃ  
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑦᑐᖓᑦᑕᐅᖅ ᓇᖏᖅᓯᒋᐊᒃᓴᖅ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᐊᐅᓚᖅᓯᒪᓂᕆᓚᐅᖅᑕᑎᓐᓄᑦ ᐋᑐᕚᒧᑦ ᐳᓛᕆᐊᖅᑐᑕ ᓛᕐᒐ ᑐᔪᒻᒥᕕᐊᓂᒃ ᑖᓐᓇᓗ 
ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓪᓗ, ᓯᕗᓕᖅᑎ ᐅᑲᓕᖅ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 
ᖁᑦᑎᑦᑐᒥᑦ, ᓕᕙᐃ ᐹᓇᐸᔅ. 
 
ᐅᖃᖅᑎ, ᐳᓛᕆᐊᕐᓂᕆᔭᕗᑦ ᐊᒃᓱᐊᓗᒃ ᐊᑲᐅᓈᕈᑎᓚᐅᕐᒪᑦ ᑕᑯᒍᓐᓇᖅᑐᑕ ᐱᔨᑦᑎᕈᑎᖏᓐᓂᒃ 
ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥᐅᓄᑦ ᐊᐅᓚᖃᑦᑕᖅᑐᓄᑦ ᐋᑐᕚᒧᑦ ᐋᓐᓂᐊᕕᓕᐊᖅᑐᑎᒃ. (ᑐᓵᔨᒃᑯᑦ ᐃᓱᓕᑉᐳᖅ) 
ᖁᔭᓐᓇᒦᕈᒪᓪᓗᖓᑦᑕᐅᖅ ᐃᒃᓯᕙᐅᑕᖓᓂᒃ ᓛᕐᒐᐅᑉ, ᔫ ᐃᓄᒃ, ᐊᒻᒪᓗ ᐊᖓᔪᖅᑳᖓ ᓛᕐᒐᐅᑉ ᑐᔪᒻᒥᕕᖓᑕ, ᒥᔅ. 
ᑐᕉᑎ ᒪᒃᓕᐅᑦ, ᑲᑎᒪᖃᑎᖃᕈᓐᓇᓚᐅᕐᒪᑦ ᐅᕙᑦᑎᓐᓂᒃ. ᐃᑲᔪᕐᓂᕆᔭᖏᑦ ᐊᒃᓱᐊᓗᒃ ᖁᔭᒋᔭᕗᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐊᒥᓱᑦ ᐊᑲᐅᖏᓕᐅᕈᑕᐅᔪᑦ ᑕᑯᓚᐅᖅᑕᒃᑲ ᐊᒻᒪᓗ ᐅᖃᐅᓯᕆᔭᐅᓚᐅᖅᑐᑦ 
ᐊᐅᓚᖅᓯᒪᔪᓄᑦ ᑐᔪᒻᒥᕕᒻᒥ ᑐᕌᖓᔪᑦ ᐃᓪᓘᑉ ᐋᖅᑭᒃᓯᒪᓂᖓᓄᑦ ᐊᒻᒪᓗ ᓄᓇᒋᔭᖓᓄᑦ. ᐆᑦᑑᑎᒋᓗᒍ, ᓂᕆᕕᖓ 
ᑕᕝᕙᓂ ᐃᓪᓗᒥ ᒥᑭᓗᐊᖅᑐᐊᓘᒻᒪᑦ ᐊᒥᓲᖃᑦᑕᑎᓪᓗᒋᑦ ᐋᓐᓂᐊᕕᓕᐊᖅᓯᒪᔪᑦ ᑐᔪᒻᒥᔪᑦ. ᒥᑭᓗᐊᕐᓂᖓᓄᑦ 
ᐃᓚᖏᑦ ᑐᔪᒻᒥᔪᑦ ᐃᓪᓗᕈᓯᕐᒥᓂ ᓂᕆᖃᑦᑕᕆᐊᖃᑦᑐᑦ ᐃᓄᑑᓪᓗᑎᒃ. ᐊᒻᒪᓗ ᐅᐊᓴᖅᕕᖃᖏᓗᐊᖅᑐᑎᒃ ᑎᒥᒻᒧᑦ. 
ᑐᔪᒻᒥᕕᒃ ᐋᓐᓂᐊᔪᖅᓯᐅᑎᓂᒃ ᓯᓂᒃᕕᖃᖏᑎᐊᖅᑐᑦ, ᐊᑲᐅᓂᖅᓴᐅᒐᔭᕋᓗᐊᖅᑎᓪᓗᒋᑦ ᑕᐃᒃᑯᓄᖓ ᐃᓄᓐᓄᑦ 
ᐋᖅᑭᐸᓪᓕᐊᔪᓄᑦ ᐱᓚᒃᑕᐅᓚᐅᖅᑎᓪᓗᒋᑦ. 
 
ᐅᖃᖅᑎ, ᑕᒪᓐᓇᓗ ᐋᓐᓂᐊᕕᓕᐊᖅᓯᒪᔪᓄᑦ ᓴᐳᔾᔨᓯᒪᓂᖅ ᐅᕙᓐᓄᑦ ᐅᖃᐅᓯᕆᔭᐅᓚᐅᕐᒥᔪᖅ. 
ᐃᓱᒫᓘᑎᒋᓚᐅᖅᑕᕋ ᖃᐅᔨᒐᒪ ᐃᓚᖏᑦ ᐃᓄᐃᑦ ᖃᐅᔨᖃᑦᑕᖅᑐᑦ ᐃᓕᕋᓇᖅᑐᓂᒃ ᐃᓕᖅᑯᓯᐅᔪᓂᒃ ᑕᒫᓂ 
ᑐᔪᒻᒥᕕᐅᔪᒥ. 
 
ᑐᑭᓯᔪᖓ ᑳᑦᑐᓛᖓ ᓛᕐᒐᒧᑦ ᓄᑖᙳᕆᐊᖅᑕᐅᒋᐊᖃᕐᓂᐊᕐᓕᕐᒥᒻᒪᑦ ᒪᕐᕉᓐᓂ ᐊᕐᕌᒎᓐᓂ. ᐅᖃᕈᑎᖃᕐᓂᖅ ᐊᒻᒪᓗ 
ᐸᕐᓇᑎᕆᓂᖅ ᐱᒋᐊᖅᐸᑦ ᒫᓐᓇᐅᔪᖅ, ᐅᖃᖅᑎ, ᐊᑲᐅᒐᔭᖅᐸᓪᓚᐃᔪᖅ ᑲᒪᒋᒍᑦᑎᒍᑦ ᐃᓚᖏᑦ ᐃᓱᒫᓘᑎᐅᔪᑦ 
ᐅᖃᐅᓯᕆᔭᒃᑲ. 
 
(ᑐᓵᔨᒃᑯᑦ) ᐅᖃᖅᑎᑦᑎᐄᓚᒋᐊᕈᑎᑦ ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᒪᓕᒐᓕᐅᖅᑎᑦ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ, ᑲᔪᓯᒋᑦ ᐋᕆᐊᒃ. 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᖃᖅᑎᒃᑲ. (ᑐᓵᔨᒃᑯᑦ ᐃᓱᓕᑉᐳᖅ) ᑎᓕᐅᖅᑐᒍ 
ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐅᖃᕈᑎᖃᕐᓗᑎᒃ ᑕᒪᒃᑯᓂᖓ, ᐊᒻᒪᓗ ᑕᐃᒃᑯᐊ 
ᐅᖃᐅᓯᐅᔪᑦ ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ ᓛᕐᒐ ᑳᒃᑐᓛᒃᑎ ᐊᔪᓐᓇᕈᓐᓂᑐᐊᖅᐸᑦ. ᑎᓕᐅᖅᐸᒃᑲᑦ ᒐᕙᒪᒃᑯᑦ 
ᐊᒻᒪᓗ ᑳᑦᑐᓛᑦᑎᐅᔪᑦ ᑕᑯᓇᖁᓪᓗᒋᑦ ᐱᕕᒃᓴᕆᔭᐅᒍᓐᓇᖅᑐᓂᒃ ᓅᑕᐅᓗᓂ ᓛᕐᒐ ᑐᔪᒻᒥᕕᒃ ᐃᓂᒃᑎᐊᕙᐅᓂᖅᓴᒧᑦ 
ᐊᒻᒪᓗ, ᐃᓚᒋᓗᓂᐅᒃ, ᐱᕕᖃᕐᓂᖅᓴᒧᑦ. ᓈᒻᒪᓯᑉᐸᑦ, ᐊᐱᖅᓱᕈᑎᖃᒃᑲᓂᕐᓂᐊᖅᑐᖓ ᑕᒪᑐᒧᖓ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 164 - 2(2): ᖃᓕᕋᓕᓐᓂᐊᖅᑏᑦ ᐱᓂᕐᓗᓐᓂᖓ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᓪᓗᖓ ᖁᕕᐊᓱᓐᓂᕆᔭᓐᓂᒃ 
ᒪᓕᒐᓕᐅᖅᑎᐅᖃᖅᑎᓐᓂᒃ ᐃᓚᒋᔭᐅᔪᓂᑦ ᖃᓕᕋᓕᓐᓂᐊᖅᑏᑦ ᖃᓄᐃᓐᓂᕆᕋᑖᖅᑕᖓᓄᑦ. ᑕᐃᕕᑦ ᖁᓪᓗᐊᓕᒃ, 
ᔫᓇ ᖁᓪᓗᐊᓕᒃ, ᐊᒻᒪᓗ ᔮᓱᐊ ᓇᑯᓛᖅ. ᖁᕕᐊᒋᕙᒃᑲ ᑖᒃᑯᐊ ᐃᓄᐃᑦ ᐃᒻᒥᓂᒃ ᑲᒪᒋᑦᑎᐊᕐᕈᓐᓇᓂᕐᒪᑕ 
ᓵᑦᑕᐅᓕᖅᑐᑎᒃ ᐅᑎᖅᐸᓪᓕᐊᓕᕋᓗᐊᖅᑎᓪᓗᒋᑦ ᐸᖕᓂᖅᑑᒧᑦ. 
 
ᑖᒃᑯᐊ ᑕᓪᓕᒪᑦ ᐃᓄᐃᑦ ᐅᑎᖅᑕᕆᐊᖃᓕᓚᐅᖅᑐᑦ ᓵᑦᑕᐅᑦᑕᐅᓕᒪᓪᓗᑎᒃ. ᐊᑯᓂᑲᓪᓚᒻᒪᕆᑦ ᐃᑲᕐᕋᓄᑦ 
ᑕᐃᒪᐃᑦᑐᒦᓚᐅᖅᑐᑦ. ᓯᑰᑉ ᐱᐅᖏᓐᓂᖓᓄᑦ, ᓇᔪᖅᑕᐅᔪᖅ ᓯᑯ ᒪᓕᐊᓗᓐᓄᑦ ᖄᑦᑕᖅᑕᐅᖃᑦᑕᓚᐅᖅᑐᖅ 
ᐊᑐᖅᑕᖓ. ᕿᒪᐃᔭᕆᐊᖃᓚᐅᖅᑐᑦ ᐱᖁᑎᓕᒫᒥᓂᒃ ᐊᒻᒪᓗ ᐊᖑᓇᓱᒃᑐᖅᓯᐅᑎᓕᒫᖏᓐᓂᒃ ᐃᒻᒥᓂᒃ 
ᐃᓅᑎᓐᓇᓱᐊᖅᑐᑎᒃ. ᐃᑲᕐᕋᓄᑦ ᑎᓴᒪᑦ ᑕᓪᓕᒪᓄᑦ ᓄᓈᕋᓱᓚᐅᖅᑐᑦ. 
 
ᐃᒻᒥᓂᒃ ᐸᖅᑭᔪᓐᓇᓚᐅᖅᑐᑦ, ᐊᒃᓱᕈᖅᑐᐊᓘᒐᓗᐊᖅᑐᑎᒃ. ᖃᐅᔨᒻᒪᑕ ᐸᖕᓂᖅᑑᕐᒥᐅᑦ ᐃᓄᖏᑦ 
ᓵᑦᑕᐅᑲᓴᓐᓂᖏᓐᓂᒃ, ᐃᓚᖏᑦ ᐃᓄᐃᑦ ᐸᕐᕆᐊᓚᐅᖅᑐᑦ ᑖᒃᑯᓂᖓ ᐊᒻᒪᓗ ᒑᓯᒥᒃ ᐸᔪᑦᑕᐅᓪᓗᑎᒃ. 
 
ᐱᓗᐊᖅᑐᒥᒃ ᖁᔭᓐᓇᒦᕈᒪᔪᖓ ᑕᐃᕕᑦ ᐃᕕᒃᒥᑦ, ᑖᒃᑯᓂᖓ ᐊᖑᑎᓂᒃ ᒪᓕᒃᑎᑦᑎᒍᓐᓇᓚᐅᖅᑐᖅ ᐊᑦᑕᓇᖏᑦᑐᒧᑦ. 
ᑲᑉᐱᐊᓇᖏᑦᑐᒨᕈᑎᓚᐅᖅᑕᖏᑦ ᐊᒻᒪᓗ ᒫᓐᓇᐅᔪᖅ ᐅᑎᖅᓯᒪᓕᒥᔪᑦ ᐸᖕᓂᖅᑑᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓈᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 165 - 2(2): ᐋᖏᓕᑲᒃᑯᑦ ᐊᕐᓇᐃᑦ ᐃᑲᔪᖅᑎᐅᖃᑕᐅᔪᑦ ᑐᒃᓯᐅᔾᔨᓂᖏᑦ 
 
ᐊᖓᔪᖅᑳ ᐃᐊᑦ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᖁᔭᓐᓇᒦᕈᒪᓪᓗᖓ ᐋᖏᓕᑲᒃᑯᑦ ᑐᒃᓯᐊᖅᕕᖓ 
ᖃᐃᖁᔨᓚᐅᕐᓂᖏᓐᓂᒃ ᓈᑦᑎᐅᖑᔭᒥ ᑐᒃᓯᐊᕆᐊᖁᔨᓪᓗᑎᒃ ᒪᓕᒐᓕᐅᖅᑎᓂᒃ. ᑐᒃᓯᐊᕇᒻᒪᑕ, ᑐᒃᓯᐊᖅᕕᐅᑉ 
ᑲᑎᕕᐊᓂ ᓂᕆᖃᑎᒌᓕᓚᐅᖅᑐᑦ ᑐᒃᓯᐊᕆᐊᖅᓯᒪᔪᓄᑦ ᐊᒻᒪᓗ ᐱᖃᑕᐅᔪᓄᑦ. 
 
ᑕᒡ ᓕᐊᒻ ᓂᕆᑎᑦᑎᓚᐅᖅᑐᖅ ᐊᑭᖃᖏᑦᑐᒥᒃ, ᐊᒻᒪᓗ ᑕᐃᒪ ᑐᓂᓯᓪᓗᓂ ᐊᒥᓱᓂᒃ ᐴᒃᓴᓃᑦᑐᓂᒃ ᓂᕿᓂᒃ 
ᑐᒃᓯᐊᕐᕕᒻᒧᑦ ᑕᐃᑲᓂ ᑲᑎᕕᐊᓂ ᓂᕆᓚᐅᖅᑎᓪᓗᒋᑦ. ᐅᖃᖅᑎ, ᖁᔭᓐᓇᒦᕈᒪᓪᓗᖓ  

ᑕᒡ ᓕᐊᒻᒥᑦ ᑐᓂᕐᕈᑎᖃᕐᓂᕆᓚᐅᖅᑕᖓᓄᑦ ᐃᓄᖏᓐᓄᑦ ᐃᖃᓗᐃᑦ, ᐊᒻᒪᓗ ᐊᔪᕆᖅᓱᐃᔨ ᒥᑐᓴᓚ ᑯᓄᒃ ᐊᒻᒪᓗ 
ᑳᑉᑕᓐ ᕌᔅ ᒪᒃᓖᓐ ᖃᐃᖁᔨᓂᕆᓚᐅᖅᑕᖏᓐᑦ ᒪᓕᒐᓕᐅᖅᑎᓂᒃ ᑐᒃᓯᐊᕕᒻᒧᑦ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᐋᖏᓕᑲᒃᑯᑦ ᐃᑲᔪᖅᑎᐅᖃᑕᐅᔪᖏᑦ ᐃᑲᔪᖅᑐᐃᓂᖏᓐᓄᑦ ᐋᖅᑭᒃᓱᐃᓪᓗᑎᒃ ᑲᑎᕕᒻᒥᒃ ᐊᒻᒪᓗ ᓂᕆᑎᑦᑎᓪᓗᑎᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 166 - 2(2): ᖁᕕᐊᒋᔭᖃᕐᓂᖅ ᐱᓕᑉ ᑲᓪᓗᓐ ᖁᓪᓗᖅᑑᕐᒥᐅᖅ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ, ᖁᕕᐊᒋᔭᖃᕈᒪᓪᓗᖓ ᒥᔅᑕ. ᐱᓕᑉ ᑲᓗᓐᒥᒃ 
ᓇᓐᓂᐊᖅᓯᒪᓪᓗ ᓇᓐᓄᓐᓂᕆᓚᐅᖅᑕᖓᓄᑦ ᖁᓪᓗᖅᑑᒥ. ᐱᐅᔾ ᐊᖏᔪᑦᑎᐊᕙᒻᒥᒃ ᓇᓐᓄᓚᐅᕐᒪᑦ 20 ᒪᐃᐅᒥᑦ 
ᐅᖓᓯᓐᓂᖃᑦᑐᒥ ᖁᓪᓗᖅᑑᒥ. ᖃᐅᔨᒪᔪᖓ ᑕᒪᕐᒥᒃ ᖁᓪᓗᖅᑑᕐᒥᐅᑦ ᐅᐱᒍᓱᑦᑎᐊᖅᑐᑦ ᑖᔅᓱᒥᖓ. ᐅᖃᖅᑎ, 
ᖃᐅᑉᐸᑦ ᐅᖃᐅᓯᔅᓴᖃᒃᑲᓂᕐᓂᐊᖅᑐᖓ ᐱᓕᕆᑦᑎᐊᕐᓂᕆᓚᐅᖅᑕᖏᓐᓂᒃ ᐊᖑᓇᓱᒃᑐᓕᕆᔨᒃᑯᑦ ᖁᓪᓗᖅᑑᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 167 - 2(2): ᐃᓐᓇᑐᖃᐃᑦ ᐃᖃᓗᒃᑑᑦᑎᐊᕐᒥ - ᖁᑭᐅᑎᓄᑦ ᓱᓇᒐᐃᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᕈᒪᓪᓗᒋᑦ ᒪᓕᒐᓕᐅᖅᑏᑦ ᑲᑎᒪᕕᒻᒥ 
ᐱᒻᒪᕆᐅᔪᒥᒃ ᐊᑐᐃᓂᖃᑦᑐᖅ ᐃᓐᓇᑐᖃᖏᓐᓂᒃ ᐃᖃᓗᒃᑑᑦᑎᐊᑉ. 
 
ᐅᖃᖅᑎ, ᐃᓇᑐᖃᐃᑦ ᐅᖃᓚᐅᕐᒪᑕ ᓄᑖᑦ ᒪᓕᒐᐅᔪᑦ ᖁᑭᐅᑎᖃᕈᓐᓇᐅᑎ ᓇᓗᓇᐃᒃᑯᑕᖅ ᐊᒃᓱᐊᓗᒃ 
ᐱᔭᕆᐊᑐᑎᑦᑎᒻᒪᑦ. ᖁᑭᐅᑎᑖᕈᓐᓇᐅᑎᒥᒃ ᐱᖃᕆᐊᖃᕐᓕᕐᒪᑕ ᓂᐅᕕᕈᓐᓇᕐᓂᐊᕐᓗᓂ ᓱᓇᒐᕐᓂᒃ ᐊᐅᓚᓂᐊᕐᓗᓂ 
ᓂᕿᒃᓴᕆᔭᐅᓂᐊᖅᑐᒥᒃ ᐃᒻᒥᓐᓄᑦ ᐊᒻᒪᓗ ᐃᓚᒥᓄᑦ. 
 
ᖁᑭᐅᑎᑖᕈᓐᓇᐅᑎᑖᕋᓱᓐᓂᖅ ᐱᔭᕆᐊᕐᑐᒻᒪᑦ ᐊᒻᒪᓗ ᐊᔪᖅᑕᕈᑎᐅᕙᑦᑐᓄᑦ. ᓇᓗᖏᓚᖓ ᑕᒪᕐᒥᒃ ᒪᓕᒐᓕᐅᖅᑏᑦ 
ᐅᕙᓐᓂᒃ ᐊᖏᖃᑎᖃᕐᓂᐊᖅᑐᑦ ᐅᖃᕈᒪ ᑐᑭᖃᖏᓪᓚᕆᒻᒪᑦ ᐊᑯᓂᐊᓗᒃ ᐊᖑᓇᓱᒃᑎᐅᓯᒪᔪᑦ ᐊᓪᓗᖁᓗᒋᑦ 
ᒐᕙᒪᓕᕆᓂᒃᑯᑦ ᑐᓗᖅᑕᕈᑕᐅᔪᑦ ᓇᓗᓇᐃᒃᑯᑎᑖᕋᓱᐊᕐᓗᓂ ᖁᑭᐅᑎᓄᑦ ᐊᑦᑕᓇᐃᖅᓯᒪᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐃᒻᒥᓂᒃ ᐃᓕᓴᒍᓐᓇᑐᒃᓴᐅᔪᓪᓘᓐᓃᑦ ᑕᒪᑐᒧᖓ. 
 
ᑕᑕᑎᕆᐊᓖᑦ ᐊᓯᐊᑎᒍᑦ ᐅᖃᐅᓯᖃᑦᑐᑎᒃ ᐊᒻᒪᓗ ᐃᑲᔪᖅᑕᐅᓂᐊᕐᓗᑎᒃ, ᐅᖄᓚᒋᐊᓖᑦ ᑭᓇᒧᒃᑭᐊᖅ ᖃᓪᓗᓈᓄᑦ. 
ᐃᓐᓇᑐᖃᐃᓐ ᑲᑎᒪᓂᖃᑦᑎᓪᓗᒋᑦ, ᐊᐱᕆᓯᒪᔪᑦ ᐅᕙᓐᓂᒃ ᑐᓴᖅᑎᑦᑎᖁᔨᓪᓗᑎᒃ ᓄᓇᕗᒻᒥ ᐊᒻᒪᓗ 
ᒐᕙᒪᑐᖃᒃᑯᓐᓂᑦ ᖃᓄᖅᑑᖅᕈᑕᐅᔭᕆᐊᖃᕐᓂᖏᖓᓄᑦ ᐃᓐᓇᑐᖃᐃᓐ ᐃᑲᔪᖅᑕᐅᓗᑎᒃ. 
 
ᖃᐅᔨᒪᑦᑎᐊᖅᑐᖓ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᖅᓯᒪᔪᑦ ᑐᙵᕕᒃᑯᓐᓂᑦ ᓵᓚᒃᓴᕋᓱᐊᖅᑐᑎᒃ ᖁᑭᐅᑎᐅᑉ 
ᒪᓕᒐᖓᓂᒃ ᐃᖅᑲᑦᑐᐃᕕᒻᒥ. ᐅᖃᖅᑎ, ᐊᒥᓱᑦ ᐃᓐᓇᑐᖃᐃᓐ ᐅᕙᓐᓄᑦ ᐅᖃᖅᓯᒪᔪᑦ ᑐᕚᖃᕐᓂᕋᑦᑐᑎᒃ ᐃᓚᒥᓂᒃ 
ᓱᓇᒐᖅᑖᖅᑎᑕᐅᕙᑦᑐᑎᒃ. ᑭᓯᐊᓂᓕ, ᐊᒥᓱᑦ  

ᐃᓐᓇᑐᖃᐃᓐ ᐅᐱᒋᔭᖃᕐᒪᑕ ᐃᒻᒥᓂᒃ ᐱᔪᓐᓇᓂᒃᑯᑦ ᐊᒻᒪᓗ ᑎᓕᐅᖅᑕᐅᒍᒪᓲᖑᖏᒻᒪᑕ ᐊᓯᒥᓂᒃ ᕿᓄᓗᑎᒃ 
ᐃᓚᒥᓄᑦ. 
 
ᐊᒻᒪᑕᐅᖅ, ᐅᖃᖅᑎ, ᐊᒥᓱᑦ ᐃᓚᒋᔭᐅᔪᑦ ᐅᖃᖅᓯᒪᔪᑦ ᐊᑭᑐᓗᐊᖅᓲᖑᓂᕋᐃᓪᓗᑎᒃ ᐊᖑᓇᓱᒋᐊᒃᓴᖅ ᐅᓪᓗᒥᐅᔪᖅ 
ᐱᑦᔪᑎᒋᓪᓗᒍ ᐊᑭᖏᑦ ᖃᒧᑕᐅᔭᐃᑦ, ᒑᓴᓖ, ᓱᓇᒐᐃᑦ ᐊᒻᒪᓗ ᐊᓯᖏᓐᓄᑦ. ᑖᒃᑯᐊ ᐃᓐᓇᑐᖃᐃᓐ 
ᓂᕿᖃᐃᓐᓇᕆᐊᖃᑦᑐᑦ ᓂᕿᒥᓂᒃ ᓂᕿᑦᑎᐊᕙᐅᓂᖅᐹᖑᒻᒪᑕ. 
 
ᓯᕗᓕᖅᑎ ᑲᑎᒪᖃᑎᖃᓚᐅᖅᑐᖅ ᐃᓐᓇᑐᖃᕐᓂᒃ ᑕᖅᑭᐅᓚᐅᖅᑐᒥ, ᐃᓱᒫᓘᑎᒥᓂᓪᓗ ᓂᓪᓕᐊᒍᑎᖃᑦᑐᑎᒃ 
ᑖᒃᓱᒧᖓ. ᐊᐱᕆᓚᐅᖅᑐᑦ ᐃᑲᔪᖅᑕᐅᔪᒪᓪᓗᑎᒃ ᐊᒻᒪᓗ ᐊᓯᖏᑦ ᐃᓐᓇᑐᖃᐃᑦ ᓄᓇᕗᒻᒥ ᐱᓕᕆᐊᖃᑦᑎᓪᓗᒋᑦ 
ᖁᑭᐅᑎᑖᕈᓐᓇᐅᑎᓂᒃ ᐊᒻᒪᓗ ᐃᑲᔪᕐᓗᒋᑦ ᐃᑲᔪᖅᑕᐅᒍᓐᓇᓂᕐᒥᒃ ᓂᕿᖃᑦᑎᑕᐅᓗᑎᒃ ᐃᓄᒃᓯᐅᑎᓂᒃ 
ᐃᓐᓇᑐᖃᐃᓐ ᐱᑦᔪᑎᖃᖏᑦᑐᑦ ᐅᕝᕙᓘᓐᓃᒃ ᐃᓚᖃᖏᑦᑐᑦ ᐃᑲᔪᕈᓐᓇᖅᑐᓂᒃ. 
 
ᐅᖃᖅᑎ, ᑎᓕᐅᖅᑕᐅᓚᐅᕋᒪ ᓯᕗᓕᖅᑎᐅᑉ ᐅᖃᐅᔾᔨᒋᐊᕐᓂᖓᓄᑦ ᐃᓐᓇᑐᖃᕐᓂᒃ ᐃᓱᒫᓘᑎᒋᔭᖏᓐᓂᒃ 
ᕿᒥᕐᕈᒋᐊᕐᓂᐊᕐᕋᒥ. ᐱᒻᒪᕆᐊᓘᕗᕐᓕ ᐃᑲᔪᕐᓗᒋᑦ ᐃᓇᑐᖃᐃᑦ ᓄᓇᓕᓐᓂ ᐊᓕᐊᓇᒍᓱᓐᓂᐊᕐᒪᑕ 
ᐃᓅᑦᑎᐊᕙᓐᓂᕐᒥᒃ ᐃᓐᓇᑐᖃᕈᑉᐸᓪᓕᐊᑐᐃᓐᓇᑎᓪᓗᒋᑦ. ᐅᖃᖅᑎ, ᑎᓕᐅᖅᐸᒃᑲ ᒐᕙᒪᒃᑯᑦ ᐱᓕᕆᕕᖏᑦ 
ᐃᑲᔪᖁᓪᓗᒋᑦ ᐃᓐᓇᑐᖃᕐᓂᒃ ᑕᒪᒃᑯᑎᒎᓇ ᐱᐅᔪᑎᒍᑦ ᐱᓕᕆᐊᒃᓴᑎᒍᑦ ᐊᒻᒪᓗ ᐱᔨᑦᑎᕈᑎᑎᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 168 - 2(2): ᐅᐱᒋᔪᒪᓪᓗᒋᑦ ᐱᓕᕆᐊᖏᑦ ᐊᕐᓇᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᓐᓇᑎᑐᑦ ᐊᖓᔪᖅᑳ ᑲᒪᒋᔭᖃᑦᑐᖅ ᐊᕐᓇᓂᒃ, ᐊᓕᐊᓇᐃᒍᓱᑉᐳᖓ 
ᐅᓪᓗᒥ ᓇᖏᖅᓯᒋᐊᔅᓴᖅ ᐊᕐᓇᓄᑦ ᐅᓪᓗᖓᓂ ᐅᐱᒋᔪᒪᓪᓗᒋᑦ ᐊᕐᓇᐃᑦ ᓄᓇᕗᒻᒥ. 
 
ᐅᖃᖅᑎ, ᐱᖅᑯᓯᑐᖃᖃᕋᑦᑕ ᐃᖅᑲᒍᓱᑦᑎᐊᕐᓂᕐᒥᒃ ᓴᙱᔪᓂᒃ ᐊᕐᓇᓂᒃ ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᒥ. ᓱᓕᒍᒪ 
ᑕᐃᒪᖓᓂᑐᖄᓗᒃ ᐃᓕᖅᑯᓯᖅᑎᒍᑦ ᐃᑲᔪᕐᓂᕆᖃᑦᑕᖅᓯᒪᔭᖏᑦ ᐊᕐᓇᐃᑦ ᐊᓐᓇᐅᒪᓂᖏᓐᓄᑦ ᐃᓄᐃᑦ 
ᐃᓕᑕᕆᔭᐅᑦᑎᐊᖅᓯᒪᔪᖅ. ᐱᑕᖃᑦᑎᐊᕐᒪᑦ ᐊᕐᓇᓂᒃ ᐱᒃᑯᒋᔭᐅᑦᑎᐊᖅᑐᓂᒃ ᐅᓪᓗᒥ ᐃᓄᐃᑦ ᓄᓇᖓᓐᓂ. 
 
ᓯᕗᓕᖅᑏᑦ ᓲᕐᓗ ᒪᑯᐊ ᕼᐃᐊᓚᓐ ᒪᒃᓴᒐᖅ ᐊᒻᒪᓗ ᓂᐊᓕ ᑯᐊᕐᓄᐊᔭᐃ ᐊᒻᒪᓗ ᓄᓇᕐᔪᐊᕐᒥ ᐃᓕᑕᕆᔭᐅᓯᒪᔪᑦ 
ᓴᓇᙳᐊᖅᑏᑦ ᓲᕐᓗ ᒪᑯᐊ ᔨᐊᓯ ᐅᓈᖅ ᐊᒻᒪᓗ ᓲᓴᓐ ᐊᒡᓘᒃᑲᖅ ᐃᓚᐃᓐᓇᖏᑦ ᐆᑦᑑᑎᐅᔪᑦ. ᐅᖃᖅᑎ, 
ᐅᐱᒍᓱᒋᐊᖃᑦᑐᒍᑦᑕᐅᖅ ᓂᐱᖃᕈᑕᐅᖃᑦᑕᖏᑦᑐᑦ ᐱᒃᑯᓇᖅᑐᑦ ᐃᑲᔪᖃᑦᑕᖅᑐᑦ ᐸᓂᒃᑎᓐᓂᒃ, ᐋᓐᓂᐊᓯᐅᖅᑏᑦ 
ᐅᕙᑦᑎᓐᓂᒃ ᐸᖅᑭᕙᑦᑐᑦ, ᐃᓕᓴᐃᔩᑦ ᐅᕙᑦᑎᓂᒃ ᑎᓕᐅᕆᕙᑦᑐᑦ ᐊᒻᒪᓗ ᐊᓈᓇᕗᑦ, ᐊᐃᑉᐸᖅᐳᑦ, ᐸᓂᕗᑦ. 
 
ᐊᒃᑐᐊᓂᖃᑐᐃᓐᓇᖅᑐᖅ ᐅᖃᐅᓯᕆᔭᕋ, ᑖᒃᑯᐊ Scott Tournament of Hearts ᓵᓚᖃᕋᓱᐊᖅᑐᑦ ᐱᐊᓂᕋᑖᖅᑎᐊᕐᒪᑕ 
ᒫᓂᑑᕙᒥ, ᐊᒻᒪᓗ ᒫᓂᑑᕙᒥᐅᑦ ᐊᕐᓇᖏᑦ ᓵᓚᖃᓚᐅᖅᑐᑦ. ᐃᓚᖓ ᓂᕈᐊᖅᑎᒋᓯᒪᔭᒪ, ᒥᔅᑕ. ᔫᑕᓂ ᑕᐃᕕᑎ 
ᓱᓪᓗᓕᕆᔨᐅᔪᖅ ᐃᓪᓗᓕᕆᔨᒃᑯᑦᓐᓄᑦ ᓵᓚᖃᓚᐅᕐᒥᒻᒪᑦ ᖃᖓᑦᑕᐅᑎᓂᒃ ᐊᑭᓕᖅᑕᐅᓯᒪᔪᓂᒃ ᓂᐅᔅ ᓄᐊᑦᑯᑎᒍᑦ 
ᐅᕗᖓ Brier.  

ᐅᖃᖅᑎ, ᖃᐅᔨᒪᔪᐃᓐᓇᐅᒐᓗᐊᖅᑎᓪᓗᑕ ᑖᓐᓇ ᔫᑕᓂ ᐃᓚᒋᔭᐅᔪᖅ ᒪᖓᑕᐃᔪᓄᑦ ᐃᑲᔪᖅᑐᐃᔪᑦ ᒫᑐᕆᐊᑉ 
ᑲᓇᐃᑎᐊᓂᒃ, ᐊᐅᓚᖅᓯᒪᑦᑎᐊᕐᑯᕙᕗᑦ ᐊᒻᒪᓗ ᐆᑦᑑᑎᑦᑎᐊᕙᐅᓗᓂ ᖃᐅᔨᑎᑦᑎᔪᖅ ᑕᐱᖃᑦᑐᑦ 
ᖁᓚᓕᕆᐊᖏᓐᓂᒃ ᕼᐋᑭᑦᑎᖁᑎᒥᓂᒃ ᐊᒻᒪᓗ ᑕᐱᖃᖔᓕᕐᓂᖏᓐᓂᒃ ᑰᓕᒃᑎᓂᒃ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐸᕋᐅᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 169 - 2(2): ᐅᐱᒍᓱᓐᓂᖅ ᐊᕐᓇᓂᒃ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᒫᓐᓇᐅᔪᖅ ᖃᓄᐃᖏᑦᑎᐊᖁᕙᒃᑲ 
ᖃᖏᖅᖠᓂᕐᒥᐅᑦ ᐊᒻᒪᓗ ᑎᑭᕌᔾᔪᐊᕐᒥᐅᑦ. ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᓇᓪᓕᐅᓂᖅᓯᐅᑦᑎᐊᖁᓪᓗᒍ 
ᓇᓪᓕᐅᑎᓂᖓᓄᑦ ᕉᓯ ᐅᓗᔪᖅ ᑲᖏᖅᖠᓂᕐᒥ, ᖃᐅᔨᒪᙱᓚᖓᓕ ᓇᓪᓕᐊ ᖃᐅᓐᓇᐅᓂᖅᓴᐅᒻᒪᖔᖅ: 
ᐃᕝᕕᓘᓐᓃᑦ ᐅᕝᕙᓘᓐᓃᑦ ᔮᑦ ᖃᐅᓐᓇᖅ ᓇᐅᔮᓂᑦ ᑖᔅᓱᒥᖓ ᐊᑎᕐᒥᑦ ᐊᓕᐸᒍᒻᒪᐅᒐᔅᓯ. 
 
ᐃᓱᒪᒋᕙᒃᑲ ᐊᕐᓇᓕᒫᑦ ᓄᓇᕗᒻᒥ, ᐊᒻᒪᓗ ᐱᓗᐊᖅᑐᒥ ᓕᐅᓇ, ᐱᐊᓚ, ᓯᐅᕋ, ᐊᒻᒪᓗᑦᑕᐅᖅ ᐅᕙᓃᑦᑐᓕᒫᑦ 
ᐊᕐᓇᐃᑦ, ᐊᒻᒪᓗ ᐊᕐᓇᐃᑦ ᐊᓪᓚᕕᒻᒦᑦᑐᑦ ᖁᓛᓂ, ᐊᒻᒪᓗᑦᑕᐅᖅ ᐱᓗᐊᖅᑐᒥᑦ ᐃᓄᑐᖃᐅᔪᑦ ᐃᐊᒪ, ᐊᒻᒪᓗ 
ᐃᓚᒃᑲ, ᒥᔅ ᓵᑉ, ᑏᕖᒥᑦ ᑕᐅᑐᒃᑯᕕᑦ, ᒥᓯᔅ ᓄᕿᑦᑐᖅ, ᓵᒻ ᑰᓕ. 
 
ᐅᓪᓗᖃᑦᑎᐊᖁᕙᔅᓯ ᐅᓪᓗᒥ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ. ᑐᓴᖅᑲᐅᒋᕗᖓ ᑕᑯᔅᓴᐅᑎᑦᑎᓂᐊᕐᖓᑕ 
ᓴᓇᙳᐊᒐᐅᔪᓂᑦ ᐊᒻᒪᓗ ᑎᑎᕋᐅᔭᖅᓯᒪᔪᓂᑦ ᑐᔅᓯᐊᕐᕕᐅᑉ ᑲᑎᒪᕕᖓᓂ ᐅᓐᓄᒃ 7-ᒨᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 170 - 2(2): ᐃᓕᑕᕐᓯᓂᖅ ᐊᕐᓇᓂᑦ 

 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒋᕗᖓ ᐊᕐᓇᓂᑦ, ᐱᓗᐊᖅᑐᒥᑦ ᐊᕐᓇᐃᑦ ᓴᓂᑭᓗᐊᕐᒥ. 
ᐅᐱᒋᒻᒪᕆᑉᐸᒃᑲ. 
 
ᓄᑕᕋᐅᑎᓪᓗᖓ, ᐃᓚᖏᑦ ᐊᕐᓇᐃᑦ ᓈᒻᒪᑦᑐᓂᑦ ᐊᒫᒪᑦᑎᑎᔪᓐᓇᕐᐸᓚᐅᙱᓚᑦ ᓄᑕᕋᖏᓐᓄᑦ. ᑕᐃᒪᓕ, 
ᑕᐃᒪᐃᑦᑑᓚᐅᖅᑯᖓ ᐊᒫᒪᑦᑎᑕᐅᓪᓗᖓ ᐊᓯᐊᓄᑦ ᐊᕐᓇᒧᑦ ᐊᓈᓇᓐᓅᖏᑦᑐᖅ. ᖁᖓᑉᐸᕋ, ᐊᒻᒪᓗ 
ᖁᔭᓐᓇᒦᕈᒪᕙᕋ ᐱᕈᖅᓴᑎᑕᐅᕐᖔᖓ. 
 
ᐊᒻᒪᓗᑦᑕᐅᖅ ᐃᓕᑕᕆᔪᒪᕙᕋ ᒪᐃᓇ ᐃᓄᑕᓗᒃ, ᓯᕗᓕᖅᑎᐅᖃᑕᐅᔪᖅ ᓄᓇᑦᑎᓐᓂ. ᐃᓕᓐᓂᐊᑎᑦᑎᕙᒃᑭᕗᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗᑦᑕᐅᖅ ᐃᓕᖅᑯᓯᑐᖃᐅᔪᓂᑦ. ᐅᐱᒋᒻᒪᕆᑉᐸᕋ ᒪᐃᓇ ᐃᓄᒃᑕᓗᒃ, ᐊᒻᒪᓗᑦᑕᐅᖅ 
ᐃᓕᑕᕆᕙᒃᑲ ᐊᕐᓇᓕᒫᑦ ᓴᓂᑭᓗᐊᕐᒥ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 171 - 2(2): ᖁᕕᐊᓐᓇᒥ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ, ᐱᔪᓐᓇᓂᓐᓂ ᐊᕐᓇᓕᒫᑦ ᑭᒡᒐᑐᕐᑕᓐᓃᑦᑐᑦ 
ᐅᓪᓗᖃᑦᑎᐊᖁᓪᓗᒋᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂᑦ. (ᑐᓵᔨᒃᑯᑦ): ᐅᓪᓗᒥ ᐊᕐᓇᐃᑦ ᐅᓪᓗᒋᒻᒪᔾᔪᒃ, 
ᑕᕝᕙᐅᕗᑏᕈᒪᕗᖓ ᐊᓈᓇᓐᓄᑦ, ᐊᖏᔪᒃᑲᓄᑦ, ᐊᒻᒪᓗᑦᑕᐅᖅ ᑭᒡᒐᑐᖅᑕᓕᒫᓄᑦ ᑕᓗᕐᔪᐊᕐᒥ ᐊᒻᒪᓗ ᐅᖅᓱᖅᑑᒥ, 
ᐊᒻᒪᓗᑦᑕᐅᖅ ᐊᕐᓇᓕᒫᓄᑦ, ᑕᕝᕙᐅᕗᑏᖃᒃᑲ ᐊᒻᒪᓗ ᐅᐱᒋᕙᒃᑲ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᓯᕐᓄᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᐊᐱᖅᑯᑎᒧᑦ 195 - 2(2): ᑐᔅᓯᕋᐅᑎᐅᓚᐅᖅᑐᓂᑦ ᐊᑭᑦᑐᕋᐅᑎᓂᕐᒧᑦ ᓵᓚᖃᕐᑐᒥᓂᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑭᐅᓗᒍ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ 
ᐊᐱᖅᑯᑎᒋᓚᐅᖅᑕᖓᓄᑦ ᐃᓪᓗᓕᕆᔨᕐᔪᐊᑯᑦ ᑐᔅᓯᕋᐅᑎᒋᓚᐅᖅᑕᖓ ᐊᑭᑦᑐᕋᐅᑎᓂᕐᒧᑦ ᓅᑦᑕᐅᓂᖏᓐᓄᑦ ᐃᓗᐃᑦ 
ᓇᓂᓯᕕᒻᒥᑦ, ᑐᓴᖅᑎᑦᑎᔪᒪᕗᖓ ᑖᓐᓇ ᑐᔅᓱᕋᐅᑎᐅᓚᐅᖅᑐᖅ ᐊᐱᖅᑯᑎᐅᔪᖅ ᑐᓂᔭᐅᓚᐅᖅᑯ ᐴᒐᓴᓐ, ᓯᒥᒃ 
ᑲᓛᒃᑯᓐᓄᑦ ᐊᒃᑑᕝᕙ 11, 2002-ᖑᑎᓪᓗᖑ. 
 
ᑕᒪᓐᓇ ᑐᔅᓯᕋᐅᑎᐅᔪᖅ ᓇᓗᓇᖅᓯᒪᓚᐅᙵᑦ ᐱᔪᓐᓇᕐᓂᖃᕐᑐᓄᑦ ᖃᐅᔨᓴᕐᓂᕐᒥᑦ ᐱᔪᓐᓇᕐᓂᖃᕋᔭᕐᒪᖔᖅ ᐃᓗᐃᑦ 
ᓇᓂᓯᕕᒻᒥᑦ ᐃᒃᐱᐊᕐᔪᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᑦ. ᑲᑎᒪᔾᔪᑎᔅᓴᖅ 5. ᐃᓕᑕᕐᓯᓂᖅ 
ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. ᐹᓇᐸᔅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᖓᓂᒃ ᐊᕐᕌᒍᖃᑦᑐᖓᖃᐃ ᒪᕐᕉᓐᓂᒃ, ᑎᒍᐊᖑᓂᑰᒐᒪ 
ᐊᒻᒪᓗ ᓅᑦᑐᖓ ᐃᒃᐱᐊᕐᔪᒻᒧᑦ.  
 
ᐃᓐᓇᐅᓕᕋᒪ, ᑕᑯᖃᑦᑕᖅᓯᒪᓕᖅᑐᖓ ᐃᓚᓐᓂᒃ ᐊᒻᒪᓗ ᓄᖃᖃᕆᓪᓗᖓ, ᕆᑦᓱᑦ ᐱᐊᓐ ᑯᓄᒃ ᐊᒻᒪᓗ 
ᐃᓕᑕᕆᔪᒪᓪᓗᒍ. ᐅᕙᖓ ᑐᓄᐊᓂ ᐃᒃᓯᕚᖅᑐᖅ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᓇᖏᖅᓯᒍᒪᓪᓗᖓ ᐅᓪᓗᒥ ᐃᓕᑕᖅᓯᔪᒪᓪᓗᖓᑦᑕᐅᖅ ᐅᔪᕈᓐᓂᒃ, ᑎᐊᓚ ᓇᐸᔪᖅ, 
ᒪᓕᒐᓕᐅᖅᕕᒦᑦᑐᖅ ᐅᓪᓗᒥ ᐊᒻᒪᓗ ᐅᖃᕈᒪᓪᓗᖓ ᓂᕆᐊᖅᑎᒋᔭᖓ ᒥᔅ. ᐸᕋᐅᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐳᐃᒍᖅᓯᒪᖏᑕᕋ. ᐃᓕᑕᕆᔪᒪᓪᓗᒍ ᑎᐊᓚ 
ᓇᐸᔪᖅ ᐊᒻᒪᓗ ᓯᐅᕋ ᐊᒻᒪᓗ ᐃᓕᑕᕆᓗᒍᓗ ᓈᓐᓯ ᑯᔾᔪᒃ ᐊᒻᒪᑕᐅᖅ ᐊᕐᓇᓕᒫᑦ ᒪᓕᒐᓕᐅᖅᕕᒻᒥ, ᖃᐅᔨᒪᓪᓗᖓ 
ᐊᕐᓇᐃᑦ ᐅᓪᓗᕆᔭᖓ. ᖁᔭᓐᓇᒥᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᒃ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 217 - 2(2): ᑮᓇᐅᔭᖃᑦᑎᑦᑎᓂᖅ ᐃᓅᓱᒃᑐᓄᑦ ᐃᓪᓗᒋᔭᐅᔪᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᓚᐅᖅᑐᒥ, ᒪᓕᒐᓕᐅᖅᑏᑦ ᐅᖃᐅᓯᖃᑎᓪᓗᒋ ᐅᖃᐅᓯᖃᓚᐅᕋᒪ 
ᐃᓚᖏᓐᓂᒃ ᐱᓇᓱᐊᖅᑕᐅᒋᐊᖃᑉᐸᑦᑐᓂᒃ ᑖᒃᑯᓇᙵᑦ ᐃᓪᓕᑏᑦ ᑲᑐᔾᔨᖃᑎᒌᒃᑯᓐᓂᑦ ᐊᐅᓚᑦᑎᖃᑦᑕᖅᑐᑦ 
ᐊᖏᕐᕋᖃᖏᑦᑐᓄᑦ ᓇᔪᒐᐅᔪᒥᒃ ᐊᒻᒪᓗ ᐃᓅᓱᒃᑐᐃᑦ ᐃᓪᓗᖁᑎᖓᓂᒃ. 
 
ᐅᓪᓗᒥ ᐊᐱᖅᑯᑎᒐ ᐊᖓᔪᖅᑳᒧ ᑲᒪᒋᔭᖃᑦᑐᒧᑦ ᐃᖅᑲᑦᑐᐃᕕᓕᕆᓂᕐᒥᒃ. ᑐᑭᓯᐅᒪᔪᖓ ᐃᓪᓕᑏᑦ ᑲᑐᔾᔨᖃᑎᒌᑦ 
ᐊᐅᓚᑦᑎᓂᖃᑦᑐᑦ ᐃᓅᓱᒃᑐᓄᑦ ᐃᓪᓗᒋᔭᐅᔪᒥᒃ ᐃᓅᓱᒃᑐᓄᑦ ᐃᓚᖏᓐᓄᑦ ᐃᖅᑲᑦᑐᐃᕕᒃᑰᖃᑦᑕᖅᑐᓄᑦ, ᓄᓇᓕᓐᓂ 
ᐃᖅᑲᑦᑐᐃᕕᓕᕆᓂᒃᑯᑦ ᐊᕕᒃᓯᒪᓂᖓ ᐱᓕᕆᕕᒃᑯᑦ. ᐊᐱᖅᑯᑎᒐ ᐊᖓᔪᖅᑲᒧᑦ, ᖃᐅᔨᒪᔪᖓ ᐊᖏᕈᑎᑕᖃᖅᓯᒪᒻᒪᑦ 
ᑮᓇᐅᔭᓄᑦ ᐃᓅᓱᒃᑐᓄᑦ ᓇᔪᒐᖃᑦᑐᑦ ᐃᓪᓕᑏᑦ ᑲᑎᔾᔨᖃᑎᒌᓂ ᐊᒻᒪᓗ ᐱᓕᕆᐊᖃᕋᓱᐊᕐᒪᑕ ᓄᑖᒥᒃ 
ᐋᖅᑭᒃᓯᒪᓂᒃᓴᒥᒃ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᑲᑎᒪᕕᒻᒥ ᓇᒦᓕᕐᒪᖔᑕ ᐊᒻᒪᓗ 
ᖃᖓᒃᑯᑦ ᓂᕆᐅᓂᖃᒻᒪᖔᑕ ᓄᑖᒥᒃ ᐊᖏᖃᑎᒌᒍᑎᖃᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᒪᓕᒐᓕᕆᓂᕐᒧᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᓯᒪᓐᖏᓐᓇᒃᑭᑦ ᖃᐅᔨᒪᔾᔪᑏᑦ ᒫᓐᓇ. ᖃᐅᔨᒋᐊᓚᐅᕐᓗᖓ 
ᑭᐅᓛᖅᐸᕋ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᐱᖅᑯᑕᐅᔪᒥᒃ ᖃᐅᔨᒋᐊᕐᓚᐅᕐᓗᓂ ᑭᐅᓛᖅᑐᖅ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 218 - 2(2): ᓛᐅᑲ ᑐᔪᕐᒥᕕᒃ 
 
ᐹᓇᐸᔅ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ 
ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ.  
 
ᐊᐱᖅᑯᑎᒐ ᐱᑦᔪᑎᖃᑦᑐᖅ ᒪᓕᒐᓕᐅᖅᑎᒃᑯᑦ ᐅᖃᐅᓯᕆᖅᑲᐅᔭᒻᒪ. ᐊᓕᐊᓇᐃᒍᓱᑉᐳᖓ ᑖᓐᓇ ᐊᖓᔪᖅᑳ ᐊᒻᒪᓗ 
ᑐᒡᓕᐊ ᐳᓛᕆᐊᕈᓐᓇᓚᐅᕐᒪᑦ ᓛᕐᒐ ᑐᔪᒻᒥᕕᐊᓄᑦ ᐱᓇᓱᐊᕈᓯᐅᓚᐅᖅᑐᒥ. ᓇᒻᒥᓂᖅ ᑕᑯᒍᓐᓇᓚᐅᕐᒪᑦ 
ᐊᒃᓱᕈᕈᑎᐅᕙᑦᑐᓂᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐋᓐᓂᐊᕕᓕᐊᖅᓯᒪᔪᓄᑦ. ᐊᖓᔪᖅᑳ ᐅᖃᐅᔾᔨᒍᓐᓇᖅᐸ ᑲᑎᒪᕕᒻᒥᒃ 
ᑕᑯᓚᐅᖅᑕᒥᓂᒃ ᖁᑦᑎᓂᖅᐹᓂᒃ ᐱᖓᓱᓂᒃ ᓯᕗᓪᓕᐅᔭᐅᔪᒃᓴᓂᒃ ᐋᖅᑭᒋᐊᕆᓂᕐᒧᑦ ᐱᔨᑦᑎᕈᑎᖏᓐᓄᑦ ᓛᕐᒐ 
ᑐᔪᒻᒥᕕᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᑲᒪᒋᔭᖃᑦᑐᑦ ᐋᓐᓂᐊᖅᑐᓕᕆᓂᕐᒥᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ, 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᐱᑕᖃᕆᐊᖃᑦᑑᔮᕐᒪᑦ ᓯᕗᓪᓕᐅᔾᔭᐅᔪᒃᓴᓂᒃ 
ᐋᖅᑭᒋᐊᖅᓯᓂᕐᒧᑦ ᐱᔨᑦᑎᕈᑎᐅᔪᓂᒃ ᑕᒫᓂ ᐃᖃᓗᓐᓂ. ᐅᖃᖃᑎᒌᒍᑎᖃᕆᐊᖃᑦᑐᒍᑦ ᑕᒫᓂ ᕿᑭᖅᑖᓗᒻᒥ 
ᐱᑦᔪᑎᒋᓪᓗᒍ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥᐅᓂ ᐅᖃᖃᑎᒌᓐᓂᖃᕇᖅᓯᒪᒐᑦᑕ. 
 
ᑕᐃᒪ ᓖᓇ ᐲᑐᓴᓐ ᑐᔪᕐᒥᕕᖁᑎᖓ ᔭᓗᓇᐃᒥ ᑐᓴᖅᓯᒪᔭᕗᑦ ᐃᓂᖃᙱᓗᐊᕆᐊᖓ ᐋᓐᓂᐊᕕᓕᐊᖅᓯᒪᔪᓄᑦ. 
ᐃᓄᑦᓯᐅᑎᓂᒃ ᓂᕿᖃᖃᑦᑕᕈᒪᔫᒐᓗᐊᑦ ᑕᐃᑲᓂ, ᑭᓯᐊᓂ ᑕᐃᒪᐃᒍᓐᓇᖃᑦᑕᖅᓯᒪᙱᒻᒪᑕ. ᑕᐃᑯᖓ ᑐᔪᕐᒥᕕᒻᒧᑦ 
ᐳᓛᕆᐊᖅᓯᒪᑦᓱᑕ ᑕᒪᓐᓇ ᐅᖃᐅᓯᕆᔪᔭᕗᑦ. 
 
ᐳᓛᕆᐊᔪᒻᒥᔪᒍᑦ ᐅᐃᓂᐲᒥ ᑐᔪᕐᒥᕕᒻᒧᑦ, ᐱᐅᔪᐹᓘᔪᔪᖅ ᐊᒻᒪᓗ ᐃᖅᑲᓇᐃᔭᖅᑎᑦᓯᐊᖃᖅᓱᑎᒃ, ᑭᓯᐊᓂᑦᑕᐅᖅ 
ᐃᓄᑦᓯᐅᑎᓂᒃ ᓂᕿᓂᒃ ᐊᒥᒐᖅᓯᖃᑦᑕᖅᑐᑦ. ᐱᒍᓐᓇᖃᑦᑕᖅᓯᒪᙱᒻᒪᑕ ᑭᓇᑐᐃᓐᓇᕐᒥᒃ, ᑭᓯᐊᓂ 
ᐊᑐᐃᓐᓇᐅᑎᑦᓯᕕᒋᒍᒪᔭᕋᓗᐊᕗᑦ ᓂᕿᑐᐃᓐᓇᕐᓂᒃ ᐊᖑᓇᓱᑦᑎᓂᒃ ᐱᓗᒋᑦ ᐊᒻᒪᓗ ᐊᓯᖏᓐᓂᒃ 
ᐊᑐᐃᓐᓇᐅᑎᑦᓯᒍᓐᓇᖅᑐᓂᒃ. ᐊᒻᒪᓗᑦᑲᐅᖅ, ᑕᑯᖃᑦᑕᖅᓯᒪᔪᖓ ᐊᒥᓱᓂᒃ ᑐᔪᕐᒥᕕᓐᓂ, ᐊᒻᒪᓗ ᖃᐅᔨᒪᔪᖓ 
ᐃᓂᑦᓴᑭᖏᓐᓇᖅᑐᖅ, ᐃᓪᓗᕈᓰᑦ ᐃᓄᖃᕈᓐᓇᖅᑐᑦ 56-ᓂᒃ ᐋᓐᓂᐊᕕᓕᐊᖅᓯᒪᔪᓂᒃ. ᑕᑯᔪᒻᒥᔭᕋ ᑐᔪᕐᒥᕕᒃ ᐋᑐᕚᒥ 
ᐃᓂᖃᑦᓯᐊᖏᑦᑐᐹᓗᒃ, ᐱᐅᓯᕚᓪᓕᖅᑎᒍᒪᒻᒥᔭᕋᑦᑕᐅᖅ ᑕᐃᓐᓇ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓴᖅᑎᑦᓯᒍᓐᓇᖅᑲ ᖃᓄᐃᓕᖓᓕᕐᒪᖔᖅ ᐅᓪᓗᒥ 
ᐊᐅᓚᔾᔭᒋᐊᕐᓂᕆᓯᒪᔭᖏᑦ ᖃᐅᔨᓴᕈᑎᒋᑦᓱᒋᑦ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ ᐋᓐᓂᐊᕕᓕᐊᕐᓂᕆᕙᑦᑕᖏᓐᓂᒃ 
ᐃᑲᔪᖅᑕᐅᑦᓯᐊᕋᓗᐊᕐᒪᖔᑕ ᖃᐅᔨᓴᕐᓗᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐳᐃᒍᕐᓂᕋᒪ ᐅᖃᕆᐊᑦᓴᖅ 
ᑕᑯᓂᐊᖅᓯᒪᖃᑎᒋᔪᔭᓐᓂᒃ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᕙᑦᑐᓂᒃ ᖃᓪᓗᓈᓂ, ᖁᔭᓐᓇᒦᖅᑕᒃᑲ ᐃᑲᔪᕐᓂᖏᓐᓄᑦ 
ᐊᒻᒪᓗ ᓇᔫᑎᓂᖏᓐᓄᑦ. 

ᑕᐃᒃᑯᐊ ᐃᓄᐃᑦ ᖃᓪᓗᓈᑎᑐᑦ ᑐᑭᓯᐊᙱᑦᑐᑦ ᖃᓪᓗᓈᓕᐊᕆᐊᖃᖅᐸᑦᑐᑦ ᐋᓐᓂᐊᕕᓕᐊᖅᓱᑎᒃ 
ᐊᐅᓚᑦᓱᓇᙱᓇᑦᑎᒍᑦ ᖃᓄᐃᓐᓂᕗᑦ, ᒥᓂᔅᑕᐅᓪᓗᖓ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᑐᐃᓐᓇᐅᑎᑦᓯᑲᓐᓂᓚᖓᔪᖓ ᐱᔨᑦᓯᕋᐅᑎᓂᒃ ᑕᐃᒃᑯᓄᖓ ᐃᓄᓐᓄᑦ ᖃᐅᔨᓴᑦᓯᐊᕈᑎᒋᓗᒋᑦ 
ᑐᓵᔨᖃᕋᓗᐊᕐᒪᖔᑕ ᐱᓗᐊᖅᑐᒥᒃ ᐃᓄᑐᖃᐃᑦ. ᑕᐅᑐᑦᓱᒍ ᐊᑐᐊᒐᖅ, ᓴᙱᔪᕈᖅᑎᑕᐅᒋᐊᕆᐊᖃᕐᓂᐊᖅᑐᖅ 
ᐊᒻᒪᓗ ᒫᓐᓇᑕᒡᒐ ᕿᒥᕐᕈᔭᐅᑦᓱᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᐲᑕᓴᓐ.  
 
ᐊᐱᖅᑯᑦ 219 - 2(2): ᖃᖓᑕᔫᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᓯᕋᐅᑏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐱᔾᔪᑎᖃᕐᓱᖓ ᖃᖓᑕᔫᓂᒃ 
ᑐᐊᕕᕐᓇᖅᑐᓕᕆᕙᑦᑐᓂᒃ ᐋᓐᓂᐊᔪᓂᒃ. ᐋᓐᓂᐊᔪᓂᒃ ᐅᓯᔪᑦ ᑎᒍᒥᐊᖅᑑᔮᖅᑐᑦ ᑐᖁᒥᒃ ᐃᓅᓕᔭᐅᓂᕐᒥᓪᓗ 
ᓄᓇᕗᑦ ᐃᓄᖃᙱᑦᑐᒦᑦᑑᑎᐅᑎᓪᓗᒋᑦ ᐅᑭᐅᖅᑕᖅᑐᒥ ᓄᓇᓖᑦ.  
 
ᐊᐱᖅᑯᑎᒐ ᒥᓂᔅᑕᒧᑦ: ᒥᓂᔅᑕ ᐅᕙᓐᓄᑦ ᐅᖃᕈᓐᓇᖅᑲ ᖃᓄᖅ ᐋᓐᓂᐊᓯᐅᖅᑎ ᑎᑭᓲᖑᒻᒪᖔᖅ ᖃᓄᖅᑑᕈᑎᒥᓄᑦ 
ᐱᔪᓐᓇᕐᓂᖃᖅᑎᑦᓯᓕᖅᓱᓂ ᑐᐊᕕᓇᖅᑐᓂᒃ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᖁᔭᒋᒍᔭᒪᔭᕋ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 
ᐃᓱᒪᒋᒐᒃᑯ ᐊᐱᖅᑯᑕᐅᔪᖅ ᐱᒻᒪᕆᐊᓘᒋᐊᖓ ᐋᓐᓂᐊᓯᐅᖅᑎᖃᖃᑦᑕᕐᓂᕐᒧᑦ ᑐᐊᕕᕐᓇᖅᑐᓂ ᖃᖓᑕᔫᓂ. 
ᑐᑭᓯᒐᓱᐊᕈᑎᒋᓂᐊᖅᑲᕋ ᐊᒻᒪᓗ ᑭᐅᓛᖅᓱᒍ ᒪᓕᒐᓕᐅᖅᑎ. ᐊᐱᖅᑯᑕᐅᔪᖅ ᖃᐅᔨᒃᑲᐃᔾᔪᑕᐅᒋᐊᖓ 
ᑐᑭᓯᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑎᒍᓯᔪᖅ ᐊᐱᖅᑯᑎᒥᒃ ᖃᐅᔨᒃᑲᐃᔾᔪᑕᐅᒋᐊᖓ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. 
ᒪᓕᒐᓕᐅᖅᑎ ᐊᕐᕕᐊᕐᒧᑦ, ᐊᓚᕋᓚᒃ.  
 
ᐊᐱᖅᑯᑦ 220 - 2(2): ᐆᒪᔪᕐᓄᑦ ᒪᓕᒐᕐᔪᐊᖅ ᒪᓕᒐᐃᓪᓗ 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓐᓄᑦ ᐊᕙᑎᓕᕆᓂᕐᒧᑦ. ᑕᒪᓐᓇ 
ᐊᑯᓂᒻᒪᕆᒃ ᐊᐅᓚᓂᖃᖅᓯᒪᔪᖅ. ᐆᒪᔪᕐᓄᑦ ᒪᓕᒐᕐᔪᐊᕐᒧᑦ, ᐊᑯᓂᐅᓗᐊᖅᑐᖅ ᑐᓴᓚᐅᖅᓯᒪᙱᑦᑐᒍᑦ ᓇᒦᓕᕐᒪᖔᖅ, 
ᐊᐱᕆᒍᒪᔭᕋ ᒥᓂᔅᑕ ᐅᕙᑦᑎᓐᓂᒃ ᑐᓴᖅᑎᑦᓯᒍᓐᓇᕐᒪᖔᖅ ᖃᓄᐃᓕᖓᓕᕋᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔮᖃᖅᓯᒪᔪᒍᑦ, ᒫᓐᓇᐅᑎᓪᓗᒍ, ᐃᑲᔪᖅᓱᑕ 
ᓄᓇᕗᒻᒥᐅᓂᒃ ᐊᒻᒪᓗ ᐃᖅᑲᓇᐃᔭᖃᑎᒋᑦᓱᒋᑦ ᓄᓇᕗᑦ ᑐᙵᕕᒃᑯᑦ ᐱᔾᔪᑎᒋᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᕋᓛᖏᑦ.  
 
ᒫᓐᓇᑕᒡᒐ ᑲᒪᒋᕙᓪᓕᐊᔭᕗᑦ. ᐊᖏᖃᑎᒌᒍᓐᓇᕈᒪᒐᓗᐊᕋᑦᑕ ᐊᖏᖃᑎᒌᒐᓱᐊᖅᑐᑎᒍᑦ ᑎᒥᐅᔪᓂᑦ ᐊᐃᑉᐸᖏᓐᓂᑦ 
ᑲᑎᒪᖃᑎᒌᓚᐅᖅᑎᓐᓇᑕ. ᐃᒻᒪᖃ, ᑕᕝᕙᓂ ᑕᖅᑭᒥ ᓄᓇᓕᓐᓂᒃ ᐃᓱᒪᓯᐅᕆᓂᐊᖅᑐᒍᑦ ᑐᓴᕈᒪᒐᑦᑕ 
ᑭᓇᒃᑯᑐᐃᓐᓇᕐᓂᒃ ᑕᖅᑳᙵᑦ. ᑐᓴᕈᒪᓗᐊᙳᐊᖅᑐᒍᑦ ᐊᖑᓇᓱᑦᑎᓂᒃ ᓄᓇᓕᓐᓂ ᒥᑭᒋᐊᕐᓂᐊᖅᐸᑦᑐᓂᓪᓗ, ᐊᒻᒪᓗ 
ᐊᕕᑦᑐᖅᓯᒪᔪᓂ ᐊᖑᓇᓱᑦᑎᐅᔪᓄᑦ ᑎᒥᐅᔪᓂᒃ.  

ᒫᓐᓇᐅᑎᓪᓗᒍ ᑎᑎᕋᖅᐸᓪᓕᐊᔪᒍᑦ ᐆᒪᔪᕐᓄᑦ ᒪᓕᒐᕋᓛᖏᓐᓂᑦ ᐊᒻᒪᓗ ᐃᖅᑲᓇᐃᔭᖃᑎᒋᑦᓯᐊᖅᑕᕗᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᑐᙵᕕᑦᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑐᙵᕕᐅᔪᖅ ᐊᑐᐊᒐᕐᒧᑦ ᐊᔾᔨᒋᙱᑕᖓ 
ᐊᐅᓚᓂᑐᖃᐅᓯᒪᔫᑉ ᐊᒻᒪᓗ ᐊᑦᑐᐃᓂᖃᓪᓚᕆᓐᓂᐊᖅᓱᓂ ᐊᖑᓇᓱᑦᑎᓐᓂᒃ ᓄᓇᕗᒻᒥ.  
 
ᒥᓂᔅᑕ ᐱᓕᕆᖃᑎᖃᕐᒪᑦ ᑕᐃᒃᑯᓇᙵᑦ ᑎᒥᐅᔪᓂᒃ, ᑐᓴᖅᑎᑕᐅᓕᐅᒥᔮᖅᐸᒃᑲᓗᐊᖅᓱᑕ ᐆᒪᔪᓕᕆᓂᕐᒧᑦ 
ᐊᑐᐊᒐᕐᒥᒃ, ᐃᒻᒪᖃ ᓄᓇᒥᐅᑕᓕᕆᔨᓂᒃ ᑲᑎᒪᒋᐊᖅᓯᒪᔪᖃᕐᒥᔪᖅ ᐃᓗᖃᓐᓄᑦ. ᖃᐅᔨᒪᔪᖓ ᓇᔫᑎᔪᔪᑦ 
ᐅᖃᖃᑎᒌᒍᑕᐅᑎᓪᓗᒋᑦ ᐱᕚᓪᓕᕈᑎᑦᓴᖏᑦ ᐊᑐᐊᒐᐅᑉ.  
 
ᖃᐅᔨᒪᔪᖓ ᐊᔾᔨᒌᙱᓐᓂᖃᖅᓯᒪᔪᑦ ᓄᓇᑦᓯᐊᕐᒥᐅᑎᓪᓗᒍ ᓱᓕ ᐊᒻᒪᓗ ᒫᓐᓇ ᐅᓪᓗᒥ ᒐᕙᒪᒃᑯᑦ ᓄᓇᕗᒻᒥ 
ᐊᑐᐊᒐᖓᑦ. ᒥᓂᔅᑕ ᐅᖃᖅᓯᒪᔪᖅ ᐊᕕᑦᑐᖅᓯᒪᔪᓂ ᐊᖑᓇᓱᑦᑏᑦ ᑎᒥᒋᔭᖏᑦ ᐃᒪᐅᑎᕆᐊᖃᕆᐊᖏᑦ 
ᐊᑐᐊᒐᕈᖅᑎᑕᐅᓚᐅᙱᓐᓂᖓᓂ. ᒥᓂᔅᑕ ᐅᕙᑦᑎᓐᓂᒃ ᑐᓴᖅᑎᑦᓯᒍᓐᓇᖅᑲ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᑎᔨᒍᑦ) : ᐄ, ᑐᑭᓯᒍᒃᑯ ᐊᐱᖅᑯᑕᐅᔪᖅ ᒪᓕᒐᕋᓛᓐᓅᖓᔪᐃᑦ ᒪᓕᒐᒃᓴᖅ 35-ᒧᑦ, 
ᐊᕕᑦᑐᖅᓯᒪᔪᓂ ᐊᖑᓇᑦᑏᑦ ᑎᒥᖁᑎᒋᔭᖏᑦ ᑐᓴᖅᑎᑕᐅᓕᐅᒥᔮᕐᓂᐊᖅᑐᖅ ᖃᓄᐃᓕᐅᓕᕐᒪᖔᑦᑕ.  
 
ᑐᓴᐅᒪᑎᓐᓂᐊᕐᒥᔭᕋᑦᑕᐅᖅ ᑕᖅᑲᐅᖓ. ᐸᕐᓇᑦᑕᐅᓯᒪᔪᖅ ᔪᓚᐃ 9 ᐅᓪᓗᒋᔭᐅᓂᐊᖅᑐᖅ ᐊᑐᖅᑕᐅᖃᑕᓕᕐᓂᖓᑦ 
ᐆᒪᔪᓕᕆᓂᕐᒧᑦ ᒪᓕᒐᖓ ᒪᓕᒐᕋᓛᖏᓪᓗ. ᔪᓚᐃ 9 ᒥᑦᓯᑎᓐᓂ, ᑭᓇᒃᑯᑐᐃᓐᓇᕐᓂᒃ ᑲᑎᒪᖃᑎᒋᓂᐊᖅᑕᕗᑦ 
ᑐᑭᓯᒋᐊᖁᓪᓗᒋᑦ, ᓄᓇᕗᒻᒥᐅᓂᒃ ᐊᒥᓱᑦ, ᑐᑭᓯᓂᕐᓗᑦᓯᒪᒻᒪᑕ ᒪᓕᒐᕋᓛᑦᓴᓂᑦ. ᑎᑎᕋᕆᐊᙵᖅᓯᒪᔪᒥᒃ ᒫᓐᓇ 
ᑲᒪᒋᔭᑦᑎᓐᓂᒃ. ᑐᓴᐅᒪᑎᖃᑦᑕᕐᓂᐊᕆᕙᒃᑲ ᓄᓇᕘᒥᐅᑕᐅᔪᑦ ᖃᓄᐃᓕᐅᓕᕐᒪᖔᖅ ᐱᓕᕆᕝᕕᕗᑦ ᐊᒻᒪᓗ 
ᑎᑎᖅᑲᑎᒍᑦ ᑕᑯᑎᓪᓗᒋᑦ ᑐᓴᖅᑎᑦᑎᔾᔪᑎᓂᒃ ᖃᑯᑎᒃᑯᑦ ᑕᒪᒃᑯᐊ ᐊᑐᓕᖅᑎᑕᐅᓚᐅᙱᓐᓂᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᓪᓚᕆᓚᐅᙱᓐᓇᕕᐅᒃ ᐊᐱᖅᑯᑎᒐ. ᑕᐃᒪᖃᐃ, ᒪᓕᒐᓕᐅᖅᑎᐅᔪᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᑎᔪᓐᓇᕈᕕᒋᑦ ᖃᑯᑎᒃᑯᑦ ᑕᒪᒃᑯᐊ ᐊᑐᐊᒐᐅᔪᑦ ᑎᑎᖅᑐᖅᑕᐅᕙᓪᓕᐊᓂᖏᓐᓂᒃ 
ᐊᒻᒪᓗ ᑐᓴᖅᑎᖃᑦᑕᕐᓗᑎᒍᑦ ᐊᓯᔾᔩᓕᕋᐃᒍᔅᓯᒃ. ᖁᔭᓐᓇᒦᒃ, ᐅᖃᖅᑎ.  
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ', ᑖᓐᓇ ᑎᑎᕋᖅᑕᐅᓯᒪᔪᖅ ᓯᕗᓪᓕᖅᐹᒥᒃ ᑕᑯᑎᔪᒪᕙᕗᑦ 
ᓄᓇᓕᓕᒫᓄᑦ. ᐃᓄᑦᑎᑑᓕᖅᑎᑕᐅᓯᒪᓕᖅᐸᑦ, ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐆᒪᔪᕐᓂᐊᖅᑎᒃᑯᓐᓄᓪᓗ 
ᑐᓂᔭᐅᓂᐊᖅᑐᑦ. ᓲᕐᓗᖃᐃ, ᒪᓕᒐᓕᐅᖅᑎᐅᔪᖅ ᐱᓕᕆᖃᑎᖃᑦᑎᐊᕈᓐᓇᖅᐸᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ 
ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒃᑯᑦ .  

ᐃᑲᔪᕐᓂᕆᔭᒃᓯᖕᓂᒃ ᖁᔭᓕᓪᓚᕆᒃᑲᔭᖅᑐᑦ. ᓄᓇᓕᐅᔪᑦ ᑭᒡᒐᖅᑐᖅᑕᓯ, ᖃᐅᔨᒋᐊᕐᕕᖃᖃᑦᑕᕈᓐᓇᖅᑐᓯ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓄᑦ. ᑕᒪᓐᓇ ᐱᒋᐊᖅᐸᓪᓕᐊᓂᐅᑦᑎᐊᕋᔭᖅᑐᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔪᕐᔫᔮᙱᒻᒪᑦ ᐊᐱᖅᑯᑎᓐᓂᒃ ᐊᒻᒪᓗ ᐃᓱᒪᓕᖅᑐᖓ ᒥᓂᔅᑕᐅᔪᖅ 
ᐱᓕᕆᔪᓇᑦᑎᐊᕋᔭᕋᓗᐊᕐᒪᖔᖅ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ. ᐱᒡᒐᓇᓪᓚᕆᒻᒪᑦ ᑎᑎᕋᖅᓯᒪᔪᓂᒃ 
ᐱᓯᒪᑦᑎᓐᓇᑕ, ᐊᒻᒪᓗ ᐊᐱᕆᓇᓱᐊᕋᑖᖅᑐᖓ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᑐᓂᓯᖃᑦᑕᕈᓐᓇᕋᔭᕐᒪᖔᖅᐱᑦ ᑕᒪᒃᑯᐊ 
ᐱᔾᔪᑎᐅᔪᑦ ᖃᓄᐃᓕᐅᕈᑕᐅᓐᓂᕐᒪᖔᑕ ᐆᒪᔪᕐᓄᑦ ᐱᖁᔭᖅ ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᕐᕕᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᐄ', ᖁᔭᓐᓇᒦᒃ. ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ, ᑕᒪᒃᑯᐊ ᑎᒥᐅᔪᑦ ᐅᖃᖃᑎᒋᔪᓐᓇᕋᔭᖅᑕᒃᑲ ᖃᐅᔨᔪᓐᓇᖁᓪᓗᑕ ᖃᓄᖅ ᑕᒪᒃᑯᐊ ᑲᒪᒋᓂᐊᕐᒪᖔᑦᑎᒍ 
ᐊᒻᒪᓗ ᑕᐃᓐᓇ ᓯᕗᓪᓕᖅᐹᒥᒃ ᑎᑎᕋᖅᑕᐅᒋᐊᙵᕈᑎᖓᑦ ᐊᑐᐃᓐᓇᐅᑎᑕᐅᔪᓐᓇᕋᔭᕋᓗᐊᕐᒪᖔᖅ. ᑕᐃᒫᒃ 
ᑐᒃᓯᕋᕈᓐᓇᕋᔭᖅᑐᖓ ᖃᓄᐃᓕᐅᖁᔨᓗᖓ, ᐊᒻᒪᓗ ᑕᒪᓐᓇ ᕿᒥᕐᕈᔭᐅᑦᑎᐊᒃᑲᓐᓂᕈᓐᓇᕋᔭᖅᑐᖅ. 
 
ᑕᒪᒃᑯᐊ ᖃᐅᔨᒋᐊᕐᕕᖃᕐᓂᐅᔪᑦ ᐱᒋᐊᑐᐊᕈᑎᑦ, ᐅᖃᖃᑎᖃᕐᓂᐊᖅᑐᖓ ᐱᓕᕆᖃᑎᑦᑎᓐᓂᒃ ᐊᒻᒪᓗ 
ᑐᓴᖅᑎᓪᓗᒋᑦ ᓯᕗᓂᐊᒍᑦ ᖃᓄᐃᓕᐅᕐᓂᐊᖅᑐᖃᑐᐊᖅᐸᑦ. ᑲᑎᒪᖃᑎᒋᓛᕐᒥᔭᒃᑲ ᒪᓕᒐᓕᐅᖅᑎᑐᐃᓐᓇᐃᑦ, ᓄᓇᕗᑦ 
ᑐᙵᕕᒃᑯᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. ᑐᓴᖅᑎᔪᓐᓇᕋᔭᖅᑕᕋ 
ᒪᓕᒐᓕᐅᖅᑎᐅᖃᑕᐅᔪᖅ ᖃᓄᐃᑦᑐᓂᒃ ᐅᖃᐅᓯᖃᕐᓂᕐᒪᖔᑦᑕ. ᑕᐃᒪᐃᒻᒪᑦ, ᖃᐅᔨᒋᐊᕈᓐᓇᖅᑕᕋ ᑕᒪᓐᓇ ᐊᒻᒪᓗ 
ᐊᕐᕕᐊᓄᑦ ᒪᓕᒐᓕᐅᖅᑎᐅᔪᖅ ᑐᓴᖅᑎᒋᐊᓛᖅᑐᒍ ᐅᐊᑦᑎᐊᕈᒃᑲᓐᓂᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒥᕐᐅᓄᑦ, ᐋᕆᐊᒃ. 
 
ᐊᐱᖅᑯᑦ 221 - 2(2): ᐋᓐᓂᐊᕐᕕᓕᐊᖅᓯᒪᔪᓄᑦ ᐋᖅᑐᕚᒥ ᑐᔪᕐᒥᓂᖓᑕ ᑳᓐᑐᕌᒃᑦᑕᐅᓯᒪᓂᖓᑦ 

ᖃᓄᐃᓕᖓᓂᕆᓕᖅᑕᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᕐᔪᒃᑯᑦ 
ᐃᓄᓕᕆᔨᕐᒃᑯᓐᓄᓪᓗ. ᐋᑐᕚᒥ ᐋᓐᓂᐊᕐᕕᓕᐊᖅᓯᒪᕙᑦᑐᓄᑦ ᕿᑭᖅᑖᓗᒻᒥᐅᓄᑦ ᑐᔪᕐᒥᕕᒃ ᓂᐅᕐᕈᒐᑦᑎᒍ 
ᐱᓇᓱᐊᕈᓯᐅᓚᐅᖅᑐᒥᒃ ᑐᑭᓯᓇᑦᑎᐊᓚᐅᖅᑐᖅ. ᖃᐅᔨᒪᑦᑎᐊᖅᑐᖓ ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᓂᐅᕐᕈᓂᖓ ᐊᑑᑎᖃᑦᑎᐊᖅᑐᒻᒪᕆᐅᓚᕐᒪᑦ (ᑐᓵᔨ ᓄᖅᑲᖅᐳᖅ) ᒥᓂᔅᑕᐅᔪᖅ 
ᑐᓴᖅᑎᑦᑎᒋᐊᕈᓐᓇᖅᐸ ᑕᕝᕙᓂ ᒪᓕᒐᓕᐅᕐᕕᒻᒥ ᖃᓄᐃᓕᖓᓕᕐᒪᖔᖅ ᑳᓐᑐᕌᒃᑦᖑᔪᖅ ᐊᒻᒪᓗ ᖃᖓᒃᑯ 
ᐋᔩᕋᖃᑎᖃᒃᑲᓐᓂᕈᓐᓇᐃᓛᖅᐸᑦ ᓄᑖᕐᒧᑦ ᑳᓐᑐᕌᒃᑦᓴᐅᔪᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᖁᔭᓐᓇᒦᒃ, ᔭᐃᒥᓯ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᓂᐅᕐᕈᖃᑎᒋᓚᐅᖅᑕᒃᑲ ᖃᓪᓗᓈᓄᑦ ᐱᔾᔪᑎᖃᖅᑐᑕ ᑕᒪᒃᑯᓂᖓ. 
 
ᑳᓐᑐᕌᒃᑦᖑᔪᕐᓕ ᐱᔾᔪᑎᒋᓪᓗᒍ, ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. ᑐᓴᖅᑎᑕᐅᓯᒪᒐᒪ ᑕᒪᓐᓇ ᓄᖑᓛᓕᕐᒪᑦ 
ᒫᓐᓇᕈᓗᓄᒃ. ᖃᐅᔨᒪᙱᑦᑐᖓ ᖃᖓᒃᑯ ᐅᓪᓘᒐᔭᖅᑐᒥᒃ ᓄᖑᕝᕕᒃᓴᖃᕐᒪᖔᖅ, ᑭᓯᐊᓂᓕ ᑐᑭᓯᒋᐊᓛᖅᑐᖓ 
ᐊᒻᒪᓗ ᐅᖃᐅᑎᓗᑎᑦ ᑕᒪᒃᑯᓂᖓ ᑐᑭᓯᒋᐊᕈᑎᓂᒃ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᔪᖅ ᑐᓴᖅᑎᑦᑎᕗᖅ ᖃᐅᔨᒋᐊᕐᕕᖃᕐᓂᐊᕐᓂᕋᖅᑐᓂ ᐅᑎᕐᕕᒋᓛᑐᐃᓐᓇᕐᓗᒍ. 
ᐅᖃᐅᓯᒃᑯᑦ ᐊᐱᖅᑯᑎᐅᔪᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 222 – 2(2): ᓇᓄᐃᑦ ᖃᐅᔨᓴᖅᑕᐅᓂᖏᓐᓂᑦ ᓇᒦᓕᕐᓂᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᒻᒥ, ᑲᒪᒋᐊᖃᕋᓗᐊᕋᒃᑦᑕ ᐊᒻᒪᓗ ᑕᒪᓐᓇ 
ᐊᐱᖅᑯᑎᒋᓚᐅᖅᓯᒪᓪᓗᒍ ᓇᓄᐃᑦ ᐱᔾᔪᑎᒋᓪᓗᒋᑦ ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ. ᐱᓇᓱᖃᑎᒌᓐᓂᕐᒥᒃ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑎᐅᔪᑉ ᐃᓗᓕᖏᑦ ᐱᐅᔪᐊᓘᒻᒪᑕ, ᐊᒻᒪᓗ ᐅᖃᐅᓯᕆᔭᐅᓯᒪᔪᑦ ᐆᒻᒪᑦᑎᐊᕆᓐᓇᖅᑐᑦ 
ᖃᑕᙳᑎᒌᓄᑦ ᐱᐅᔫᓪᓗᑎᒃ. 
 
ᒥᓂᔅᑕᐅᔪᖅ ᐊᐱᕆᔪᒪᕙᕋ, ᐊᐱᖅᑯᑎᒋᔪᒐᓗᐊᕐᒥᔭᕋ ᑭᖑᓪᓕᖅᐹᒥᒃ, ᑐᓴᖅᑎᑦᑎᔪᓐᓇᕋᔭᕐᓚᖓᖅ 
ᖃᐅᔨᓴᖅᐸᓪᓕᐊᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᑯᓯᕆᔪᔭᐃᑦ ᐱᓇᓱᐊᕈᓯᐅᓚᐅᖅᑐᒥᒃ, ᑕᒪᓐᓇ 
ᖃᐅᔨᒋᐊᕋᑦᑎᒍᑦ ᖃᖓ ᐲᔭᕆᕐᓂᐊᕐᒪᖔᑦ ᖃᐅᔨᓴᕐᓂᐅᔪᖅ ᓱᓕ. ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕈᕕᖏᑦ 
ᕿᓄᐃᓵᑦᑎᐊᕐᒪᑕ, ᐊᒻᒪ ᒪᓕᒐᓕᐅᖅᑎ ᐊᐱᕆᕙᕋ, 'ᖃᓄᖅᑑᒃᑲᓐᓂᕈᓐᓇᖅᐱᑕ?' ᒐᕙᒪᒃᑯᑦ ᓇᒻᒥᓂᖅ ᐃᓄᑑᓗᑎᒃ 
ᐱᓕᕆᒃᑲᓐᓂᕈᓐᓇᔾᔮᙱᒻᒪᑕ ᐱᔾᔪᑎᒋᓪᓗᒍ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᐊᖃᕋᑦᑎᒍ, ᑭᓯᐊᓂᓕ 
ᒫᓐᓇᐅᔪᖅ, ᐱᓕᕆᐊᕆᓇᓱᒃᑲᓗᐊᕋᑦᑎᒍ ᑕᒪᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᑉ ᑐᓴᖅᑎᑦᑐᓐᓇᖅᐹᑎᒍᑦ ᑕᓯᐅᔭᕐᔪᐊᕐ ᓇᓄᖏᑕ 
ᖃᐅᔨᓴᖅᑕᐅᓂᖏᑦ ᐱᔭᕇᖅᑕᐅᓴᕋᐃᒍᓐᓇᕋᔭᕐᒪᖔᑕ? ᐅᖃᖅᓯᒪᒻᒪᑦ ᐱᔭᕇᕐᕕᒃᓴᖃᕐᒪ ᐊᕐᕌᒍ 2008-ᖑᓕᖅᐸ, 
ᒪᓕᑦᑐᒋ5 ᐅᖃᐅᓯᐅᓯᒪᔪᑦ ᐅᕝᕙᓘᓐᓃᑦ ᑕᕝᕙᓂ ᐊᖏᕈᑎᒥᒃ. ᐃᓱᒫᓘᑎᖃᕋᑦᑕ ᖃᑕᙳᑎᒌᖑᔪᑦ 
ᐊᓐᓇᐅᒪᔾᔪᑎᖃᕐᒪᑕ ᓂᕿᓂᒃ ᓂᕆᕙᑦᑕᖏᓐᓂᒃ. 
 
ᐆᒪᔪᓪᓚᕆᓐᓂᒃ ᖃᑦᑏᓐᓇᐅᓗᐊᖅᑐᑦ ᓂᕿᒋᔭᐅᒐᓱᒋᐊᖃᕐᒪᑕ ᓂᕈᐊᖅᑎᖁᑎᓐᓄᑦ ᓲᕐᓗᒃ ᑐᒃᑐᐃᑦ ᐊᒻᒪᓗ ᑕᒪᓐᓇ 
ᐱᔾᔪᑎᒋᓪᓗᒍ, ᖃᐅᔨᔪᒪᔪᖓ ᑕᒪᓐᓇ ᖃᐅᔨᓴᖅᑕᐅᓂᖓᑦ ᐱᔭᕇᖅᑕᐅᓴᕋᐃᓐᓂᖅᓴᐅᒍᓐᓇᕋᔭᕐᒪᖔᖅ ᐊᕐᕌᒍ 
ᑎᑭᓚᐅᖅᑎᓐᓇᒍ ᐱᔭᕇᕐᕕᒃᓴᖓᑦ, ᐊᔪᕐᓇᙱᑉᐸᑦ, ᑖᓐᓇ ᐱᔭᕇᕐᕕᒃᓴᖓᑦ ᐅᓪᓗᖅ ᖃᓂᓐᓂᖅᓴᐅᒍᓐᓇᕋᔭᖅᐸ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑲᐅᒐᒪᐃᓛᒃ, ᑕᒪᓐᓇ ᓇᒻᒥᓂᖅ 
ᐱᓕᕆᔭᑐᐊᕆᔪᓐᓇᔾᔮᙱᓐᓇᒃᑯ; ᐱᓕᕆᖃᑎᒋᒋᐊᖃᕋᑦᑎᒍ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ 
ᖃᐅᔨᒋᐊᕆᐊᖃᕋᔭᕆᓪᓗᑕ ᑕᒪᓐᓇ ᐱᔭᕇᖅᑕᐅᓴᕋᐃᓐᔪᓐᓇᕐᓂᐊᖅᐸᑦ ᐊᑭᑐᔪᒻᒪᕆᐅᓂᖓᓄᑦ ᐆᒪᔪᓕᕆᓂᕐᒧᑦ 
ᖃᐅᔨᓴᕐᓂᐅᔪᑦ, ᐱᓗᐊᖅᑐᒥᒃ ᓄᓇᕐᓂᒃ ᖃᐅᔨᓴᖅᑎᓪᓗᒋ.ᑦ 
 
ᒫᓐᓇᐅᓕᖅᑐᖅ, ᑭᐅᓪᓚᕆᒍᓐᓇᔾᔮᙱᑕᕋ ᑕᒪᓐᓇ ᐱᔭᕇᑦᓴᐅᑎᒋᔪᓐᓇᕐᒪᖔᖅᑎᒍᑦ ᖃᐅᔨᓴᕐᓂᖅ. ᑭᓯᐊᓂᓕ 
ᐱᔪᓐᓇᕐᓂᓕᒫᕋ ᐊᑐᕋᓱᙳᓱᑦᑕᕋ, ᐱᔪᓐᓇᕐᓂᓕᒫᑦᑎᐊᕋ, ᐱᔭᕇᖅᑕᐅᒍᓐᓇᕋᔭᕐᒪᖔᖅ ᐊᕐᕌᒍ 2008 
ᑎᑭᓚᐅᙱᓐᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. ᒪᕐᕉᓐᓂᒃ ᐊᑏᕐᓂᒃ ᑎᑎᖅᓯᒪᔪᖁᑎᖃᕋᒪ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 

ᐊᐱᖅᑯᑦ 223 - 2(2): ᐃᓕᑏᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᑐᓴᖅᑎᑦᑎᔾᔪᑎ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖏᕐᕋᖃᙱᑦᑐᓄᑦ ᒥᓂᔅᑕᐅᔪᒧᑦ ᑐᕌᖅᑎᓐᓂᐊᖅᑕᕋ. ᐅᖃᖅᑎ 
ᓈᓚᐅᑎᒃᑯᑦ ᑐᓴᕋᒪ ᑕᖃᐃᖅᑲᐅᕗᖓ ᐅᓪᓛᖅ, ᐊᒻᒪᓗ ᐅᐱᒋᓂᕋᕐᓗᒍ ᐅᖃᐅᑎᔪᒪᕙᕋ ᒥᓂᔅᑕᐅᔪᑦ 
ᐅᖃᐅᓯᖃᖅᑲᐅᓂᖓᓄᑦ ᐃᓪᓕᑏᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᖅᑎᑕᐅᓇᓱᐊᕐᓂᐊᖅᑲᐅᒻᒪᑕ ᑖᓐᓇ 
ᐊᐅᓚᔪᓐᓇᖁᓪᓗᒍ ᐊᖏᕐᕋᖃᙱᑦᑐᓄᑦ ᐅᐸᒃᑕᐅᓲᖅ ᑕᒫᓂ ᐃᖃᓗᓐᓂ ᐊᒻᒪᓗ ᐃᑲᔪᕈᒪᕙᕋ ᑖᔅᓱᒥᖓ 
ᐱᓕᕆᐊᖃᕋᓱᐊᖅᑎᓪᓗᒍ. 
 
ᐊᐱᖅᑯᑎᒐᓕ ᒥᓂᔅᑕᐅᔪᒧᑦ, ᑐᓴᖅᑎᒍᓐᓇᕐᒪᖔᕐᒥᒋᑦ ᒪᓕᒐᓕᐅᖅᑎᐅᖃᑕᐅᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᖃᓄᐃᓕᐅᓕᕐᓂᖏᓐᓂᒃ ᐃᑲᔫᓯᐊᖅᑎᑕᐅᓂᖏᓐᓂᒃ ᑐᓂᔪᓯᔪᒪᓂᖃᑦᑎᐊᕐᓂᖓᑦ ᑖᕝᓱᒪ ᐊᒻᒪᓗ ᐱᓕᕆᕝᕕᖓᑕ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᖏᕐᕋᖃᙱᑦᑐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᖃᓗᓐᓂ ᐊᖏᕐᕋᖃᙱᑦᑐᓄᑦ ᐅᐸᑦᑕᐅᔪᓐᓇᖅᑐᖅ 
ᖃᓄᐃᓕᐅᕐᓂᕆᓯᒪᔭᖓ ᐊᑯᓂᐊᓗᒃ ᑲᒪᒋᔭᐅᓯᒪᓕᕐᒪᑦ ᐱᔭᕆᐊᑐᓪᓗᓂᓗ. ᑖᓐᓇᑐᐊᖅ ᐱᔭᕆᐊᑐᔪᒻᒪᕆᐅᓯᒪᕗᖅ 
ᐊᑯᓂᐅᔪᕐᓗ ᑲᒪᒋᔭᐅᓯᒪᓕᖅᑐᓂ. ᐋᖅᑭᒃᓱᖅᑕᐅᑦᑎᐊᕐᓂᖓᑦ ᐅᖂᑕ ᐊᖏᕐᕋᖃᙱᑦᑐᒃᑯᕕᒃ ᐱᒋᐊᓚᐅᖅᓯᒪᕗᖅ 
1997/98-ᖑᑎᓪᓗᒍ ᐊᒻᒪᓗ ᑖᓐᓇ ᐊᐅᓪᓛᖅᑕᐅᑦᑕᖅᐳᖅ ᓄᑖᕐᒧᑦ ᐊᓯᐊᓄᑦ, ᒫᓐᓇᓗ ᑕᐃᓐᓇ ᐊᑐᖅᑐᑎᒍ ᓱᓕ, 
ᐅᖂᑕᒃᑯ ᐊᖏᕐᕋᖃᙱᑦᑐᒃᑯᕕᐅᔪᖅ. ᐅᖃᖅᑎ, ᑕᐃᒪᓕ ᐊᒥᓱᒻᒪᕆᐅᒻᒪᑕ ᐱᔾᔪᑎᐅᔪᑦ ᐃᓪᓕᑏᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑮᓇᐅᔭᖃᖅᑎᑕᐅᕙᓐᓂᖏᓐᓄᑦ ᐱᔾᔪᑎᖃᖅᑐᑎᑦ. 
 
ᒪᕐᕉᓐᓂᒃ ᐱᐅᔪᒻᒪᕆᐊᓘᓐᓂᒃ ᐱᓕᕆᐊᖃᕐᒪᑕ ᐃᓄᓐᓄᑦ ᓄᓇᕘᒥᐅᑕᓄᑦ ᑕᒪᓐᓇ ᐊᑐᖅᑕᐅᔪᓐᓇᖅᑐᓂ, ᐊᑕᐅᓯᖅ 
ᒪᒃᑯᑦᑐᓄᑦ ᐅᐸᑦᑕᐅᔪᓐᓇᕋᔭᖅᑐᖅ, ᒪᑐᐃᖓᓂᖃᖅᐸᑦᑐᓂ ᐃᑲᕐᕋᓂᒃ 24-ᓂᒃ, 7-ᓂ ᐅᓪᓗᓂᒃ ᐱᓇᓱᐊᕈᓯᕐᒥᒃ 
ᐱᓕᕆᐊᖑᓪᓗᓂ. ᑕᐃᒫᒃᓴᐃᓐᓇᕐᓗ, ᐊᐅᓚᑎᑦᑎᕙᒃᑭᕗᑦ ᐊᖏᕐᕋᖃᙱᑦᑐᒃᑯᕕᒻᒥ. ᑮᓇᐅᔭᑦ ᐅᑎᖅᑕᖅᑕᐅᕙᒻᒪᑕ 
ᑐᓂᕐᕈᓯᐊᒥᓃᑦ ᐃᓪᓕᑏᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ. ᒫᓐᓇ ᐊᐅᓚᓂᖃᕐᒪᑕ ᒪᓕᑦᑐᑎᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 
ᐊᑐᕆᐊᖃᖅᐸᑦᑕᖏᑦ.  
 
ᐊᖏᕐᕋᖃᙱᑦᑐᓄᑦ ᑎᒥᐅᑲᐃᓐᓇᖅᑐᒃᑯᑦ ᐊᒻᒪᓗ ᐅᕙᒃᑯᑦ ᒥᓂᔅᑕᐅᓪᓗᖓ, ᑕᐃᒪᓕ ᑲᑎᖃᑎᒋᔪᓐᓇᓚᐅᕋᒃᑭᑦ 
ᐃᓪᓕᑎᒃᑯᑦ ᑲᑐᔾᔨᖃᑎᐴᕋᐅᓐᑦ, ᐱᓗᐊᖅᑐᒥᒃ ᑲᑎᖃᑎᒋᓗᐊᖅᑐᒍ ᕆᑎᐅᓪ ᐊᒥᓱᐊᖅᑎᖅᑐᖓ. ᕆᑎᐅᓪ 
ᐱᖃᓐᓇᕆᓕᕋᒃᑯ ᐊᑯᓂᐅᓕᖅᑐᖅ ᐊᕐᕌᒍᓂᒃ. ᐱᓕᕆᓇᓱᐊᙱᓐᓇᖅᑐᒍᑦ ᖃᓄᐃᑦᑐᖃᓚᐅᙱᓐᓂᖓᓂᒃ 
ᑮᓇᐅᔭᖏᑦ ᐱᔾᔪᑎᒋᓪᓗᒋᑦ. 
 
ᑮᓇᐅᔭᖃᑦᑎᐊᙱᒻᒪᑕ ᐊᒥᒐᖅᓯᒪᑕ ᑮᓇᐅᔭᓂᒃ ᐊᒻᒪᓗ ᑖᒃᑯᐊ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒥᒐᖅᓯᓗᐊᖃᑦᑕᕐᒪᑕ 
ᐊᒥᓱᐊᖅᑎᖅᑐᑎᑦ ᑕᖅᑭᐅᓚᐅᖅᑐᓂᒃ. ᑮᓇᐅᔭᑦ ᐱᔪᓐᓇᓚᐅᕋᑦᑎᒍ ᒫᑦᓯᐅᑎᓪᓗᒍ ᐊᑭᓕᐅᑎᖃᕆᐊᖃᖅᑎᓪᓗᒋᑦ 
ᑕᐃᑯᖓ ᑮᓇᐅᔭᓕᕆᓐᓇᑉ ᑕᖅᑭᖓᓂᒃ, ᒫᑦᓯ 1-31-ᒧᑦ ᑕᒫᓂ ᐊᕐᕌᒍᒥ. ᑕᒪᓐᓇ ᐃᑲᔪᕐᓂᖃᑲᐃᓐᓇᙳᓱᑦᑐᖅ 
ᑕᐃᒃᑯᓄᖓ.  
 
ᐊᑯᓂᐅᔪᒧᓪᓕ ᐸᕐᓇᓪᓗᓂ, ᐊᐱᕆᓯᒪᕙᒃᑲ ᐃᓪᓕᑏᑦ ᑲᑐᔾᔨᖃᑎᒌᒃᑯᖏᑦ ᐋᖅᑭᒃᓱᐃᖁᔨᓪᓗᖓ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᐅᓚᓂᖏᓐᓂᒃ ᐊᒻᒪᓗ ᕿᒥᕐᕈᓗᒋᑦ ᑮᓇᐅᔾᔭᒃᓵᑦ ᐅᓂᒃᑳᓕᐊᕆᓯᒪᔭᖏᑦ ᐊᒻᒪᓗ 
ᖃᑦᑎᐅᓕᕐᒪᖔᑕ ᑮᓇᐅᔭᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᓇᓗᓇᐃᑦᑎᐊᕈᓐᓇᖁᓪᓗᒋᑦ ᖃᑦᑎᓂᒃ ᐱᔭᕆᐊᖃᕐᒃᒪᖔᑕ 
ᐊᐅᓚᔪᓐᓇᖁᓪᓗᒋᑦ, ᐊᒻᒪᓗ ᑕᐃᒪᐃᓕᐅᖅᑎᓪᓗᒋᑦ ᑕᒪᒃᑮᖑᔫᒃ ᑮᓇᐅᔭᖃᖅᑎᑦᑎᓂᖏᓐᓂᒃ ᐊᑐᓂ 
ᑲᒪᖔᖁᓕᖅᑐᒋᑦ ᑖᒃᑯᐊ ᒪᒃᑯᓐᓄᑦ ᑐᕌᖓᔪᑦ ᑮᓇᐅᔭᖃᖅᑎᑕᐅᓂᖏᑦ ᐊᔾᔨᒌᙱᑦᑐᕈᓘᔭᕐᓂᒃ ᑐᓂᕐᕈᓯᐊᓲᖑᒻᒪᑕ 
ᑮᓇᐅᔭᖃᖅᑎᑕᐅᓪᓗᑎᑦ ᑖᒃᑯᓇᙵᒃᓴᐃᓐᓇᖅ ᐊᑐᖅᐸᙱᒻᒪᑕ ᐊᖏᕐᕋᖃᙱᑦᑐᒃᑯᕕᒻᒧᑦ 
ᐊᐅᓚᓂᕆᔭᐅᓂᐊᕐᓂᖓᓄᑦ ᑮᓇᐅᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᒥᓂᔅᑕᐅᔪᖅ ᐱᓕᕆᐊᖃᕐᒪᑦ ᖄᖓᒍᒃᑲᓐᓂᖅ 
ᐱᓕᕆᐊᕆᒋᐊᖃᕋᓗᐊᖅᑕᒥᓂᒃ, ᐅᖃᖅᓯᒻᒪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᐅᓚᓂᖏᓐᓂᒃ ᐅᓂᒃᑳᓕᐅᖁᔨᓪᓗᓂ 
ᐊᒻᒪᓗ ᖃᑦᑎᐅᓕᕐᒪᖔᑕ ᑮᓇᐅᔭᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᑎᑎᕋᖁᔨᓪᓗᓂ, ᑖᒃᑯᐊ ᐃᑲᔪᖅᑕᐅᓇᓱᖁᓪᓗᒋᑦ 
ᐃᓪᓕᑏᑦ ᑲᑐᔾᔨᖃᑎᒌᖏᑦ ᐊᓯᖏᓐᓂᒃ ᑮᓇᐅᔭᖅᑖᕋᓱᐊᖅᑎᓪᓗᒋᑦ ᐃᑲᔪᖅᑕᐅᓇᓱᐊᖅᑐᑎᓪᓗ ᑕᒪᒃᑮᒃ ᐱᓕᕆᐊᒃ 
ᐊᐅᓚᔪᓐᓇᖁᓪᓗᒋᑦ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᒃᑯᑦᑐᓄᑦ ᐅᐸᑦᑕᐅᕙᑦᑐᖅ ᑮᓇᐅᔭᖃᖅᑎᑕᐅᓲᖑᒻᒪᑦ 
ᑲᔪᓯᓂᖃᑦᑎᐊᖁᓪᓗᒍ ᑲᒪᒋᔭᐅᑦᑎᐊᕐᓂᖏᓐᓄᑦ ᐱᓕᕆᐊᖅ, ᐊᐅᓚᑕᐅᓪᓗᓂ ᓄᓇᓕᐸᐅᔭᓂᒃ ᐃᖃᓗᓐᓂ. 
ᐃᓪᓕᑏᑦ ᑲᑐᔾᔨᖃᑎᒌᒃᑯᖏᑦ ᐋᖅᑭᒃᓯᓯᒪᓕᕐᒪᑕ ᐱᓕᕆᓂᕐᒧᑦ ᐸᕐᓇᒍᑎᒥᒃ ᐊᒻᒪᓗ ᑐᒃᓯᕋᖅᓯᒪᓕᖅᑐᑎᑦ ᐅᖓᑖᓄ, 
ᐅᑉᐱᕈᓱᑉᐳ, ᐃᒪᓐᓇᓂᒃ $200-ᑕᐅᓴᓂᒃ ᑮᓇᐅᔭᓂᒃ. ᑖᒃᑯᐊ ᐃᑲᔪᕐᓂᖃᕋᔭᕐᒪᑕ ᑖᒃᑯᓄᖓ ᒪᒃᑯᒃᑐᒃᑯᕕᒻᒧᑦ 
ᐅᐸᒃᑕᐅᔪᓐᓇᖅᑐᒧᑦ.  
 
ᐊᖏᕐᕋᖃᙱᑦᑐᒃᑯᕕᓪᓕ, ᐃᓪᓕᑏᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᓲᖑᒻᒪᑕ ᐅᖓᑖᓂᐸᓗᒃ $100-ᑕᐅᓴᓂᒃ 
ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ. ᖄᖓᒍᒃᑲᓐᓂᖅ, ᑮᓇᐅᔭᖅᑖᓲᖑᒋᓪᓗᑎᑦ $25-ᑕᐅᓴᓂᒃ ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᓐᓂ. ᐊᒻᒪᓗ ᖄᖓᒍᒃᑲᓐᓂᖅ, ᑮᓇᐅᔭᖃᖅᑖᖅᑎᑕᐅᓲᖑᒋᓪᓗᑎᑦ ᓱᒃᑯᐊᕿᑎᑦᑎᔨᒃᑯᓐᓂᒃ ᑖᒃᑯᐊ 
ᐊᖏᕐᕋᖃᙱᑦᑐᒃᑯᕕᒻᒨᖅᐸᑦᑐᑦ ᐃᑲᔫᓯᐊᓲᑦ ᑮᓇᐅᔭᓂᒃ (ᓱᒃᑯᐊᕿᕙᑦᑐᑦ) ᐅᓪᓗᖅ ᐊᑕᐅᓯᕐᒥᒃ ᑮᓇᐅᔭᖏᑦ 
ᑐᓂᔭᐅᖃᑦᑕᖅᑐᑎᒃ ᐊᒥᓲᓂᖏᑦ ᑕᐃᒃᑯᓄᖓ ᐊᑭᓕᐅᑎᒋᔭᐅᕙᒻᒪᑕ ᐊᖏᕐᕋᖃᙱᑦᑐᒃᑯᕕᒻᒧᑦ. 
 
ᑕᒪᒃᑯᐊ ᑮᓇᐅᔭᑦ ᐃᑲᔫᓯᐊᕆᓯᒪᔭᖏᑦ ᐊᔾᔨᒌᙱᓐᓂᖏᑦ ᐋᖅᑭᒃᓯᒪᓂᖃᖅᐳᖅ. ᐱᕕᒃᓴᖃᕐᓂᖏᑦ ᐃᓪᓕᑎᒃᑯᑦ 
ᑲᑐᔾᔨᖃᑎᒌᖏᑦ ᑮᓇᐅᔭᖅᑖᒃᑲᓐᓂᕈᓐᓇᖁᓪᓗᒋᑦ ᐊᖏᕐᕋᖃᙱᑦᑐᓄᑦ ᐱᓕᕆᐊᖑᔪᖅ ᖃᑦᑏᓐᓇᐅᒻᒪᑕ. ᐃᓚᖓᓪᓗ 
ᑕᕝᕙᓂ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, ᒪᓕᒐᓕᐅᖅᑎᐅᔪᖅ ᖃᐅᔨᒪᓪᓗᓂᐅᒃ, ᑲᔪᓯᑎᓚᐅᖅᑕᕗᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑮᓇᐅᔭᑦ ᐋᖅᑭᒃᓯᒪᔪᖁᑎᖏᓐᓂᒃ, ᑮᓇᐅᔭᐅᓚᐅᕐᒪᑕ ᖄᖓᒍᒃᑲᓐᓂᖅ $100-ᑕᐅᓴᓂᒃ, 
ᓂᕆᐅᓐᓂᖃᖅᑐᒍᓪᓗ, ᐃᑲᔪᕐᓂᖃᕋᔭᕐᒪᑕ ᐱᔾᔪᑎᐅᔪᓂᒃ ᐊᖏᕐᕋᖃᙱᑦᑐᒃᕕᒻᒥ. 
 
ᑖᒃᑯᐊ ᐋᖅᑭᑦᓯᒪᓂᖓᓄᑐᐃᓐᓇᖏᑦᑐᑦ, ᐃᓗᓕᖃᕐᒥᔪᖅ ᓱᓕ ᐊᓪᓚᕕᒻᒨᖓᔪᓂᒃ ᐃᓪᓕᑏᑦ ᓱᓴᐃᐊᑎᒃᑯᓐᓂ. 
ᑕᒪᓐᓇ ᑲᒪᒋᒐᓱᐊᖅᑕᕗᑦ. 
 
ᖁᕕᐊᓱᕝᕕᐅᑉ ᓯᕗᕐᖓᓂ, ᖃᓄᐃᒋᐊᕈᓐᓇᔪᔪᖓ, ᑭᒡᒐᖅᑐᖅᓱᒋᑦ ᐃᓪᓕᑏᑦ ᓱᓴᐃᐊᑎᒃᑯᑦ, ᖃᐅᔨᓴᖅᑕᐅᖁᓪᓗᒋᑦ 
ᑎᑎᕋᖅᓯᒪᔪᖁᑎᖏᑦ 2003-ᒧᑦ ᐃᓗᐊᓂᒃ ᖃᐅᔨᓴᖅᑕᐅᓂᖃᖅᑎᑦᓱᒋᑦ ᐊᒻᒪᓗ ᒥᓂᔅᑕᐅᕕᖓᒍᑦ ᑮᓇᐅᔭᓕᕆᔨᒃᑯᑦ. 
ᐅᖃᖅᑏ, ᖃᓄᐃᓕᒋᐊᖅᓯᒪᒻᒥᔭᒃᑲ ᐃᓪᓕᑏᑦ ᓱᓴᐃᐊᑎᒃᑯᑦ ᓱᓕ ᑕᐃᒫᑦᓴᐃᓐᓇᖅ 2004-ᒧᑦ ᒪᓕᑦᓯᐊᖁᓪᓗᒋᑦ 
ᒪᓕᒐᕐᓂᒃ ᐊᒻᒪᓗ ᑳᑦᑐᓛᓂᒃ ᐊᑎᓕᐅᖅᓯᒪᔭᒥᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᑎᔨᑎᒍᑦ): ᐊᐃᑉᐸᖓ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᐃᒫᖏᓛᒃ ᐅᖃᖅᑲᐅᒐᒪ, ᖃᐅᔨᒪᔪᖓ ᐊᒻᒪᓗ ᖁᔭᓕᑦᓱᖓ, ᐊᒻᒪᓗ ᓇᓗᓇᙱᑦᑐᖅ 
ᕆᑎᐅᓪ ᐊᒻᒪᓗ ᑲᑎᒪᔨᐅᔪᑦ ᐃᓪᓕᑏᑦ ᓱᓴᐃᐊᑎᒃᑯᓐᓄᑦ ᐊᒻᒪᓗ ᐃᓄᓕᕆᐊᕆᕙᑦᑕᖏᑦ, ᖁᔭᓕᔪᑦ 
ᐱᓇᓱᐊᕐᓂᐅᔪᓂᒃ ᒥᓂᔅᑕᐅᑉ ᑲᒪᒋᓯᒪᔭᖏᓐᓂᒃ ᐊᒻᒪᓗ ᒫᓐᓇ ᑲᒪᒋᕙᓪᓕᐊᔭᖏᓐᓂᒃ.  
 
ᐃᓱᒪᑐᐃᓐᓇᖅᑐᖓ, ᑭᓇᑭᐊᕐᖓᐃ, ᐊᖏᕈᑦᑕ ᑮᓇᐅᔭᓂᒃ ᐊᖏᕐᕋᖃᙱᑦᑐᓕᕆᓂᕐᒧᑦ, ᒥᓂᔅᑕ ᑐᓂᒪᓂᖃᖅᐸᑦ 
ᐃᑲᔪᕋᓱᐊᕐᓂᒧᑦ ᖃᓄᖅᑑᕈᑎᑦᓴᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᖁᓪᓗᒋᑦ ᐊᑲᐃᓪᓕᐅᕈᑎᒋᔭᖏᓐᓄᑦ.... ᒫᓐᓇ 
ᑮᓇᐅᔭᐅᔪᑦ ᓈᒻᒪᖏᒻᒪᑕ ᐊᐅᓚᔾᔪᑎᑦᓴᖏᓐᓄᑦ, ᑭᓯᐊᓂ ᐃᓱᒪᖃᖅᓯᒪᕙ ᖃᓄᑭᐊᑦ ᐊᐅᓚᔾᔭᒋᐊᕈᑎᑦᓴᓂᒃ 
ᐃᑲᔪᕈᑎᑦᓴᓂᒃ ᑖᒃᑯᓇᙵᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓪᓕᑏᑦ ᓱᓴᐃᐊᑎᒃᑯᑦ ᐃᑲᔪᕈᒪᓂᒃᑯᑦ ᑎᒥᐅᒻᒪᑕ; ᑲᑎᒪᔨᕋᓛᖏᑦ, 
ᐃᓘᓐᓇᑦᓯᐊᑎᒃ ᐃᑲᔪᕈᒪᓂᕐᒥᒍᑦ ᑲᑎᒪᔩᑦ. ᕆᑎᐅᓪ ᐃᑦᓯᕙᐅᑕᐅᓯᒪᔪᖅ ᐊᕐᕌᒍᓂ ᐊᒥᓱᐊᓗᓐᓂᒃ ᐊᒻᒪᓗ 
ᐱᔨᑦᓯᕋᖃᑦᑕᖅᓯᒪᑦᓱᓂ ᑭᒡᒐᖅᑐᖅᓱᓂ ᐊᖏᕐᕋᖃᙱᑦᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓱᒫᓘᑕᐅᔪᓂᒃ ᓄᓇᓕᓐᓂ 
ᐃᖃᓗᓐᓂ ᐊᒻᒪᓗ ᓄᓇᕗᒻᒥ.  
 
ᐅᖃᖅᑏ, ᐃᓱᒫᓘᑕᐅᔪᖅ ᐅᖓᑖᓃᑦᑐᖅ ᐊᖏᕐᕋᙱᑦᑐᒃᑯᕕᐅᒃ. ᑕᐃᒫᖏᓛᒃ ᐅᖃᖅᑲᐅᒐᒪ, ᑮᓇᐅᔭᐃᑦ 
ᐋᖅᑭᑦᑕᐅᓯᒪᓂᖏᓐᓅᖓᔪᑦ ᐊᑖᓂ ᒪᒃᑯᑦᑐᓄᑦ ᐊᖏᕐᕋᕆᔭᐅᔫᑉ ᐊᒻᒪᓗ ᐊᖏᕐᕋᖃᙱᑦᑐᒃᑯᕕᐅᑉ. ᓈᒻᒪᑎᓐᓇᒋᑦ 
ᑮᓇᐅᔭᐃᑦ ᒪᒃᑯᑦᑐᒃᑯᕕᒻᒧᑦ, ᐱᒋᐊᖃᕐᓂᐅᓴᑐᐃᓐᓇᕐᒪᑕ ᑮᓇᐅᔭᓂᒃ ᐃᑖᔪᓂᒃ, ᐊᖏᕐᕋᖃᙱᑦᑐᓕᕆᓂᕐᒨᖓᔪᓂᒃ.  
 
ᑕᐃᑲᓂ ᐊᓂᒍᖅᑐᓂ, ᖃᓄᐃᒋᐊᕈᑕᐅᓯᒪᓗᐊᕌᓗᑦᓯᒪᙱᒻᒪᑕ ᐃᓱᒫᓘᑕᐅᔪᑦ ᑮᓇᐅᔭᓅᖓᔪᑦ 
ᐊᖏᕐᕋᖃᙱᑦᑐᒃᑯᕕᒻᒧᑦ; ᑭᓯᐊᓂᓕ, ᒪᒃᑯᑦᑐᒃᑯᕕᒃ ᐊᓚᒃᑲᕐᒪᑦ, ᐊᔪᐃᓐᓇᕆᐊᒃᑲᓐᓂᕐᓂᖅᑕᖃᓕᔪᔪᖅ. ᓱᓕ 
ᑕᐃᒫᖏᓛᒃ ᐅᖃᖅᑲᐅᒐᒪ ᑕᐃᒪᙵᓕᒫᖅ ᐃᑲᕐᕋᐃᑦ 24 ᖃᐅᑕᒫᑦ ᐊᐅᓚᓂᖃᖅᑐᖅ.  
 
ᐅᖃᖃᑎᒋᖃᑦᑕᖅᓯᒪᔭᕋ ᕆᑎᐅᓪ. ᐃᓪᓕᑏᑦ ᓱᓴᐃᐊᑎᒃᑯᑦ ᑲᑎᒪᓛᖅᑐᑦ ᓯᑕᒻᒥᕐᒥ; ᕿᒥᕐᕈᓛᖅᑐᑦ ᓇᓖᕌᕋᑦᓴᓂᒃ, 
ᐊᒻᒪᓗ ᓂᕆᐅᑦᑐᖓ, ᕿᓚᒥᕈᓗᒃ ᓯᑕᒻᒥᕐᒥ ᑲᑎᒪᓚᐅᖅᑎᓪᓗᒋᑦ, ᑲᑎᒪᖃᑎᖃᕋᔭᕆᐊᑦᓴᖅ ᕆᑎᐅᓪ-ᒥᒃ ᓱᓇᓂᒃ 
ᓇᓖᕌᕋᑦᓴᖃᕐᒪᖔᑕ ᐃᓪᓕᑏᑦ ᓱᓴᐃᐊᑎᒃᑯᑦ, ᐊᒻᒪᓗ ᕿᒥᕐᕈᒍᓐᓇᑕᖅᑲᒃᑲ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᒻᒪᓗ ᑐᑭᓯᕗᖓ ᐃᓪᓕᑏᑦ ᓱᓴᐃᐊᑎᒃᑯᑦ ᑲᑎᒪᔨᖏᑦ, ᓯᑕᒻᒥᕐᒥ 
ᑲᑎᒪᓂᕐᒥᓄᑦ, ᖃᐃᖁᔨᓯᒪᔪᑦ ᒥᓂᔅᑕᒥᒃ. ᑎᓕᐅᕆᐊᒃᑲᓂᖅᐸᕋ, ᐊᔪᕐᓇᖏᑉᐸᑦ, ᑲᑎᒪᒋᐊᖁᑦᓱᒍ ᓇᒻᒥᓂᖅ 
ᑐᓴᕋᔭᕐᒪᑦ ᑲᒪᓗᓂ ᐃᓱᒫᓘᑕᐅᔪᓂᒃ ᕆᑎᐅᓪᒥᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᑲᑎᒪᔨᐅᖃᑎᖏᓐᓂᒃ.  
 
ᐅᖃᖅᑏ, ᒥᓂᔅᑕ ᐅᖃᐅᓯᖃᖅᓯᒪᔪᖅ ᐃᓱᒫᓘᑕᐅᔪᓂᒃ ᒪᒃᑯᑦᑐᒃᑯᕕᒻᒧᑦ ᐊᒻᒪᓗ ᐊᖏᕐᕋᖃᙱᑦᑐᒃᑯᕕᒻᒧᑦ ᐊᒻᒪᓗ 
ᐊᐃᑉᐹ ᐊᐃᑉᐸᕐᒥᓂᒃ ᑮᓇᐅᔭᐃᔭᐃᓂᐅᓴᑐᐃᓐᓇᖅᑐᖅ ᐊᑐᐃᓐᓇᖃᙱᓗᐊᒧᑦ. ᐊᐱᖅᑯᑎᒐ ᐅᓇ : ᑕᐃᒫᒃ 
ᐅᖃᖅᓯᒪᒐᒪ ᒥᓂᔅᑕᖓᓐᓄᑦ ᐃᖅᑲᖅᑐᐃᓂᓕᕆᔨᒃᑯᑦ, ᐊᒻᒪᓗ ᓇᓗᓇᙱᑦᑐᖅ ᒥᓂᔅᑕ ᐊᖏᕐᕋᖃᙱᑦᑐᓕᕆᓂᕐᒧᑦ 
ᖃᐅᔨᒪᒧᖅ, ᕿᓂᕐᒪᑕ ᑮᓇᐅᔭᓂᒃ ᓄᑖᓂᒃ ᐊᑐᐃᓐᓇᐅᑎᑕᐅᖁᓪᓗᒋᑦ ᐱᔨᑦᓯᕋᐅᑏᑦ ᓄᓇᓕᓐᓂ 
ᐃᖅᑲᖅᑐᐃᓂᓕᕆᓂᕐᒨᖓᔪᓄᑦ ᒥᓂᔅᑕᐅᕕᖓᓂ ᐃᖅᑲᖅᑐᐃᓂᓕᕆᓂᐅᑉ. ᐃᑲᔪᓚᖓᕙᖏᑦ ᐊᒻᒪᓗ 
ᑲᑎᒪᖃᑎᖃᕐᓗᓂ ᒪᓕᒐᓕᐅᖅᑎᐅᖃᑎᒥᓂᒃ, ᒥᓂᔅᑕ ᐃᖅᑲᖅᑐᐃᓂᓕᕆᓂᕐᒧᑦ, ᐃᑲᔪᕋᓱᐊᕐᓗᓂ ᐅᕿᓪᓕᑎᕆᓂᕐᒧᑦ 
ᐃᓚᖏᓐᓂᒃ ᐊᑲᐃᓪᓕᐅᕈᑕᐅᔪᑦ ᐊᒻᒪᓗ ᑲᔪᓯᑎᑦᓯᒋᐊᕐᓗᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᒪᑦᓱᒪ ᐊᐅᓚᓂᖓᒍᑦ ᐃᓪᓕᑏᑦ ᓱᓴᐃᐊᑎᒃᑯᑦ, 
ᐊᐅᓚᓂᖃᖅᓯᒪᓕᕐᒪᑦ ᑕᖅᑭᓂᒃ ᖃᑦᓯᒐᓛᓂᒃ, ᓯᕗᒧᒐᓱᐊᖅᓱᑎᒃ ᕿᒥᕐᕈᒐᓱᐊᖅᓱᑎᒃ ᓱᓇᐅᒻᒪᖔᑕ ᐃᓱᒫᓘᑕᐅᔪᑦ 
ᐊᓯᖏᓪᓗ. ᐅᖃᐅᑎᒍᓐᓇᖅᑕᒋᑦ ᐊᖏᕐᕋᖃᙱᑦᑐᒃᑯᕕᒃ ᐃᓂᖃᖅᑐᖅ ᒥᓂᔅᑕᐅᑉ  

ᐃᖅᑲᖅᑐᐃᓂᓕᕆᓂᕐᒧᑦ ᑭᒡᒐᖅᑐᖅᑕᖏᓐᓂ ᐊᒻᒪᓗ ᐃᑉᐱᒍᓱᑦᓯᐊᖅᓱᓂ ᐊᐅᓚᓂᐅᔪᓂᒃ ᐊᖏᕐᕋᖃᙱᑦᑐᒃᑯᕕᒻᒥ, 
ᐋᖃᐃᓪᓛᒃ, ᐱᕕᑦᓴᖃᖅᓯᒪᔪᖓ ᑐᓴᐅᒪᑎᑦᓱᒍ ᒥᓂᔅᑕ ᐊᒻᒪᓗ ᓯᕗᓕᖅᑎ ᐊᒻᒪᓗ ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ ᐃᓱᒫᓘᑕᐅᔪᓂᒃ ᐊᖏᕐᕋᖃᙱᑦᑐᓕᕆᓂᕐᒧᑦ. ᐊᔾᔨᖏᓐᓂᒃ ᐱᑎᑕᐅᒐᔪᑉᐸᑦᑐᖅ ᑎᑎᖅᑲᓂᒃ 
ᑎᑎᕋᖅᐸᑦᑕᑎᓐᓂᒃ ᐊᒻᒪᓗ ᐃᓪᓕᑏᑦ ᓱᓴᐃᐊᑎᒃᑯᑦ.  
 
ᐃᖅᑲᓇᐃᔭᖃᑎᒋᓪᓚᕆᒍᒪᒐᓗᐊᕋᑦᑎᒍ ᕆᑎᐅᓪᑯᑦ ᐊᒻᒪᓗ ᑲᒪᖃᑎᖏᑦ. ᑕᐃᒫᖏᓛᒃ ᐅᖃᖅᑲᐅᒐᒪ, 
ᐃᓱᒫᓘᑎᑕᖃᕐᒪᑦ ᖃᓄᖅ ᐊᐅᓚᓂᐅᔪᖅ ᐊᑦᑐᐃᓯᒪᓂᖃᕐᒪᖔᖅ ᐊᐃᑉᐸᖓᓂᒃ ᐊᐅᓚᓂᐅᔪᓂᒃ. ᑕᒪᓐᓇ 
ᐊᐳᖅᑕᐅᑎᖃᑦᑕᕐᓂᖅ, ᑕᐃᒫᒃ ᐅᖃᖅᑲᐅᒐᒪ, ᐃᓱᒫᓘᑎᓪᓗᐊᖃᑕᐅᔪᑦ ᑮᓇᐅᔭᓂᒃ ᐊᑐᐃᓐᓇᐅᔪᑦ.  
 
ᑮᓇᐅᔭᐃᑦ ᐱᔭᐅᑉᐸᑕ ᐊᑖᓂ ᑲᔪᓯᓂᑎᑦᓯᓂᖅ ᐃᑉᐱᒍᓱᓐᓂᕐᒥ ᐊᑖᓂ ᐃᓪᓕᑏᑦ ᓱᓴᐃᐊᑎᒃᑯᑦ ᑐᑦᓯᕌᕆᓯᒪᔭᖓᑦ, 
ᒫᓐᓇᓗ ᑐᑦᓯᕋᐅᑎᑕᖃᕐᓱᓂ ᓵᖓᓐᓂ ᑎᒍᔭᐅᒪᔪᓕᕆᔨᒃᑯᑦ ᕿᓂᖁᔭᐅᓪᓗᑎᒃ ᐃᓚᖏᓐᓂᒃ ᐊᑭᒋᔭᐅᔪᓂᒃ ᖄᖓᒍᑦ, 
ᕆᑎᐅᓪ ᐊᒻᒪᓗ ᑲᒪᖃᑎᖏᑦ ᐃᓱᒪᖃᕐᒪᑕ ᒪᒃᑯᑦᑐᐃᑦ ᑕᖅᑳᓃᑦᑐᑦ ᑲᒪᒋᔭᐅᑦᓯᐊᕐᓂᐊᕆᐊᖏᑦ.  
 
ᓇᓖᕌᕋᑦᓴᐅᔪᑦ ᐅᖃᐅᓯᕆᔪᔭᖏᑦ ᓯᑕᒻᒥᕐᒥ, ᐊᒻᒪᓗ ᐅᖃᐅᑎᓯᒪᑦᓱᒍ ᕆᑎᐅᓪ ᐃᓪᓗ ᑐᙵᕕᖃᕐᓂᕋᖅᓱᒍ, ᐊᒻᒪᓗ, 
ᑐᙵᕕᖃᖅᓱᓂ ᖃᓄᖅ ᐃᓱᓕᑦᓯᓂᐊᕐᒪᖔᑦᑎᒍ ᒪᓕᒐᓕᐅᕐᕕᒻᒥ, ᑲᑎᒪᔪᓕᐊᕋᓱᐊᕋᔭᖅᑐᖓ. ᓱᓖᓛᒃ, 
ᑕᐃᒪᐃᓕᖓᓪᓚᕆᙱᑦᑐᖅ ᓱᓕ.  
 
ᑕᐃᒪᐃᓕᖓᑎᓪᓗᒍ, ᐅᖃᖃᑎᒋᓚᐅᕋᒃᑯ ᕆᑎᐅᓪ ᐃᑉᐸᑦᓴᖅ ᐅᓐᓄᓴᒃᑯᑦ; ᐊᓪᓚᕕᓐᓃᔪᒻᒪᑦ ᐱᓇᓱᐊᕈᓯᐅᔪᔪᒥ, 
ᐊᒻᒪᓗ ᖃᕆᑕᐅᔭᒃᑯᑦ ᐊᐅᓪᓚᑎᑦᓯᕕᒋᒃᑲᓐᓂᖅᑲᐅᒐᒃᑯ ᐅᓛᓴ ᐅᖃᖃᑎᒋᓱᒍᓗ. ᑲᓲᒪᖃᑎᒋᒐᔪᖃᑦᑕᕋᒃᑯ ᐊᒻᒪᓗ 
ᐅᑎᕈᒪᔪᖓ ᓯᑕᒻᒥᕐᒥ ᑲᑎᒪᓂᕐᒧᑦ, ᖃᓄᖅᑑᕆᐊᕈᓐᓇᕋᔭᕋᑦᑕ ᖃᓄᖅ ᐊᐅᓚᓂᖃᕆᐊᖃᕐᒪᖔᑦᑕ 
ᐃᓂᖃᑦᓯᐊᖁᓪᓗᒍ ᐊᖏᕐᕋᖃᙱᑦᑐᓕᕆᓂᖅ ᐊᐅᓚᖁᓪᓗᒍᓗ ᐊᒻᒪᓗ ᐱᔨᑦᓯᕋᑦᓯᐊᕐᓂᕆᕙᑦᑕᖓᑦ ᐃᓪᓕᑏᑦ 
ᓱᓴᐃᐊᑎᒃᑯᑦ ᑲᔪᓯᑦᓯᐊᑲᓐᓂᖁᓪᓗᒍ. ᖃᓄᐃᓕᖓᓂᐊᓕᖅᑲ? ᑕᒪᓐᓇ ᑐᙵᕕᓕᒃ ᓱᓴᐃᐊᑎᒃᑯᓐᓂᒃ, 
ᑐᙵᕕᖃᕋᔭᖅᑐᖅ ᑲᑎᒪᓂᕐᒥᒃ ᓯᑕᒻᒥᕐᒥ ᐅᓐᓄᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᓕᒐᓕᐅᖅᑎ ᖁᑦᓯᑦᑐᒥᐅᓄᑦ, ᐹᓇᐸᔅ.  
 
ᐊᐱᖅᑯᑦ 224 - 2(2): ᓄᓇᕐᔪᐊᑉ ᐊᓯᐊᓅᕈᑎ ᐊᔾᔨ ᐅᖃᐅᓯᐅᒋᐊᓕᒃ ᒐᕙᒪᑐᖃᒃᑯᓐᓄᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᓂᖅ ᐱᒋᐊᓕᑕᐃᓐᓇᕋᑦᑐᒍ, ᕿᓚᒥᒃᑯᑦ ᓂᑯᕕᓯᒪᔪᖓ 
ᒪᓕᒐᓕᐅᑎᒧᑦ ᐅᖃᐅᓯᑦᓴᕋ ᐅᖃᐅᓯᕆᑦᓱᒍ ᓄᓇᕐᔪᐊᑉ ᐊᓯᐊᓅᕈᑏᑦ ᐱᔾᔪᑎᒋᓪᓗᒋᑦ. ᐊᐱᕆᓯᒪᔭᕋ ᒥᓂᔅᑕ ᑕᒪᑦᓱᒪ 
ᒥᑦᓵᓄᑦ ᐅᓪᓗᒥ ᓱᓕ ᐋᖅᑭᒋᐊᒃᑲᓐᓂᕆᐊᖃᕐᓂᑎᓐᓂᒃ.  
 
ᐊᐱᕆᒍᒪᔭᕋ ᒥᓂᔅᑕ ᑎᒍᒥᐊᖅᑐᖅ ᓄᓇᕐᔪᐊᑉ ᐊᓯᐊᓅᕈᑎᓂᒃ, ᓱᓕ ᐅᓪᓗᒥ ᐊᑲᐃᓪᓕᐅᕈᑎᖃᕋᑦᑕ ᓄᓇᕗᒻᒥ 
ᐱᓇᓱᐊᕐᓱᑕ ᐊᓯᐊᓅᕈᑎᓂᒃ. ᐊᐱᖅᑯᑎᒐ ᒥᓂᔅᑕᒧᑦ, (ᑐᓵᔨᐅᓂᖅ ᐃᓱᓕᑦᑐᖅ) ᑐᓂᒪᓂᖃᕐᓂᐊᖅᑲ 
ᐅᖃᐅᓯᖃᕐᓂᕐᒧᑦ ᐃᓱᒫᓘᑕᐅᔪᒥᒃ ᐊᔾᔩᑦ ᒥᑦᓵᓄᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑎᒍᒥᐊᖅᑐᖅ ᓇᒧᑐᐃᓐᓈᖓᔪᓂᒃ, ᐊᖓᔪᖅᑳ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐅᖃᐅᓯᖃᓚᐅᖅᑎᓪᓗᒍ ᐃᓱᒫᓘᑕᐅᔪᒥᒃ ᓄᓇᕐᔪᐊᕐᒥ 
ᐊᓯᐊᓅᕈᑎᓄᑦ, ᑐᑭᓯᑎᑦᓯᒋᐊᖅᑲᐅᔪᖓ ᐊᒥᓱᐊᓗᓐᓂᒃ ᐃᓱᒫᓘᑎᑕᖃᕆᐊᖓ  



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐋᓐᓂᐊᖅᑐᓕᕆᓂᕐᒨᖓᔪᓂᒃ. ᐊᒻᒪᓗ, ᐃᓱᒫᓘᑎᑕᖃᕐᒥᔪᖅ ᐃᓅᓕᖅᕕᑦᓯᐅᑎᑖᕋᓱᐊᕐᓂᒨᖓᔪᓂᒃ. ᐊᐃᑉᐸᖓ 
ᐃᓱᒫᓘᑕᐅᔫᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᒻᒥᔭᖓ ᐊᔾᔨᓅᖓᔪᑦ. ᐊᑦᓱᕈᖅᓯᒪᔪᒍᑦ, ᐆᑦᑑᑎᒋᓗᒍ, 
ᐃᓱᒫᓘᑎᒋᔭᐅᓪᓚᕆᑦᓯᒪᔪᖅ 9/11 ᑭᖑᓂᖓᓂ ᑲᓇᑕᓕᒫᒥ, ᐊᒻᒪᓗ ᓄᓇᕐᔪᐊᓕᒫᒥ.  
 
ᐋᖃᐃᓪᓛᒃ, ᐊᐅᓪᓚᑐᐊᕈᕕᑦ, ᐊᔾᔨᖃᕆᐊᖃᕋᕕᑦ, ᐊᒥᓲᓂᖅᓴᓂ ᐊᓪᓛᑦ ᑐᑦᓯᕋᖅᐸᓕᖅᑐᑦ ᓄᓇᕐᔪᐊᒥ 
ᐊᓯᐊᓅᕈᑎᓂᒃ. ᑕᒪᓐᓇ ᐃᓱᒫᓘᑕᐅᔪᖅ ᑎᑎᕋᐅᑎᒋᓛᖅᑕᕋ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ, ᐊᒻᒪᓗ 
ᑐᓴᖅᑎᑦᓯᑦᓯᐊᕈᓐᓇᕈᒪᒐᓗᐊᖅᐳᖓ ᒪᓕᒐᓕᐅᖅᑎᓂᒃ ᑎᑎᕋᐅᑎᒋᒌᖅᓯᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᔪᒍᑦ ᒐᕙᒪᑐᖃᒃᑯᑦ ᐱᖁᔭᖓᑦ ᐊᑦᑐᐃᓯᒪᔪᖅ 
ᓄᓇᕗᒻᒥᒃ (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐊᐃᑉᐸᖓ ᐊᐱᖅᑯᑎᒪ, ᒥᓂᔅᑕ ᐊᐱᕆᒐᔭᖅᑲ ᒐᕙᒪᑐᖃᒃᑯᑦ 
ᒥᓂᔅᑕᖓᓐᓂᒃ ᖃᓄᐃᓕᒋᐊᖁᓗᒍ ᓄᓇᓕᓐᓂ ᐸᐃᑉᐹᖁᑎᓕᒻᒥᒃ ᐊᔾᔨᓕᐅᕆᔨᒥᒃ ᐊᐅᓪᓚᖃᑦᑕᖁᓗᒍ ᓄᓇᓕᓐᓄᑦ 
ᑭᒡᒐᖅᑐᖅᑕᓐᓄᑦ; ᐃᒃᐱᐊᕐᔪᒃ, ᖃᐅᓱᐃᑦᑐᖅ ᐊᒻᒪᓗ ᐊᐅᔪᐃᑦᑐᖅ, ᐊᒻᒪᓗ ᓄᓇᓕᓯ, ᐅᖃᖅᑏ, ᒥᑦᓯᒪᑕᓕᒃ, 
ᐊᔾᔨᓕᐅᕆᖃᑦᑕᕆᐊᖅᑐᕐᓗᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: (ᑐᓵᔨᑎᒍᑦ): ᐊᖓᔪᖅᑳ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᐅᖃᖃᑎᒌᓐᓂᕆᒐᔭᖅᑕᓐᓂ ᒐᕙᒪᑐᖃᒃᑯᑦ 
ᒥᓂᔅᑕᖓᓐᓄᑦ, ᐊᒻᒪᓗ ᑲᑎᒪᖃᑎᒋᖃᑦᑕᖅᓯᒪᓕᖅᓱᒍ ᖃᑦᓯᐊᖅᑎᒐᓛᑦᓱᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ, 
ᐅᖃᕈᓐᓇᖅᑐᖓ ᐊᑎᑦᑎᓐᓂᒃ ᐊᑦᓯᕋᐅᑎᖃᑦᑕᕈᓐᓇᕐᓂᑎᓐᓂᒃ, ᑕᒪᓐᓇ ᐃᓱᒫᓘᑕᐅᔪᖅ ᐅᖃᐅᓯᕆᓛᖅᑲᕋ, 
ᑳᑦᑐᓛᑦᑎᑦᓯᕕᑦᓴᐅᒻᒪᖔᖅ ᐸᐃᑉᐹᖁᑎᓕᒻᒥᒃ ᐊᔾᔨᓕᐅᕆᔨᒥᒃ ᓄᓇᓕᓐ. ᖃᐅᔨᒪᔭᕋ ᐆᑦᑑᑎᒋᓗᒍ ᓗ ᑕᒫᓂ 
ᐃᖃᓗᓐᓂ, ᐸᐃᑉᐹᖁᑎᓕᒃ ᐊᒻᒪᓗ ᓄᓇᕐᔪᐊᕐᒥ ᐊᓯᐊᓅᕈᑎᓂᒃ ᐊᔾᔨᓕᐅᕆᖃᑦᑕᓲᖑᑦᓱᓂ.  
 
ᑳᑦᑐᓛᑦᑎᑦᓯᒍᓐᓇᑐᑦᓴᐅᔪᒍᑦ ᑕᐃᒪᐃᑦᑐᒥᒃ ᐊᒻᒪᓗ ᐊᐅᓚᑦᓯᒻᒪᕆᓪᓗᑕ ᐊᔾᔨᓂᒃ? ᐃᒻᒪᖃ ᓇᓖᕌᕋᑦᓴᖅᑕᓕᒃ 
ᑕᑯᒋᐊᕈᓐᓇᖅᑕᑎᓐᓂᒃ, ᑕᒪᓐᓇ ᐅᖃᐅᓯᕆᒐᔭᖅᑲᕋ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ. ᑭᓯᐊᓂᓕ, 
ᑐᓂᒪᓂᖃᕈᓐᓇᖏᑦᑐᖓ ᖃᓄᐃᑦᑑᓂᐊᕐᒪᖔᖅ ᑭᐅᔾᔪᑕᐅᔪᖅ ᒐᕙᒪᑐᖃᒃᑯᓐᓂᒃ ᐱᖃᑎᒋᔭᑦᑎᓐᓂᒃ. 
ᓄᓇᕐᔪᐊᕐᒨᕈᑏᑦ ᐊᔾᔩᑦ ᑎᒍᒥᐊᖅᑕᐅᒐᔪᒻᒪᑕ ᒐᕙᒪᑐᖃᒃᑯᓐᓄᑦ, ᑭᓯᐊᓂᓕ, ᐅᕙᓂ, ᑕᒪᓐᓇ ᐃᓱᒫᓘᑕᐅᔪᖅ 
ᐅᑭᐅᖅᑕᖅᑐᒦᓐᓂᖓᓄᑦ, ᐃᓄᖃᑦᓯᐊᖏᑦᑐᒥ ᑲᓇᑕᒥ, ᐃᒻᒪᖃ ᐱᕕᑦᓴᖃᑐᐃᓐᓇᕆᐊᖃᖅᑐᒍᑦ ᒐᕙᒪᑐᖃᒃᑯᑦ 
ᐃᒻᒪᖄ ᐊᐅᓚᔾᔭᒋᐊᕆᐊᓖᑦ, ᐃᒻᒪᖃ ᐊᑦᓱᕈᕆᐊᒃᑲᓐᓂᕐᓗᑎᒃ ᒪᓂᑐᐃᓐᓇᕈᓐᓃᕐᓗᑎᒃ. ᑕᐃᒫᒃ ᐅᖃᐅᑎᒐᔭᖅᑕᕋ 
ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑖᓐᓇ ᐊᑖᓃᑦᑐᖅ ᒐᕙᒪᑐᖃᒃᑯᑦ, ᐊᒻᒪᓗ 
ᐅᑉᐱᕈᓱᑉᐳᖓ ᑎᒍᒥᐊᕆᐊᖏᑦ ᑮᓇᐅᔭᓂᒃ ᑕᐃᒪᐃᑦᑐᒧᑦ ᐊᐅᓚᓂᐅᔪᒧᑦ.  
 
ᐅᑉᐱᕈᓱᑦᑐᖓ ᒐᕙᒪᒃᑯᖏᑦ ᓄᓇᕗᒻᒥ ᐊᑐᐃᓐᓇᐅᔪᑦ ᐊᒥᒐᖅᑐᑦ. ᐊᐱᖅᑯᑎᒐ, ᖃᖓ ᒥᓂᔅᑕ ᑲᑎᒪᖃᑎᖃᕋᔭᕐᒪᑦ 
ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐲᑯ.  

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐋᑦᑐᕚᒦᒋᐊᖃᓚᐅᕋᓗᐊᖅᑐᖓ ᑕᕝᕙᓂ ᐱᓇᓱᐊᕈᓯᕐ ᒐᕙᒪᑐᖃᒃᑯᑦ 
ᒥᓂᔅᑕᖓᑦᑕ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓᓐᓄᑦ, ᑭᓯᐊᓂ ᑲᑎᒪᓂᕗᑦ ᑲᔪᓯᓯᒪᒻᒪᑦ 
ᐊᐅᓪᓚᕈᓐᓇᙱᓚᕿᔪᒐᑦᑕ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᐃᕙᐅᑕᐅᑎᓪᓗᒋᑦ.  
 
ᓂᕆᐅᓐᓂᖃᕈᒪᒐᓗᐊᖅᑐᖓ, ᐄᐳᕉ-ᒨᖅᐸᓪᓕᐊᓕᕈᑦᑕ, ᑲᑎᒪᓂᖅ ᐊᒻᒪᓗ ᑮᓇᐅᔭᐃᑦ ᐊᑐᖅᑐᑦᓴᐃᑦ 
ᐱᔭᕇᖅᓯᒪᓕᖅᐸᑕ, ᐸᕐᓇᐃᕈᓐᓇᕋᔭᖅᑐᖓ ᑲᑎᒪᓂᕐᒥᒃ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᑎᒍᒥᐊᖅᑐᒧᑦ ᐊᒻᒪᓗ 
ᑐᑭᓯᓂᐊᕈᑎᒋᓗᒍ ᐃᓱᒫᓘᑕᐅᔪᖅ ᐊᐅᓪᓚᖃᑦᑕᕈᑎᓄᑦ ᐊᔾᔨᓅᖓᔪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᑭᖑᓪᓕᖅᐹᒥ ᐃᓚᒋᐊᕈᑎᑎᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔾᔪᑎᖓᓄᑦ. ᓯᕗᓂᖓᓂ 
ᑲᑎᒪᖃᑎᖃᕐᓂᖅᐱᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᐃᒻᒪᖃ ᑐᓴᖅᑎᑦᓯᒍᓐᓇᖅᑐᑎᑦ ᒪᓕᒐᓕᐅᖅᑎᑐᐃᓐᓇᕐᓂᒃ 
ᖃᐅᔨᓴᑦᓯᐊᕐᓗᑎᑦ ᐅᖃᐅᓯᑦᓴᖏᓐᓂᒃ ᓄᐊᑦᓯᒐᓗᐊᕐᒪᖔᖅᐱᑦ ᐊᒻᒪᓗ ᐊᐃᑉᐸᖃᕐᓗᑎᑦ ᒪᓕᒐᓕᐅᖅᑎᑐᐃᓐᓇᕐᒥᒃ 
ᑲᑎᒪᓂᕐᓅᕕᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᑎᔨᒍᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑲᑎᒪᖃᑎᖃᓕᕋᐃᒐᕕᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓂᒃ, 
ᑲᑎᒪᓂᖃᖃᑦᑕᓲᑦ ᐊᐃᑉᐸᑐᐊᖃᕐᓱᑎᒃ ᒥᓂᔅᑕᐅᖃᑎᒥᓂᒃ. ᑭᓯᐊᓂᓕ, ᒥᓂᔅᑕᕆᔭᐅᔪᖅ ᐊᖏᕐᕋᖃᙱᑦᑐᓕᕆᓂᕐᒧᑦ 
ᐆᑦᑑᑎᒋᓗᒍ, ᒪᓕᑦᑕᐅᓯᒪᔪᖓ ᒪᓕᒐᓕᐅᖅᑎᓄᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᑲᑎᒪᖃᑎᖃᕆᐊᖅᑐᑎᓪᓗᖓ 
ᐋᑦᑐᕚᒧᑦ ᐊᕐᕌᒋᑦ ᖃᑦᓯᒐᓛᑦ ᐊᓂᒍᖅᓯᒪᓕᖅᑐᑦ ᑕᐃᒫᒃ ᐊᐅᓚᓂᖃᓚᐅᖅᓯᒪᒐᑦᑕ. 
 
ᐅᕙᓂᓕ, ᒪᓕᒐᓕᐅᖅᑎ ᑐᑦᓯᕋᖅᐸᑦ ᒪᓕᒍᒪᓗᓂ ᑲᑎᒪᓂᐅᔪᒧᑦ ᐊᐃᑉᐸᖃᕐᓗᓂ ᐅᕙᓐᓂᒃ ᒐᕙᒪᑐᖃᒃᑯᑦ 
ᑭᒡᒐᖅᑐᐃᔨᖓᓐᓄᑦ, ᐸᕐᓇᐃᕈᓐᓇᕈᑦᑕ ᑲᑎᒪᓂᐅᔪᒥᒃ ᐄᐳᕉᓪ ᐱᒋᐊᖅᐸᓪᓕᐊᓕᖅᑎᓪᓗᒍ, ᐊᒻᒪᓗ ᒪᓕᒐᓕᐅᖅᑎ 
ᓇᒻᒥᓂᖅ ᐊᑭᓕᕋᔭᖅᓱᓂ, ᓄᓇᓕᖁᑎᒥᒍᑦ ᑮᓇᐅᔭᖁᑎᒥᑎᒍᑦ, ᒪᓕᑦᑎᒐᓱᐊᕋᔭᖅᑲᕋ ᒪᓕᒐᓕᐅᖅᑎ 
ᑲᑎᒪᖃᑎᖃᕆᐊᖅᑐᕐᓗᓄᒃ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ.  
 
ᐊᐱᖅᑯᑦ 225 - 2(2) : ᖃᓄᐃᓕᖓᓂᖓ ᐅᖅᓱᐊᓗᓪᓘᑉ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕ ᑎᒍᒥᐊᖅᑐᖅ ᐅᖅᓱᐊᓗᓕᕆᓂᕐᒥᒃ. 
 
ᑲᑎᒪᖃᑎᖃᔪᒐᑦᑕ ᐊᖓᔪᖅᑲᐅᑎᓂᒃ ᓯᐅᓪ ᑲᓇᑕᒃᑯᓐᓂᒃ ᐊᒻᒪᓗ ᐅᖃᔪᒻᒪᑕ ᓴᓗᒪᐃᓪᓕᖃᑦᑕᕆᐊᖏᑦ ᐊᐅᒪᐃᑦ. 
ᑕᐃᒃᑯᐊ ᐊᑲᐃᓪᓕᐅᕈᑎᑐᐊᕆᙱᑕᕗᑦ. ᐊᐅᓚᑏᑦ ᐃᒪᖅᓯᐅᑏᑦ ᓯᖁᒥᖃᑦᑕᖅᑐᑦ, ᖃᒧᑕᐅᔭᑐᐃᓐᓇᐅᖏᑦᑐᑦ. 
ᐊᐅᒪᑐᐃᓐᓇᐅᖏᑦᑐᑦ ᐊᒻᒪᓗ ᖃᐅᔨᒪᔪᑦ ᒐᕙᒪᒃᑯᑦ ᐅᖅᓱᐊᓗᒃ ᐱᐅᙱᑦᑑᒋᐊᖓ, ᓄᓇᓖᑦ 
ᑐᑦᓯᕋᖃᑦᑕᕋᓗᐊᖅᑎᓪᓗᒋᑦ ᐳᓚᕋᑕᐅᒍᒪᑦᓱᑎᑦ ᐊᖓᔪᖅᑲᐅᑎᓄᑦ ᐃᓱᒪᓯᐅᕆᒋᐊᖅᑐᕐᓗᑎᒃ ᓄᓇᓕᓐᓂᒃ. 
ᐊᐱᕆᒍᒪᔭᕋ ᒥᓂᔅᑕ ᖃᓄᐃᓕᖓᓕᕐᒪᖔᖅ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᒥᓂᔅᑕ ᑎᒍᒥᐊᖅᑐᖅ ᓄᓇᓕᓐᓂ ᒐᕙᒪᓕᕆᓂᕐᒥᒃ, ᕿᓚᕝᕙᖅ.  

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓴᒦᒃ, ᐅᖃᖅᑏ. ᑐᓂᒪᓂᖃᖅᑐᖓ ᐃᓱᒪᓯᐅᕆᒋᐊᖅᑐᕋᔭᕐᓂᕐᒥᒃ 
ᓄᓇᓕᓐᓂᒃ. ᒪᒥᐊᓇᖅ. ᑕᒪᓐᓇ ᐊᑦᑐᐃᓂᖃᖅᓯᒪᓂᕆᔭᖓ ᓄᓇᓕᓐᓂᒃ ᑕᕝᕙᓂ ᐊᕐᕌᒍᕐᒥ. ᐃᑉᐸᑦᓴᑐᐃᓐᓇᖅ, 
ᐊᖓᔪᖅᑲᐅᑎᖁᑎᒃᑲᓗ, ᑕᒪᓐᓇ ᕿᒥᕐᕈᓚᐅᖅᑕᕗᑦ. ᐊᓪᓚᕝᕕᕗᑦ ᑲᖏᖅᖠᓂᕐᒥ ᒪᑐᓯᒪᒻᒪᑦ ᐱᖅᑐᖅ ᐱᔾᔪᑎᒋᓪᓗᒍ, 
ᒪᑐᒪᓂᖏᓐᓄᑦ ᐊᓪᓚᕝᕖᑦ, ᑐᓴᕆᐊᒃᑲᓐᓂᕈᓐᓇᓚᐅᙱᓇᑦᑕ, ᑭᓯᐊᓂ ᐅᓪᓗᒥᒧᑦ ᑎᑎᕋᖅᓯᒪᔪᑦ ᐊᐱᖅᑯᑎᓕᒫᓂᒃ.  
 
ᐃᒻᒪᖃ, ᐅᓪᓗᒥᒋᐊᒃᑲᓐᓂᖅ ᖃᐅᑉᐸᓪᓘᓐᓃᑦ, ᑐᓴᕋᑦᓴᖃᕆᐊᒃᑲᓐᓂᓛᖅᑐᖅ ᓄᓇᓕᓐᓄᑦ. ᑐᑭᓯᒍᒪᒐᓗᐊᕋᑦᑕ ᓱᓇ 
ᐊᑲᐃᓪᓕᐅᕈᑎᓪᓚᕆᐅᒻᒪᖔᖅ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᑐᓴᖅᑎᑕᐅᓯᒪᑦᓱᑎᒃ ᓯᓚᑖᓂᒃ ᒪᓕᒐᓕᐅᕐᕕᐅᑉ 
ᐊᑲᐅᓪᓕᐅᕈᑎᖃᕐᓂᕐᒥᓂᒃ, ᐊᐅᒪᓄᑐᐃᓐᓇᐅᖏᑦᑐᖅ, ᐊᒻᒪᓗ ᑐᓂᐅᖅᑲᐃᓛᖅᑐᒍᑦ ᐊᐱᖅᑯᑎᓂᒃ ᓄᓇᓕᓐᓄᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᑎᔨᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎᑎᑦ, ᓇᑦᑎᖅ.  
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔾᔪᑎᖓᓄᑦ. ᐃᒻᒪᖃ ᐃᖅᑲᓇᐃᔭᖅᑎᖁᑎᓯ 
ᓄᓇᓕᓐᓅᕈᓐᓇᑐᑦᓴᐅᔪᑦ ᑕᑯᓂᐊᕐᓗᑎᒃ ᐊᑲᐃᓪᓕᐅᕈᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓇᓕᒫᑦ ᑲᔪᓯᑦᓯᐊᖅᐸᑕ, ᐊᐱᖅᑯᑕᐅᔪᑦ 
ᑎᑎᕋᖅᓯᒪᔪᓄᑦ ᐊᑐᐃᓐᓇᐅᑎᑕᐅᓛᖅᑐᑦ ᕼᐋᒻᒪᓚᒃᑯᑦ ᐊᓪᓚᕝᕕᖏᓐᓂ. ᒫᓐᓇ ᕿᒥᕐᕈᒐᑦᑕ ᐊᑲᐃᓪᓕᐅᕈᑕᐅᔪᒥᒃ 
ᐊᒻᒪᓗ ᓱᓕ ᐋᖅᑮᓯᒪᙱᑦᑐᒍᑦ ᐃᖅᑲᓇᐃᔭᖅᑏᑦ ᓄᓇᓕᓐᓄᑦ ᐊᕐᕕᑕᕐᓂᐊᕐᒪᖔᑕ, ᑭᓯᐊᓂ ᐊᐱᖅᑯᑕᐅᔪᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ ᕼᐋᒻᒪᓚᒃᑯᑦ ᐊᓪᓚᕝᕕᖏᑎᒍᑦ ᐊᒻᒪᓗ ᑐᓴᐅᒪᑎᑦᓯᒋᐊᓛᖅᑐᒍᑦ ᒪᓕᒐᓕᐅᖅᑎᓂᒃ 
ᐊᐅᓚᔾᔭᐸᓪᓕᐊᔪᖃᓕᑐᐊᖅᐸᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓂ ᐃᓚᒋᐊᕈᑏᑦ, ᓇᑦᑎᖅ.  
 
ᓇᑦᑎᖅ (ᑐᓵᑎᔨᒍᑦ) : ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᓄᑖᐹᓘᒻᒪᑦ, ᐅᖅᓱᐊᓗᓐᓂᒃ ᐱᖃᑦᑕᓚᐅᖅᓯᒪᒐᓗᐊᖅᑐᒍᑦ 
ᑰᔾᔪᐊᕌᓗᒻᒥᒃ ᐊᒻᒪᓗ ᑭᖑᓂᖓᓂ ᒪᓐᑐᕆᐊᒥᒃ, ᐅᖃᐅᔾᔭᐅᓯᒪᔪᒍᑦ ᐊᓪᓛᑦ ᐊᑭᑭᓐᓂᖅᓴᐅᒐᔭᕆᐊᖓ 
ᐅᖅᓱᐊᓗᑦᑖᕈᑦᑕ ᑭᕙᓪᓕᐅᑉ ᒥᓵᓂᒃ. ᑕᐃᒪᓕ ᐊᓯᔾᔨᖅᓯᒪᓕᕋᑦᑎᒍ ᐅᖅᓱᐊᓗᑦᑖᕐᕕᒋᕙᑦᑕᕗᑦ, ᐅᕙᑦᑎᓐᓄᑦ 
ᐊᑭᑭᓐᓂᖅᓴᐅᓕᖅᑐᖅ ᐅᖅᓱᐊᓗᑦᑖᕈᑎᕗᑦ ᐊᒻᒪᓗ ᐊᓯᖏᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ) : ᒥᓂᔅᑕ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐊᑐᓕᖅᑎᑦᓯᓕᕋᑦᑕ ᐊᓯᔾᔨᕐᓂᐅᔪᒥᒃ 
ᐊᑭᑭᓪᓕᒋᐊᖁᔨᑦᓱᑕ ᐅᖅᓱᐊᓗᑦᑖᕆᕙᑦᑕᑎᓐᓂᒃ, ᐅᓪᓗᒥᒧᑦ ᑕᐃᒪᙵᓂᑦ, ᐅᓯᔭᐅᓂᖏᑦ ᐅᖅᓱᐊᓗᐃᑦ ᓄᓇᓕᓐᓄᑦ 
ᐊᑭᑭᓪᓕᒋᐊᕆᒍᑎᓯᒪᒐᑦᑎᒍ ᑕᐃᒪᙵᓂᑦ ᐊᑭᒋᕙᔪᔭᖏᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ) : ᑭᖑᓪᓕᖅᐹᒥ ᐃᓚᒋᐊᕈᑎᑎᑦ ᓇᑦᑎᖅ.  
 
ᓇᑦᑎᖅ: ᑕᐃᒪᐃᒻᒪᑦ, ᐊᑭᑭᓐᓂᖅᓴᐅᕙ ᐃᓘᓐᓇᑎᓐᓄᑦ? ᐊᑭᑭᓐᓂᖅᓴᐅᒐᔪᑉᐸᔪᒐᓗᐊᕐᒪᑦ ᐱᖃᑦᑕᕐᑕᕗᓐᓂᒃ 
ᑰᔾᔪᐊᕌᓗᒻᒥᒃ, ᒪᓐᑐᕆᐊᒥᐅᙱᑦᑐᖅ, ᑕᐃᒪᐃᒻᒪᑦ ᑐᑭᓯᙱᑦᑐᖓ ᓇᐅᒃᑯᑦ ᑮᓇᐅᔭᓂᒃ ᐊᑐᙱᓐᓂᖅᓴᐅᒻᒪᖔᑦᑕ.  

ᐅᖃᖅᑎ (ᑐᓵᔨᑎᒍᑦ) : ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐅᖃᕋᓱᐊᖅᑐᖓ, ᑕᑯᓐᓇᖅᓱᒋᑦ ᖃᓄᖅ 
ᐊᑭᖃᕐᓂᕆᕙᔪᔭᖏᑦ ᐅᓯᔭᐅᓂᖏᑦᑕ ᐅᖅᓱᐊᓗᐃᑦ ᑭᕙᓪᓕᕐᒧᑦ ᑕᐃᑲᓂᒋᐊᖅ, ᒫᓐᓇ ᐊᑭᓕᖅᑐᖅᑕᕗᑦ 
ᐊᑦᓯᓂᖅᓴᐹᓘᓕᖅᑐᑦ. ᒐᕙᒪᒃᑯᑦ ᑮᓇᐅᔭᐃᔭᙱᓂᖅᓴᐹᓘᓕᖅᑐᑦ, ᑕᐃᒫᒃ ᐅᖃᕋᓱᐊᖅᑐᖓ.  
 
ᐅᖃᖅᑎ (ᑐᓵᔨᑎᒍᑦ) : ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ. 
ᑰᓕ.  
 
ᐊᐱᖅᑯᑦ 226 - 2(2) : ᓯᐅᓪ ᑲᓇᑕᒃᑯᑦ $5,000 ᑐᓂᔭᖏᑦ 
 
ᑰᓕ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕ ᐅᖅᓱᐊᓗᓕᕆᓂᕐᒧᑦ. ᓯᐅᓪᑯᑦ ᐳᓛᕐᓂᖏᓐᓂ 
ᒪᓕᒐᓕᐅᕐᕕᒻᒥ, ᐅᖃᔪᒻᒪᑕ ᑐᓂᓯᓯᒪᓂᕋᖅᓱᓂ ᓄᓇᓕᓐᓄᑦ, ᐆᑦᑑᑎᒋᓗᒍ ᕼᐋᑭᕐᕕᒻᒧᑦ ᑲᖏᖅᖠᓂᕐᒥ, ᑐᓂᔭᐅᔪᑦ 
ᐊᑦᑐᐊᖏᑦᑐᑦ ᑕᑯᑦᓴᐅᓂᕐᓗᓐᓂᖓᓄᑦ ᓯᐅᓪ ᑲᓇᑕᒃᑯᑦ. ᑕᐃᒪᐃᑉᐸᑦ, ᖁᔭᓐᓇᒦᕈᒪᔭᕗᑦ ᓯᐅᓪ ᑲᓇᑕᒃᑯᑦ 
ᑭᒡᒐᖅᑐᐃᔨᖏᑦ ᑐᓂᓯᒪᔭᖏᓐᓄᑦ. ᐃᒻᒪᖃ ᐊᔪᕐᓇᑐᑦᓴᐅᖏᓪᓚᖅ ᒥᓂᔅᑕ ᐅᖃᖃᑎᖃᖅᐸᑦ ᓯᐅᓪᑯᓐᓂᒃ 
ᐊᐃᑦᑐᖅᑕᐅᑲᓐᓂᕈᒪᓗᑎᒃ ᓄᓇᕗᒻᒥ ᓄᓇᓖᑦ ᐊᒻᒪᓗ ᕼᐋᑭᖅᑎᓄᑦ.  
 
ᓱᓕᔪᕐᓇᖅᑐᖁᑎᒋᒍᒪᔭᕗᑦ ᓯᐅᓪᑯᑦ, ᑭᓯᐊᓂ ᑕᐃᒃᑯᐊ $5,000 ᑐᓂᔭᐅᓯᒪᔪᑦ, ᐊᐱᕆᒍᒪᔭᕋ ᒥᓂᔅᑕ, ᓱᒻᒪᓂᒃᑯᐊ 
ᐃᖅᑲᓇᐃᔭᖅᑎᖁᑎᑎᑦ ᐃᓚᐅᔪᕙᑦ $5,000 ᓯᒃᑭᐅᔪᖅ ᑐᓂᔭᐅᑎᓪᓗᖑ ᒪᐃᔭᒧᑦ ᑲᖏᖅᖠᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓄᑦ ᒐᕙᒪᖃᕐᑐᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑎᓄ, 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᓗᒍ ᑖᓐᓇ $5,000 ᑐᓂᔭᐅᓚᐅᖅᑐᖅ 
ᓯᐅᓪ ᑲᓇᑕᒃᑯᑦ, ᑐᓂᕐᕈᑎᐅᓚᐅᖅᑐᖅ ᐃᓱᒫᓘᒋᔭᐅᓚᐅᖅᑎᓐᓇᒍ ᓱᓕ ᒑᓴᓖᖑᔪᖅ, ᑖᓐᓇ ᑐᓂᕐᕈᑎᐅᔪᖅ 
ᑐᓂᔭᐅᓚᐅᖅᑯ ᑲᖏᖅᖠᓂᕐᒧᑦ, ᖃᐅᔨᒪᙱᓚᖓᓕ ᖃᓄᖅ ᐃᖅᑲᓇᐃᔭᖅᑎᒃᑲ ᐱᖃᑕᐅᓚᐅᕐᓂᖏᓐᓄᑦ ᑖᔅᓱᒧᖓ 
ᑐᓂᕐᕈᑎᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᔅᓱᒧᖓᓕ ᐅᑎᖅᑕᑐᐃᓐᓇᕈᒪᙱᓚᖓ ᒑᓴᓖᕐᓗᒻᒧᑦ, ᑭᓯᐊᓂᓕ ᑕᑯᓪᓗᒋᑦ 
ᑐᓴᕈᑎᐅᔪᑦ, ᐊᔾᔨᙳᐊᖅᑕᖃᖅᐳᖅ ᑖᑦ ᒪᑲᐃ-ᒥᑦ, ᐃᖅᑲᓇᐃᔭᖅᑎᐅᔪᖅ ᐅᖅᓱᐋᓗᓕᕆᔨᒃᑯᓐᓄᑦ, ᑐᓂᓯᑎᓪᓗᒋᑦ 
ᓯᒃᑭᐅᔪᒥᑦ $5,000 ᒪᐃᔭᒧᑦ. ᒪᓕᒐᖃᙱᓚᓰ ᑕᐃᒪᓐᓇ ᐱᔭᕆᐊᖃᖁᔨᙱᓂᖅᓴᒧᑦ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᙱᓚᖓᓕ ᒪᓕᒐᐅᔪᒥᑦ ᐊᒻᒪᓗ 
ᓇᓚᐅᑦᑖᑐᐃᓐᓇᕈᒪᙱᑦᑐᖓ, ᑭᓯᐊᓂᓕ ᐅᖃᐅᑎᔪᓐᓇᖅᑲᕋ ᒪᓕᒐᓕᐅᖅᑎᐅᔪᖅ ᐃᖅᑲᓇᐃᔭᖅᑎᒃᑲ 
ᐅᖃᐅᑎᕙᙱᓚᒃᑲ ᒪᓂᑐᐃᓐᓇᖏᓪᓗᑎ ᐊᑭᓱᑐᐃᓐᓇᕆᐊᖃᙱᒻᒪᑕ, ᐊᒻᒪᓗ ᐅᖃᐅᑎᒐᔪᒃᐸᒃᑲ  

ᐃᑲᔪᖃᑦᑕᖁᓪᓗᒋᑦ ᖃᓄᑐᐃᓐᓇᖅ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᓚᐅᖅᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ, ᑭᓯᐊᓂᓕ ᑖᓐᓇ $5,000 ᓯᒃᑭᐅᔪᖅ ᐃᓕᔅᓯ 
ᐱᓕᕆᕕᖓᒎᓚᐅᖅᑯ ᐊᑕᐅᓯᕐᒧᑐᐃᓐᓇᐅᑎᓪᓗᒍ ᓄᓇᓕᒻᒧᑦ?  
 
ᐃᓱᒪᕗᖓᓕ ᐊᓯᔾᔩᒋᐊᖃᕐᑐᒋᓪᓗᓯ ᒪᓕᒐᔅᓯᓐᓂ ᐃᖅᑲᓇᐃᔭᖅᑎᓯᓐᓂ, ᐱᖃᑕᐅᓂᐊᖅᑲᑕ ᑭᓱᑐᐃᓐᓇᕐᓂᑦ 
ᑐᓂᕐᕈᑎᐅᔪᓂᑦ, ᓇᒻᒥᓂ ᐃᑲᔪᕐᓂᕐᒨᒋᐊᖃᕐᑐᒋᓪᓗᒋᑦ. ᑕᒪᓐᓇ ᐊᓯᔾᔨᕈᒪᒐᔭᖅᑭᐅ ᐃᖅᑲᓇᐃᔭᖅᑎᑎᑦ 
ᐃᑲᔪᑐᐃᓐᓇᕋᔭᕐᖓᑕ ᐱᖃᑕᐅᓂᐅᓴᑉᐸᑕ ᓱᕐᓗ ᓯᐅᓪ-ᑯᓐᓂ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᓗᒍ ᐅᖅᓱᐋᓗᓕᕆᔨᒃᑯᑦ ᒪᓕᒐᖏᓐᓂ, 
ᖃᐅᔨᒋᐊᕐᓂᐊᖅᑯᖓ ᒪᓕᒐᖃᕐᒪᖔᑦᑕ ᑕᐃᒪᐃᑦᑐᒥᑦ, ᑭᓯᐊᓂᓕ ᐅᖃᐅᑎᔪᒪᕙᕋ ᒪᓕᒐᓕᐅᖅᑎᐅᔪᖅ ᐊᒻᒪᓗ 
ᒪᓕᒐᓕᕐᕕᕗᑦ, ᐃᖅᑲᓇᐃᔭᖅᑎᒃᑲ ᐃᑲᔪᖃᑦᑕᖅᑲᑕ, ᑲᔪᓯᓂᖃᕐᓂᐊᖅᑯ. ᐃᓱᒫᓘᑎᑕᖃᖅᑲᑦ, ᖃᐅᔨᒋᐊᕈᓐᓇᖅᑯᒍᑦ 
ᒪᓕᒐᐅᔪᒥᑦ ᐊᒻᒪᓗ ᑭᓱᓂ ᐱᑕᖃᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐃᖃᓗᑦᑑᑎᐊᕐᒧᑦ. ᐲᑕᓴᓐ. 
 
ᐊᐱᖅᑯᑦ 227 - 2(2): ᓇᒻᒥᓂᖅ ᐃᓪᓗᖃᕐᓂᖅ ᐱᒡᒐᓇᖅᑐᓯᐅᕐᓇᖅᑯ 

 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋᓕ ᒥᓂᔅᑕᒧᑦ ᑲᒪᔪᒧᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᐊᒻᒪᓗ 
ᐱᔾᔪᑎᖃᖅᑯ ᓇᒻᒥᓂᖅ ᐃᓪᓗᖃᕐᓂᕐᒥᑦ. 
 
ᐅᖃᐅᓯᕆᖅᑳᕐᓗᒍ, ᐃᒻᒪᖃ ᐊᕐᕌᒎᓕᖅᑐᑦ 10-15-ᓄᑦ, ᒐᕙᒪᒃᑯᑦ ᓄᓇᑦᓯᐊᕐᒥ ᐱᓕᕆᐊᖃᓚᐅᖅᑯᑦ ᐊᑎᖃᕐᑐᒥᑦ 
ᐊᑐᐃᓐᓇᐅᑎᑦᑎᓂᖅ ᓇᒻᒥᓂᖃᕐᓂᕐᒧᑦ, ᐊᒻᒪᓗ ᑕᒪᓐᓇ ᐱᖃᓯᐅᑎᓯᒪᓚᐅᖅᑯ ᐊᑭᓕᖅᓱᐃᓂᐊᕐᓂᕐᒥᑦ ᐊᑭᓕᔅᓴᓐᓂᑦ 
15-ᓂ ᐊᕐᕌᒎᓂᑦ. ᑕᐃᔅᓱᒪᓂ ᐱᐅᔪᒻᒪᕆᐅᓚᐅᖅᑯ, ᑭᓯᐊᓂᓕ ᒫᓐᓇᐅᓕᖅᑐ ᐱᒡᒐᓇᖅᑐᖅᓯᐅᑕᐅᕙᓕᖅᑯ ᐃᓐᓄᑦ 
ᐱᔾᔪᑎᖃᕐᑐᑎᑦ ᐊᑭᓕᖅᓱᐃᔪᓐᓇᖏᓐᓂᖏᓐᓄᑦ ᐊᐅᓚᑦᑎᓂᕐᒥᑦ ᓇᒻᒥᓂᖅ ᐃᓪᓗᖃᕐᓂᕐᒥᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ, ᒥᓂᔅᑕᐅᔪᖅ ᐅᖃᐅᔾᔨᔪᓐᓇᕐᒪᖔᖅ ᖃᓄᖅ ᐃᑲᔪᕈᖅᐸᒻᒪᖔᑕ ᐃᓪᓗᓕᕆᔨᕐᔪᐊᒃᑯᑦ 
ᐅᖃᐅᔾᔨᒋᐊᕐᑐᑎᑦ ᐃᓄᓐᓄᑦ ᐊᑭᓕᖅᓱᐃᔪᓐᓇᖏᑦᑐᓄᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ ᐅᓪᓗᒥᐅᓕᖅᑐᖅ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒧᑦ, ᑖᒃᑯᐊ ᓇᒻᒥᓂᖅ ᐃᓪᓗᖃᕐᑐᑦ, 
ᐱᓕᕆᐊᖅᑕᖃᙱᓚᖅ ᓇᒻᒥᓂᖅ ᐃᓪᓗᖃᕐᑐᓄᑦ ᐃᑲᔫᑎᐅᒐᔭᖅᑐᒥᑦ ᐱᓕᕆᐊᖅᑕᖃᙱᒻᒪᑦ ᐋᖅᑭᒃᓯᒪᔪᓂᒃ ᑖᒃᑯᐊ 
ᓇᒻᒥᓂᖅ ᐃᒡᓗᖁᑎᓕᐅᔪᑦ ᐊᑐᕈᓐᓇᕋᔭᖅᑕᖏᑦ ᑕᐃᒃᑯᐊ ᐊᑭᓕᖅᓱᐃᒍᓐᓇᐃᓕᕙᑦᑐᑦ ᐊᑐᖅᑐᐊᕈᑎᒥᓂᒃ 
ᑮᓇᐅᔭᖃᕐᕕᒻᒥ ᒫᓐᓇᐅᔪᖅ. ᑭᓯᐊᓂᓕ, ᑐᑭᓯᒋᐊᖃᖅᑕᐅᑎᕙᑉᐳᒍᑦ ᒫᓐᓇᐅᓕᖅᑐᖅ ᐱᓕᕆᐊᓂᒃ 
ᐊᑐᐃᓐᓇᐅᒪᔪᓂᒃ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᖃᓗᑦᑑᑦᓯᐊᕐᒥ, ᐃᓐᓇᖁᑎᖃᕋᑦᑕ ᐊᒥᓱᓂᒃ ᐃᖅᑲᓇᐃᔭᖅᐸᒍᓐᓃᖅᑐᓂᒃ, 
ᐊᑕᐅᓯᕐᒥᒃ ᐊᕐᓇᓗᑲᖅᑕᖃᕐᒪᑦ ᐃᓐᓇᕐᒥᒃ, ᐅᐃᒡᒐᓱᒻᒥᒃ, ᓇᒻᒥᓂᖃᖅᑐᑎᑦ ᑖᒃᑯᓇᙵᑦ ᐃᓚᖓᓂᒃ ᐃᒡᓗᓂᒃ. 
ᐅᖃᐅᑎᓯᒪᒻᒪᖓ ᒫᓐᓇ ᐃᖅᑲᓇᐃᔭᕈᓐᓃᕐᒪᑦ ᐅᕝᕙᓘᓐᓃᑦ ᐅᐃᒑᓲᓕᕋᒥ ᐊᒻᒪᓗ ᑕᖅᑭᑕᒫᑦ 
ᑮᓇᐅᔭᖅᑖᙱᓐᓂᖅᓴᐅᕙᓕᕐᒪᑦ ᑕᒪᒃᑯᐊ ᐅᓚᔾᔪᑎᖏᑦ ᐊᑭᓕᖅᓱᕆᐊᓖᑦ ᐊᒥᒐᖅᓯᓯᒪᓕᕐᒪᓪᓕ 
ᒪᒃᑯᓐᓂᖅᓴᐅᔪᒻᒪᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓪᓗᒍᓂᒃ. 
 
ᐊᐱᖅᑯᑎᒐᓕ ᒥᓂᔅᑕᐅᔪᒧᑦ, ᐃᒡᓗᓕᕆᔨᕐᔪᐊᒃᑯᑦ ᓄᓇᕘᒥ ᐃᓐᓇᑐᖃᕐᓂᒃ ᐊᑭᓕᖅᓱᐃᒍᓐᓇᐃᓕᔪᓂᒃ ᐊᖏᕐᕋᒥᓄᑦ 
ᐅᕝᕙᓘᓐᓃᑦ ᐋᖅᑮᒋᐊᕈᑎᓂᒃ ᐊᑭᓕᖅᓱᐃᒍᓐᓇᐃᓕᔪᓄᑦ, ᓂᐅᕕᐊᒃᓴᖃᕈᓐᓇᖅᐸᑦ 
ᐊᑭᓖᒃᑲᓐᓂᕆᐊᖃᕈᓐᓃᕋᔭᕐᓗᑎᑦ ᓂᐅᕕᐅᑎᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐋᒻ, ᑕᐃᒪᐃᖁᒥᓇᖅᐳ ᐊᒻᒪᓗ ᖃᐅᔨᓴᔪᖓ 
ᓇᒻᒥᓂᖅ ᐃᒡᓗᖁᑎᓕᐅᔪᑦ ᓂᐅᕕᐊᕆᔭᐅᒃᑲᕈᓐᓇᕐᒪᒍ ᐃᒡᓗᖁᑎᖓᑦ ᐊᓂᒍᖅᓯᒪᓕᖅᑎᓪᓗᒋᑦ ᖃᓄᑎᒋᑭᐊᖅ. 
 
ᐅᖃᖅᑎ, ᐅᒡᒍᐊᕋᓗᐊᖅᑐᖓ ᑐᓴᖅᑎᓪᓗᒍ ᒪᓕᒐᓕᐅᖅᑎᐅᖃᑎᒐ ᑕᒪᒃᑯᐊ ᑐᒃᓯᕌᕆᔭᖏᑦ ᑐᑭᓯᒋᐊᕈᑎᐅᔪᑦ ᒫᓐᓇ 
ᐱᓯᒪᙱᓐᓇᒃᑭᑦ ᑖᔅᓱᒪᑉ ᐅᖃᐅᓯᖏᑦ, ᐊᒻᒪᓗ ᐊᒥᓲᓂᖏᑦ ᐊᕐᕌᒍᑦ ᐊᑐᖅᑐᐊᕈᑎᖓᓄᑦ 
ᓂᐅᕕᐊᒃᓴᖃᕈᓐᓇᓕᕐᓂᕆᔪᓐᓇᖅᑕᖏᑦ ᐃᒡᓗᖁᑎᖓᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᒐᒪ, 15-ᓂᒃ ᐅᑭᐅ ᐊᓂᒍᖅᐸᑕ ᖁᔭᓈᖅᑕᐅᒍᓐᓇᕋᔭᕐᒪᑦ ᐊᑭᓕᒃᓴᖏᑦ 
ᐊᑐᖅᑐᐊᕈᑎᖓᓄᑦ ᐊᒻᒪᓗ ᑐᑭᖃᖅᐳᖅ ᑕᒪᓐᓇ ᐃᓄᐃᑦ ᐃᖅᑲᓇᐃᔭᖅᑐᓄᑦ, ᑭᓯᐊᓂᓕ ᑐᑭᖃᙱᒻᒪᑦ ᒫᓐᓇ 
ᐃᓚᖏᓐᓄᑦ ᐃᓐᓇᑐᖃᕐᓄᑦ ᓇᒻᒥᓂᖅ ᐃᒡᓗᖁᑎᓕᐅᔪᓄᑦ. 
 
ᑕᐃᒪᐃᒻᒪᑦ, ᖃᐅᔨᔪᒪᔪᖓ ᒥᓂᔅᑕᐅᔪᑉ ᐅᖃᐅᑎᔪᓐᓇᕐᒪᖔᕐᒪ ᐃᓐᓇᑐᖃᐅᔪᖅ ᓇᒻᒥᓂᖅ ᐃᒡᓗᖁᑎᖓᑦ 
ᐅᕙᑦᑎᓐᓄᑦ ᐊᖑᒻᒪᑦᑎᔪᓐᓇᐃᓕᓂᖏᓐᓄᑦ, ᐃᓐᓇᑐᖃᐅᔪᖅ ᐱᓇᓱᐊᕈᓐᓇᐃᓕᒐᔭᖅᐸ ᐃᒡᓗᑖᕋᓱᐊᕐᓗᓂ 
ᐃᒡᓗᓕᕆᔨᒃᑯᓐᓂᒃ ᑭᒃᑯᑐᐃᓐᓇᕐᓄᓪᓘᓐᓃᑦ ᐃᒡᓘᔪᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᔅᓱᒥᖓ ᖃᐅᔨᒪᔪᖓ ᑕᒪᓐᓇ 
ᐱᔾᔪᑎᐅᓚᐅᖅᓯᒪᒻᒪᑦ, ᐊᒻᒪᓗ ᐊᑲᐅᙱᓕᐅᕈᑎᐅᓪᓗᓂ ᑕᐃᒃᑯᓄᖓ ᐃᓄᓐᓄᑦ ᐊᐅᓚᑦᑎᒋᐊᓕᓐᓄᑦ. 
 
ᑐᑭᓯᒋᐊᕈᑎᖃᙱᓐᓂᕐᓄᑦ ᒫᓐᓇ ᓵᓐᓂ ᑭᐅᔪᓐᓇᔾᔮᙱᑕᕋ ᐊᐱᖅᑯᑎᓪᓚᑦᑖᑲᖓᑦ, ᑕᐃᒪᐃᒻᒪᑦ ᑐᓴᖅᑎᑦᑎᕗᖓ 
ᑕᒪᓐᓇ ᑐᑭᓯᒋᐊᖅᑳᓚᐅᕐᓗᒍ ᐅᑎᕐᕕᒋᓛᖅᐸᕋ, ᑕᐃᒪᐃᒍᒪᙱᒃᑲᓗᐊᖅᑎᓪᓗᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᐅᕋᑖᖅᑐᖅ ᑐᓴᖅᑎᑦᑎᔾᔪᑕᐅᓪᓗᓂ ᖃᐅᔨᒋᐊᖅᑳᓚᐅᕐᓗᓂᐅᒃ 
ᐅᑎᕐᕕᒋᓛᖅᑕᖓᑦ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 228 - 2(2): ᑐᓴᖅᑎᑦᑎᓂᖅ ᓄᓇᕘᒥᐅᑕᓂᒃ ᓴᐳᔾᔭᐅᖁᓪᓗᒍ ᑕᒪᓐᓇ ᓯᓚᑉ ᐊᓂᕐᓂᖃᕐᓇᖅᑑᑉ 

ᐃᒐᓚᐅᔭᖓᑦ 

ᑲᑦᑐᒃ (ᑐᓵᔨᒃᑯᑦ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᑦᑖᙱᑦᑐᖓ ᓇᓕᐊᓐᓄᑦ ᒥᓂᔅᑕᒧᑦ ᐊᐱᕆᒋᐊᖃᕋᓗᐊᕐᒪᖔᕐᒪ, 
ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᐅᕝᕙᓘᓐᓃᑦ ᒥᓂᔅᑕᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 
 
ᐃᓱᒫᓘᑎᒋᓚᐅᖅᓯᒪᙱᑕᕗᑦ ᑕᒪᓐᓇ, ᑭᓯᐊᓂᓕ ᐅᕕᓂᕗᑦ ᐆᓐᓂᐅᓴᓂᐅᔪᖅ ᐃᓱᒫᓘᑎᐅᓕᕐᒪᑦ ᒫᓐᓇ. 
ᐃᓱᒫᓗᑐᐃᓐᓇᖅᐸᔪᒐᓗᐊᖅᑐᒍᑦ ᐃᓪᓗᓕᕆᐊᒃᓴᖅ, ᑭᓯᐊᓂᓕ ᐊᒻᒪᔫᓕᕐᓂᖓᓄᑦ ᐊᓂᕐᓂᖃᕐᓇᖅ ᓯᓚᑉ 
ᐃᒐᓚᐅᔭᖓᓂᒃ, ᒫᓐᓇᓕ ᐃᓱᒫᓘᑎᖃᕆᐊᖃᓕᖅᑐᒍᑦ ᓴᐳᑎᓇᓱᐊᕐᓗᒋᑦ ᐅᕕᓂᕗᑦ, ᐱᓗᐊᖅᑐᒥᒃ ᑮᓇᖅᐳᑦ. 
ᑐᓴᐅᒪᖁᑐᐃᓐᓇᖅᑕᒃᑲ ᓄᓇᕘᒥᐅᑕᐅᔪᑦ ᖃᓄᐃᑦᑐᓂᒃ ᓴᐳᔾᔨᔾᔪᑎᓂᒃ ᐊᑐᕆᐊᖃᕐᒪᖔᑦᑕ, ᐱᓗᐊᖅᑐᒥᒃ 
ᐅᐱᕐᖓᒃᓵᖑᓂᐊᓕᖅᑎᓪᓗᒍ. 
 
ᑕᒪᒃᑯᓂᖓ ᑐᑭᓯᒋᐊᕈᑎᑕᖃᕆᐊᖃᕋᓗᐊᕐᒪᑦ ᓄᓇᕘᒥᐅᑕᓄᑦ ᐱᔾᔪᑎᒋᓪᓗᒋᑦ ᖃᓄᐃᑦᑐᑦ 
ᐊᒡᒐᔅᓯᐅᑎᓕᖅᑐᒃᓴᐅᒻᒪᖔᑕ ᐅᕕᓂᖏᓐᓄᑦ ᑖᒃᑯᓄᖓ ᓯᕿᓂᕐᒧᑦ ᐆᓐᓂᑯᖏᓐᓄᑦ. ᒥᓂᔅᑕᐅᔪᑉ 
ᑐᓴᖅᑎᑦᑐᓐᓇᖅᐹᑎᒍᑦ ᖃᓄᐃᑦᑐᒥᒃ ᓴᐳᔾᔭᐅᔾᔪᑎᒃᓴᓂᒃ ᐊᑐᖅᑕᐅᔪᓐᓇᖅᑐᖃᕐᒪᖔᖅ ᓄᓇᕘᒥᐅᑕᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑕᐅᔪᖅ 
ᐊᐱᖅᑯᑎᑦᑎᐊᕙᒻᒪᕆᐊᓗᐊᓄᑦ. ᖃᐅᔨᒪᔪᖓ ᑕᒪᓐᓇ ᑐᑭᓯᒋᐊᕈᑎᐅᔪᖅ ᑐᓂᔭᐅᔭᕆᐊᖃᓕᕐᒪᑦ 
ᓄᓇᕘᒥᐅᑕᓕᒫᓄᑦ. ᑕᒪᓐᓇ ᐃᓱᒪᒋᙳᐊᕈᓗᓚᐅᖅᓯᒪᙱᑕᕋᓘᓐᓃᓪᓕ, ᐊᒻᒪᓗ ᐃᖅᑲᐃᑲᓪᓚᕋᑖᕋᒪ ᑐᓴᕋᒃᑯ 
ᑭᓯᐊᓂ ᒪᓕᒐᓕᐅᖅᑎᐅᔪᖅ ᐅᖃᕐᒪᑦ ᑕᒪᔅᓱᒥᖓ, ᑕᐃᒪᐃᒻᒪᑦ ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ ᑕᒪᔅᓱᒪ 
ᐊᑦᑕᓇᖅᑑᓂᖓᓂᒃ ᐅᖃᐅᓯᖃᕋᑖᕐᒪᑦ. 
 
ᑐᑭᓯᒋᐊᖅᑎᑕᐅᓯᒪᖃᑦᑕᕆᐊᖃᕋᓗᐊᕐᒪᑕ ᖃᓄᖅ ᐅᕕᓂᖏᓐᓂᒃ ᓱᕋᔾᔭᐃᖅᓯᒪᑎᑦᑎᓗᑎᑦ. ᓯᕿᓂᖅ 
ᓴᙱᑦᑎᐸᓪᓕᐊᓯᒪᔪᒻᒪᕆᐅᓕᕐᒪᑦ ᐊᒻᒪᓗ ᐃᒪᐃᑉᐸᓕᕐᒪᑕ ᐃᒡᒐᔅᓯᒪᓕᖅᑐᑦ ᐱᐅᔫᓐᓂᒃ ᐃᔨᖏᓐᓂᒃ 
ᓴᐳᔾᔭᐅᖁᓪᓗᒋᑦ ᓯᕿᓂᐅᑉ ᖃᐅᒪᓂᖓᓃᙶᖅᑐᒥᒃ. ᓂᐅᕕᕈᓐᓇᖅᑐᑎᑦ ᐃᒡᒐᓐᓂᒃ ᓯᕿᓂᐅᑉ 
ᖃᐅᒪᓂᖓᓃᙶᖅᑐᒥᒃ ᓱᕋᑦᑕᐅᖁᓇᒋᑦ ᐃᔩᒃᑭᒃ ᓴᐳᔾᔨᔪᓐᓇᕋᔭᖅᑐᑎᒃ. ᐊᑯᓂᐅᔪᖅ ᓯᕿᓐᓂᖅᑐᒦᓐᓂᐊᖅᐸᑕ, 
ᐊᒡᒐᔅᓯᐅᑎᓕᕆᐊᖃᕋᓗᐊᕐᒪᑕ ᑕᒪᒃᑯᐊ ᑮᓇᖏᑦ ᓱᕋᖁᓇᒋᑦ ᓇᒥᑐᐃᓐᓇᕐᓘᓐᓃᑦ ᑎᒥᖓᓂᒃ ᐅᕕᓂᖓ 
ᓴᖅᑭᔮᕐᓂᐊᑐᐊᖅᐸᑦ. 
 
ᐅᐊᑦᑎᐊᕈᒃᑲᓐᓂᖅ ᑐᓴᖅᑎᑦᑎᒃᑲᓐᓂᕈᓐᓇᓛᖅᑐᒍ ᓄᓇᕘᒥᐅᑕᐅᔪᓂᒃ ᑐᑭᓯᒋᐊᖅᑎᓪᓗᒋᑦ ᖃᓄᖅ 
ᓱᕋᔾᔭᐃᕈᓐᓇᖅᑕᐅᒐᔭᕐᒪᖔᖅ ᐅᕕᓂᖏᑦ ᓯᕿᓂᕐᒦᙶᖅᑐᑦ ᓴᙱᔫᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑏᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᑎᒍᑦ ᐋᓐᓂᐊᕐᕕᐅᔪᑦ ᓄᓇᓕᓐᓂ 
ᑐᓴᐅᒪᑎᑦᑎᖃᑦᑕᕈᑎᑦ ᖃᓄᐃᑦᑐᓂᒃ ᐅᕕᓂᖅᓯᐅᑎᒧᑦ ᐊᓪᓚᕈᔾᔭᒐᓂᒃ ᖃᓄᐃᑦᑐᓂᒃ ᓂᐅᕕᖃᑦᑕᕈᓐᓇᕐᒪᖔᑕ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᔾᔪᑎᐅᔪᖅ ᐊᑦᑕᓇᖅᑑᒻᒪᑦ 
ᓴᐳᔾᔭᐅᖁᓪᓗᒋᑦ ᐃᓄᐃᑦ ᓯᕿᓂᕐᒥᒃ. ᐋᓐᓂᐊᓯᐅᖅᑎᐅᔪᑦ ᑕᒪᒃᑯᓂᖓ ᐅᔾᔨᕈᓱᑦᑑᒐᓗᐊᑦ, ᑭᓯᐊᓂᓕ 
ᑐᑭᓯᒋᐊᖅᑎᑦᑎᒃᑲᓐᓂᓛᖅᑐᒍᑦ ᐊᑐᐃᓐᓇᐅᒪᑎᓪᓗᒋᑦ ᓄᓇᕘᒥᐅᑕᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ.  
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᖃᐅᔨᒪᑦᑎᐊᖅᑐᖓ 
ᖁᕕᐊᓱᑦᑐᒃᓴᒻᒪᑦ ᑖᒃᑯᐊ ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᐊᓂᒍᖅᓯᒪᑦᑎᐊᓕᕐᒪᑕ ᐊᒻᒪᓗ 
ᐊᐱᖅᓱᖅᑕᐅᖃᑦᑕᕈᓐᓃᕐᒪᑦ ᑲᑎᒪᑐᐃᓐᓇᖅᑎᓪᓗᒋᑦ, ᐊᒻᒪᓗ ᐱᕕᒃᓴᖓ ᐊᑐᕈᓐᓇᑦᑎᐊᕐᓂᐊᓕᕐᒪᒍ ᑭᐅᖃᑦᑕᕐᓗᓂ 
ᒪᓕᒐᓕᐅᖅᑎᑦ ᐊᐱᖅᑯᑎᖏᓐᓂᒃ ᐊᐱᖅᓱᕈᓐᓇᖅᑎᓪᓗᒋᑦ. 
 
ᐱᓇᓱᐊᕈᓯᐅᓕᖅᑑᓐᓂᖃᐃ ᒪᕐᕉᓐᓂᒃ ᑐᓴᖃᑦᑕᕋᒪ ᐱᕙᓪᓕᐊᔪᒃᑯᑦ, ᐊᒻᒪᓗ ᒥᓂᔅᑕᐅᔪᖅ ᑕᒪᒃᑯᓂᖓ 
ᐅᖃᐅᓯᖃᖃᑦᑕᖅᓯᒪᓕᖅᑐᖅ ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᓂ ᑲᓇᑕᓕᒫᒥ ᓱᕈᓯᓕᕆᓂᕐᒧᑦ ᐱᓕᕆᐊᕐᒥᒃ 
ᑲᑎᖃᑎᖃᕐᓂᐊᓚᐅᕐᒪᑕ ᐋᑐᕚᒥ ᑕᒪᒃᑯᐊ ᑲᒪᒋᔭᐅᓂᐊᕐᓗᑎᑦ. 
 
ᑐᓴᖅᓯᒪᓕᕋᒪᓗ ᐅᓂᒃᑳᓕᐊᒥᓂᐅᔪᖅ ᒥᓂᔅᑕ ᑎᐊᓐᑦ, ᒥᓂᔅᑕᐅᔪᖅ ᓱᕈᓯᓕᕆᓂᕐᒧᑦ ᓄᓇᑦᓯᐊᕐᒥ, 
ᓇᓗᓇᐃᖅᓯᓯᒪᒻᒪᑦ ᐊᑎᓕᐅᕐᓂᐊᕐᓂᕋᕋᓂ ᑖᔅᓱᒥᖓ ᐱᓕᕆᐊᕐᒥᒃ ᐋᖅᑭᒃᓱᖅᓯᒪᓂᖓᑦ ᐱᔾᔪᑎᒋᓪᓗᒍ, ᐃᓄᐃᑦ 
ᐊᒥᓲᓂᖏᑦ ᒪᓕᑦᑐᒋᑦ ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓄᑦ, ᐅᕝᕙᓘᓐᓃᑦ ᐱᕕᒃᓴᖃᕐᓂᖏᑦ ᑮᓇᐅᔭᖅᑖᕋᓱᐊᕐᕈᑎᓂᒃ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐊᖏᖃᑎᖃᑦᑕᕐᒪᖔᖅ ᓄᓇᑦᓯᐊᕐᒥ ᒥᓂᔅᑕᒥᒃ, ᐊᒻᒪᓗ ᐊᔭᐅᕆᐊᕐᓗᒍ 
ᒥᓂᔅᑕᐅᖃᑎᖓ ᔫᑳᓐᒥ ᑕᒪᒃᑯᐊ ᓈᒻᒪᒃᓴᔾᔮᒐᑎᑦ ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ ᒪᓕᓪᓗᒋᑦ ᐊᒥᓲᓂᖏᑦ 
ᐃᓄᐃᑦ, ᐅᕝᕙᓘᓐᓃᑦ ᒪᓕᓪᓗᒋᑦ ᐱᕕᖃᕐᓂᖏᑦ ᐸᐃᑉᕆᕕᓐᓂ ᓄᑖᕐᓂᒃ ᑮᓇᐅᔭᖅᑖᕋᓱᐊᖅᑎᓪᓗᒋᑦ 
ᒐᕙᒪᑐᖃᒃᑯᓐᓂᒃ ᓱᕈᓯᓕᕆᓂᕐᒨᖅᑕᐅᒐᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᑐᖅᑕᐅᖒᖑᒐᓗᐊᖅ, ᐊᒥᓱᓄᑦ ᓴᙱᓂᓕᓐᓄᑦ ᑲᓇᑕᓕᒫᒥ 
ᑲᓇᑕᓕᒫᒥ ᓱᕈᓯᕆᓕᕆᓂᕐᒧᑦ ᐱᓕᕿᐊᖅ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓂᕗᑦ ᓈᒻᒪᒻᒪᑦ. ᒐᕙᒪᑐᖃᒃᑯᑦ 
ᑐᓂᓯᓂᐊᕐᓂᕋᖅᓯᒪᔪᑦ ᑲᑎᑦᑐᒋᑦ $5-ᕕᓕᐊᓂᒃ ᑮᓇᐅᔭᓂᒃ ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑕᐅᒐᔭᖅᑐᑎᑦ ᑖᔅᓱᒧᖓ 
ᐱᓕᕆᐊᒧᑦ. ᑕᐃᒫᒃᓴᐃᓐᓇᕐᓗ, ᐃᓚᖏᓐᓂᒃ ᑮᓇᐅᔭᑦ, ᐊᐅᓪᓛᖅᑕᐅᓛᖅᐳᑦ ᐊᒥᓲᓂᖏᑦ ᐃᒪᓐᓇᐸᓗᒃ $400 
ᒥᓕᐊᓐ ᑮᓇᐅᔭᑦ ᑐᓂᔭᐅᒐᔭᖅᑐᑎᓪᓗ ᓄᓇᖃᖅᑳᖅᓯᒪᔪᓄᑦ. 
 
ᐅᓪᓗᕈᓗᑐᐃᓐᓇᐅᑎᓪᓗᒍ, ᐅᖃᖃᑎᒋᔪᓐᓇᔪᒐᒃᑯ ᒥᓂᔅᑕ ᑐᕋᐃᑕᓐ ᐃᓱᒫᓘᑎᖏᓐᓂᒃ ᓄᓇᕗᑉ. ᐅᖃᐅᓯᕆᔪᒐᒃᑯ, 
ᑕᐃᔅᓱᒪᓂᓕ, ᒥᐊᓐ ᑐᕋᐃᑕᓐ, ᐱᔾᔪᑎᐅᔪᖅ ᑮᓇᐅᔭᑦ ᓄᓇᖃᖅᑳᖅᓯᒪᔪᓄᑦ ᐊᓪᓚᓄᑦ 
ᓇᓗᓇᐃᖅᓯᓯᒪᑐᐃᓐᓇᕐᓂᕋᖅᑐᒍ ᐊᒻᒪᓗ ᐃᓄᐃᑦ ᓇᓗᓇᐃᖅᑕᐅᓯᒪᔪᙱᒻᒪᑕ.  
 
ᐅᖃᖅᑎ, ᒫᓂᓕ ᓄᓇᓂ ᒐᕙᒪᑐᖃᒃᑯᓐᓄᑦ ᓴᓂᕐᕙᑦᑕᐅᓯᒪᔪᖃᙱᓐᓇᑦᑕ ᐊᒻᒪᓗ ᐊᓪᓚᐅᙱᓐᓇᑦᑕ ᑕᒫᓂ 
ᓴᓂᕐᕙᖅᑕᐅᓯᒪᔪᒦᙱᒃᑲᓗᐊᕐᓗᑕ ᓴᓂᕐᕙᖅᑕᐅᓯᒪᔪᓂᓗ ᓄᓇᖃᕋᑕ. ᑕᐃᒪᐃᒻᒪᑦ, ᑐᓴᖅᑎᑕᐅᓂᕐᒥᒃ 
ᖁᔭᓈᖅᑕᐅᓯᒪᔪᕐᔫᔮᕋᑦᑕ. ᑕᒪᔅᓱᒥᖓ ᓈᒻᒪᒃᓴᙱᒻᒪᕆᑦᑐᒍᑦ. ᑭᖑᓪᓕᕐᓕ ᐅᕙᖓ ᓇᒻᒥᓂᖅ, ᐱᖃᑎᒋᓪᓗᒋᑦ 
ᔨᐊᓐᑲᓐᔅ ᔫᑳᓂᒥ, ᑎᐊᓐᑦ ᓄᓇᑦᓯᐊᕐᒥᐅᑕᖅ ᐊᒻᒪᓗ ᒥᓂᔅᑕᐅᔪᖅ Prince Edward Island-ᒥ, ᑲᑎᒪᑎᓪᓗᑕ 
ᐅᖃᐅᓯᖃᕈᓐᓇᔪᒐᑦᑕ ᐱᓇᓱᐊᕈᓯᐅᔪᔪᓂᒃ ᐱᖓᓲᓚᐅᖅᑐᓂᒃ ᕚᓐᑰᕙᒥ, ᐅᖃᐅᓯᖃᕈᒪᔪᓪᓗᑕ ᒥᑭᔪᓂᒃ 
ᓴᙱᓂᓕᓐᓂᒃ ᐱᖁᔭᓕᐅᕈᓐᓇᖅᑐᓂᒃ. 
 
ᒫᓐᓇᓕ, ᓇᐃᓴᖅᑐᒋᑦ ᓂᕆᐅᓐᓂᕆᒐᒃᑯ ᐊᒥᓲᓂᖏᑦ ᓄᓇᕘᒥᐅᑕᐅᔪᑦ ᑐᙵᕕᒋᔭᐅᒍᑎᑦ, ᑖᒃᑯᐊᓕᒫᑦ $1-ᕕᓕᐊᓐ 
ᑮᓇᐅᔭᑦ ᐊᑐᖅᑕᐅᓐᓂᕈᑎ ᒐᕙᒪᑐᖃᒃᑯᑦ ᐱᓕᕆᐊᕐᒧᑦ ᐃᑲᔫᑎᖏᑦ ᐱᓕᕆᐊᕐᒧᑦ, ᑮᓇᐅᔭᑦ ᑐᓂᔭᐅᓂᐊᖅᑐᑦ 
ᐃᓄᐃᑦ ᐊᒥᓲᓂᖏᓐᓄᑦ ᐋᖅᑭᒃᑕᐅᒍᑎᑦ ᑕᐃᒪᓕ ᓄᓇᕗᑦ ᑐᓂᓯᔭᐅᑐᐃᓐᓇᕋᔭᕐᒪᑦ $1 ᒥᓕᐊᓂᒃ ᑮᓇᐅᔭᓂᒃ. 
ᑐᕋᐃᑕᓐ ᑕᐃᒫᒃ ᐅᖃᐅᑎᔪᒐᒃᑯ, ᐊᒻᒪᓗ ᑐᑭᓯᔪᔪᖅ ᖃᓄᐃᓕᐅᕋᓱᐊᕐᓂᑎᓐᓂᒃ. ᓯᕗᓕᖅᑎᐅᔪᖅ 
ᑐᒃᓯᕋᒃᑲᓐᓂᔪᒻᒥᔪᖅ ᑭᒡᒐᑐᖅᑐᓂᑎᒍᑦ, ᐊᒻᒪᓗᑦᑕᐅᖅ ᓯᕗᓕᐅᖅᑏᑦ ᑲᓇᑕᒥ ᑐᒃᓯᕋᒃᑲᓐᓂᔪᒋᓪᓗᑎᑦ 
ᑭᒡᒐᖅᑐᕐᓗᓂᑎᒍᓪᓗ, ᐊᒻᒪᓗ ᑕᒪᓐᓇ ᐅᖃᐅᑕᐅᖏᓐᓇᓲᖑᓪᓗᓂ ᕼᐊᓐᓕᒧᑦ ᐊᒻᒪᓗ ᓯᕗᓕᖅᑎᒧᑦ ᔫᑳᓂᒥᒃ, 
ᑎᐊᓇᔅ ᐱᐊᓐᑎᒧᑦ. ᖃᐅᔨᒪᔭᒋᐊᖃᕋᓗᐊᖅᑕᕋ ᑕᒪᓐᓇ ᖃᐅᔨᒪᒐᒃᑯ. 

ᓯᕗᓕᖅᑎᓕ ᐱᐊᓐᑎ ᐊᒻᒪᓗ ᑕᒪᓐᓇ ᐅᖃᐅᓯᕆᔪᒻᒥᔭᖓᑦᑕᐅᖅ. ᑭᐅᔾᔪᑎᒐᓕ ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ 
ᑕᒪᒃᑯᐊ ᐃᓱᒫᓘᑎᐅᔪᑦ ᓴᖅᑭᑎᒃᓯᒪᓕᖅᑕᕗᑦ ᒪᓕᓐᓂᐊᕈᑎᑦ ᐃᓄᐃᑦ ᐊᒥᓲᓂᖏᑦ ᑮᓇᐅᔭᑦ ᐋᖅᑭᒃᑕᐅᓯᒪᔾᔪᓯᖏᑦ, 
ᑖᒃᑯᐊ ᐃᓄᐃᑦ ᐃᓚᓕᐅᔾᔭᐅᙱᓐᓂᖏᑦ ᐊᓪᓚᓂᒃ ᓴᓂᕐᕙᖅᑕᐅᓯᒪᔪᓄᑦ ᓄᓇᓖᑦ ᓯᓚᑖᓂᓘᓐᓃᑦ, ᑕᐃᒫᒃᓴᐃᓐᓇᖅ 
ᐃᓚᖓᓂᒃ ᐱᑎᑕᐅᔪᒪᓪᓗᑕ ᑮᓇᐅᔭᓂᒃ ᑖᔅᓱᒧᖓ ᐱᓕᕆᐊᕆᔭᐅᔪᒧᑦ. ᑕᒪᓐᓇ ᐱᐅᔫᓱᒋᒐᓗᐊᖅᑕᕗᑦ ᐱᓕᕆᐊᖅ, 
ᑭᓯᐊᓂᓕ ᐱᔾᔪᑎᑕᖃᐅᕐᒪᑦ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᒻᒪᓗ ᖁᔭᒋᓪᓗᒍ ᒥᓂᔅᑕᐅᔪᖅ ᐅᖃᖅᑕᖏᑦ, ᑕᒪᓐᓇ ᐱᐅᔫᒐᓗᐊᕐᒪᑦ 
ᐱᓕᕆᐊᖅ, ᐊᒻᒪᓗ ᑲᓇᑕᒥᐅᓕᒫᑲᓴᐃᑦ ᐅᖃᕋᔭᖅᑐᑎᓪᓗ ᑭᖑᕙᖅᓯᒪᓂᕋᖅᑕᐅᒻᒪᕆᓪᓗᓂ. 
 
ᐊᓯᔾᔨᖅᑐᖃᕐᓂᖏᓐᒃᑯᓂᓕ ᑮᓇᐅᔭᑦ ᑐᓂᔭᐅᓂᐊᕐᓂᖏᓐᓂᒃ, ᐃᓄᐃᑦ ᐊᒥᓲᓂᖏᑦ ᒪᓕᑦᑕᐅᑉᐸᑕ 
ᐃᓕᓯᓂᐊᖅᑎᓪᓗᒋᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐅᕝᕙᓘᓐᓃᑦ ᐱᕕᒃᓴᖃᕐᓂᖏᑦ ᒪᓕᓪᓗᒋᑦ 
ᐋᖅᑭᒃᓯᒪᓂᖃᖅᑎᑕᐅᓂᐊᖅᐸᑕ ᑮᓇᐅᔭᑦ, ᐊᒻᒪᓗ ᒥᓂᔅᑕᐅᔪᖅ ᐅᖃᕇᕋᑖᕐᒪᑦ ᐊᔪᐃᓐᓈᕋᓱᑦᑐᒻᒪᕆᐅᓪᓗᓂ 
ᑮᓇᐅᔭᓂᒃ ᐱᓇᓱᐊᖅᑎᓪᓗᒍ ᐃᓚᖏᓐᓂᒃ ᑖᒃᑯᓇᙵᑦ ᐅᕝᕙᓘᓐᓃᑦ ᑮᓇᐅᔭᑦ ᖃᓄᖅ 
ᑐᓂᐅᖅᑲᖅᑕᐅᓂᐊᕐᓂᖏᓐᓂᒃ ᐊᓯᔾᔩᓇᓱᐊᖅᓯᒪᒻᒪᑦ. ᐊᓯᔾᔩᔪᖃᙱᒃᑯᓂᓕ, ᒥᓂᔅᑕᐅᔪᖅ ᐃᓚᓕᐅᑎᒐᔭᖅᐸ 
ᑎᐊᓐᑦᒥᒃ ᐊᒻᒪᓗ ᐊᔪᐃᓐᓈᕆᐊᖃᑎᒋᓪᓗᓂᒋᑦ ᐊᓯᖏᑦ ᓯᕗᓕᖅᑎᐅᔪᑦ ᐊᑎᓕᐅᖃᑕᐅᒍᓐᓃᕐᓗᑎᑦ, ᑕᒪᓐᓇ 
ᐅᕙᑦᑎᓐᓄᑦ ᐃᑲᔫᑎᖃᕐᓂᐊᙱᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᑭᓯᔪᖓ ᒪᓕᒐᓕᐅᖅᑎᐅᔪᖅ ᐅᖃᖅᑕᖏᓐᓂᒃ ᐊᒻᒪᓗ ᖁᔭᓕᓪᓗᖓ 
ᐃᑲᔪᖅᑐᐃᓂᖓᓂᒃ ᒪᓕᒐᓕᐅᖅᑎᐅᔪᖅ ᐅᕙᓐᓄᑦ ᐊᒻᒪᓗ ᓄᓇᕗᑦ ᒐᔭᒪᒃᑯᖏᓐᓄᑦ. 
 
ᐅᖃᕐᕕᒋᒐᒃᑯ ᑐᕋᐃᑕᓐ ᐱᓇᓱᐊᕈᓯᐅᔪᔪᒥᒃ, ᐊᒻᒪᓗ ᐅᖃᖃᑎᒌᑦᑎᐊᖅᑐᒻᒪᕆᐅᔪᒐᓐᓄᒃ, ᑐᕋᐃᑕ ᐃᓕᓴᖅᓯᔪᒻᒪᑦ 
ᐃᓱᒫᓘᑎᓂᒃ ᐅᖃᐅᓯᕆᔪᔭᓐᓂ ᐊᒻᒪᓗ ᐊᓯᖏᓐᓄᑦ ᐅᖃᐅᑕᐅᔪᔪᓂᒃ ᒥᑭᔪᓂᒃ ᐊᕕᑦᑐᖅᓯᒪᔪᓂᒃ 
ᐱᖁᔭᓕᐅᕈᓐᓇᖅᑐᓂᒃ ᓴᙱᓂᓕᓐᓂᒃ. ᑭᓯᐊᓂᓕ, ᖃᓄᐃᓕᐅᓪᓚᕆᓐᓂᐊᕐᓂᕋᕐᓗᓂ ᐅᖃᓚᐅᙱᑦᑐᖅ 
ᑐᓂᓯᔭᐅᒐᔭᕐᒪᖔᖅ ᖃᓄᐃᑦᑐᑦ ᒪᓕᓪᓗᒋᑦ ᑖᒃᑯᓄᖓ ᒥᑭᓂᖅᓴᐅᔪᓄᑦ ᐊᕕᑦᑐᖅᓯᒪᔪᓄᑦ. 
 
ᑕᐃᒪᐃᒻᒪᑦ ᒫᓐᓇᓕ, ᓇᓚᐅᑦᑖᑐᐃᓐᓇᕋᔭᕋᑦᑕ ᐅᖃᕐᓂᕈᑦᑕ ᐊᑎᓕᐅᖃᑕᐅᓂᐊᕐᓂᕋᕐᓗᑕ 
ᐊᑎᓕᐅᔾᔮᙱᒃᑯᑕᓘᓐᓃᑦ. ᐱᕕᒃᓴᖃᖅᑎᒍᒪᒐᒃᑯ ᑐᕋᐃᑕ, ᐊᒻᒪᓗ ᐅᖃᐅᑎᔪᓪᓗᒍ ᐅᖄᓚᐅᑎᒃᑯᑦ 
ᐅᓪᓗᕈᓗᑐᐃᓐᓇᕐᒥᒃ, ᐱᓕᕆᖃᑎᒋᓂᐊᕐᓂᕋᖅᑐᒋᑦ ᐊᖓᔪᖅᑲᐅᑎᖏᑦ, ᖃᐅᔨᔪᓐᓇᖁᓪᓗᑕ ᐊᓯᐊᓂᒃ 
ᐋᖅᑭᔪᖃᕈᓐᓇᕋᔭᕐᒪᖔᖅ ᒥᑭᓂᖅᓴᓄᑦ ᐊᕕᑦᑐᖅᓯᒪᔪᓄᑦ ᑮᓇᐅᔭᖅᑖᕈᓯᐅᒍᓐᓇᕋᔭᖅᑐᓂᒃ, ᐊᒻᒪᓗ ᑕᐃᒫᒃᓴᐃᓐᓇᖅ 
ᕿᒥᕐᕈᒃᑲᓐᓂᕋᔭᕆᓪᓗᒍ ᐱᔾᔪᑎᐅᔪᖅ ᑮᓇᐅᔭᖃᖅᑎᑕᐅᓂᖏᑦ ᐊᓪᓚᐃᑦ ᓄᓇᑉ ᓴᓂᕐᕙᖅᑕᐅᓯᒪᔪᖏᓐᓃᑦᑐᑦ 
ᓯᓚᑖᓂᓗ, ᐱᔾᔪᑎᒋᓪᓗᒍ 80-ᐳᓴᓐᑎᖏᑦ ᐃᓄᖁᑎᑦᑕ ᐃᓅᒻᒪᑕ. 
 
ᐃᓱᒪᒋᔭᐅᓯᒪᒃᑲᓐᓂᙱᓐᓂᕗᒍᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖅᑎᑕᐅᓂᕐᒧᑦ ᐋᖅᑭᒃᓯᒪᓂᖏᑦ ᒪᓕᑦᑐᒋᑦ. 
ᑕᐃᒪᐃᒻᒪᑦ, ᑕᒪᓐᓇ ᐅᓂᒃᓯᒪᓂᕆᓗᐊᖅᑕᕗᑦ, ᑭᓯᐊᓂᓕ, ᑕᒪᓐᓇ ᐱᓕᕆᐊᑦᑎᐊᕙᐅᓱᒋᕙᕗᑦ. ᑭᓯᐊᓂᓗ 
ᐃᓚᐅᖃᑕᐅᔪᒪᒐᑦᑕ, ᖃᓄᐃᓕᖓᓂᕆᖁᔭᑦᑎᓐᓂᒃ ᐋᖅᑭᒃᓱᐃᒍᒪᓂᖃᖅᐳᒍᑦ. ᐃᓚᐅᖃᑕᐅᔪᒪᑐᐃᓐᓇᖅᐳᒍᑦ ᐊᒻᒪᓗ 
ᐱᓕᕆᐊᖃᓕᕐᓗᑕ. ᒫᓐᓇᐅᔪᖅ ᐅᑕᖅᑭᑐᐃᓐᓇᖅᑐᒍᑦ. ᑕᐅᓄᖓ ᐱᓕᕆᒋᐊᖅᑐᕈᒪᒐᓗᐊᖅᑐᒍᑦ 
ᐃᓚᐅᖃᑕᐅᑦᑎᐊᓕᕐᓗᑕ. ᐊᐅᓚᓂᖏᓐᓂᒃ ᑕᒫᓂ ᑕᐃᒪᐃᓕᖓᓂᖃᑦᑕᖅᑯᒍᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᑦ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᓴᕈᒥᓇᖅᑑᕗᑦ ᒥᓂᔅᑕᑉ ᐅᖃᖅᑕᖏᑦ ᖃᑦᑏᓐᓇᐅᓗᐊᖅᑐᓂᒃ ᑐᓂᓯᔭᐅᔪᒪᙱᒻᒪᑦ 
ᐃᑲᔫᓯᐊᓂᒃ ᑕᒪᓐᓇᓕᒫᖅ ᐱᔾᔪᑎᒋᓪᓗᒍ ᐊᒻᒪᓗ ᐱᓕᕆᖃᑎᒋᒻᒪᒋᑦ ᒥᓂᔅᑕᐅᖃᑎᖏᑦ ᐊᓯᐊᓂᒃ ᑲᓇᑕᒥ 
ᐊᕕᑦᑐᖅᓯᒪᔪᓂᒃ, ᐊᒻᒪᓗᑦᑕᐅᖅ ᓯᕗᓕᖅᑎᕗᑦ ᓯᕗᓕᖅᑎᐅᖃᑎᖏᓪᓗ ᐊᓯᖏᓐᓂᒃ ᒥᑭᓐᓂᖅᓴᓂᒃ 
ᐊᕕᑦᑐᖅᓯᒪᔪᓂᒃ ᓈᒻᒪᒃᑐᓂᒃ ᑮᓇᐅᔭᖅᑖᕈᒪᑎᓪᓗᒋᑦ ᒐᕙᒪᑦᑎᓐᓄᑦ. 

ᐃᓱᒫᓗᑎᒋᒐᒃᑯᓕ, ᖃᐅᔨᖃᑦᑕᖅᓯᒪᓕᕋᑦᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᒃᑕᐅᓯᒪᔪᖅᑎᒍᑦ 
ᑮᓇᐅᔭᖅᑖᖅᑎᑦᑎᔾᔪᑎᖏᑦ ᓴᓂᕐᕙᖅᑕᐅᓯᒪᑐᐃᓐᓇᖅᑐᑎᒃ ᐃᓄᐃᑦ ᑕᑯᓐᓈᑐᐃᓐᓇᓚᐅᖅᓯᒪᒻᒪᑕ ᒐᕙᒪᑐᖃᒃᑯᑦ 
ᐱᓕᕆᑐᐃᓐᓇᖅᑎᓪᓗᒋᑦ ᐋᑐᕚᒥ ᐊᒻᒪᓗ ᑕᒪᓐᓇ ᑲᒪᒋᔭᐅᔪᓇᓂ ᑭᓯᐊᓂᓕ ᐊᔭᐅᕆᒋᐊᙵᖅᑐᖅᑕᖃᕐᒪᑦ. 
ᑕᐃᒫᒃᓴᐃᓐᓇᖅ, ᑐᓴᖅᓯᒪᓕᕆᕗᒍᑦ, ᓄᑖᕐᒥᒃ ᐃᓄᐃᑦ ᑎᒥᐅᖁᑎᒋᔭᐅᑲᐃᓐᓇᖅᑐᒥᒃ ᓴᖅᑭᖅᑐᖃᖅᓯᒪᓕᕆᕗᖅ 
ᐊᒻᒪᓗ ᒐᕙᒪᑐᖃᒃᑯᑦ ᐅᖃᓕᖅᑐᑎᑦ ᐃᓕᓴᖅᓯᓯᒪᓂᕋᓕᖅᑐᑎᑦ ᐃᓄᓐᓂᒃ ᐊᔾᔨᐅᙱᒻᒪᑕ ᐊᓪᓚᓂᒃ. 
 
ᐄ', ᑕᑯᓕᖅᑐᒍᑦ ᑮᓇᐅᔭᑦ ᐃᑲᔫᓯᐊᕆᔭᐅᓂᖏᓐᓃᙶᖅᑐᓂᒃ, ᐃᓄᓐᓂᒃ ᖁᔭᓈᖅᓯᑐᐃᓐᓇᖅᑐᑦ. ᖁᕕᐊᑉᐳᖓ 
ᓂᕆᐅᓐᓂᖃᑦᑎᐊᕐᒪᑦ, ᑭᓯᐊᓂᓕ ᖃᓄᐃᓕᐅᖃᑦᑕᕐᓂᑰᓚᐅᖅᓯᒪᔪᓂᒃ ᐃᓱᒫᓘᑎᖃᒐᓚᒃᑲᒪ, ᑕᐃᒪᐃᒻᒪᑦ 
ᐊᐱᖅᑯᑎᒐᓕ ᒥᓂᔅᑕᒧᑦ, ᐱᓕᕆᑦᑎᐊᖁᒐᓗᐊᖅᐸᕋ ᐊᒻᒪᓗ ᑐᓴᖅᑎᖃᑦᑕᖁᕙᕋ ᒪᓕᒐᓕᐅᖅᑎᓂᒃ ᓄᑖᕐᓂᒃ 
ᐱᕙᓪᓕᐊᔪᖅᑕᖃᓕᕐᒪᖔᖅ ᐋᔩᕋᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎᓗ ᐹᓪ ᑲᑎᒪᖃᑎᖃᓚᐅᖅᓯᒪᕗᒍᑦ ᐊᕐᕌᒎᓕᖅᑑᓐᓂᒃ 
ᒪᕐᕉᓐᓂᒃ ᓯᕗᓕᖅᑎᐅᔪᑦ ᑲᑎᒪᑎᓪᓗᖏᑦ ᑲᓇᑕᒥ ᐱᔭᕇᕋᑦᑕ ᐊᓂᖃᑎᖃᓚᐅᖅᑯᒍᑦ ᑲᓇᑕᒥ ᐊᖓᔪᖅᑳᒥ 
ᑲᑎᒪᖃᑎᖃᓚᐅᖅᓯᒪᕗᖑᑦ. ᑲᒃᑭ ᐱᖃᑕᐅᓚᐅᖅᑯ ᐊᒻᒪᓗᑦᑕᐅᖅ ᕕᐊᓐᑎ ᓯᕗᓕᖅᑎᕈᕋᑖᖅᑎᓪᓗᖑ ᔫᑳᓐᒥ. 
ᑕᒪᓐᓇ ᖁᕕᐊᓇᓚᐅᙱᑦᑐᖅ, ᑭᓯᐊᓂᓕ ᐅᖃᐅᓯᕆᒐᓱᑦᑕᕗᑦ ᑐᑭᓯᔭᐅᔪᓐᓇᓚᐅᖅᑯ. ᑕᐃᔅᓱᒪᓂᓕ ᒫᑎᓐ 
ᓄᑖᖑᓚᐅᖅᑯ ᑲᓇᑕᒥ ᐊᖓᔪᖅᑳᖑᓪᓗᓂ ᐊᒻᒪᓗ ᐃᓱᒪᓚᐅᖅᑯᒍ ᑕᑯᓂᐊᖅᑐᒋᓕᖅᑐᑕ ᓄᑖᒥᑦ 
ᐱᕙᓪᓕᐊᓂᐅᔪᓂᑦ. ᑖᔅᓯᔭᕈᑕᐅᔪᖅ, ᐆᑦᑑᑎᒋᓗᖑ, ᐋᖅᑭᔅᓯᓂᖅ ᑮᓇᐅᔭᓂᑦ ᒪᓕᑐᐃᓐᓇᖏᑦᑐᒥᑦ ᐃᓄᐃᑦ 
ᖃᑦᑎᐅᓂᖏᓐᓄᑦ ᐃᑲᔪᕐᓂᐊᖅᑐᓂᑦ ᐊᖏᕈᑎᐅᔪᓂᑦ ᓯᕗᓕᖅᑎᐅᑉ ᐋᔩᒍᑎᒋᓚᐅᖅᑕᖏᓐᓂᑦ, ᑕᑯᔅᓴᐅᑎᑦᑎᕗᖅ 
ᐊᔾᔨᒋᙱᑕᖓᓂᑦ ᐱᔪᒪᓂᖃᕐᓂᐅᔪᒥᑦ ᑲᓇᑕᒥ ᒐᕙᒪᒃᑯᓐᓂ. ᑕᐃᒪ, ᓂᕆᐅᓂᖃᑦᑎᐊᖅᑯᖓ ᒫᑎᓐ 
ᐱᔪᓐᓇᖅᓯᓂᐊᖅᑐᒋᓪᓗᒍ ᖃᐅᔨᓴᕐᓂᕐᒥᑦ ᖃᓄᐃᓕᖓᓂᑦᑎᓐᓂ, ᐊᒻᒪᓗᑦᑕᐅᖅ ᖃᐅᔨᓂᐊᖅᑯᒍᑦ ᑕᕝᕙᙵᑦ 
ᖃᓄᐃᓕᖓᓂᐊᕐᓂᑎᓐᓂ. 
 
ᐅᓪᓘ ᓄᙳᐊᓂ, ᑲᓇᑕᒥ ᒐᕙᓚᒃᑯᑦ ᐋᖅᑮᕙᑉᐳᑦ ᑮᓇᐅᔭᐃᑦ ᓇᒧᙵᓂᐊᕐᓂᖏᓐᓂ ᐊᒻᒪᓗ 
ᐃᖅᑲᓇᐃᔭᖃᑎᖃᕆᐊᖃᖅᑯᒍᑦ ᒪᓕᒐᓕᐅᖅᑎᐅᔪᒧᑦ ᓄᓇᕗᒻᒧᑦ ᑲᓇᑕᒥ ᒐᕙᒪᒃᑯᖏᓐᓂ, ᓈᓐᓯ ᖃᕆᑕᖅ-
ᓕᓐᑎᐅᓪ, ᓯᕗᒧᐊᖅᑎᖁᓪᓗᖑ ᐱᔭᐅᒐᓱᐊᕐᑐᓂᑦ ᓄᓇᕗᒻᒥ. ᐊᑐᐃᓐᓇᐅᓂᐊᖅᑯᖓ ᑭᐅᔪᓐᓇᕐᓗᖓ 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ, ᖃᐅᔨᑎᓪᓗᒋᑦ ᑲᑎᒪᔨᐅᔪᑦ ᒪᓕᒐᓕᐅᕐᕕᑎᓐᓂ, ᑖᒃᑯᐊ ᑐᑭᓯᒋᐊᕈᑎᐅᔪᑦ 
ᐱᓯᒪᓕᕈᑦᑎᒃᑯ ᑲᓇᑕᒥ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓂᖅ ᓄᖑᑉᐳᖅ. ᑲᑎᒪᔾᔪᑎᔅᓴᑦ ᐅᓪᓗᒥᒧ. ᑲᑎᒪᔾᔪᑎᔅᓴᖅ 7. 
ᑎᑎᕋᖅᓯᒪᔪᑦ ᐊᐱᖅᑯᑎ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᕋᖅᑲᒃᑯᑦ ᐊᐱᖅᑯᑦ 027 - 2(2): ᐃᓐᓇᑐᐃᖃᐃ ᐃᓪᓗᖓᑕ ᓇᑎᖓ ᓴᓇᔭᐅᒋᐊᕐᓂᖓ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑎᑎᕋᖅᓯᒪᔪᖅ ᐊᐱᖅᑯᑎᒋᔭᕋ ᒥᓂᔅᑕᒧᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᐅᖃᖅᑎ, ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ 
ᐃᓐᓇᑐᖃᒃᑯᕕᒻᒥᒃ ᐃᖃᓗᓐᓂ ᓇᑎᖓ ᓴᓇᔭᐅᒋᐊᑦᑎᐊᕆᐊᖃᕐᓂᖓᓄᑦ. 
 
ᐊᐱᖅᑯᑎᒐᓕ, ᓯᕗᓪᓕᖅᐹᒥ, ᖃᖓᒃᑯᑦ ᓴᓇᔭᐅᒋᐊᓛᖅᑲ ᐃᓐᓇᕐᓄᑦ ᐃᓪᓗᒋᔭᐅᔪᑦ? ᖃᑦᑎᓂᑦ ᑮᓇᐅᔭᓂᑦ 
ᓴᓂᕐᕙᐃᓯᒪᕙᑦ ᐱᓕᕆᕕᐅᔪᑦ ᓴᓇᔭᐅᒋᐊᕐᓂᖏᓐᓄᑦ ᐃᓐᓇᑐᖃᒃᑯᕕᒻᒧᑦ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ. 
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒋᔭᐃᑦ ᐅᖃᐅᓯᒃᑯᑦ ᑎᑎᕋᖅᑎᒧᑦ ᑐᓂᓗᒋᑦ. ᖁᔭᓐᓇᒦᒃ. ᑎᑎᕋᖅᓯᒪᔪᑦ 
ᐊᐱᖅᑯᑎᐅᔪᑦ. ᐲᑕᓴᓐ. 
 
ᑎᑎᕋᖅᑲᒃᑯᑦ ᐊᐱᖅᑯᑦ 028 - 2(2): ᐃᖅᑲᓇᐃᔭᑦᑎᐊᓂᕐᒧᑦ ᐊᑭᓕᐅᑎᐅᔪᑦ, ᐊᑭᓖᓂᕐᒧᑦ ᐊᖏᕈᑎᐅᔪᑦ 

ᐊᒻᒪᓗ ᓄᖅᑲᓂᕐᒧᑦ ᐊᑭᓕᐅᑎᐅᔪᑦ 2003-2004 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᖅ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑲᒪᔪᒧᑦ ᐊᖏᔪᖅᑲᐅᑎᐅᔪᓄᑦ ᐊᒻᒪᓗ 
ᐃᖅᑲᓇᐃᔭᖅᑎᐅᔪᓄᑦ ᐊᓪᓚᕕᐅᔪᖅ, ᐱᔾᔪᑎᖃᕐᑐᖅ ᐃᖅᑲᓇᐃᔭᑦᑎᐊᓂᕐᒧᑦ ᐊᑭᓕᐅᑎᐅᔪᓂᑦ, ᐊᑭᓖᓂᕐᒧᑦ 
ᐊᖏᕈᑎᐅᔪᑦ ᐊᒻᒪᓗ ᓄᖅᑲᓂᕐᒧᑦ ᐊᑭᓕᐅᑎᐅᔪᑦ ᐊᕐᕌᒎᒧᑦ 2003 ᐊᒻᒪᓗ 2004. 
 
1. ᐱᔾᔪᑎᒋᓗᒍ 2003-2004 ᐊᕐᕌᒎᒧᑦ, ᑎᑎᖅᓯᒪᔪᖅ ᐱᓕᕆᕕᐅᔪᓄᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ, 

ᑭᓯᐊᓂᓕ ᐊᑎᖏᓐᓂ ᑎᑎᖅᓯᒪᙱᑦᑐᑦ, ᖃᑦᑎᐅᓂᖏᑦ ᐃᖅᑲᓇᐃᔭᑦᑎᐊᓂᕐᒧᑦ ᐃᓚᒋᔭᐅᔪᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᑦ ᓄᓇᕗᒻᒥ ᑎᒥᖁᑎᖏᓐᓂ. 

 
2. ᐱᔾᔪᑎᒋᓗᒍ 2003-2004 ᐊᕐᕌᒎᒧᑦ, ᑎᑎᖅᓯᒪᔪᖅ ᓇᓕᐊᓐᓂ ᐃᖅᑲᓇᐃᔭᕐᕕᖃᕐᒪᖔᖅ, ᑭᓯᐊᓂᓕ ᐊᑎᖏᓐᓂ 

ᑎᑎᕋᖅᓯᒪᙱᑦᑐᖅ, ᖃᑦᑎ ᐃᓄᐃᑦ ᐱᔪᓐᓇᕈᑎᖃᓚᐅᖅᑲᑦ ᐃᖅᑲᓇᐃᔭᑦᑎᐊᓂᕐᒧᑦ ᐊᑭᓕᐅᑎᐅᔪᓂᑦ 
ᐊᑭᓕᖅᑕᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ? 

 
3. ᐱᔾᔪᑎᒋᓗᒍ 2003-2004, ᑎᑎᕋᖅᓯᒪᔪᖅ ᐃᖅᑲᓇᐃᔭᕐᕕᖃᒪᖔᖅ, ᑭᓯᐊᓂᓕ ᐊᑎᖏᑦ ᑎᑎᖅᓯᒪᙱᑦᑐᑦ, 

ᖃᑦᑎᑦ ᐃᓄᐃᑦ ᐊᑭᓕᖅᑕᐅᓚᐅᕐᒪᖔᑕ ᐃᖅᑲᓇᐃᔭᑦᑎᐊᓂᕐᒧᑦ ᒐᕙᒪᒃᑯᓐᓄᑦ ᓄᓇᕗᒻᒥ? 
 
4. ᐱᔾᔪᑎᒋᓪᓗᒍ 2003-2004, ᑎᑎᕋᖅᓯᒪᔪᖅ ᐱᓕᕆᕕᐅᔪᒧᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓂᑦ, ᑭᓯᐊᓂᓕ 

ᐊᑎᖏᑦ ᑎᑎᖅᓯᒪᙱᑦᑐᑦ, ᖃᑦᑎᓂᑦ ᐊᑭᓕᐅᑎᖃᓚᐅᕐᒪᖔᑕ ᓄᖅᑲᓂᕐᒧᑦ ᐊᑭᓕᐅᑎᓄᑦ, ᐊᖏᖅᑕᐅᓯᒪᔪᓂᑦ 
ᐊᑭᓕᐅᑎᓂᑦ, ᐊᑕᐅᓯᐊᖅ ᐊᑭᓕᐅᑎᓂᑦ, ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᑦ ᑮᓇᐅᔭᓂᑦ ᐊᑭᓖᓂᕐᒥᑦ 
ᐅᕝᕙᓘᓐᓃᑦ ᐊᑭᓕᐅᑎᒥᓃᑦ ᐊᐅᓚᑦᑎᔨᐅᔪᓄᑦ ᐃᓚᒋᔭᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᖏᓐᓄᑦ ᓄᓇᕗᒻᒥ 
ᓄᖅᑲᓚᐅᖅᑐᓄᑦ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑎ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 
13, ᓴᕿᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 096 - 2(2): 2004 ᐊᕙᑎᓕᕆᓂᕐᒧᑦ ᐱᔪᓐᓇᕐᓂᐅᔪᒧᑦ ᒪᓕᒐᖅ ᐊᕐᕌᒍᑕᒫᖅᓯᐅᑎ 

ᐅᓂᒃᑳᖅ  
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᓪᓗᖓ ᐅᑯᓂᖓ ᑎᑎᖅᑲᓂᒃ. 2005 
ᐊᕙᑎᓕᕆᓂᕐᒧᑦ ᐱᔪᓐᓇᕐᓂᕐᐅᔪᒧᑦ ᒪᓕᒐᖅ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᓂᓗᒋᑦ ᑎᑎᖅᑲᐃᑦ ᑎᑎᕋᖅᑎᒧᑦ. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᕿᓚᕝᕙᖅ. 

ᓴᖅᑭᑕᐅᔪᖅ ᑎᑎᖅᑲᒃ 097 - 2(2): MTO ᐱᕙᓪᓕᐊᓂᖓᓄᑦ ᐅᓂᒃᑳᖅ ᐃᐳᕈ 2004 ᑎᓯᐱᕆ 2004-ᒧᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᔪᒪᓪᓗᖓ ᐅᑯᓂᖓ ᑎᑎᖅᑲᒥᒃ. MTO 
ᐱᕙᓪᓕᐊᓂᖓᓄᑦ ᐅᓂᒃᑳᖅ, ᐃᐳᕈ 2004-ᑎᓯᐱᕆ 2004-ᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᒪᓕᒐᒃᓴᖅ 11- ᐊᑐᖅᑐᐊᕐᓂᕐᒧᑦ ᐊᔪᙱᑎᑦᑎᓂᖅ ᒪᓕᒐᖅ 2005/2006 - ᖃᐅᔨᑎᑦᑎᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᑦ: ᖁᔭᓐᓇᒦᒃ, ᐅᖃᖅᑎ. ᖃᐃᔨᒃᑲᐃᕗᖓ ᕿᑎᖅᑰᒻᒥ, ᒫᑦᓯ 10, ᒪᓕᒐᒃᓴᖅ 11-ᐸᓐ, 
ᐊᑐᖅᑐᐊᕐᓂᕐᒧᑦ ᐊᔪᙱᑎᑦᑎᓂᕐᒧᑦ ᒪᓕᒐᖅ 2005/06 ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 
ᒪᓕᒐᒃᓴᐃᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 12 - ᐊᑐᕈᓐᓃᖅᑎᑕᐅᓂᖏᓐᓄᑦ ᐱᖁᑎᑦ ᐊᒻᒪᓗ ᐊᑭᓕᒃᓴᐃᑦ ᒪᓕᒐᖅ 2004/2005 - 

ᖃᐅᔨᑎᑦᑎᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑰᒻᒥ, ᒫᑦᓯ 10, 2005, ᑖᓐᓇ 
ᒪᓕᒐᒃᓴᖅ 12, ᐊᑐᕈᓐᓃᖅᑎᑕᐅᓂᖏᓐᓄᑦ ᐱᖁᑎᑦ ᐊᒻᒪᓗ ᐊᑭᓕᒃᓴᓄᑦ ᒪᓕᒐᖅ 2004/05 ᐅᖃᓕᒫᖅᑕᐅᓗᓂ 
ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑯᔭᓐᓇᒦᒃ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᓪᓗᖓ ᑲᑎᒪᕕᒻᒥ ᓴᓂᖅᕙᑲᐃᓐᓇᕈᒪᓪᓗᒍ 
ᐅᓪᓘᓐᓂᒃ ᒪᕐᕉᓐᓂᒃ ᐊᑐᖅᑕᐅᔭᕆᐊᓕᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ 12, 
ᐊᑐᕈᓐᓃᖅᑎᑕᐅᓂᖏᓐᓄᑦ ᐱᖁᑎᑦ ᐊᒻᒪᓗ ᐊᑭᓕᒃᓴᓄᑦ ᒪᓕᒐᖅ, 2005/06. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᓴᓂᖅᕙᒃᑕᐅᑲᐃᓐᓇᕐᓗᓂ 62(1) 
ᐱᕕᖃᑦᑎᑦᑎᓂᕐᒥᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ 12. ᐋᒡᒑᖅᑐᖃᑉᐸ. ᐱᑕᖃᖏᒻᒪᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 12 - ᐊᑐᕈᓐᓃᑎᑦᑎᓂᖅ ᐊᒻᒪᓗ ᐊᑭᓕᒃᓴᓂᒃ ᒪᓕᒐᖅ 2004/2005 - ᓯᕗᓪᓕᖅᐹᒥ 

ᐅᖃᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᖅᑎᒃᑲ. ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᑉ ᐃᖃᓗᓐᓄᑦ ᕿᑎᐊᓄᑦ ᑖᓐᓇ ᒪᓕᒐᒃᓴᖅ 12, ᐊᑐᕈᓐᓃᑎᑦᑎᓂᖅ ᐊᒻᒪᓗ 
ᐊᑭᓂᒃᓴᓂᒃ ᒪᓕᒐᖅ 2004/05 ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐱᕈᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᖅ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 12 ᐅᖃᓕᒫᖅᑕᐅᕗᑦ ᓯᕗᓪᓕᖅᐹᒥ. ᓯᕗᓪᓕᖅᐹᒥ ᐅᖃᐅᓕᒫᕐᓂᖅ ᒪᓕᒐᒃᓴᓂᒃ. ᓱᓕ 
ᐃᓕᑕᕆᓚᐅᖏᑭᒃᑭᑦ. ᒪᒥᐊᓇᖅ. ᐊᒡᒐᑎᑦ ᖁᒻᒧᐊᑎᖅᑲᐅᕕᒋᑦ, ᐊᒡᓘᒃᑲᖅ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᓪᓗᖓ ᒪᓕᒐᓕᐅᖅᑎᓄᑦ 
ᐊᑐᙱᑲᐃᓐᓇᕈᒪᓪᓗᖓ ᐅᓪᓘᓐᓂᒃ ᒪᕐᕉᓂᒃ ᖃᐅᔨᒃᑲᐃᓯᒪᒋᐊᖃᕐᓂᕐᒥᒃ ᐱᕕᖃᑦᑎᑦᑎᒍᒪᓪᓗᖓ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖓᓂᒃ ᒪᓕᒐᒃᓴ 12. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐊᑐᙱᑲᐃᓐᓇᕐᓗᓂ ᒪᓕᒐᖅ 62 - 2(2) 
ᐅᖃᓕᒫᕐᓗᓂ ᒪᓕᒐᒃᓴᒥᒃ ᓯᕗᓪᓕᖅᐹᒥᒃ. ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 12 - ᐊᑐᖅᑐᐊᕐᓂᕐᒧᑦ ᐊᔪᙱᑎᑎᓂᖅ ᒪᓕᒐᖅ 2005/2006 - ᓯᕗᓪᓕᖅᐹᒥ ᐅᖃᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ 
ᓂᒋᐊᓄᑦ ᕿᑭᖅᑖᓘᑉ ᑖᓐᓇ ᒪᓕᒐᒃᓴᖅ 11, ᐊᑐᖅᑐᐊᕐᓂᕐᒧᑦ ᐊᔪᙱᑎᑦᑎᓂᖅ ᒪᓕᒐᖅ, 2005-2006 
ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᓂᕈᐊᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᒪᓕᒐᒃᓴᖅ ᐅᖃᓕᒫᖅᑕᐅᓯᒪᓕᖅᐳᖅ ᓯᕗᓪᓕᖅᐹᒥ. ᓯᕗᓪᓕᖅᐹᒥᒃ ᐅᖃᓕᒫᕐᓂᒃ ᒪᓕᒐᒃᓴᓂᒃ. ᐅᑎᕐᓗᑕ 
ᐅᓪᓗᒥ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᕐᑦ ᑲᑎᒪᑐᐃᓐᓇᑎᓪᓗᒋᑦ 
ᑲᑎᒪᔩᑦ ᒪᓕᒐᒃᓴᓂᒃ ᐊᒻᒪᓗ ᐊᓯᖏᓐᓂᒃ: ᓴᖅᑭᖅᑕᐅᔪᖅ ᑎᑎᖅᑲᖅ 52-2(2); ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ 
84 ᐊᒻᒪᓗ ᒪᓕᒐᒃᓴᖅ 8, ᑮᓇᐅᔭᐃᑦ ᐊᖏᖅᑕᐅᓯᒪᔪᑦ. 
 
ᓇᑦᑎᖅ ᐃᒃᓯᕙᐅᑕᕆᔭᐅᓪᓗᓂ. 
 
ᒪᓕᓪᓗᒍ ᐊᔪᙱᔾᔪᑎ ᐅᕙᓐᓅᖅᑕᐅᓯᒪᔪᖅ ᐱᖁᔭᖅᑎᒍᑦ 3-2(2) ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔩᑦ ᑲᑎᒪᓂᐊᖅᑐᑦ 
ᐱᐊᓂᒃᑕᐅᓇᓱᐊᕐᓂᖓᓄᑦ ᐅᓂᒃᑳᖅ. 
 
ᐃᕐᓱᖅᑎ. 
 
>>ᑲᑎᒪᕕᒃ ᓄᖅᑲᖓᑲᐃᓐᓇᖅᐳᖅ 15:27-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 16:00-ᒥ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕈᓐᓇᕋᔅᓯᒃ. ᑲᑎᒪᔨᕋᓛᑦ ᑲᑎᒪᓂᖏᓐᓂᒃ ᐱᒋᐊᖅᑎᑦᑎᔪᒪᓕᖅᑐᖓ. 
 
ᑲᑎᒪᑐᐃᓐᓇᖅᑎᓪᓗᒋᑦ ᐅᑯᓂᖓ ᑲᑎᒪᔾᔪᑎᒃᓴᖃᕆᐊᖃᕋᑦᑕ; ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ 52 - 
2(2) ᐊᒻᒪᓗ ᐱᖁᔭᒃᓴᖅ 8. 
 
ᖃᓄᖅ ᑲᔪᓯᔪᒪᕙᑦ ᑲᑎᒪᔨᕋᓛᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᒃᑲᓐᓂᕐᓗᒍ ᐱᖁᔭᒃᓴᖅ 8 ᐊᒻᒪᓗ 
ᓇᓚᐅᑦᑖᖅᑕᐅᒋᐊᙵᖅᓯᒪᔪᑦ ᑮᓇᐅᔭᑦ ᐱᓕᕆᕝᕕᖓᑦ ᓄᓇᓕᓐᓂ ᒐᔭᒪᒃᑯᓐᓄᓪᓗ ᐱᔨᑦᑎᕋᖅᑏᑦ, 
ᑭᖑᓕᑦᑎᐊᖓᓃᑦᑐᑎᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ. 

ᐃᒃᓯᕙᐅᑕᖅ, ᐱᔪᓐᓇᖅᓯᒍᑦᑕ, ᐱᒋᐊᕈᒪᓕᖅᑐᒍᑦ ᕿᒥᕐᕈᓗᒋᑦ ᓇᓚᐅᒃᑖᖅᑕᐅᒋᐊᙵᖅᓯᒪᔪᑦ ᑮᓇᐅᔭᑦ 
ᐃᖅᑲᖅᑐᐃᓂᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕᔅᑕ ᕿᓚᕝᕙᖅ ᐅᖃᕆᐊᖅᑐᖅᓯᒪᔪᖁᑎᖃᖅᐱᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐄ', ᐅᖃᕆᐊᖅᑐᖅᓯᒪᔪᖁᑎᖃᖅᐳᒍᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑎᖁᑎᑎᑦ ᑕᒪᐅᖓ ᐅᖃᕆᐊᖅᑐᖅᓯᒪᔪᑦ 
ᓵᖓᓅᖅᑎᔪᓐᓇᓕᖅᑕᐃᑦ. ᑎᑎᕋᖅᑕᐅᔪᓐᓇᖁᓪᓗᒍ, ᒥᓂᔅᑕᔅᑕ, ᐅᖃᕆᐊᖅᑐᖅᓯᒪᔪᖁᑏᑦ ᑭᓇᐅᒻᒪᖔᖅ 
ᐅᖃᑲᐃᓐᓇᕆᑦ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑎᒋᓚᐅᖅᓯᒪᒐᓗᐊᕐᒥᔭᕗᑦ, 
ᓴᐅᒥᓐᓃᑦᑐᖅ ᑖᒻ ᕆᑦᔅ ᑐᖏᓕᕋ ᐊᒻᒪᓗ ᑕᓕᖅᐱᓐᓃᑦᑐᖅ ᒪᐃᒃ ᕌᑉᑕ, ᑐᑭᒧᐊᖅᑎᑦᑎᔨ ᐊᑐᐊᒐᓕᕆᓂᕐᒧᑦ ᐊᒻᒪᓗ 
ᐸᕐᓇᓐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ. ᑐᙵᓱᒋᔅᓯ. ᓄᖅᑲᓚᐅᕋᑦᑕ ᔪ-6-ᒦᓕᖅᑎᓪᓗᑕ ᐊᒻᒪᓗ ᐊᓚᕋᓚᒃ 
ᐅᖃᓪᓚᒍᓐᓇᖅᓯᓚᐅᕐᒪᑦ.   
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓪᓗᒋᑦ ᑖᒃᑯᐊ ᓇᓚᐅᒃᑖᖅᑕᐅᒋᐊᙵᖅᓯᒪᔪᑦ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ, ᓯᕗᓪᓕᖅᐹᒥᓕ ᐊᐱᖅᑯᑎᒐ ᓄᓇᑦᑎᓐᓂ ᐃᓱᒫᓘᑎᒋᔭᐅᓕᕐᒪᑦ 
ᓄᓇᑦᑎᓐᓂᑑᙱᑦᑑᒐᓗᐊᖅ ᑐᓴᖃᑦᑕᓕᕋᑦᑕᓗ ᐊᓯᖏᓐᓂᒃ ᓄᓇᓕᐅᔪᓂᒃ ᐅᔭᕋᓛᖅᑕᖃᕈᓐᓃᓕᕐᒪᑦ. 
ᐅᔭᕋᓛᖃᕈᓐᓃᓕᕐᒪᑕ. ᐅᔭᕋᓛᓂᒃ ᐊᑐᖃᑦᑕᕋᑦᑕ ᖃᐅᔨᓴᖅᑕᐅᓯᒪᙱᑦᑐᓂᒃ. ᐊᑐᖅᑕᐅᕙᑦᑐᑎᑦ 
ᖃᓇᓪᓚᕆᒋᔭᐅᒐᔭᖅᑐᓄᑦ ᐊᒻᒪᓗ ᐹᑦᑎᓐᓄᓪᓗ ᐊᑐᖅᑕᐅᕙᒃᑭᓪᓗᑎᑦ. ᐅᔭᕋᓛᖃᕈᓐᓃᓕᕋᑦᑕ. 
 
ᐅᔭᕋᓛᖃᕋᓗᐊᖅᑎᓪᓗᑕ ᒥᕝᕕᑦᑎᓐᓄᑦ ᐊᑐᖅᑕᐅᔪᒃᓴᓂᒃ, ᖃᐅᔨᔪᒪᔪᖓ ᐱᓕᕆᕝᕕᒋᔭᐃᑦ ᑕᒪᔅᓱᒥᖓ 
ᐃᓱᒪᒃᓴᖅᓯᐅᕆᑎᖃᓚᐅᖅᓯᒪᒻᒪᖔᖅ ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᒐᔭᖅᐱᓯ ᐱᔭᕐᓂᙱᑦᑐᒧᑦ 
ᑲᒪᒋᔭᐅᔭᕆᐊᖃᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ ᒪᓕᒐᓕᐅᖅᑎᐅᖃᑎᓐᓄᑦ. 
ᑐᑭᓯᒋᐊᕈᑎᖃᙱᑦᑎᐊᕋᒪ ᐱᖁᑎᓄᑦ ᐊᑭᑐᔫᑎᓄᑦ ᓇᓚᐅᒃᑖᖅᑕᐅᒋᐊᙵᖅᓯᒪᔪᓂᒃ ᑭᓯᐊᓂᓕ ᐃᓱᒫᓘᑎᒋᔭᖓᑦ 
ᓄᓇᖓᓐᓂᒃ, ᖃᐅᔨᒪᑦᑎᐊᖅᑐᖓ ᐱᓕᕆᖃᑎᒋᔪᓐᓇᕋᔭᕋᑦᑎᒍᑦ ᓄᓇᖓᑦ ᐊᒻᒪᓗ ᐅᑎᕐᕕᒋᔪᓐᓇᕋᔭᖅᑐᑎᒍ 
ᐅᕙᓂᐅᙱᑦᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖑᕈᑎᓪᓚᕆᓕᕐᒪᑕ ᐊᒻᒪᓗ ᐸᕐᓇᒍᑎᖃᒐᓚᒃᑯᕕᑦ 
ᐱᓕᕆᕝᕕᓐᓂᒃ ᖃᐅᔨᒋᐊᕐᕕᖃᑦᑕᕈᓐᓇᕐᓂᐊᖅᑕᑎᖅᑲᐃ ᓄᓇᓕᐅᔪᑦ. 
 
ᐸᕐᓇᒍᑎᓕᐅᖅᓯᒪᕕᑦ ᖃᐅᔨᒋᐊᕐᕕᖃᖃᑦᑕᕐᓂᐊᕐᓗᑎᑦ ᓄᓇᓕᐅᔪᑦ ᒐᕙᒪᖏᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑕᒪᓐᓇ ᖃᐅᔨᒋᐊᕐᕕᒋᔪᓐᓇᖅᑕᕋ 
ᓄᓇᓕᐅᔪᑉ ᐊᕐᕕᐊᖓᓂᒃ ᑕᒫᓂᖃᐃ ᐱᓇᓱᐊᕈᓯᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ, ᐊᐱᖅᓱᓂᓐᓂ, ᐃᓚᖓᑦ ᐱᔾᔪᑎᐅᔪᖅ ᐊᐱᖅᑯᑎᒋᔪᒪᖃᑦᑕᖅᓯᒪᔭᕋ, 
ᖁᕕᐊᒻᒪᕆᑉᐳᒍᓪᓗ ᓄᓇᓕᐅᔪᑦ ᐃᓕᓯᕕᐅᓂᐊᓕᕐᒪᑕ ᐊᒥᓲᓂᖅᓴᓂᒃ ᑮᓇᐅᔭᓂᒃ. ᑮᓇᐅᔭᖃᖅᑎᑕᐅᓂᖏᑦ 
ᐊᒥᓱᕈᕆᐊᖅᓯᒪᒻᒪᑕ $4-ᒥᓕᐊᓂᒃ ᑮᓇᐅᔭᓂᒃ ᐊᕐᕌᒎᓐᓄᒃ 2005-2006-ᒧᑦ. ᐊᖏᓂᖅᓴᐃᑦ ᓄᓇᓕᐅᔪᑦ ᐊᒻᒪᓗ 
ᒥᑭᓐᓂᖅᓴᐃᑦ ᓄᓇᓕᐅᔪᓄᑦ, ᖃᑦᑎᓂᓪᓕ ᑮᓇᐅᔭᓂᒃ ᐊᒥᓱᕈᕆᐊᖅᓯᒪᔪᓂᒃ ᓂᕆᐅᓐᓂᖃᕈᓐᓇᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓴᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᐅᖅᑲᖅᑕᐅᓂᖏ ᑮᓇᐅᔭᐃᑦ; 
ᖁᕙᕆᐊᖅᓯᓂᐊᖅᑐᑦ ᑮᓇᐅᔭᖃᖅᑎᑕᐅᓃᑦ ᐃᓕᐅᖅᑲᖅᑕᐅᔭᕆᐊᓖᑦ ᑐᓂᔭᐅᒐᔪᓲᑦ ᓄᓇᓕᓐᓄ. 
ᐊᑐᒃᑲᓂᕐᓂᐊᖅᑐᒍᑦ ᐊᑐᖅᑕᐅᓲᒥ ᐃᓕᐅᖅᑲᖅᑕᐅᓂᖏᓐᓄ ᑮᓇᐅᔭᖃᖅᑎᑦᑎᓂᕐᒧ ᓄᓇᓕᓐᓄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ: (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒐᒪ ᐃᓕᐅᖅᑲᐃᓂᐊᕋᕕᑦ ᐊᒥᓲᓂᖏᑎᒍᑦ, ᐊᑐᖅᑐᓂ 
ᐊᒥᓲᓂᖏᑎᒍᑦ. ᓄᓇᓖᑦ ᓯᓚᑖᓂ ᕿᓂᕆᐊᖃᓲᖑᒻᒪᑕ ᐊᐅᓚᔪᑎᐅᓂᐊᖅᑐᓂ ᓄᓇᓕᓐᓄ ᐱᔨᑦᑎᕈᑎᓄ. 
 
ᑐᑭᓯᒐᒪ ᐊᖏᔫᑕᐅᓂᖅᓴᐃᑦ ᓄᓇᓖᑦ ᐱᓂᐊᕐᖓᑕ ᐊᖏᓂᖅᓴᓂ ᑮᓇᐅᔭᓂ ᓴᓂᐊᓂ ᒥᑭᓂᖅᓴᓂ. ᑖᓐᓇ 
ᑕᐃᒪᐃᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖃᖅᑎᑦᑎᓂᐅᔪᖅ ᐃᑲᔪᕐᓂᐊᖅᑐᖅ 
ᓄᓇᓖᑦ ᐊᐅᓚᓂᕆᔭᖏᓐᓄ. ᐱᖃᓯᐅᑎᓂᐊᕐᒥᔪᑦ ᑕᑭᓂᖏᑦ ᐊᖅᑯᑏᑦ ᐊᒻᒪ ᐊᑭᖏ ᐅᖅᓱᐊᓗᐃᑦ ᐊᒻᒪ 
ᐆᒻᒪᖅᑯᑎᑐᖅᑐᑦ ᐊᑖᓃᑦᑐᑦ ᓄᓇᓖᑦ ᑲᒪᒋᔭᕆᐊᓕᖏᓐᓂ. ᑖᒃᑯᐊ ᐱᖃᓯᐅᑎᕙᑦᑕᕗ ᑕᑯᓂᐊᕋᐃᒐᑦᑎᒍ ᖃᑦᑎᓂ 
ᑮᓇᐅᔭᓂ ᐃᓕᓯᓂᐊᓕᕋᐃᒐᑦᑕ ᓄᓇᓕᓐᓄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᒃᓴᖃᒃᑲᓂᖅᑮᑦ, ᐊᓚᕋᓚᒃ? 
 
ᐊᓚᕋᓚᒃ: (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᒃᓴᐃᓈᖅᑎᓪᓗᑕ ᐃᓚᖓᓂ ᐊᐱᖅᑯᑎᒃᓴᖃᒃᑲᓂᖅᑐᖓ. 
ᑕᑯᖏᓐᓇᒪ ᓄᓇᓕᒻᒧ ᐃᑲᔪᕐᓂᕐᒧ ᒪᑉᐱᖅᑐᒐᖅ J-6, J-7, J-8. 
 
ᓄᓇᓕᒋᔭᕗᑦ ᐊᑯᓂᐊᓗᒃ ᑕᑯᒍᒪᖃᑦᑕᖅᓯᒪᒻᒪᑕ ᐊᑯᓂᐅᔪᒧ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪᓂ ᐊᒻᒪ 
ᐊᓪᓚᕕᖏᓐᓄ ᓄᓇᓕᒻᒥ, ᐅᕙᒍ ᖃᐅᔨᒪᔭᖓᒍᑦ; ᐃᑭᐊᒥᓕᖅᓱᖅᓯᒪᑦᑎᐊᖃᑦᑕᖏᒻᒪᑦ. ᓱᕕᖃᑦᑕᖅᑐᓂ ᐃᓪᓗ ᐊᒻᒪ 
ᑲᑎᒪᕕᖓ ᖃᓄᐃᑦᑐᑐᐃᓐᓇᕐᓄᑦ ᑲᑎᒪᕕᐅᕙᑦᑐᓂ ᓯᓚᑖᓃᖓᖅᑐᓂ. ᐃᓂᖃᕈᓐᓃᓕᕋᑦᑕ  

ᑲᑎᒪᕕᒃᑎᓐᓂ. ᑕᑯᖏᑦᑐᖓ ᑮᓇᐅᔭᖃᖅᑎᑕᐅᓂᕐᒧ ᐃᑲᔪᕐᓂᐊᖅᑐᓂ ᓄᓇᓖᑦ ᐊᓪᓚᕕᖏᓐᓄ. ᖃᓄᐃᓕᖓᓕᖅᐸ 
ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᑲᔪᓯᒋᑦ, ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᖃᑦᑕᖅᓯᒪᔭᕋ ᓴᖅᑭᓂᐊᖅᑐᖅ 
ᐅᐱᕐᖔᖑᓂᐊᕐᑐᖅ, ᐳᓚᕋᕐᓂᐊᓕᕈᑦᑎᒍ ᓄᓇᓖᑦ ᓄᓇᓕᓐᓂ ᓂᕈᐊᖅᑕᐅᓯᒪᔪᑦ, ᐅᖃᖃᑎᒋᓕᕋᐃᒐᑦᑎᒍ ᓄᓇᓖᑦ, 
ᓇᓗᓇᐃᖅᓯᓂᐊᖅᑐᑦ ᓯᕗᓪᓕᕋᐅᔨᒋᐊᓕᖏᓐᓂ ᐊᒻᒪ ᐱᔭᕆᐊᖃᖅᑕᖏᓐᓂ. 
 
ᑕᐃᑲᓂᐅᓕᕐᐸᑦ ᓈᒻᒪᒃᑲᔭᖅᑐᖅ ᐃᓕᓴᕆᓗᒋ ᐊᖏᔫᑎᓄ ᐱᑕᖃᕆᐊᓖᑦ ᐊᓯᖏᓐᓂ ᓄᓇᓕᐅᔪᓂ. ᐊᒻᒪᓗᑦᑕᐅᖅ 
ᓄᓇᓕᒋᔭᖓ ᐊᕐᕕᐊᑦ ᐱᔪᓐᓇᖅᑎᑕᐅᓂᐊᖅᑐᑦ ᓂᓪᓕᕈᓐᓇᖅᑎᑕᐅᓗᑎ ᐃᓲᒫᓘᑎᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᒪ ᓄᓇᓕᒻᒨᓂᐊᕐᖓᑕ ᐊᒻᒪ ᐅᖃᐅᑎᒍᒪᒋᒃᑭᑦ 
ᓄᓇᓕᒋᔭᕗᑦ ᐃᓄᖏ ᐊᒥᓱᕈᕐᐸᓕᐊᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᑲᓂ 
ᑕᕙᓂᒃᓴᐃᓐᓈᖅᑎᑕᐅᔪᓐᓃᖅᑐᑦ. 
 
ᐊᔾᓚᕕᑦᑎᐊᕆᑦᑐᑎ ᐊᒻᒪ ᐃᖅᑲᓇᐃᔭᖅᑏᑦ ᖃᓪᓗᓈᓃᖔᖃᑦᑕᖅᑐᑦ ᐱᐅᔪᐊᓗᒻᒥ ᐊᓪᓚᕕᖃᖅᑐᑎ. ᑕᑯᒍᒪᖏᑕᒃᑲ 
ᖃᐃᓗᑎ ᐅᕙᒍ ᓄᓇᓕᖓᓐᓄ ᐊᒻᒪ ᐃᖅᑲᓇᐃᔭᕐᓗᑎ ᐱᐅᑦᑎᐊᖏᑦᑐᒥ ᐊᓪᓚᕕᒻᒥ. ᖃᙳᓇᒐᓚᓲᖑᒻᒪᑦ 
ᐃᖅᑲᓇᐃᔭᖅᑎᑎᑦ ᐃᓯᕐᑎᓪᓗᒋ ᐊᒻᒪ ᐃᖅᑲᓇᐃᔭᖅᑐᑎ ᐱᐅᑦᑎᐊᖏᑦᑐᒥ ᐃᓪᓗᒥ. ᐃᕝᕕ ᐸᕐᓇᓯᒪᔭᖏᓐᓂ 
ᐳᓚᕋᕐᓂᐊᓂᕐᓄ ᓄᓇᓕᓐᓄ ᐅᕙᓐᓂ ᐅᖃᐅᔨᓚᐅᖏᓐᓇᕕ ᐳᓚᕋᕐᓂᐊᓂᕐᓄ ᓄᓇᓕᓐᓄ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐱᓕᕆᐊᓂ ᓄᓇᓕᓐᓂ ᐊᓪᓚᕕᓂ 
ᐳᓚᕋᓚᐅᖅᑎᓪᓗᑕ ᓄᓇᓕᓐᓂ ᐊᒻᒪᓗ ᑐᑭᓯᔪᖓ ᖃᓄᐃᓕᖓᓂᖃᓕᕐᒪᖔᑕ, ᐱᕕᒃᓴᖃᕈᓐᓃᖅᑐᑦ ᐃᓗᐊᓂ 
ᓄᓇᓖᑦ ᐊᓪᓚᒡᕕᖓᑕ. ᑖᒃᑯᐊ ᓄᓇᓖᑦ ᐊᓪᓚᒡᕕᖓ ᓱᕋᑦᑎᐸᓪᓕᐊᓕᕐᒪᑦ ᐱᑐᖃᐅᓗᐊᕐᓕᕐᓂᖓᓄᑦ ᐊᒻᒪᓗ 
ᐸᕐᓇᑎᕆᓂᕐᒧᑦ. ᐋᖅᑭᒃᓯᒍᑦᑕ ᐱᕕᒃᓴᑎᓐᓂᒃ ᐊᒻᒪᓗ ᐅᓪᓗᖏᓐᓂᒃ ᖃᐅᔨᒪᑎᓐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ 
ᖃᖓᒃᑯᑦ ᐊᕐᕕᐊᓅᕋᔭᕐᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᓯᕗᓂᐊᒍᑦ ᖃᐅᔨᒃᑲᑦᑕᐅᓯᒪᒍᒪᔪᒍᑦ ᑕᐃᑯᖓᕈᒪᒻᒥᒐᒪ. ᓄᓇᓕᓐᓅᕈᕕᑦ ᓄᓇᑦᑎᓐᓂᒃ 
ᐱᓕᕆᔨᐅᔪᑦ ᑐᓴᐅᒪᖁᒐᔭᕋᒃᑭᑦ ᓯᕗᓂᐊᒍᑦ. ᑕᐃᒪ ᐱᐊᓂᒃᐳᖓ ᐅᖃᐅᓯᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐆᑕᖅ. ᐊᐱᖅᑯᑎᒐ ᑕᒪᑐᒧᖓ ᓄᓇᓖᑦ ᐃᑲᔪᖅᑐᖅᑕᐅᓂᖏᑦ ᐃᖅᑲᐅᒪᓂᐊᖅᑐᒍᑦ ᐊᕐᕌᓂ 
ᐅᖃᖃᑎᖃᑦᑐᑕ ᐊᖓᔪᖅᑳᒥᒃ ᐊᒻᒪᓗ ᐱᓕᕆᕕᐊᓂᒃ ᐅᕙᓂ ᑲᑎᒪᕕᒻᒥ,  

ᐊᖏᕈᑎᑕᖃᓚᐅᕐᒪᑦ ᑖᒃᑯᓇᙵᑦ ᐱᓕᕆᖃᑎᖃᕈᒪᓪᓗᑎᒃ ᓄᓇᓕᐸᐅᔭᒃᑯᖏᓐᓂᒃ ᐃᖃᓗᐃᑦ 
ᐋᖅᑭᒋᐊᖅᑎᕆᓇᓱᒍᒪᓪᓗᑎᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓂᒃ ᓄᓇᓕᐸᐅᔭᒃᑯᑦ ᑕᐃᒪᐃᓪᓗᐊᑎᑦᑎᓂᒃᑯᑦ 
ᐊᒥᓲᓂᖏᑎᒍᑦ ᑐᓂᖃᑦᑕᖅᑕᖏᑦ ᐱᓕᕆᕕᒃᑯᑦ ᓄᓇᓕᐸᐅᔭᒃᑯᓐᓄᑦ. 
 
ᐃᓚᖏᑎᒍᑦ ᐅᓄᖅᓯᕙᓪᓕᐊᑐᐃᓐᓇᖅᑐᓄᑦ ᑮᓇᐅᔭᖅᑐᕈᑎᑦ ᑭᒃᑯᓕᒫᓄᑦ ᐊᑐᖅᑕᐅᔪᑦ, ᐃᓱᒪᑐᐃᓐᓇᖅᑐᖓ 
ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᐅᕙᑦᑎᓐᓂᒃ ᓯᕗᓂᐊᒍᑦ ᑮᓇᐅᔭᖅᑖᖅᑎᑕᐅᓯᒪᒐᔭᕐᓂᕐᒪᖔᑕ ᑕᒪᑐᒧᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᓐᓂ ᑐᓂᔭᐅᓂᐊᖅᑐᖅ ᐊᓯᒃᑲᓐᓂᐊᒍᑦ 
ᐃᑲᔪᖅᑕᐅᓂᕐᒥᒃ ᐊᒻᒪᓗ ᑮᓇᐅᔭᖁᑎᖏᑦ ᐅᓄᖅᓯᒋᐊᖅᑕᐅᓂᐊᖅᑐᑎᒃ. ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑕᖅ, 
ᓇᓗᓇᐃᖅᓯᑲᐃᓐᓇᖁᓪᓗᒍ ᑐᒡᓕᐊ ᐊᖓᔪᖅᑳᑉ ᓄᓇᓕᐸᐅᔭᐃᑦ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ. ᕆᑦᔅ 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕋᑖᕐᒪᑦ ᐊᖓᔪᖅᑳ ᑖᒃᑯᐊ ᓄᓇᓕᐸᐅᔭᖏᑦ ᐃᖃᓗᐃᑦ ᐃᑲᔫᓯᐊᕐᓂᐊᖅᑐᖅ 
ᐊᑦᔨᑐᐃᓐᓇᖏᑎᒍᑦ ᐊᓯᖏᑕ ᓄᓇᓖᑦ. ᑮᓇᐅᔭᖁᑎᒃᓴᐅᔪᑦ ᑕᑯᒃᓴᐅᑎᑦᑎᔪᑦ ᐃᓘᓇᖓᑎᒍᑦ ᐅᓄᖅᓯᒋᐊᕐᕈᑎᒥᒃ. 
ᐃᒪᓐᓇᐅᓕᐅᕐᓂᐊᖅᑐᒍᓪᓕ ᐱᓕᕆᐊᖃᕐᓗᑕ ᐋᖅᑭᒃᓯᒪᔾᔪᑎᒥᒃ ᐊᒻᒪᓗ ᐊᑐᕐᓗᒍ ᑖᓐᓇ ᐋᖅᑭᒃᓯᒪᔾᔪᑎᒧᑦ. ᐃᓚᖓ 
ᑖᒃᓱᒪ ᐊᒃᑐᐃᓂᐊᖅᑐᖅ ᑐᓂᔭᐅᓂᐊᖅᑐᓂᒃ ᓄᓇᓕᐸᐅᔭᒃᑯᖏᓐᓄᑦ ᐃᖃᓗᐃᑦ ᐊᒻᒪᓗ ᐃᑲᔫᓯᐊᕐᓂᐊᖅᑐᑎᒃ 
ᐊᑦᔨᑐᐃᓐᓇᖓᑎᒍᑦᑕᐅᖅ ᐊᓯᖏᑦ ᓄᓇᓖᑦ ᐃᑲᔫᓯᐊᕐᒪᑕ ᐅᓄᖅᓯᒋᐊᖅᑕᐅᓯᒪᔪᒥᒃ. 
 
ᐊᕐᕌᒎᓂᐊᖅᑐᓂᒃ ᓯᕗᓂᒃᑎᓐᓂ ᑕᑯᒃᓴᐅᓂᐊᖅᑐᖅ ᑕᒪᓐᓇ ᑐᓂᕐᕈᑎᓂ ᐱᑕᖃᑦᑎᐸᑦᑕᑎᓐᓂ ᐊᓯᐊᑎᖑᑦ 
ᑐᓂᕐᕈᑎᐅᔪᑦ ᑐᓂᕐᕈᑎᒋᖃᑦᑕᖅᑕᕗᑦ ᓄᓇᓕᐸᐅᔭᖓᓄᑦ ᐃᖃᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᕆᑦᔅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓄᑦ ᐊᐅᓚᑦᑎᓂᕐᒧᑦ ᐃᑲᔫᑎᐅᔪᑦ ᐃᖅᑲᐅᒪᔭᒃᑯᑦ ᐅᖃᓕᒫᖅᑐᒍᑦ 
ᐃᑲᔪᖅᑐᖅ ᕼᐋᒻᓚᒃᑯᓐᓂᑦ ᑮᓇᐅᔭᖃᑦᑎᑎᓪᓗᓂ ᐊᐅᓚᔾᔪᑎᖏᑕ ᑮᓇᐅᔭᖅᑐᕈᑎᖏᓐᓂᒃ. ᑕᕝᕙᓂ, 
ᑐᕌᖓᑐᐃᓐᓇᕐᓗᓂ ᕼᐋᒻᓚᒃᑯᓐᓄᑦ ᑐᑭᓯᐅᒪᔪᖓ ᐊᒻᒪᓗ ᐱᑕᖃᑦᑐᓂ J-ᒻ ᑕᐃᒪᐃᓪᓗᐊᑎᑦᑎᓂᕐᒥᒃ ᑮᓇᐅᔭᖅ 
ᐃᑲᔪᕐᓂᐊᖅᑐᖅ ᑖᒃᓰᔭᕈᑎᐊᓂ ᐊᔪᙱᑎᑦᑎᔪᑦ ᑎᑎᕋᖅᓯᒪᔪᓂ ᐊᒻᒪᓗ ᓄᓇᓕᓐᓂ ᐱᔨᑦᑎᕈᑎᑎᒍᑦ. 
 
ᑕᑯᒍᕕᑦ ᑖᔅᓱᒥᖓ MOAP, ᐅᓄᖅᓯᒋᐊᖅᓯᒪᓕᖅᑎᓪᓗᒍ ᒪᐅᖓ $4 ᒥᓕᐊᓐ, ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ 
ᐱᔨᑦᑎᕐᓂᕐᒧᑦ ᐃᓗᐃᒃᑲᑦ ᑮᓇᐅᔭᐃᑦ ᐅᓄᖅᓯᒋᐊᖅᓯᒪᔪᖅ $348,000-ᒧᑦ. ᑖᒃᑯᐊᓕ ᑐᕌᖓᔪᖅ ᕼᐋᒻᓚᒃᑯᓐᓄᑦ, 
ᑭᓯᐊᓂ ᑕᐃᒪᐃᓪᓗᐊᑎᑦᑎᓂᕐᒧᑦ ᑮᓇᐅᔭᖅ ᑖᒃᓰᔭᖅᑐᒧᑦ ᓄᓇᓕᓐᓄᑦ ᑕᓐᓇᑑᓪᓗᓂᓗ ᐃᖃᓗᐃᑦ 
ᖃᓄᐃᓯᒪᖏᑉᐸᑕ. ᐅᓄᖅᓯᒋᐊᖅᑕᐅᓯᒪᖏᑦᑐᖅ ᑖᓐᓇ. ᓇᓗᓇᐃᖅᓯᔪᖃᑲᐃᓐᓇᕐᓕ ᓱᒻᒪᑦ ᑕᐃᒪᐃᓕᖓᒻᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᐊᓯᒃᑲᓐᓂᐊᓂᒃ ᐱᑕᖃᕐᒥᔪᖅ 
ᑐᕌᖓᑎᑕᐅᔪᖅ ᓄᓇᓕᐸᐅᔭᓐᓄᑦ. ᓇᓗᖏᑦᑐᖓ ᒪᓕᒐᓕᐅᖅᑎ ᖃᐅᔨᒪᑦᑎᐊᕐᕆᐊᖓᓂᒃ  

ᐅᓄᖅᓯᒋᐊᕐᕈᑎᑕᖃᑦᑐᖅ $100,000-ᓂᑦ. ᑮᓇᐅᔭᖅᑕᖃᑦᑐᖅ ᑕᕝᕙᓂ ᓄᓇᓕᐸᐅᔭᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒦᑦᑐᖑᓇ? ᐅᕙᓃᑦᑑᖅ ᓄᓇᓕᓐᓂ ᐃᑲᔪᖅᑐᐃᓂᕐᒥ ᑎᑎᕋᖅᓯᒪᔪᖏᓐᓂ 
ᑮᓇᐅᔭᖁᑎᒃᓴᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᓴᖅᑎᓚᐅᕐᕈᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᑉᐳᖓ ᒪᓕᒐᓕᐅᖅᑎᒧᑦ. ᐅᕙᓃᑦᑐᖅ J-ᒻ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕᒃᑲᓐᓂᐅᕙ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᕿᒥᕐᕈᓪᓗᒋᑦ ᑖᒃᑯᐊ ᐊᔾᔨᒌᓕᖅᑎᑕᐅᓂᖏᓐᓄᑦ ᑐᓂᔭᐅᔪᒫᕐᓂᐊᖅᑐᑦ 
ᐱᓕᕆᕝᕕᓄᑦ ᐊᒥᓲᓂᖏᑦ ᐊᒻᒪᓗ ᑕᒪᒃᑯᐊ ᐊᔾᔨᒌᙱᓐᓇᕐᒪᑕ ᑕᒫᓂ ᓴᖅᑭᔮᖅᓯᒪᒃᑯᑦ. 
 
ᑕᑯᖃᑦᑕᓕᕋᑦᑕ ᐊᒻᒪᓗ ᑕᒫᓂ ᐊᕐᕌᒍᒥ ᑖᒃᑯᐊ ᑮᓇᐅᔭᑦ ᑖᒃᓱᒧᖓᒃᓴᐃᓐᓇᖅ Hᐊᒻᒪᓚᒃᑯᓐᓄᑦ 
ᐊᒥᓱᕈᓯᕆᐊᖅᓯᒪᔫᒐᓗᐊᑦ ᑭᓯᐊᓂᓕ ᓄᓇᓕᐸᐅᔭᓄᑦ ᐱᑕᖃᙱᒻᒪᑦ, ᐊᐅᓚᓂᖏᓐᓄᓪᓕ ᑮᓇᐅᔭᑦ 
ᐊᑐᖅᑕᐅᔪᒃᓴᐅᒐᔭᖅᑐᓂᓛᒃ. ᖃᐅᔨᒪᔪᖓ ᐱᒡᒐᓇᖅᑐᒻᒪᕆᒻᒥᒃ ᐱᓕᕆᐊᖃᕐᒪᑕ ᓄᓇᓕᐸᐅᔭᒃᑯᑦ ᓄᓇᓕᓐᓂ 
ᐱᔨᑦᑎᕋᕋᓱᐊᖅᑎᓪᓗᒋᑦ ᐱᔨᑦᑎᕋᕈᑎᖏᓐᓂᒃ. 
 
ᐃᓱᒫᓘᑎᒋᔭᐅᔪᒻᒪᑦ ᐊᕐᕌᓂ ᐃᓚᖏᓐᓂᒃ ᐱᓕᕆᐊᖃᕋᓱᐊᖅᑎᓪᓗᒋᑦ ᐃᓚᓕᐅᔾᔭᐅᔭᕆᐊᖃᓚᐅᖅᑐᑎᑦ 
ᑮᓇᐅᔭᖃᖅᑎᑕᐅᓂᖏᓐᓂᒃ ᐊᒻᒪᓗ ᐃᓚᖏᑦ ᐃᓚᓕᐅᔾᔭᐅᔪᒐᑎᑦ. ᒪᕐᕉᒻᒪᑎᒃ ᐱᓕᕆᐊᖑᔫᑦ ᓄᓇᓕᐸᐅᔭᒃᑯᑦ 
ᖁᔭᓈᖅᓯᒪᓕᖅᑕᖏᑦ ᐊᕐᕌᓂ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᓐᓂᒃ ᑮᓇᐅᔭᖃᓚᐅᖅᓯᒪᙱᒻᒪᑕ ᑖᒃᑯᐊ 
ᐊᐅᓚᑎᔪᓐᓇᕐᓗᒋᑦ, ᐊᑐᖅᑕᐅᒃᑲᓐᓂᕈᓐᓇᖅᑐᑦ ᐃᒋᑕᐅᕙᑦᑐᑦ ᐱᓕᕆᐊᖓᑦ ᐊᒻᒪᓗ ᓄᓇᒃᑰᕈᑎᐅᔪᖅ ᕙᓯ 
ᐃᖏᕐᕋᑎᑕᐅᓂᖓᑦ ᐱᓕᕆᐊᖅ. 
 
ᖃᐅᔨᔪᒪᑐᐃᓐᓇᖅᑐᖓ, ᐊᕐᕌᓂ ᐱᓕᕆᐊᕆᔭᐅᓂᐊᕐᓂᕋᔪᒐᓗᐊᕐᒪᑦ ᑲᑎᖃᑎᒋᓗᒋᑦ ᐊᒻᒪᓗ ᐃᖅᑲᓇᐃᔭᖃᑎᒋᓗᒋᑦ 
ᓄᓇᓕᐸᐅᔭᒃᑯᑦ ᓇᓗᓇᐃᖅᓯᓇᓱᐊᕐᓗᑕ ᐋᖅᑭᒃᑕᐅᓯᒪᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᓐᓄᑦ ᐱᔭᒥᓂᖅᐳᑦ 
ᓄᓇᑦᓯᐊᕐᒥ, ᐃᓚᓕᐅᔾᔭᐅᔪᓐᓇᕋᔭᖅᑐᑦ ᓄᑖᕐᓄᑦ ᐋᖅᑭᒋᐊᖅᑕᐅᓯᒪᔪᒧᑦ ᐋᖅᑭᒃᑕᐅᓯᒪᔪᖅᑎᒍᑦ 
ᑮᓇᐅᔭᖅᑖᖅᑎᑕᐅᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᕆᐊᖅᑕᐅᓂᖏᑦ ᑖᒃᑯᑎᒎᓇ ᓚᖠᒍᖦ-ᒥ, 
ᓄᓇᓕᐸᐅᔭᐃᑦ ᐅᖃᓗᓐᓂ ᐃᑲᔪᖅᑕᐅᓂᖃᓲᖑᒻᒥᒻᒪᑕ ᐊᔾᔨᖓᑐᑦ ᐊᓯᖏᑦ Hᐊᒻᒪᓚᒃᑯᑎᑐᑦ. 
 
ᒪᓕᒐᓕᐅᖅᑎᐅᔪᖅ ᓱᓕᔪᖅ. ᐱᔾᔪᑎᒋᓇᓱᐊᖅᑕᕗᓪᓕ ᐅᓪᓗᒥᐅᔪᖅ ᑕᕝᕙᓂ ᑎᑎᕋᖅᓯᒪᔪᑦ ᔪ-7-ᒥ, ᐊᔾᔨᒌᓂᒃ 
ᑐᓂᓯᔭᐅᖃᑦᑕᖁᓪᓗᒋᑦ ᐊᒥᓲᓂᖏᑦ ᑐᓂᔭᑦ ᐊᓯᔾᔨᓚᐅᖅᓯᒪᙱᒻᒪᑕ ᐊᒥᓲᓂᖏᑦ. ᑭᓯᐊᓂᓕ, 
ᐋᖅᑭᒋᐊᖅᓯᔭᕆᐊᖃᕋᑦᑕ ᐱᓕᕆᐊᒧᑦ ᑭᓯᐊᓂᓕ ᒫᓐᓇᒧᑦ ᑎᑭᑦᑐᒍ, ᖃᐅᔨᒪᓪᓚᕆᙱᑦᑐᒍᑦ 
ᖃᑦᑎᓪᓚᕆᐅᒐᔭᕐᒪᖔᑕ ᐊᒻᒪᓗ ᑕᒪᒃᑯᐊ ᖃᐅᔨᔭᐅᓯᒪᔪᑦ ᖃᑦᑎᐅᓂᖏᓐᓂᒃ ᐱᓯᒪᙱᓐᓇᑦᑎᒍ. ᐊᓯᖏᑎᑐᑦ 
ᓄᓇᓕᓐᓂ ᒐᕙᒪᒃᑯᓐᓂ, ᐃᖃᓗᐃᓪᓗ, ᐃᑲᔪᖅᑕᐅᓂᖃᙳᓱᒻᒪᑦ ᓚᖠᒍᖦᑉ ᐊᒥᓱᕈᕆᐊᖅᑕᐅᓯᒪᓂᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑐᖓ ᒪᐃᔭᐅᔪᖅ ᑲᑎᒪᔨᐅᔪᓪᓗ ᐊᒻᒪᓗ ᐊᐅᓚᑦᑎᔨᖏᑦ 
ᐊᓪᓚᒡᕕᖏᓐᓂᒃ ᖁᕕᐊᙳᓱᒻᒪᑕ ᑐᓴᖅᐸᑕ ᑕᒪᒃᑯᓂᖓ. ᖃᐅᔨᔪᒪᓂᖃᑦᑎᐊᓚᐅᕋᓗᐊᕋᑦᑕ ᖃᑦᑎᓂᒃ 
ᑮᓇᐅᔭᖅᑖᖅᑎᑕᐅᒃᑲᓐᓂᕋᔭᕐᒪᖔᑕ ᐱᓕᕆᔾᔪᑎᒃᓴᕆᒐᔭᖅᑕᖏᓐᓂᒃ. 
 
ᐊᐱᖅᑯᑎᒐᓕ, ᐊᕐᕌᓂ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᐱᓕᕆᓂᐊᕐᓂᕋᓚᐅᖅᓯᒪᒻᒪᑕ ᐃᖅᑲᓇᐅᔭᖃᑎᒋᓗᒋᑦ 
ᓄᓇᓕᐸᐅᔭᒃᑯᑦ ᓇᓗᓇᐃᖅᓯᓇᓱᒃᑲᔭᖅᑐᑎᑦ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑕᐅᓂᖏᓐᓂᒃ ᐃᓚᑰᒻᒪᖔᑕ 
ᑕᕝᕙᓃᒋᐊᖃᖅᑐᒋᔭᒥᓃᑦ, ᓲᕐᓗᒃ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᐃᒋᑕᐅᕙᑦᑐᓂᒃ ᐱᓕᕆᐊᖅ ᐊᒻᒪᓗ 
ᓴᓂᒃᑯᕕᒻᒨᖅᑕᐅᔭᕆᐊᓖᑦ ᐃᓚᒃᑰᖅᑕᐅᓂᖏᑦ ᐊᑐᖅᑕᐅᒃᑲᓐᓂᖁᒧᑦ ᐱᔨᑦᑎᕋᕐᓂᖏᑦ. ᑕᒪᓐᓇ ᐃᓚᖓᑦ 
ᐃᓱᒪᒃᓴᖅᓯᐅᕈᑕᐅᓯᒪᙱᒻᒪᑦ ᐃᓚᓕᐅᔾᔭᐅᓯᒪᒐᓂ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑕᐅᓂᖏᓐᓂᒃ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᑐᓴᖅᑎᒍᓐᓇᕐᒪᖔᑦᑎᒍᑦ ᖃᑦᑎᐊᖅᑎ ᑲᑎᒪᖃᑎᖃᑦᑕᕐᓂᕐᒪᖔᑕ ᑕᒪᒃᑯᐊ 
ᐅᖃᐅᓯᕆᔭᐅᓪᓗᑎᑦ, ᑲᑎᒪᖃᑎᖃᖃᑦᑕᕐᓂᕈᑎᑦ? ᖃᓄᐃᑦᑐᓂᒃ ᐅᖃᐅᓯᖃᕐᓂᖅᐸᑦ ᓇᓗᓇᐃᖅᑕᐅᓐᓂᕐᐸᓪᓘᓐᓃᑦ 
ᓇᓗᓇᐃᖅᑕᐅᓐᓂᙱᑉᐸᓪᓘᓐᓃᑦ ᐃᓚᓕᐅᔾᔭᐅᔪᓐᓇᕋᔭᖅᑐᒥᓂᐅᒐᓗᐊᖅᑎᓪᓗᒍ ᐋᖅᑭᒋᐊᖅᓯᒪᔪᒧᑦ 
ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑕᐅᓂᖏᓐᓂᒃ ᓈᒻᒪᑦᑑᖁᒐᓗᐊᕋᑦᑎᒍ ᒫᓐᓇᐅᔪᒧᑦ 
ᖃᓄᐃᓕᖓᓂᕆᓕᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᓗᐊᕐᒥᔪᖓ, ᐃᓚᖏᑦ ᐱᔾᔪᑎᐅᔪᑦ ᐊᑐᖅᑕᒥᓃᑦ 
ᓇᓗᓇᐃᖅᓯᓪᓗᑎᑦ ᐊᑭᓕᐅᑎᒃᓴᓂᒃ ᐊᒻᒪᓗ ᖃᑦᑎᓂᒃ ᓄᓇᓖᑦ ᒐᕙᒪᒃᑯᖏᑦ ᐱᒐᔭᕐᒪᖔᑕ 
ᐊᒥᓱᕈᕆᐊᖅᑕᐅᓯᒪᔪᓂᒃ MOAP-ᒥᒃ, ᓯᕗᓪᓕᖅᐸᐅᔾᐅᔭᕆᐊᓖᑦ ᐋᖅᑭᒃᑕᐅᓲᖑᒻᒪᑕ Hᐊᒻᒪᓚᒃᑯᑎᒍᑦ ᐅᕝᕙᓘᓐᓃᑦ 
ᓯᑎᒃᑯᓐᓂᒃ ᓄᓇᓕᐸᐅᔭᒃᑯᓐᓂᒃ. 
 
ᓯᑎᒃᑯᑦ ᓄᓇᓕᐸᐅᔭᒃᑯᑦ ᓇᓖᕌᕈᑎᖃᕐᒪᑕ ᕿᒥᕐᕈᓗᓂᒋᑦ ᐱᓕᕆᐊᖏᑦ ᐊᒻᒪᓗ ᖃᓄᐃᑦᑐᓂᒃ 
ᐃᑲᔪᖅᑕᐅᔭᕆᐊᖃᕐᒪᖔᑕ ᖃᐅᔨᒪᓪᓗᑎᑦ. ᐅᓪᓗᒥ ᐅᖃᖃᑎᖃᕐᓂᐊᖅᑐᒍᑦ ᓯᑎᒃᑯᓐᓂᒃ ᓄᓇᓕᐸᐅᔭᒃᑯᓐᓂᒃ. 
ᑕᐃᒪᐃᒻᒪᑦ ᐃᒃᓯᕙᐅᑕᖅ, ᐃᑲᔪᕈᒪᓪᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ, ᑐᖏᓕᕋ ᑐᓴᖅᑎᑦᑎᔪᓐᓇᖅᑐᖅ 
ᖃᓄᐃᓕᐅᕐᓂᐅᓕᖅᑐᓂᒃ ᑕᒪᒃᑯᓄᖓ ᖃᐅᔨᔭᐅᔪᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑭᑕᒫᐸᓗᒃ ᑲᑎᒪᖃᑎᒌᑉᐸᑦᑐᒍᑦ, ᐃᓛᓐᓂᒃᑯᑦ ᓯᑎᒃᑯᑦ ᓄᓇᓕᐸᐅᔭᒃᑯᑦ 
ᑲᑎᖃᑎᒋᓂᖅᓴᕆᓲᕆᓪᓗᑎᒍᑦ. ᐅᓪᓗᒥᒧᑦ ᑎᑭᑦᑐᒍ, ᐅᖃᐅᓯᐅᖃᑦᑕᖅᑐᑦ ᑕᒪᒃᑯᐊᕈᓘᔭᑐᐃᓐᓇᐃᑦ ᓯᑎᑉ 
ᑭᙴᒪᒋᔭᖏᑦ ᐊᒻᒪᓗ ᖃᓄᐃᓕᐅᖅᑕᐅᖁᔭᐅᓯᒪᔪᑦ ᓯᑎᒃᑯᓐᓄᑦ. ᐱᔾᔪᑎᐅᔪᑦ ᓲᕐᓗ ᐊᑐᖅᑕᐅᒃᑲᓐᓂᕐᓂᐊᕐᓂᖏᓐᓄᑦ 
ᓴᓂᒃᑯᕕᒃᓴᐃᑦ ᐱᓕᕆᐊᖓᑦ, ᐱᔾᔪᑎᐅᔪᑦ ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᑦ ᐊᑭᖏᑦ ᐱᔾᔪᑎᒋᓪᓗᒋᑦ ᐃᒥᖓᑦ 
ᐅᐊᑦᑕᒃᑯᑕᖃᕐᕕᖓᓗ ᓯᑎᒃᑯᓐᓄᑦ ᑲᒪᒋᔭᐅᖃᑦᑕᖁᔭᐅᓂᖅᓴᐃᓕᕐᒪᑕ ᓇᓗᓇᐃᖅᑕᐅᓯᒪᓪᓗᑎᑦ 
ᑲᒪᒋᔭᐅᓂᖅᓴᐅᒍᒪᓪᓗᑎᑦ ᓯᑎᒃᑯ. 
 
ᐃᖏᕐᕋᔪᓕᕆᓂᐅᔪᖅ ᐃᓕᓴᕆᔭᐅᓯᒪᔪᖅ. ᐊᔪᕐᓇᐸᓗᓕᓚᐅᕐᓂᖓᓄ ᐊᐅᓚᑕᐅᓂᖓᓄ ᐃᖏᕋᔪᓕᕆᓂᖅ 
ᓄᓇᓕᐸᐅᔭᕐᒥ, ᐃᓕᓴᕆᔭᐅᓯᒪᔪᑦ. ᐅᐱᓐᓇᕋᓂ ᓇᓗᓇᐃᖅᓯᒪᔪᓄ ᐊᖏᔫᑎᓄ ᐱᓕᕆᐊᓂ ᓴᖅᑭᖅᓯᒪᔪ 
ᓄᓇᓕᐸᐅᔭᐅᔭᒥ ᐅᖃᐅᓯᕆᓯᒪᔭᕗ ᐱᔾᔪᑎᖃᓗᐊᖅᓯᒪᔪᑦ ᒫᓐᓇ ᐱᓕᕆᐊᖓᒋᐊᓖᑦ ᐊᖏᔫᑎᓄ ᐱᓕᕆᐊᓂ. 
ᐅᐱᓐᓇᕋᓂ ᖃᐅᔨᒪᓚᐅᖏᓇᑦᑕ ᑭᓯᐊᓂ ᒫᓐᓇᕋᑖᕈᓗᒃ ᑮᓇᐅᔭᖃᖅᑎᑕᐅᒃᑲᓂᕐᓂᐊᕋᑦᑕ, 
ᓄᖅᑲᖓᑎᑲᐃᓐᓇᓚᐅᖅᑕᕗ ᐅᖃᐅᓯᖃᕐᓂᐅᔪᖅ ᒫᓐᓇᒧ ᑭᓯᐊᓂ. 
 
ᒫᓐᓇ ᖃᐅᓕᒪᓕᕋᑦᑕ ᐊᖏᓂᓪᓚᕆᒋᓂᐊᖅᑕᖓᓂ ᑮᓇᐅᔭᖃᖅᑎᑕᐅᓂᖅ ᑲᑎᒪᖃᑎᖃᕐᐸᓪᓕᐊᓕᕐᑐᑦ ᓄᓇᓕᓂ 
ᐱᖃᓯᐅᑎᓪᓗᓂ ᓯᑎ, ᑕᑯᓂᐊᖅᑕᐅᓗᓂ ᐋᖅᑭᑦᓯᒪᓂᖓ. ᑖᒃᓱᒧᖓ ᐃᓚᒋᐊᕐᓗᒍ ᓄᐊᑦᑎᕙᓪᓕᐊᔪᒍᑦ 
ᑐᑭᓯᒋᐊᕐᕕᒃᓴᓂ ᐊᑐᖅᑐᒋ ᓄᓇᓕᒻᓂ ᓇᓗᓇᐃᕈᑎᑦ ᐱᓕᕆᐊᑦ ᑕᑯᓂᐊᕐᓗᒋ ᐊᔪᕐᓇᕈᑏᑦ ᓇᓂᔭᐅᔪᑦ ᓯᑎᒥ. 

ᑕᖅᑮᓂ ᒪᕐᕉᓂᐊᖅᑑᓐᓂ ᑭᖓᓪᓕᖅᐹᒥ ᐋᖅᑭᓂᐊᖅᑕᕗ ᑮᓇᐅᔭᖃᖅᑎᑦᑎᓂᕐᒧ ᐋᖅᑭᒃᓯᒪᔪᑦ. ᐱᖃᓯᐅᑎᓂᐊᕐᑐᖅ 
ᑮᓇᐅᔭᖃᖅᑎᑦᑎᓂᕐᒧ ᐋᖅᑭᒃᓯᒪᔪᖅ ᑖᒃᓰᔭᖏᑦᑐᓄ ᓄᓇᓕᓐᓄ ᑭᓯᐊᓂᓕ ᐊᑭᓇᐅᔭᖃᖅᑎᑦᑎᓂᕐᒧ ᐋᖅᑭᒃᓯᒪᔪᑦ 
ᐃᖃᓗᓐᓄ. ᑕᐃᒪᐃᓘᖅᑎᓪᓗᑕ ᐅᖃᐅᑎᓂᐊᖅᑕᕗ ᓯᑎᒃᑯ ᑲᑎᒪᔨᖏ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ ᐊᔪᕈᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕇᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᒋᓂᐊᖅᑲᒃᑲ ᑲᑎᒪᖃᑎᒋᓗᒋ ᑲᑎᒪᔨᐅᔪᑦ ᐊᒻᒪ ᑐᓴᕐᓗᑕ ᑐᓴᕈᒥᓇᖅᑐᓂ. 
ᐊᐃᑉᐸᖓ ᐊᐱᖅᑯᑎᒋᔭᕋ ᑮᓇᐅᔭᐃᑦ ᑐᓂᔭᐅᕙᑦᑐᑦ ᑖᒃᓰᔭᕈᑎᓄ. ᖃᐅᔨᒪᒐᒪ ᐊᕐᕌᒎᓐᓂ ᒪᕐᕉᓕᖅᑑᓐᓂ ᒐᕙᒪᒃᑯᑦ 
ᐱᖁᑎᖏᑦ ᖁᕙᕆᐊᖅᓯᒪᒻᒪᑕ ᐅᕙᓂ ᐃᖃᓗᓐᓂ. ᑖᓐᓇ ᒥᑭᔪᒻᒪᕆᐅᒻᒪᑦ, ᖁᕙᕆᐊᖅᐸᓚᐃᒻᒪᑦ $2000-ᓂ 
2003-2004 ᓇᓚᐅᑦᑖᖅᑕᐅᓯᒪᓪᓚᕆᑦᑐᓂ. 
 
ᖃᐅᔨᔪᒪᑐᐃᓐᓇᖅᑐᖓᓕ ᓱᒻᒪᑦ ᖁᕙᕆᐊᕐᓂᐅᔪᖅ ᐊᑭᑐᓂᕆᔭᖏ ᐱᖁᑏᑦ ᓄᓇᓕᒻᒥ ᓱᒻᒪ 
ᐊᖏᓪᓕᕙᓪᓕᐊᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑕᐅᓗᐊᖅᓯᒪᔪᖅ ᓂᐅᕕᕐᓂᕐᒥ ᓯᕗᓂᒃᓴᕗ ᐃᓪᓗᒥ. 
ᑖᓐᓇ ᑕᑯᔭᐃ ᐊᔾᔨᒌᖏᓐᓂᖓ ᐊᒥᓲᓂᖏ ᐱᔾᔪᑎᒋᓪᓗᒍ ᓂᐅᕕᕐᓂᑯᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑕᑯᓐᓇᖅᑐᒍ ᐊᑭᓖᕙᑦᑐᑦ $2000 ᑖᒃᓰᔭᕈᑎᓄ ᐃᓪᓗᒧ. ᓱᓕᕚ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ): ᒪᒥᐊᑉᐳᖓ, ᐃᒃᓯᕙᐅᑕᖅ. ᖁᕙᕆᐊᕐᓂᐅᔪᖅ 
ᑮᓇᐅᔭᐃᑦ ᑐᓂᔭᐅᔪᑦ ᐱᔾᔪᑎᓖᑦ ᑖᒃᓰᔭᕐᓂᕐᒧ ᖁᕙᕆᐊᖅᓯᒪᔪᖅ $100,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ.ᑮᓇᐅᔭᑖᑎᑦᑎᓂᕐᒧ ᐊᔾᔨᒋᖏᓐᓂᖓ ᐊᖏᓂᖓ ᑮᓇᐅᔭᖅᑖᖅᑎᑕᐅᔪᖅ ᒐᕙᒪᒃᑯ 
ᑐᓂᔭᖓ ᑖᒃᓰᔭᓂᕐᒧ ᑕᐃᒃᓱᒧᖓ ᐊᑕᐅᓯᕐᒧ ᐃᓪᓗᒧ ᐅᖃᐅᓯᕆᔭᖓ? ᑕᐃᒪᐃᒃᑲᓗᐊᖅᑎᓪᓗᒍ ᖃᖓ ᑕᑯᓛᖅᑭᑕ 
ᖁᕙᕆᐊᖅᑐᓂ ᐱᓕᕆᐊᓄ ᐱᕙᓪᓕᐊᔪᑦ ᒫᓐᓇᐅᔪᖅ? ᓄᑖᒥ ᐃᖅᑲᖅᑐᐃᕕᖃᕋᑦᑕ ᐃᓪᓗᒥ, ᓄᑖᖅ ᐋᓐᓂᐊᕕᒃ, 
ᐋᓐᓂᐊᕖᑦ ᐃᓪᓗᑦ. ᑖᒃᑯᓄᖓ ᐱᓕᕆᐊᓄ ᖃᖓ ᑕᑯᓂᐊᖅᑭᑕ ᑮᓇᐅᔭᖅᑖᖅᑎᑕᐅᓂᕐᒧ ᐱᔾᔪᑎᓖᑦ ᑖᒃᓰᔭᓂᕐᒧ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1332

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᑯᒃᓴᐅᔮᖏᑦᑐᑦ ᑭᓯᐊᓂ ᐃᓪᓗᐃᑦ 
ᐱᔭᕇᖅᓯᒪᓕᕐᐸᑕ ᐊᒻᒪ ᐊᒻᒪ ᐃᓪᓗᐃᑦ ᐊᐅᓚᓕᖅᑎᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ, ᐱᔭᕇᖅᐲᑦ? ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒋᑦ ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᑎᑦ. 
ᐊᐱᖅᑯᑎᒃᓴᖃᖅᑐᖓ ᐱᔾᔪᑎᓕ ᒪᑉᐱᖅᑐᒐᖅ J-7, ᑖᓐᓇ ᐃᓱᒪᒋᔭᖃᑦᑐᖅ ᓄᓇᕗᒻᒥ ᓄᓇᓕᖏᓐᓂᒃ. ᑕᒪᑐᒧᖓ 
ᓄᓇᑖᕈᑎᓄᑦ; ᐋᕐᑎᑯᓪ 23, ᐃᓱᒪᒋᔭᖃᑦᑐᖅ ᑮᓇᐅᔭᓂᒃ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᓲᕐᓗ, 
ᐱᙳᐊᖅᑐᓕᕆᔨᐅᔪᑦ. ᖃᓄᖅ ᑕᒪᓐᓇ ᐋᖅᑭᒃᓯᒪᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᑐᕌᖓᔪᑦ MTO-ᑯᓐᓄᑦ ᐊᒻᒪᓗ 
ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐃᓕᓐᓂᐊᕐᑎᑦᑎᖃᑦᑕᖅᑐᑦ ᑖᒃᑯᐊ MTO-ᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐊᐱᖅᑯᑎᐅᓚᐅᖅᑐᖅ ᓄᓇᓕᓐᓄ ᕼᐋᒻᓚᒃᑯᓐᓂᑦ, 
ᓂᕈᐊᖅᑕᐅᕕᒋᓯᒪᔭᓐᓂᒃ. ᐅᖃᖅᓯᒪᒻᒪᑦ ᑖᓐᓇ ᐋᕐᑎᑯᓪ 23 ᓄᓇᑖᕈᑕᐅᓯᒪᔪᓂ ᐊᑐᖅᑕᐅᔭᕆᐊᖃᕐᓂᖓᓂᒃ. 
ᖁᕕᐊᓱᒃᑐᖓ ᑐᓴᕋᒪ ᐱᓕᕆᐊᖑᓯᒪᒋᐊᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᒪᑐᒧᖓ ᓂᐅᕕᖃᑦᑕᖅᑐᓄᑦ ᐱᓕᕆᓂᐅᔪᑦ. 
ᐃᓱᒪᓪᓗᖓ ᐱᓕᕆᖏᓗᐊᕐᓂᑎᓐᓂᒃ ᓂᐅᕕᖃᑦᑕᖅᑐᓄᑦ ᐱᓕᕆᓂᕐᒥᒃ. ᐱᓗᐊᖅᑐᒥᒃ, ᐃᓄᐃᑦ 
ᑐᓴᐅᒪᑎᑕᐅᖏᓗᐊᖃᑦᑕᕐᒪᑕ. ᑐᒃᓯᕋᖃᑦᑕᓲᖑᒐᓗᐊᑦ ᓇᒥᓂᖅ ᑐᑭᓯᒍᒪᔭᒥᓂᒃ. ᐱᑕᖃᑦᑐᒋᓇᒍ ᓈᒻᒪᑦᑐᒥᒃ 
ᑐᑭᓯᐅᒪᔾᔪᑎᒥᒃ ᓂᐅᕕᖃᑦᑕᖅᑐᓄᑦ. ᐊᔪᓐᓇᕐᑐᒻᒪᕆᐊᓘᒻᒪᑦ ᑐᑭᓯᓇᓱᐊᖅᑐᓂᒃ ᓄᓇᓕᓐᓂ. 
 
ᓈᒻᒪᑦᑐᓂᒃ ᐱᓕᕆᔾᔪᑎᖃᑉᐱᑦ ᓂᐅᕕᖃᑦᑕᖅᑐᓄᑦ ᐱᓕᕆᓂᕐᒥ? ᑐᓇᖃᑦᑕᖅᑕᕗᑦ ᓄᓇᓕᓐᓂ ᑕᒪᑐᒧᖓ 
ᐊᑦᑕᓇᐃᖅᓯᒪᓂᕐᒧᑦ, ᐅᓗᕆᐊᓇᖅᑐᓄᑦ ᓂᐅᕕᐊᒃᓴᑦ ᐊᒻᒪᓗ ᑕᒪᒃᑯᐊᓘᓐᓃᑦ ᐅᑎᖅᑎᑕᐅᖃᑦᑕᖅᑐᑦ ᖃᓪᓗᓈᓂ, 
ᖃᐅᔨᒪᔭᐅᖏᑦᑐᑦ ᒫᓂ ᐅᕝᕙᓘᓐᓃᑦ ᐃᓄᓐᓄᑦ ᑎᑭᐅᑎᖃᑦᑕᖏᑦᑐᑦ ᖃᐅᔨᒪᔾᔪᑎᐅᔪᑦ. 
 
ᓂᐅᕕᖃᑦᑕᖅᑐᑦ ᖃᐅᔨᒪᒋᐊᓖᑦ ᑕᒪᒃᑯᓂᖓᓕᒫᖅ ᐃᓱᒫᓘᑎᐅᔪᓂᒃ. ᓂᐅᕕᖃᑦᑕᖅᑐᓄᑦ ᐱᓕᕆᕕᓯ 
ᐋᖅᑭᓱᖅᓯᒪᑦᑎᐊᖅᐸ ᐊᒻᒪᓗ ᐱᓕᕆᐊᖑᑦᑎᐊᖅᓯᒪᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᕗᑦ ᐅᕙᓂ ᓴᐳᔾᔨᓯᒪᓂᖅ 
ᐊᒻᒪᓗ ᐱᕙᓪᓕᐊᔪᓕᕆᓂᕐᒥ ᐊᒻᒪᓗ ᐊᒥᓱᑦ ᐅᕝᕙᓘᓐᓃᑦ ᐱᓕᕆᓂᕐᒧᑦ ᐊᔪᙱᔾᔪᓕᕆᓂᖅ, ᑖᒃᑯᓂᖓ 
ᐱᓕᕆᐊᖃᑉᐸᑦᑐᖓ ᐊᒻᒪᓗ ᐱᓕᕆᖃᑎᖃᑉᐸᑭᓪᓗᑕ ᐱᓕᕆᕕᐊᓂᒃ ᑲᓇᑕᐅᑉ ᒐᕙᒪᑐᖃᒃᑯᑎᒍᑦ 
ᖃᐅᔨᒪᓇᓱᒃᑎᐊᖅᑐᑕ ᑕᒪᓐᓇ ᑐᑭᓯᐅᒪᔾᔪᑎᐅᔪᑦ  

ᑕᒪᐅᖓᖅᑎᑕᐅᕙᑦᑐᖅ ᑐᑭᓕᐅᖅᑕᐅᓯᒪᒐᓗᐊᕐᒪᖔᖅ ᐃᓄᒃᑎᑐᑦ. ᑖᒃᑯᐊᓕ ᐱᒻᒪᕆᐅᓂᖅᐹᕆᔭᖏᑦ ᐱᓕᕆᐊᒃᓴᐃᑦ 
ᐱᓕᕆᐊᖑᖃᑦᑕᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᒍ ᑐᒡᓕᐊ ᐊᖓᔪᖅᑳᑉ, ᐊᐅᓚᑦᑎᖃᑦᑕᕐᒪ ᐃᓘᓇᖓᓂᒃ ᐱᓕᕆᕕᒻᒥᒃ, 
ᐊᕕᒃᓯᒪᓂᖃᕋᓗᐊᕐᕈᑦᑕ ᐱᓕᕆᐊᖃᑉᐸᑦᑐᒥᒃ ᓂᐅᕕᖃᑦᑕᖅᑐᑦ ᐱᓕᕆᔨᐅᔪᑦ ᐱᔪᓐᓇᓪᓚᒃᑐᑎᒃ. 
 
ᓈᒻᒪᑦᑐᒥᒃ ᓴᙱᓂᖃᑉᐱᑕ, ᐊᙳᑎᓯᒪᒍᓐᓇᕐᓗᑕ ᓂᐅᕕᖃᑦᑕᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ? ᓈᒻᒪᑉᐸᑦ 
ᐃᖅᑲᓇᐃᔭᖅᑎᐅᔪᑦ ᑕᕝᕙᓂ ᐊᕕᒃᓯᒪᓂᐅᔪᒥ ᖃᐅᔨᒪᓇᓱᒃᑎᐊᕐᓗᑎᒃ ᑕᒪᓐᓇ ᐊᑦᑕᓇᐃᖅᓯᒪᓂᐅᒋᐊᓕᒃ, 
ᐃᓛᓂᑯᓪᓘᓐᓃᑦ ᐅᑎᖅᑎᑕᐅᖃᑦᑕᖅᑐᑦ ᓂᐅᕕᐊᒃᓴᐃᑦ ᐊᑦᑕᓇᖅᑐᑦ. 
 
ᐱᓕᕆᐊᒃᓴᖅᑕᖃᑉᐸ ᐅᕝᕙᓘᓐᓃᑦ ᐊᕕᒃᓯᒪᓂᕐᒥᒃ ᑕᐃᑲᓂ ᐊᓪᓚᕕᒻᒥ, ᐱᑕᖃᑉᐸᑦ, ᑭᐅᒍᓐᓇᑎᐊᖅᑐᒥᒃ 
ᓄᓇᕗᒻᒥᐅᓄᑦ ᐊᒻᒪᓗ ᑐᓴᖅᑎᑕᐅᖃᑦᑕᕐᓗᑎᒃ ᐃᓱᒫᓘᑎᐅᔪᓂᒃ ᖃᐅᔨᒪᔭᕆᐊᖃᑦᑕᖏᓐᓂᒃ? 
ᓇᓗᓇᐃᖅᓯᖁᔭᕋᓗᐊᕐᕋ ᐱᑕᖃᕐᒪᖔᖅ ᑕᐃᒪᓐᓇᐃᑦᑐᒥᒃ ᐊᕕᒃᑐᖅᓯᒪᔪᒥᒃ ᐱᓕᕆᐊᖃᕈᓐᓇᑎᐊᖅᑐᒥᒃ ᑕᒪᒃᑯᓂᖓ 
ᐃᓱᒫᓘᑎᐅᔪᓂᒃ ᓄᓇᕗᒻᒥᐅᓄᑦ. ᖁᔭᓐᓇᒦ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐃᒃᓯᕙᐅᑕᖅ, ᕆᑦᔅ ᑕᒪᒃᑯᓇᙵᑦ ᐅᖃᐅᓯᖃᖅᑎᙳᓱᒃᑲᒃᑯ 
ᐃᖅᑲᓇᐃᔭᖅᑎᖁᑎᖃᕋᑦᑕ ᖃᒪᓂ'ᑐᐊᕐᒥᐅᒥᒃ ᑕᒪᒃᑯᓂᖓ ᐱᓕᕆᐊᖃᖅᐸᑦᑐᒥᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ ᑰᓕ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᓂᐅᕕᐊᒃᓴᓄᑦ ᐅᔾᔨᖅᓱᖅᑎᖃᓕᕋᑦᑕ ᐊᕕᑦᑐᖅᓯᒪᔪᒥᒃ ᐱᓕᕆᕝᕕᑦᑎᓐᓂᒃ 
ᐱᓕᕆᔨᖃᕋᑦᑕ ᖃᒪᓂ'ᑐᐊᕐᒦᑦᑐᓂ. ᒪᕐᕉᓐᓂᒃ ᖃᐅᔨᒪᔨᑖᓐᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᑕᐅᕙᓂᕐᒥᐅᑕᐅᓪᓗᑎᒃ 
ᐱᓕᕆᖃᑦᑕᖅᓯᒪᔪᒻᒪᕆᐅᓪᓗᑎᒃ ᓂᐅᕕᐊᒃᓴᓄᑦ ᐅᔾᔨᖅᓱᖅᑕᐅᔭᕆᐊᓕᓐᓄᑦ ᑐᕌᖓᔪᓂᒃ. 
 
ᓇᓗᓇᐃᖅᓯᔪᒐᑦᑕ ᐱᓕᕆᕝᕕᕗᑦ ᐋᖅᑭᒋᐊᖅᑕᐅᑎᓪᓗᒍ ᐊᐅᓚᓂᖓᓂᒃ ᐊᕐᕌᓂ ᐃᓚᐅᖃᑕᐅᒋᐊᖃᓕᔪᒐᑦᑕ 
ᑖᒃᑯᓄᖓ ᓄᑖᕐᒧᑦ ᐊᖏᔪᒻᒪᕆᒻᒧᑦ ᐱᓕᕆᕝᕕᒻᒧᑦ ᑲᒪᒋᓂᖅᓴᐅᔪᒪᓪᓗᒋᑦ ᑖᒃᑯᐊ ᓂᐅᕕᐊᒃᓴᓄᑦ ᐅᔾᔨᖅᓱᖅᑎᓄᑦ. 
ᑕᐃᒪᐃᒻᒪᑦ ᐊᖓᔪᖅᑳᖃᕆᐊᖃᓕᔪᒍᑦᑕ ᑕᐃᒪᐃᒻᒪᑦ ᐱᓕᕆᖃᑎᒋᓂᖅᓴᕆᒋᐊᖃᓕᔪᔭᕗᑦ ᐊᓪᓚᒡᕕᕗᑦ. 
 
ᓂᐅᕕᐊᒃᓴᓄᑦ ᐅᔾᔨᖅᓱᖅᑎᐅᔪᑦ ᐊᑐᐊᒐᓕᕆᔨᒃᑯᓐᓄᑦ ᐅᓂᒃᑳᓕᐅᖃᑦᑕᓕᕐᒪᑕ ᑐᓴᖅᑎᑦᑎᒋᐊᖃᖃᑦᑕᓕᖅᑐᑎᒃ. 
ᐱᔾᔪᑎᒋᓗᐊᙳᐊᖅᑕᖓᑦ ᑕᐃᒪᐃᓕᐅᕆᐊᖃᕐᓂᑦᑕ ᑲᒪᒋᒃᑲᓐᓂᕐᓂᖅᓴᕆᔪᒪᓕᔪᒐᑦᑎᒍ ᓂᐅᕕᐊᒃᓴᓄᑦ 
ᑐᑭᓯᒋᐊᕈᑎᖏᑦ. ᐱᒋᐊᖅᓯᒪᓕᖅᑐᒍ ᐱᓕᕆᐊᕐᒥᒃ ᐊᖏᔪᒥᒃ ᑕᒫᓂ ᐊᕐᕌᒍᒥ ᑲᒪᓪᓗᑕ ᒪᕐᕉᓐᓂᒃ ᐊᔾᔨᒌᙱᑦᑐᓂᒃ 
ᑐᑭᓯᒋᐊᕈᑎᒃᓴᐅᔪᓂᑦ. 
 
ᒥᓂᔅᑕᐅᔪᖅ ᓇᓗᓇᐃᖅᓯᖅᑲᐅᒻᒪᑦ ᐃᓄᒃᑎᑑᓕᖅᑎᑕᐅᓂᖏᑦ ᐊᒥᓱᑦ ᓂᐅᕕᐊᒃᓴᓄᑦ ᐅᔾᔨᖅᓱᖅᑎᓄᑦ 
ᑐᑭᓯᒋᐊᕈᑎᖏᑦ ᐱᔪᓐᓇᔪᔭᕗᑦ ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᓴᓇᔭᐅᓯᒪᔪᓕᕆᔨᒃᑯᑦ ᑲᓇᑕᒥ, ᒐᕙᒪᑐᖃᒃᑯᓐᓄᑦ 
ᑲᒪᒋᔭᐅᖃᑦᑕᕆᐊᖃᓕᖅᑐᓂ ᓂᐅᕕᐊᒃᓴᓄᑦ ᐅᔾᔨᖅᓱᖅᑎᓂᒃ. ᑭᖑᓪᓕᕐᓕ ᐱᓕᕆᐊᕆᒻᒪᕆᑦᑕᕗᑦᑕᐅᖅ 
ᐃᖅᑲᓇᐃᔭᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᓂᐅᕐᕈᑎᒃᓴᐅᔪᓂᒃ ᑐᑭᓯᒋᐊᕈᑎᓂᒃ 
ᑐᓂᐅᖅᑲᐃᔨᒋᓪᓗᒋᑦ ᐃᓕᓐᓂᐊᖅᑎᑕᐅᒐᔭᕐᒪᑕ ᐊᒻᒪᓗ ᐅᔾᔨᖅᓱᖅᑎᐊᕐᓂᖅᓴᐅᓕᕐᓗᑎᑦ ᓂᐅᕐᕈᑎᐅᔪᑦ ᒥᒃᓵᓄᑦ 
ᓂᐅᕕᐊᒃᓴᖃᖅᐸᑦᑐᓂᒃ. ᑕᒪᓐᓇ ᐱᓕᕆᐊᕆᑦᑕᖅᖃᕗᑦ. 

ᐃᓚᖓᑦ ᐱᔭᖅᑯᖅᑐᔪᕐᓕ ᓱᖏᐅᑎᑎᓪᓗᒋᑦ ᑕᒪᒃᑯᐊ ᑐᑭᓯᒋᐊᕈᑏᑦ ᑐᕌᖓᓂᖃᑦᑎᐊᕐᓂᖅᓴᐅᒐᔭᕐᒪᑕ 
ᐅᑭᐅᖅᑕᖅᑐᒧᑦ ᐊᒻᒪᓗ ᖃᐅᔨᒪᓇᖅᑎᐊᖅᑎᓪᓗᒋᑦ ᑖᒃᑯᐊ ᐃᓕᓐᓂᐊᖅᑎᓄᑦ ᓈᒻᒪᒃᑲᓗᐊᕐᒪᖔᑕ ᓄᓇᓕᐅᔪᓄᓪᓗ 
ᑕᒫᓂ ᐊᒻᒪᓗ ᐅᖃᐅᓯᕆᔭᐅᕙᒃᑐᓄᑦ ᑎᑎᕋᖅᓯᒪᓂᖏᑦ ᐊᔾᔨᖃᕐᓂᖅᓴᐅᖁᓪᓗᒋᑦ. ᖄᖓᒍᒃᑲᓐᓂᖅ, 
ᐱᓕᕆᖃᑎᒋᓂᖅᓴᕆᓕᕐᒥᔭᕗᑦ ᒪᓕᒐᓕᕆᔨᒃᑯᑦ, ᐱᖁᔭᕐᓂᒃ ᐊᒻᒪᓗ ᐊᑐᐊᒐᖏᓐᓂᒃ ᐱᓕᕆᖃᑦᑕᓕᕐᒪᑕ. 
ᒪᓕᒐᓕᕆᔨᑦᑎᓐᓂᒃ ᐃᖅᑲᓇᐃᔭᖃᑎᖃᑦᑎᐊᖅᐸᑉᐳᒍᑦ ᐱᖁᔭᖅᑎᒍᑦ ᒪᓕᑦᑎᐊᕋᓗᐊᕐᒪᖔᑦᑕ ᖃᐅᔨᒪᒐᓱᐊᖅᑐᑕ 
ᓂᐅᕕᐊᒃᓴᓄᑦ ᐅᔾᔨᖅᓱᑦᑎᐊᕐᓂᕐᒧᑦ ᐱᔾᔪᑎᓂᒃ. 
 
ᐊᓂᒍᕐᔫᒥᓯᒪᓕᖅᐸᑦ, ᑕᑯᓂᖅᓴᐅᔪᒪᒻᒥᔪᒍᑦ ᐱᕙᓪᓕᐊᔪᓂᒃ ᓂᐅᕕᐊᒃᓴᓄᑦ ᐅᔾᔨᖅᓱᕐᓂᕐᒥᒃ. ᐊᖏᖃᑎᒋᓪᓚᕆᑉᐸᕋ 
ᑕᒪᒃᑯᐊ ᐱᒻᒪᕆᐊᓘᒻᒪᑕ. ᐅᖃᖅᑲᐅᒐᕕᑦ ᐱᔾᔪᑎᒋᔭᐅᔪᒥᒃ ᐊᑐᖅᑕᐅᖃᑦᑕᖁᔭᐅᒍᓐᓃᖅᑐᓂᒃ ᓂᐅᕕᐊᒥᓂᕐᓂᒃ. 
ᑖᒃᑯᓄᖓ ᓂᐅᕕᐊᒃᓴᓄᑦ ᐅᔾᔨᖅᓱᖅᑎᓄᑦ ᑲᒪᒋᔭᐅᖃᑦᑕᙱᒃᑲᓗᐊᕐᒪᑦ. ᖃᐅᔨᒐᔭᖅᑐᓪᓕ ᑲᒪᒋᔭᖃᕆᐊᖃᕐᒪᖔᑕ 
ᖃᓄᐃᑦᑑᓂᖏᑦ ᐱᔾᔪᑎᐅᔪᑦ ᒪᓕᓪᓗᒋᑦ. ᓲᕐᓗᒃ, ᑐᓴᖅᑎᑦᑎᔪᖃᓚᐅᕐᒪᑦ ᐊᑐᖅᑕᐅᖃᑦᑕᖁᔭᐅᔪᓐᓃᖅᑐᓂᒃ 
ᓂᐅᕕᐊᒃᓴᕆᔭᐅᖃᑦᑕᖅᑐᒥᓂᕐᓂᒃ ᖃᐅᒻᒪᖅᑯᑎᒥᒃ. 
 
ᑐᓴᖅᑎᔪᔭᕗᑦ ᑖᒃᑯᐊ ᐅᐊᔭᓕᕆᔨᒃᑯᓐᓄᑦ ᖃᐅᔨᓴᖅᑏᑦ ᐊᒡᓚᕝᕕᖏᑦ ᐊᒻᒪᓗ ᐱᓕᕆᐊᖃᓲᖑᒻᒪᑦ 
ᐃᖅᑲᓇᐃᔭᖁᔭᐅᓕᕋᐃᒻᒪᑦ ᓂᐅᕕᐊᒃᓴᓄᑦ ᐅᔾᔨᖅᓱᖅᑎᒃᑯᓐᓂᒃ ᖃᐅᔨᒪᓇᑦᑎᐊᖁᓪᓗᒍ 
ᑐᓴᖅᑎᑦᑎᔪᖃᑦᑎᐊᖅᐸᒃᑲᓗᐊᕐᒪᖔᖅ ᐃᓄᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᐄ', ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᓇᓗᓇᐃᔭᐃᔪᓐᓇᕋᑖᕐᒪᑦ ᖃᓄᐃᓕᐅᕐᓂᕆᕙᑦᑕᖏᓐᓂᒃ 
ᓂᐅᕕᖅᐸᑦᑐᓄᑦ ᐅᔾᔨᖅᓱᖅᑎᒃᑯᑦ. 
 
ᐱᒻᒪᕆᐊᓘᒻᒪᑦ ᑐᑭᓯᒋᐊᕈᑎᐅᔪᓂᒃ ᑐᓴᖅᑎᑕᐅᔭᕆᐊᖃᖅᑐᖃᓕᕋᐃᒻᒪᑦ ᑕᖅᑲᒃᑯᓄᖓ ᐃᓄᓐᓄᑦ 
ᑐᓴᖅᑎᖃᑦᑕᕈᑦᑎᒍ. ᐅᕙᒃᑯᓪᓕ, ᑕᐃᒪ, ᐱᓕᕆᕝᕕᐅᔪᖅ ᑐᓴᖅᑎᑦᑎᖃᑦᑕᕆᐊᖃᖅᑐᒋᒐᒃᑭᑦ ᓂᐅᕕᐊᒃᓴᕆᔭᐅᕙᑦᑐ 
ᐊᑐᖅᑕᐅᖃᑦᑕᖁᔭᐅᒍᓐᓃᕋᐃᑉᐸᑕ ᖃᑯᑎᒃᑯᑦ ᓴᖅᑭᖅᑐᖃᓲᖑᒻᒪᑦ ᑕᐃᒪᐃᑦᑐᓂᒃ. ᑐᓴᖅᑎᑦᑎᖃᑦᑕᙱᒃᑯᔅᓯᒥᓕ, 
ᑭᒃᑯᓪᓕ ᑐᓴᖅᑎᑦᑎᖃᑦᑕᕋᔭᖅᐸᑦ? ᑕᐃᒪᓐᓇᐃᓕᐅᕋᓱᐊᕋᓗᐊᖅᑐᖓ. ᒥᓂᔅᑕᑉ ᑐᖏᓕᖓᑦ ᑭᐅᔪᓐᓇᕋᑖᕐᒪᑦ 
ᑕᒪᔅᓱᒥᖓ ᖁᔭᒋᕙᕋ. 
 
ᑲᑎᒪᔾᔪᑎᒃᓴᒥᒃ ᐅᖃᐅᓯᖃᕈᒪᒋᕗᖓ. ᐊᑕᐅᓯᖅ ᐱᔾᔪᑎᓕᒃ ᓇᓚᐅᑦᑖᕈᑎᐅᔪᑦ ᐊᐅᓚᑕᐅᓂᖏᑦ. ᓄᓇᓕᐅᔪᓂᒃ 
ᐃᓕᓴᕆᔭᐅᓯᒪᔪᒃᑯᑦ ᑮᓇᐅᔭᓂᒃ ᐃᑲᔫᓯᐊᖅᑖᕈᓐᓇᖅᑐᑦ ᐊᒥᓱᒻᒪᕆᐊᓘᔮᕐᒪᑕ, ᑖᒃᑯᐊ 
Hᐊᒻᒪᓚᒃᑯᓐᓃᙶᖅᓯᒪᙱᑦᑐᑦ, ᑎᒥᐅᔪᑦ ᓄᓇᓕᓐᓂ ᓇᐃᓴᓐᓯᖃᖅᑐᐃᓐᓇᐅᔪᒃᓴᐅᒻᒪᑦ ᐃᓕᓴᕆᔭᐅᓯᒪᔪᒥᒃ 
ᑮᓇᐅᔭᓂᒃ ᐃᑲᔫᓯᐊᖅᑖᕈᓐᓇᕐᓗᑎᑦ ᐊᒻᒪᓗ ᓚᐃᓴᓐᓯᑖᕈᓐᓇᑐᒃᓴᐅᒻᒪᑕᓗ ᑕᐃᒪᐃᑦᑐᓄᑦ ᓇᓚᐅᑦᑖᕈᑎᓄᑦ 
ᑮᓇᐅᔭᓕᐅᕋᓱᐊᕐᓂᐊᕐᓗᑎᑦ. 
 
ᒥᓂᔅᑕᐅᔪᕐᓕ ᑐᖏᓕᖓᓘᓐᓃᑦ ᕿᒥᕐᕈᒃᑲᓐᓂᕆᐊᖃᖅᑐᒋᙱᓚᔅᓯᒃᑯ ᑕᒪᒃᑯᐊ ᓚᐃᓴᓐᓯᑖᕈᓐᓇᕈᑏᑦ 
ᒪᓕᑦᑕᐅᒋᐊᓕᖏᑦ ᐱᔪᓐᓇᖁᓪᓗᒋᑦ ᑖᒃᑯᐊ ᓇᓚᐅᒃᑖᕈᑎᐅᔪᑦ, ᐱᓗᐊᖅᑐᒥᒃ ᕕᙴᖅᑎᑦᑎᔾᔪᑏᑦ ᓇᐃᓴᓐᓯᐅᔪᑦ, 
ᓄᖅᑲᕈᓐᓇᐃᓕᑎᑦᑎᓕᕐᒪᑕ ᑮᓇᐅᔭᖅᑐᓗᐊᖅᑐᑎᑦ ᓵᓚᖃᕋᓱᐊᖅᐸᑦᑐᑦ. ᐊᓯᐊᒍᑦ ᐱᕕᒃᓴᐅᙱᒻᒪᑦ, 
ᓱᕈᓯᐊᖀᓪᓗᐃᒃᑯᐊ, ᓴᒃᑮᕋᓗᐊᕋᐃᒻᒪᑕ, ᑮᓇᐅᔭᑦ ᐊᑐᖅᑕᐅᖔᓲᖑᒻᒪᑕ ᑮᓇᐅᔭᖅᑖᕋᓱᐊᖅᑐᑎᑦ ᓵᓚᖃᕋᓱᐊᖅᑐᓄᑦ 
ᑮᓇᐅᔭᓂᒃ ᐊᑐᖅᑕᐅᖔᓕᖅᑐᑎᑦ ᑕᒪᒃᑯᓄᖓ. 
 
ᐅᕙᓐᓄᓪᓕ ᐱᐅᔫᓱᒋᒐᒃᑯ ᓇᓚᐅᑦᑖᕈᑎᓄᑦ ᐱᓕᕆᐊᖃᕐᓂᕆᔭᓯ ᑭᓯᐊᓂᓕ ᕿᒥᕐᕈᔭᐅᓪᓚᕆᒐᓱᓚᐅᖅᓯᒪᕙᑦ ᐊᒻᒪᓗ 
ᐃᓱᒫᓘᑎᒋᔭᐅᔪᓂᑦ ᑲᑎᒪᔨᕋᓛᓅᖅᑎᑦᑎᓚᐅᖅᓯᒪᕕᓯᒃ ᐅᕝᕙᓘᓐᓃᑦ ᑕᖅᑲᒃᑯᓄᖓ ᐃᓄᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎ, ᑕᒪᓐᓇ 
ᕿᒥᕐᕈᔭᐅᒋᐊᖃᕐᒪᑦ; ᑕᒪᓐᓇᓗ ᐅᕙᓐᓄᑦ ᐅᖃᐅᓯᐅᖃᑦᑕᖅᓯᒪᓪᓗᓂ ᐊᒥᓱᐊᖅᑎ, ᐊᒻᒪᓗ ᑕᒪᒃᑯᐊ ᐊᑦᔨᒌᖏᑦᑐᑦ 
ᐊᔪᙱᔾᔪᑎᑖᖅᑎᑦᑎᓂᖅ ᐊᑦᔨᒌᖏᑦᑐᓂᒃ ᑲᑐᔾᔨᖃᑎᒌᓂᒃ. 
 
ᐊᖏᖅᑐᖓᑦᑕᐅᖅ ᑕᒪᓐᓇ ᐱᓕᕆᕕᑦᑎᒍᑦ ᐱᓕᕆᐊᖑᔭᕆᐊᓕᒃ ᑕᒪᕐᒥᑦᑎᐊᖅ ᕿᒥᕐᕈᔭᐅᓗᓂ ᐊᑐᖅᑕᐅᖃᑦᑕᖅᑐᑦ 
ᐊᑦᔨᒌᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ ᐊᔪᙱᔾᔪᑎᖃᑦᑎᑕᐅᔪᑦ ᐱᓕᕆᕕᒃᑯᑎᒍᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑯᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᐅᖃᕐᒪᑦ ᕿᒥᕐᕈᓂᐊᕐᓂᕋᑦᑐᓂ ᑖᔅᓱᒥᖓ 
ᓇᓚᐅᒃᑖᕈᑎᓄᑦ ᐊᔪᙱᔪᑎᑖᖅᑎᑦᑎᓂᕐᒥᒃ. ᑭᓯᐊᓂᓕ ᐊᒥᓱᐊᓗᒻᒪᑦ ᓇᓚᐅᒃᑖᕈᑎᓄᑦ ᑮᓇᐅᔭᐃᔭᖅᑎᓄᑦ 
ᐊᔪᓕᖅᓯᒪᔪᑦ, ᑕᒪᒃᑯᑎᑐᑐᐃᓐᓇᖅ ᐃᓄᐃᑦ ᐊᔪᓕᖃᑦᑕᖅᑐᑦ ᐃᒥᐊᓗᒻᒧᑦ. ᐃᓚᖏᑦ ᐃᓄᐃᑦ ᐅᑕᖅᑭᑐᐃᓐᓇᕈᒪᔪᑦ 
ᖃᖓᒧᑦ ᕕᙴᓛᕐᓕᕐᒥᒐᒥᒃ. 
 
ᖁᔭᒋᕙᕋ ᐊᖓᔪᖅᑳ ᐅᖃᕐᒪᑦ ᑕᐃᒫᒃ ᐊᒻᒪᓗ ᐃᑲᔪᖅᑐᖅᑐᒍᑦ ᐊᖓᔪᖅᑳ ᐅᖃᕐᓂᖓ ᕿᒥᕐᕈᔭᐅᓂᐊᕐᓂᕋᑦᑐᓂᐅᒃ, 
ᐱᑦᔪᑎᒋᓐᓗᒍ ᐋᖅᑭᒃᓯᒪᓂᐅᔪᖅ ᐊᓯᔾᔨᖅᑕᐅᒍᓐᓇᐸᓪᓚᐃᒻᒪᑦ, ᐱᓗᐊᖅᑐᒥ ᐊᖏᓂᖅᓴᐅᔪᓂ ᓄᓇᓕᓐᓂ 
ᑲᖏᖅᖠᓂᖅᑎᑐᑦ. ᐱᓇᓱᐊᕈᓯᖅᑕᒫᑦ ᑮᓇᐅᔭᐃᔭᖅᑐᖃᖃᑦᑕᖅᑐᖅ, ᑕᒪᒃᑯᑎᒎᓇ ᓇᓚᐅᒃᑖᕈᑎᓄᑦ 
ᐊᔪᙱᔾᔪᑎᖃᑦᑐᑎᒍᑦ ᓂᐅᕕᐊᒃᓴᖃᓲᑦ. ᐃᓛᓐᓂᒃᑯᑦ ᐳᓛᕆᐊᕈᓐᓇᖃᑦᑕᖏᑦᑐᒎᓪᓘᓐᓃᑦ. 
 
ᐊᒻᒪᓗ ᐊᓯᒃᑲᓐᓂᐊ ᐊᐱᖅᑯᑎᒐ ᑕᒪᑐᒧᖓ ᓇᓪᓕᐅᒃᑯᒫᓄᑦ. ᑕᐃᒃᑯᐊ ᐊᔪᙱᔾᔪᑎᑦ ᐱᓕᕆᐊᖑᕙᑦᑐᑦ 
ᐱᓕᕆᕕᐊᑎᒍᑦ ᐃᖅᑲᑦᑐᐃᕕᓕᕆᔨᒃᑯᑦ, ᐅᕝᕙᓘᓐᓃᑦ ᑖᒃᑯᑎᒎᓈᖃᑦᑕᖅᑲᑦ, ᑕᒪᑐᒧᖓᐃᓐᓇᐅᖏᑦᑐᑦ ᐃᖏᕐᕋᓲᓄᑦ 
ᓄᓇᓯᐅᑎᓄᑦ ᓇᓪᓕᐅᒃᑯᒫᑦ ᐃᓛᒃ ᐃᓱᒪᒐᒪ ᑕᒪᒃᑯᐊ ᓂᐅᕕᖃᑦᑕᖅᑐᑦ ᓇᓪᓕᐅᒃᑯᒫᓂᒃ ᓱᒋᐊᖃᒻᒪᖔᑕ 
ᓂᐅᕕᖃᑦᑕᖅᑐᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᑉᐳᖓ ᑭᓯᐊᓂᓕ ᓇᓗᓇᐃᖅᓯᕕᐅᒍᓐᓇᕈᒪ 
ᒪᓕᒐᓕᐅᖅᑎᒧᑦ, ᓇᓪᓕᐅᒃᑯᒫᖅ, ᐱᓕᕆᕕᖓᑎᒍᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᐱᓕᕆᐊᖃᑉᐸᒻᒪᑕ ᓇᓪᓕᐅᒃᑯᒫᓂᒃ, 
ᑭᓯᐊᓂᓕ ᓇᓕᐊᖑᒻᒪᖔᖅ ᑲᐅᔨᒪᓪᓚᕆᖏᑦᑐᖓ, ᓇᓕᐊᓐᓂᒃ ᐅᖃᐅᓯᖃᒻᒪᖔᖅ, ᖃᓄᐃᑦᑐᓂᒃ ᓇᓪᓕᐅᒃᑯᒫᓂᒃ. 
 
ᐃᒃᓯᕙᐅᑕᖅ: ᐃᒻᒪᖃ ᑰᓕ ᓇᓗᓇᐃᖅᓯᑦᑎᐊᕈᓐᓇᖅᑐᖅ. 
 
ᑰᓕ (ᑐᓵᔨᒃᑯᑦ): ᓇᓪᓕᐅᒃᑯᒫᑦ ᒪᑯᐊ ᒪᓕᒐᐃᑦ ᐊᒻᒪᓗ ᒪᓕᒐᕋᓛᖏᑦ ᓇᓪᓕᐅᒃᑯᒫᑦ, ᖃᐅᔨᒪᓪᓚᕆᖏᑦᑐᖓ 
ᑭᒃᑯᓐᓂᑦ ᐱᓕᕆᐊᖑᕙᒻᒪᖔᑕ, ᓲᕐᓗ ᐊᒥᓱᐊᓘᒻᒪᑕ ᓇᓪᓕᐅᒃᑯᒫᓄᑦ ᐊᑐᐊᒐᐃᑦ ᐅᕝᕙᓘᓐᓃᑦ ᒪᓕᒐᕋᓛᑦ 
ᐱᓕᕆᐊᕆᔭᕆᐊᖃᑉᐸᑦᑕᓄᑦ, ᒪᓕᒋᐊᖃᑉᐸᑦᑕᕗᓪᓘᓐᓃᑦ. ᑭᓇᑐᐃᓐᓇᖅ ᐱᓕᕆᐊᕐᒧᑦ ᓚᐃᓴᑖᕈᒪᒍᓂ 
ᐊᑭᓖᒍᓐᓇᕐᓂᖓᓄᑦ ᓇᓪᓕᐅᒃᑯᒫᖅ ᖁᑦᑎᑐᒻᒪᕆᐊᓘᒻᒪᑦ. ᓂᐅᕕᖃᑦᑕᖅᑐᑦ ᐱᓕᕆᔨᐅᔪᑦ ᐱᓕᕆᐊᖃᖏᑦᑐᑦ 
ᑕᐃᒪᓐᓇᐃᑦᑐᓂᒃ ᖃᓄᐃᓕᖓᓂᐅᕙᑦᑐᑦ, ᑲᒪᕙᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᖏᒃᑯᒪ, ᐱᓕᕆᕕᕗᑦ ᑲᒪᖏᑎᐊᖅᑐᑦ 
ᓇᓪᓕᐅᒃᑯᒫᓂᒃ; ᐱᓕᕆᐊᖑᖃᑦᑕᖅᓯᒪᔪᑦ ᐱᓕᕆᕕᐊᑎᒍᑦ ᐃᖅᑲᑦᑐᐃᕕᓕᕆᔨᒃᑯᑦ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑐᑭᓯᔪᖓ, ᐊᒻᒪᓗ ᐱᓕᕆᐊᕆᓂᐊᖅᐸᕋ ᑖᒃᑯᓄᖓᑦᑎᐊᖅ ᐱᓕᕆᕕᐅᔪᓄᑦ, ᐊᒥᓲᒻᒪᑦ 
ᓇᓪᓕᐅᒃᑯᒫᓂᒃ ᓂᐅᕐᕈᑎᖃᑉᐸᑦᑐᑦ ᐃᓄᐃᑦ ᓄᓇᕗᒻᒥ. ᐊᐱᕆᓂᐊᖅᐸᕋ ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ. 
ᑕᐃᒪᑲᓚᐅᖅ ᐅᕙᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ J-6 ᐅᖃᖅᓯᒪᒻᒪᑦ ᑕᒪᒃᑯᓂᖓ ᐱᓕᕆᐊᒃᓴᓄᑦ ᐊᒻᒪᓗ 
ᐱᔨᑦᑎᕈᑎᓄᑦ. ᐊᐅᔭᐅᓚᐅᖅᑐᒥ, ᐃᖃᓗᒃᑑᑦᑎᐊᖅ ᐊᓪᓚᕕᖓ ᐱᓕᕆᐊᖃᓕᖅᑐᑦ ᐃᖃᓗᒃᑑᑦᑎᐊᖅ 
ᐊᕕᑦᑐᖅᓯᒪᔪᓂ ᐊᓪᓚᒡᕕᐊᓂᒃ. ᓂᕈᐊᖅᑎᒋᓯᒪᔭᒃᑲ ᐅᖃᐅᓯᖃᕈᒪᔪᑦ ᐃᓱᒫᓘᑎᒥᓂᒃ ᐊᖓᔪᖅᑳᒧᑦ ᐊᒻᒪᓗ 
ᐊᓪᓚᒡᕕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒫᓘᑎᑕᖃᓚᐅᖅᑐᑦ ᓂᕈᐊᖅᑎᒋᓯᒪᔭᖏᓐᓂᒃ 
ᑎᑎᕋᖅᕕᒋᓯᒪᔭᒃᑲᑦ ᑐᓴᖅᑎᒐᓱᐊᖅᑐᒋᑦ ᐊᑐᐊᖅᓯᔾᔪᑕᐅᒋᐊᓕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᓱᒻᒪᑦ ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ, 
ᖃᓄᐃᒻᒪᑦ ᐊᐅᓛᖅᑕᐅᓯᒪᓕᖅᐸᑦ ᐃᖃᓗᒃᑑᑦᑎᐊᑉ ᐊᓪᓚᒡᕕᐊᓄᑦ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓅᑕᐅᓚᐅᕐᒪᑦ ᐃᖃᓗᒃᑑᑦᑎᐊᕐᒧᑦ, 
ᐱᔨᑦᑎᕈᑎᐅᔪᑦ ᑖᒃᑯᓄᖓ ᒪᕐᕉᓐᓄᑦ ᓄᓇᓖᓐᓄᑦ, ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ. ᒫᓐᓇᐅᔪᖅ ᐊᑐᓕᖅᑐᑦ 
ᐊᕕᑦᑐᖅᓯᒪᔪᑦ ᐊᓪᓚᒡᕕᖏᓐᓂᒃ ᐃᖃᓗᒃᑑᑦᑎᐊᕐᒥ ᐱᔨᑦᑎᖅᑎᐊᕐᓂᖅᓴᕆᔪᒪᓚᐅᕐᕋᑦᑎᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓃᓐᓂᑎᓐᓂᒃ ᐊᖓᔪᖅᑳ ᖃᐅᔨᒪᑎᒍᓐᓇᖅᐹᖓ ᑖᒃᑯ 
ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᐅᖅᓱᐊᓗᒃᑖᕐᓂᐊᕐᒪᖔᓯᑎᒃ ᐱᖓᓐᓇᖅᐸᓯᐊᓂᒃ ᕿᑎᕐᒥᐅᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑕᕝᕗᖓ ᑎᑭᐅᑎᙱᓱᖓᕋᑦᑕ. 
ᐱᓚᐅᕐᒥᔪᑦ ᐊᑦᔨᖓᓂᒃ ᑕᒪᒃᑯᑎᑐᓇ ᕿᑭᖅᑖᓗᒻᒥ ᐊᕕᑦᑐᖅᓯᒪᔪᑦ ᓄᓇᓕᖏᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᖃᐅᔨᒪᔪᖓ ᐱᓕᕆᐊᖃᕐᓂᐊᖅᑐᒍᑦ 
ᐅᖅᓱᐊᓗᓕᕆᓂᕐᒥᒃ ᑭᓯᓂᓕ ᑐᓴᖅᑎᑕᐅᑲᐅᑎᒋᔪᒪᑐᐃᓐᓇᖅᑐᖓ. ᐃᓄᖏᑦ ᒥᑦᑎᒪᑕᓕᒃᒥᐅᑦ 
ᓯᐊᒻᒪᑎᖅᓯᐅᓂᑰᒻᒪᑕ ᐊᒻᒪᓗ ᐱᓕᕆᕕᒃᑎᒍᑦ ᐱᓕᕆᐊᖃᑦᑐᑦ ᐃᓚᖏᓐᓂᒃ ᓄᓇᓕᓐᓂᑦ. 

ᑕᓪᓕᒪᐅᔪᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐅᖅᓱᐊᓗᓕᕆᔨᒃᑯᓐᓄᑦ ᑕᐃᑲᓂ. ᐅᖃᓪᓚᓐᓂᐊᕐᕋᒪ ᖃᓪᓗᓈᑎᑐᑦ. (ᑐᓵᔨᒃᑯᑦ 
ᐃᓱᓕᑉᐳᖅ): ᑖᒃᑯᐊ ᑕᓪᓕᒪᑦ ᐃᖅᑲᓇᐃᔮᖑᔪᑦ ᑲᒪᒋᔭᖃᑉᐸᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᔨᖓᑕ ᐊᐅᓚᓂᖓᓂᒃ 
ᕿᑭᖅᑖᓗᒻᒥᐅᑕᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ, ᐅᖃᐅᑎᖅᑲᐅᕕᑎᒍ ᓇᓕᐊᓐᓃᒻᒪᖔᕐᐱᑦ ᒪᑉᐱᖅᑐᒐᕐᒥ? 
 
ᐹᓇᐸᔅ (ᑐᓵᔨᒃᑯᑦ): ᐅᕙᓐᓂᖅᑲᐃ ᕿᒪᓗᐊᕐᓕᕋᒪ, ᐃᒃᓯᕙᐅᑕᖅ. ᐅᑎᕐᕕᒋᓂᐊᖅᐸᕋ ᑎᑭᐅᑎᒍᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐅᕙ, ᐹᓇᐸᔅ? 
 
ᐹᓇᐸᔅ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍ ᐊᖓᔪᖅᑳ ᐊᒻᒪᓗ ᐱᓕᕆᔨᖏᑦ ᐅᓪᓗᒥ ᖃᐃᒍᓐᓇᕐᒪᑕ. 
ᐅᑎᑲᐃᓐᓇᑐᐃᓐᓇᕈᒪᔪᖓ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᓐᓄᑦ ᑎᑎᕋᖅᓯᒪᔪᓄᑦ ᑲᑎᒪᔨᕋᓛᑦ ᑖᒃᓱᒧᖓ 
ᐅᑎᖅᑎᑦᑎᓂᕐᒧᑦ ᐱᓕᕆᐊᕐᒧᑦ ᐸᕐᓇᒍᑎ ᐊᑐᖅᑕᐅᓕᖅᑐᖅ. ᐊᖓᔪᖅᑳ ᐅᖃᑉᐸᓪᓚᐃᓚᐅᕐᒪᑦ ᒫᓐᓇᐅᔪᖅ 6-
ᖑᒋᐊᖏᓐᓂᒃ ᓄᓇᓖᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ, ᖃᐅᔨᒪᓂᐊᕐᕋᑦᑕ, ᐅᖃᐅᔾᔨᒍᓐᓇᕐᒪᖔᖅ ᐅᕙᑦᑎᓐᓂᒃ ᑕᒃᑯᐊ ᓄᓇᓖᑦ 6-ᖑᔪᑦ 
ᓇᓕᐊᖑᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 6-ᖑᔪᑦ ᓄᓇᓖᑦ ᐊᐱᖅᑯᑎᐅᔪᑦ ᐅᕙᓃᑦᑐᑦ 
ᐊᑭᓕᒃᓴᖏᓐᓂᒃ ᓄᖑᑎᕆᓇᓱᐊᕐᓂᕐᒧᑦ ᐸᕐᓇᒍᑎᒥ ᐅᑯᐊᖑᕗᑦ: 
 

• ᑲᖏᖅᖢᒑᐱᒃ; 
• ᓴᓂᕋᔭᒃ; 
• ᑕᓗᕐᔪᐊᖅ; 
• ᑰᒑᕐᔪᒃ' 
• ᖁᕐᓗᖅᑑᖅ ᐊᒻᒪᓗ; 
• ᕿᑭᖅᑕᕐᔪᐊᖅ 

 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕᒃᑲᓐᓂᐅᕙ, ᐲᑕᓴᓐ? 
 
ᐲᑕᓴᓐ: ᖁᔭᓐᓇᒦᖅᐸᕋ ᐊᖓᔪᖅᑳ ᑐᓴᖅᑎᒻᒪᑎᒍ. ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ ᖃᓄᑎᒋ 
ᐱᒻᒪᕆᐅᓂᖃᒻᒪᖔᑕ ᑮᓇᐅᔭᓕᕆᓂᒃᑯᑦ ᐊᔪᓕᕈᑎᒋᓯᒪᔭᐅᔪᑦ ᐊᑭᓕᒃᓴᖃᕐᓂᖏᑎᒍᑦ ᐊᒻᒪᓗ 
ᑮᓇᐅᔭᖅᑖᒃᓴᖏᑎᒍᑦ, ᑕᐃᒪᓐᓇᕈᓘᔭᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᒋᐊᖃᖅᑐᖓ ᒪᓕᒐᓕᐅᖅᑎᐅᖃᑎᓐᓄ; ᐱᓯᒪᖏᓇᒃᑭ 
ᐅᓪᓗᒥ ᐅᕙᓂ ᑭᓯᐊᓂ ᑐᓂᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᓐᓄ ᕿᒥᕈᓂᐊᖅᓗᒋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᐅᕙᑦᑎᓐᓂ ᐅᖃᐅᔨᒍᓐᓇᖅᑲ ᖃᓄᑎᒋ ᓇᓚᐅᑦᑖᖅᑕᐅᓯᒪᔪᑦ 
ᑖᒃᑯᓄᖓ ᐊᕐᕕᓂᓕᓐᓄ ᓄᓇᓕᓐᓄ ᐋᖅᑭᒃᓯᓇᓱᓐᓂᐊᕐᒪᖔᑕ ᐊᑭᓕᒃᓴᒦᒍᓐᓂᕋᓱᐊᕐᓂᕐᒥ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᒃᑲᓐᓂᕆᐊᖃᖅᑐᖓ; ᖃᐅᔨᒪᔪᖓ ᐊᔾᔨᒌᖏᒻᒪᑕ 
ᐊᑯᓂᐅᓂᖏ ᐋᖅᑭᒃᑕᐅᓯᒪᔪᑦ ᑖᒃᑯᓄᖓ, ᐊᒻᒪᓗᑦᑕᐅᖅ ᐃᓚᒋᐅᕈᑎᑦ ᐱᓇᓱᓐᓂᐊᕐᓂᖏᓐᓄ ᐃᓚᖏᓐᓄ 
ᕼᐊᒻᒪᓚᓄ ᐊᔪᕐᓇᐸᓗᑉᐸᒻᒪ ᐃᓚᖏᓐᓄ ᕼᐊᒻᒪᓚᓄ ᐊᑐᕋᓱᒃᑎᓐᓄᒋ ᐸᕐᓇᓯᒪᔭᖏᓐᓂ 
ᐊᑭᓕᒃᓴᐃᐸᓪᓕᐊᒐᓱᓐᓂᖏᓐᓄ. 
 
ᐱᔪᓐᓇᑎᒃᑯᕕᖓ ᐃᒃᓯᕙᐅᑕᖅ, ᑐᖏᓕᕆᔭᕋ ᐊᖓᔪᖅᑳᑉ ᐅᖃᐅᓯᕆᒃᑲᓐᓂᕈᓐᓇᖅᑕᖓ ᑖᒃᓱᒧᖓ ᐊᐱᖅᑯᑎᐅᔪᒧ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᔪᓯᒋᑦ, ᕇᑦᔅ. 
 
ᕇᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐅᔪᑦ ᓲᕐᓗ ᑲᖏᖅᑐᒑᐱ, ᓴᓂᕋᔭ, ᑕᓗᕐᔪᐊᖅ ᐊᒻᒪ ᑰᒑᕐᔪᒃ 
ᐊᑐᓕᖅᑎᑦᑎᒪᓪᓇᕆᑦᑐᑦ ᐸᕐᓇᓯᒪᔭᒥᓂ ᐊᑭᓕᒃᓴᐃᔭᓂᕐᒧ ᐊᒻᒪ ᐊᑭᓕᒃᓴᐃᕙᓪᓕᐊᓕᖅᑐᑎ. 
 
ᖁᓪᓗᖅᑑᒥ, ᐱᓕᕆᖃᑎᖃᖅᓯᒪᒐᑦᑕ ᐊᐅᓚᑦᑎᔨᒥ ᑎᒃᑯᐊᖅᑕᐅᓚᐅᖅᑐᒥ ᓄᓇᓕᒻᒥ. ᑭᖓᓪᓕᖅᐹᖅ ᐱᓚᐅᖅᑕᕗᑦ 
ᑮᓇᐅᔭᓕᕆᓂᕐᒧ ᑐᑭᓯᒋᐊᕐᕕᒃᓴᐃᑦ ᓯᕗᓄᐊᒋᐊᖅᑎᐊᖅᓯᒪᔪᑦ ᑕᐃᑲᓂ. ᐊᑭᓕᒃᓴᖃᐸᓗᒻᒪᕆᒻᒪᑕ, ᑭᓯᐊᓂ 
ᑲᒪᒋᔭᐅᑦᑎᐊᐸᓪᓕᐊᔪᑦ. 
 
ᐊᑕᐅᓯᖃᐃ ᓄᓇᓕᐅᔪᖅ ᐊᖏᓛᒥ ᐱᓇᓱᒋᐊᓕ ᐊᒻᒪ ᐊᑭᓕᒃᓴᖃᓛᖑᓪᓗᓂ ᕿᑭᖅᑕᕐᔪᐊᖅ. 
ᐱᕙᓪᓕᐊᓂᖃᑦᑎᐊᖅᓯᒪᔪ ᒫᓐᓇᐅᔪᖅ ᓇᑉᐸᖓᓃᓕᕐᑐᑦ ᓯᕗᓪᓕᖅᐹᖓᓂ ᐊᕐᕌᒍᒥ ᐊᑭᓕᒃᓴᐃᐸᓪᓕᐊᓂᕐᒧ, ᐊᒻᒪ 
ᐊᑭᓕᒃᓴᐃᐸᓪᓕᐊᓯᒪᒻᒪᕆᓕᕐᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕇᑦᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᕇᑦᔅ ᑐᑭᓯᑎᑦᑎᒋᐊᕈᓐᓇᕋᕕ. ᐅᖃᐅᔨᒍᓐᓇᖅᑭᑦ ᐅᕙᑦᑎᓐᓂ ᖃᓄᖅ 
ᐱᓇᓱᐊᖅᓯᒪᒻᒪᖔᑕ ᑖᒃᑯᐊ ᕼᐊᒻᒪᓚᐃᑦ ᐊᑭᓕᒃᓴᐃᔭᕐᐸᓪᓕᐊᓂᖏᓐᓄ ᐸᕐᓇᓯᒪᔭᖏᓐᓂ ᐊᒻᒪ ᐃᑲᔫᑎᓂ 
ᑐᓂᓯᖃᑦᑕᓕᕐᓗᒋ? ᐃᖅᑲᓇᐃᔭᖅᑎᓂ ᓄᖅᑲᑎᑦᑎᓂᐅᕙ ᐅᕝᕙᓘᓐᓃᑦ ᓇᑲᑎᕆᓂᖅ ᐱᓕᕆᐊᓂ ᐊᒻᒪ 
ᐱᔨᑦᑎᕋᐅᑎᓂ? ᐊᖏᔪᓂ ᐱᓕᕆᓚᐅᕐᐸᑦ ᐊᑐᓕᖅᑎᑕᐅᓗᑎ ᓈᒻᒪᓵᖅᑐᒥ ᐊᑭᓕᒃᓴᐃᕈᓐᓇᓂᐊᕐᖓᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᓛᖑᔪᖅ ᓇᓗᓇᐃᕈᑎᒋᓂᐊᖅᑕᖓ ᐅᖃᖃᑎᖃᕐᓂᖅ 
ᑲᑎᒪᔨᖏᓐᓂ ᐊᒻᒪ ᓇᓪᓕᐊ ᐱᓕᕆᐊᑦ ᐊᒻᒪ ᐱᔨᑦᑎᕋᐅᑏᑦ ᕿᒥᕈᓚᐅᖅᑕᖏᓐᓂ ᐊᑭᓕᒃᓴᐃᐸᓪᓕᐊᓂᕐᒧ. 
 
ᓱᓖᓛᒃ, ᐊᔾᔨᒌᔮᖏᑦᑐᑦ ᐊᕐᕌᒍᒥ ᐊᑐᖅᑐᒃᓴᓂ ᐊᓯᐊᓄ, ᑭᓯᐊᓂᓕ ᑲᑎᒪᖃᑎᖃᕐᓂᖅ ᑲᑎᒪᔨᓂ ᑖᒃᑯᓇᓂ 
ᑕᑯᔭᕙᑦᑐᑦ ᐊᒻᒪ ᓇᓗᓇᐃᕈᑕᐅᓪᓗᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕋᓱᕋᑖᖅᑐᖓ ᐃᓚᖏᓐᓂ ᐊᒃᓱᕈᓐᓇᖅᑐᖃᕐᖓᑦ ᐃᓱᒪᓕᐅᕈᑕᐅᔪᓂᑦ. 
ᐃᓱᒪᓪᓗᖓ ᖃᖓ ᐊᖓᔪᖅᑳ ᐊᑲᐅᖏᓕᐅᕈᑎᖃᓕᕐᓂᕐᐸᑦ ᑮᓇᐅᔭᓕᕆᓂᕐᒧ, ᐃᓱᒪᒋᔭᕋ ᖃᓄᖅ ᐱᒻᒪᕆᐅᓂᖏᓐ 
ᐃᖅᑲᓇᐃᔮᑦ ᓇᑲᑎᖅᑕᐅᓪᓗᑎ ᐊᑦᑐᖅᓂᖃᓲᖑᒻᒪ ᑭᓇᒃᑯᓕᒫᓂᒃ. ᐊᑕᐅᓯᖅ ᐃᖅᑲᓇᐃᔮᖅ ᓄᓇᓕᕋᓛᖑᔪᒥ 
ᖃᓂᒋᔮᓃᒻᒪ $40,000 ᑮᓇᐅᔭᑎᒍᑦ. ᒪᕐᕉᒃ ᐅᕝᕙᓘᓐᓃᑦ ᐱᖓᓱᐊᖅᑎᓲᑦ. ᐱᒻᒪᕆᐅᔪᖅ, ᑕᐃᒪ ᑮᓇᐅᔭᖏᑦ 
ᓄᖑᑉᐹᓕᕈᑎᒃ. 
 
ᐊᕐᕌᒍᑕᒫᑦ ᓴᖅᑮᓇᖅᑑᔮᕐᒪᑦ. ᐃᑉᐸᒃᓴᖅ ᐅᖃᐅᓯᕆᓚᐅᕐᒥᔭᕋ. ᐊᕐᕋᒍ ᐃᓚᖓᓂ ᐊᒥᓲᓪᓗᑎ, ᐃᓚᖏᓐᓂ 
ᐊᒥᓲᓂᖅᓴᐅᓪᓗᑎ, ᐃᓚᖏᓐᓂ ᐊᕐᕌᒍᓂ ᖃᑦᑏᓐᓇᐅᓂᖅᓴᐅᓪᓗᑎ, ᐊᑲᐅᖏᓕᐅᕈᑕᐅᖏᓐᓇᖅᑐᖅ. 
 
ᐃᓱᒪᔪᖓᓕ ᐱᓕᕆᕕᐅᔪᖅ ᐅᖃᕈᓐᓇᕐᒪᖔᖅ ᖃᓄᖅ ᓇᓗᓴᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᐊᒻᒪ ᐃᓄᓐᓄ 
ᐊᒻᒪ ᒪᐃᔭᓄ ᐊᒻᒪ ᑲᑎᒪᔨᓄ ᐃᓚᒋᔭᐅᒻᒪᑕ ᐃᓚᖏᑎᒍ ᐊᑭᓕᖅᓱᑕᐅᓐᓇᑎ ᐃᖅᑲᓇᐃᔭᖅᑐᑦ. ᖃᐅᑕᒫᖅᓯᐅᑎᓂ 
ᐃᖅᑲᓇᐃᔮᖃᕐᒪᑕ. ᐊᔪᕐᓇᐸᓗᒻᒪᑦ ᐊᐅᓚᑦᑎᓇᓱᐊᖅᑐᓂ ᓄᓇᓕᐅᔪᒥ, ᐱᓗᐊᖅᑐᒥ ᑭᓪᓕᖃᖅᑎᑕᐅᑎᓪᓗᒋ, 
ᐱᕚᓪᓕᕈᑎᖃᖏᒻᒪᑕ ᖁᕙᐸᓪᓕᐊᑎᓐᓇᒋ ᑖᒃᓰᑦ ᐊᒻᒪ ᑕᒪᒃᑯᐊᒐᓚᐃᑦ. ᐅᓪᓗᒥᐅᓕᕐᑐᖅ ᐱᒡᒐᓇᖏᒻᒪᑦ. 
 
ᖃᐅᔨᔪᒪᔪᖓᓕ ᐱᓕᕆᕕᐅᔪᖅ ᐃᓱᒪᓯᒪᒻᒪᖔᑕ ᐊᑲᐅᖏᓕᐅᕈᑎᐅᔪᓂ ᐊᕐᕌᒍᓂ ᑕᓪᓕᒪᐅᓕᖅᑐᓂ ᕼᐊᒻᓚᐃᑦ 
ᐊᑭᓕᒃᓴᓂᖃᖅᑕᑦᑐᑎ ᐊᒻᒪ ᐃᖏᕋᔪᑎᒃᓴᒥ ᐃᓕᓯᓗᑎ ᐊᒻᒪ ᐸᓇᐃᓗᑎ ᓄᓇᓕᐅᔪᓄ ᐃᓕᓴᕆᔪᓐᓇᖅᑕᖏᓐᓂ 
ᐊᑲᐅᖏᓕᐅᕈᑎᓂ ᐊᖏᓪᓕᓗᐊᓚᐅᖅᑎᓐᓇᒋ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᔭᕋᓕ ᐊᑐᕐᓂᖅᐹᕆᔪᓐᓇᖅᑕᕗ ᖃᐅᔨᓴᕐᓂᐅᔪᖅ 
ᐊᒻᒪ ᖃᐅᔨᓴᕐᓂᐅᑉ ᐱᕙᓪᓕᐊᓂᖓ ᐊᑐᓂ ᓄᓇᓕᐅᔫᑉ ᖃᓄᐃᓕᖓᓂᖏ. ᐅᑎᑲᐃᓐᓇᕐᓗᖓ ᐃᓚᖏᓐᓄᑦ 
ᐅᐊᑦᑎᐊᕈ ᐅᖃᐅᓯᕆᖅᑲᐅᔭᖏᓐᓄᑦ, ᐄ, ᐱᔭᕐᓂᖏᒻᒪᕆᑦᑐᓂᒃ ᖃᓄᖅᑑᕈᑎᖃᕋᓱᐊᖅᑐᑦ ᑕᒪᐅᓇ ᐱᓕᕆᓂᒃᑯᑦ. 
 
ᐅᖃᕋᑖᕐᒪᑦ ᒪᓕᒐᓕᐅᖅᑎᐅᖃᑎᒐ, ᓄᖅᑲᑦᑎᑕᐅᔪᖃᑉᐸᒻᒪᑦ, ᐅᕝᕙᓘᓐᓃᑦ ᐃᑲᕐᕋᖏᑦ ᓇᑲᑎᖅᑕᐅᓪᓗᑎᒃ 
ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ. ᑮᓇᐅᔭᒃᑖᒃᓴᑦ ᐊᖏᔪᒻᒪᕆᐊᓗᒃᑯᑦ ᐃᓱᒫᓘᑎᐅᒥᔪᑦ ᐊᒻᒪᓗ 
ᓇᑲᑎᕆᓂᖅ ᑮᓇᐅᔭᖅᑐᕈᑎᓂᒃ. ᑕᒪᓐᓇᓕ ᐱᓕᕆᐊᖑᔪᑦ ᐊᑐᖅᑕᐅᖃᑦᑕᖅᑐᖅ ᓄᓇᓕᓐᓄᑦ ᑭᓯᐊᓂᓕ ᐱᑕᖃᑦᑐᖅ 
ᐱᔭᓐᓂᖏᑦᑐᓂᒃ ᖃᓄᖅᑑᕈᑎᐅᒋᐊᓕᓐᓂᒃ ᑖᒃᑯᑎᒎᓇ ᐱᓕᕆᓂᒃᑯᑦ ᓄᓇᓕᒃᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᐅᖃᐅᓯᕆᔭᖓᓄᑦ. ᐃᓚᖓ ᐊᓪᓚᑎᑦᑕ 
ᒪᐃᔭᖑᑎᓪᓗᖓ ᐅᖃᐅᔾᔨᖃᑦᑕᓚᐅᖅᓯᒪᔪᖅ ᐅᕙᓐᓂᒃ ᐊᐱᖅᓱᕈᑎᖃᑦᑎᓪᓗᖓ ᑮᓇᐅᔭᓕᕆᓂᕐᒥᒃ, 
ᐅᖃᐅᑏᓐᓇᓚᐅᖅᓯᒪᒻᒪᖓ ᑮᓇᐅᔭᐃᑦ ᓄᖅᑲᖃᑦᑕᕐᓂᕋᑦᑐᓂᒋᑦ ᐃᒻᒥᓄᑦ, ᐊᓪᓚᒃᑎᒧᑦ. 
ᓂᓪᓕᐊᔾᔪᑎᒋᖃᑦᑕᓚᐅᖅᓯᒪᔭᕋ ᐊᒻᒪᓗ ᐊᖏᖃᑎᒋᖏᓂᕋᖅᑐᒍᑦ, ᑮᓇᐅᔭᐃᑦ ᓄᖅᑲᖃᑦᑕᕐᒪᑕ ᒪᐃᔭᒃᑯᑦ ᐊᒻᒪᓗ 
ᑲᑎᒪᔨᑎᒍᑦ. ᑐᑭᓯᐅᒪᑦᑎᐊᐸᓪᓚᐃᖏᑦᑐᑦ ᐱᓕᕆᐊᕆᔭᒥᓂᒃ ᐊᓪᓚᒃᑏᑦ ᐊᒻᒪᓗ ᑮᓇᐅᔭᓕᕆᔨᐅᔪᑦ ᐊᒻᒪᓗ ᑲᑎᒪᔩᑦ. 
 
ᐃᓚᖓᑦᑕᐅᖅ ᐃᓕᒍᑎᒋᓚᐅᖅᓯᒪᒻᒥᔭᕋ ᒪᐅᔭᐅᑎᓪᓗᖓ ᓄᓇᓕᓐᓂ ᑮᓇᐅᔭᓕᕆᔾᔪᑎᐅᔪᖅ ᐊᒃᓱᒻᒪᕆᐊᓗᒃ 
ᐱᔭᕆᐊᑐᓚᐅᖅᓯᒪᔪᖅ ᐊᒻᒪᓗ ᐊᑐᓕᖃᑦᑕᖅᑐᓂ ᒪᐅᖓ 30 40-ᓘᓐᓃᑦ ᒪᑉᐱᖅᑐᒐᕐᓂᒃ ᑮᓇᐅᔭᓕᕆᓂᕐᒧᑦ 
ᑎᑎᕋᖅᑕᐅᓯᒪᔪᓂᒃ ᒪᕐᕉᒃ ᐱᓇᓱᐊᕈᖅᑕᒫᑦ ᑲᑎᒐᐃᒐᑦᑕ. ᖃᐅᔨᒪᔪᐃᓐᓇᐅᒐᑦᑕ, ᒐᕙᒪᓕᕆᔨᐅᓂᐊᕐᓗᑎᑦ 
ᐊᐅᓚᑦᑎᓗᑎᒃ $1 ᐱᓕᐊᓐ ᒐᕙᒪᒥᒃ, ᐅᕝᕙᓘᓐᓅᑦ $1 ᐱᓕᐊᓐ ᑲᓴᓂᒃ, ᑮᓇᐅᔭᓕᕆᓂᕐᒧᑦ ᓵᑕᔅᓴᐅᖃᑦᑕᕐᓂᖅ 
ᐊᒻᒪᓗ ᐅᖃᓕᒫᕈᓐᓇᕐᓂᖅ ᑮᓇᐅᔭᓕᕆᓂᕐᒧᑦ ᑎᑎᖃᖅᓯᒪᔪᓂᒃ ᐱᒻᒪᕆᐅᕗᖅ, ᐊᑦᔨᑐᐃᓐᓇᖓᑦᑕᐅᖅ 
ᕼᐊᒻᓚᒃᑯᑎᒍᑦ. ᐅᖃᓕᒫᕋᓐᓂᖅᑐᖅ ᐊᒻᒪᓗ ᑐᑭᓕᐅᕋᕐᓂᖅᑐᖅ ᑮᓇᐅᔭᓕᕆᓂᕐᒧᑦ ᑐᑭᓯᐅᒪᔾᔪᑎᑦ ᐱᒻᒪᕆᐅᕗᖅ 
ᑭᒃᑯᐃᓐᓇᕐᓄᑦ. 
 
ᐃᓱᒪᑐᐃᓐᓇᖅᑐᖓ ᐱᓕᕆᕕᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ ᐱᔭᕆᐊᑭᓪᓕᑎᕆᓂᕐᒥᒃ ᑮᓇᐅᔭᓕᕆᓂᕐᒧᑦ 
ᐱᓕᕆᓂᐅᕙᑦᑐᒥᒃ ᐊᕿᑦᑐᒥᒃ ᑖᒃᑯᐊ ᕼᐋᒻᓚᒃᑯᑦ ᐊᑐᖃᑦᑕᖅᑕᖓᓂᒃ ᐱᔭᕆᐊᑭᓐᓂᖅᓴᐅᓂᐊᕐᒪᑕ ᑐᑭᓕᐅᕐᓗᒋᑦ 
ᐊᒻᒪᓗ ᕿᓚᒥᐅᓂᖅᓴᖅ ᖃᐅᔨᒍᓐᓇᕐᓗᑎᑦ ᑕᑯᓇᑐᐃᓐᓇᐃᓗᕐᑎᑦ ᒪᕐᕉᓐᓂᒃ ᐱᖓᓱᓂᓪᓘᓃᑦ ᒪᑉᐱᖅᑐᒐᕐᓂᒃ 
ᐃᒃᓯᕚᕆᐊᖃᖏᓪᓗᑎᓪᓕ ᑕᑯᓇᓪᓗᑎᒃ 40-ᓂᑦ ᒪᑉᐱᖅᑐᒐᕐᓂᒃ ᒪᕐᕉᒃ ᐱᓇᓱᐊᕈᓯᖅᑕᒫᑦ. 
 
ᐊᖓᔪᖅᑳ ᑕᒪᑐᒧᖓ ᓂᓪᓕᐅᑎᖃᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓇᓗᓇᐃᔭᐃᔾᔪᑎᐅᔪᑦ ᑖᒃᑯᐊ MTO 
ᓴᖅᑭᑎᓯᒪᔭᖏᑦ ᐱᒻᒪᕆᐊᓘᒥᔪᑦ ᐊᒻᒪᓗ ᐊᑐᕋᔅᓴᐅᓪᓗᑎᒃ ᑲᑎᒪᔨᓄᑦ. 
 
ᐊᒻᒪᑕᐅᖅ, ᐃᒃᓯᕙᐅᑕᖅ, ᐊᑐᐃᓐᓇᖃᑦᑎᑦᑎᔪᒍᑦ ᐱᔭᕆᐊᑭᑦᑐᓂᒃ ᐊᑐᖅᑕᐅᒍᓐᓇᖅᑐᓂᒃ ᑮᓇᐅᔭᓕᕆᓂᕐᒧᑦ 
ᐅᓂᒃᑳᖃᑦᑕᓂᕐᒥᒃ ᑲᑎᒪᔨᓄᑦ. ᐊᑐᖅᑕᐅᕙᓕᖅᑐᓄᑦ , ᐅᖃᕋᑖᕋᒪ, ᖁᓚᖏᑎᐊᖅᑐᖓ ᐱᑕᖃᕐᓂᖅᓴᐅᓕᖅᑐᒍᑦ 
ᐊᑐᖅᑕᐅᒍᓐᓇᖅᑐᓂᒃ ᖃᐅᔨᔾᔪᑎᐅᒍᓐᓇᖅᑐᓂᒃ ᓯᕗᓂᐊᒍᑦ ᓄᓇᓖᑦ ᐊᑭᓕᒃᓴᑖᓗᐊᕐᓚᐅᖏᓐᓂᖏᓐᓂ. ᖁᔭᓐᓇᒥᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᑦ ᐊᖓᔪᖅᑳ. ᒪᑉᐱᖅᑐᒐᖅ J-7-ᒨᑲᐃᓐᓇᕈᒪᔪᖓ, 
ᐅᖃᐅᓯᖅᑕᖃᒻᒪᑦ ᑕᐃᒪᐃᓪᓗᐊᑎᑦᑎᓂᕐᒥᒃ. ᐅᖃᖅᓯᒪᔪᖅ ᓄᓇᓖᑦ ᑖᒃᓰᔭᕐᓂᕐᒧᑦ ᐊᔪᙱᑎᑦᑎᔪᑦ, ᑕᕝᕙᓂ 
ᐱᓕᕆᐊᕐᓄᑦ ᐸᕐᓇᒍᑎᒥ, ᒪᑉᐱᖅᑐᒐᖅ J-16-ᒥ, ᓯᕗᓪᓕᐅᔾᔭᐅᔪᒪᔪᑦ 2005/2006-ᒧᑦ; ᓴᓇᓚᐅᖅᑐᑦ 
ᑐᙵᕕᒃᓴᖓᓂᒃ ᐊᓯᔾᔨᖅᑕᐅᓂᖓᓄᑦ ᕼᐋᒻᓚᒃᑯᑦ ᓄᓇᓖᑦ ᑖᒃᓰᔭᕐᓂᕐᒧᑦ ᐊᔪᙱᔾᔪᑎᑦ. ᐱᖓᓱᑦ ᑎᓴᒪᓪᓗᑭᐊᖅ 
ᐊᕐᕌᒎᓚᐅᖅᑐᖅ, ᐅᖃᓕᒫᓚᐅᖅᓯᒪᒐᒪ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥᒃ ᑐᓴᕋᓴᓕᐊᖑᕙᑦᑐᓂ ᕿᓂᖅᑐᖃᑦᑎᓪᓗᒍ 
ᖃᐅᔨᒪᔨᑕᒥᒃ ᐃᑲᔪᕐᓂᐊᖅᑐᒥᒃ ᐋᖅᑭᒃᑎᕆᑎᓪᓗᒋᑦ ᑐᙵᕕᒃᓴᖓᓂᒃ ᓄᓇᓖᑦ ᑖᒃᓰᔭᕐᓂᕐᒧᑦ ᐊᔪᖏᔾᔪᑎᓄᑦ. 
 
ᑕᑯᓇᓐᓂᐊᕐᓚᐅᖅᓯᒪᔪᑦ ᖃᖏᖅᖠᓂᕐᒥᒃ ᐊᒻᒪᓗ ᐃᖃᓗᒃᑑᑦᑎᐊᕐᒥᒃ ᑕᐃᒃᓱᒪᓂ. ᐃᖅᑲᐅᒪᔪᖓ 
ᖃᐅᔨᒋᐊᖅᕕᒋᓚᐅᖅᓯᒪᒐᒃᑯᑦ ᐃᓚᖓ ᑐᒡᓕᐊ ᐊᖓᔪᖅᑳᓯ ᑕᐃᒃᓱᒪᓂ ᐅᖃᖃᑎᒋᔪᒪᓪᓗᒍ ᐊᒻᒪᓗ 
ᐅᑎᕐᓂᐊᕐᓚᐅᖅᓯᒪᔪᖅ ᐅᕙᓐᓄᑦ. ᐲᖅᑕᒥᓂᐅᔮᕐᒪᑦ ᓄᓇᕐᔪᐊᕐᒥᒃ ᑭᓯᐊᓂᓕ ᐅᓇ ᐅᖃᐅᓕᒫᓕᕋᒃᑯᑦ ᐱᓕᕆᐊᕐᓄᑦ 
ᐸᕐᓇᒍᑎᒥ. ᐃᒻᒪᖃ ᓇᓗᓇᐃᖅᓯᒍᓐᓇᖅᑐᑎᒃ ᐅᕙᑦᑎᓐᓄᑦ ᖃᓄᖅ ᐱᓕᕆᕕᒃᑯᑦ ᐸᕐᓈᖃᒻᒪᖔᑕ ᑕᒪᑐᒧᖓ 
ᓄᓇᓖᑦ ᑖᒃᓯᔮᕐᓂᕐᒧᑦ ᐊᔪᙱᔾᔪᑎᖏᓐᓄᑦ ᓄᓇᕗᒻᒧᑦ Hᐊᒻᓚᖃᓕᕇᓪᓗᓂ. ᖁᔭᓐᓇᒦᒃ, ᐃᒃᓯᕚᐅᑕᖅ. 

ᐃᒃᓯᕙᐅᑕᖅ: ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᐊᖅᑎ ᑕᒪᓐᓇ ᓄᐃᖃᑦᑕᖅᓯᒪᔪᑦ ᐊᕐᕌᒍᓚᐅᖅᑐᓂ. 
ᐅᖃᖃᑎᖃᖅᓯᒪᑎᓪᓗᑕ ᐃᓚᖏᓐᒃ ᓂᓇᓖᑦ ᖃᓄᖅᑑᕈᑎᐅᓯᔪᖅ ᑐᕌᖓᓂᖅᓴᐅᓯᒪᔪᖅ ᐱᑦᔪᑕᐅᔪᒧᑦ 
ᐅᖃᐅᓯᕆᔭᐅᑐᐃᓐᓇᖅᑐᓂ. 
 
ᐊᐱᕆᓂᐊᕐᕋᒃᑯᑦ ᒥᔅᑕ. ᕆᑦᔅ ᓇᓗᓇᐃᖅᓯᑲᐃᓐᓇᖁᓪᓗᒍ ᐃᓚᖏᓐᓂᒃ ᐃᓱᒫᓘᑕᐅᔪᓂᒃ ᑕᒪᑐᒧᖓ ᐊᓯᔾᔩᓂᕐᒧᑦ 
ᑖᒃᓰᔭᖅᑎᐅᓕᕐᓗᓂ ᓄᓇᓕᐸᐅᔭᖅ ᐅᕝᕙᓘᓐᓃ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑏ ᑲᔪᓯᓕᕆᑦ, ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᐅᖃᐅᓯᕆᖅᑲᐅᒻᒪᒍᓂᓛᒃ ᑕᒪᓐᓇ ᖃᓄᕈᓘᔮᖅᓯᒪᓂᖃᓗᐊᕐᒪᑦ 
ᐱᔾᔪᑎᐅᔪᖅ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᒧᖅ ᐅᖃᖅᑲᐅᒋᓪᓗᓂ ᐅᖃᐅᓯᐅᖃᑦᑕᖅᑐᒥᓂᐅᓂᕋᖅᑐᒍ. 
ᐃᓚᓕᐅᑎᓯᒪᓪᓗᒋᓪᓗ ᑲᑎᒪᓂᐅᖃᑦᑕᓚᐅᖅᑐᑦ ᑲᑎᒪᔨᕋᓛᒃᑯᓐᓂᒃ, ᐃᑲᔪᖅᓱᑕᐅᑦᑎᐊᖅᑐᓂᓗ ᑕᒪᓐᓇ, ᑭᓯᐊᓂᓕ 
ᐅᔾᔨᖅᓱᑦᑎᐊᖁᔨᓪᓗᑎᒃ ᐅᖃᖅᑐᖃᖅᓚᓚᐅᖅᑐᑦ ᐱᓕᕆᕝᕕᐅᔪᑉ ᐊᐅᓪᓛᖅᑕᐅᓂᖓᓂᒃ ᐊᒻᒪᓗ ᖃᓄᖅ ᑕᒪᓐᓇ 
ᑲᒪᒋᔭᐅᒐᔭᕐᒪᖔᖅ. 
 
ᐃᓚᖓᓪᓕ ᐃᓱᒫᓘᑎᒋᔭᓪᓚᕆᐅᓚᐅᖅᑐᖅ ᑲᑎᒪᓂᐅᓚᐅᖅᑐᒥᒃ, ᓲᕐᓗᒃ, ᓄᓇᓕᐅᔪᖅ ᐃᓄᓐᓄᑦ 
ᐃᑲᔪᖅᓱᖅᑕᐅᑦᑎᐊᕐᓂᖃᕋᓗᐊᕐᒪᖔᖅ ᖃᐅᔨᒪᑦᑎᐊᖁᔨᓚᐅᖅᑐᑦ ᐊᓯᐊᒍᑦ ᑲᒪᒋᔭᐅᓂᐊᑐᐊᖅᐸᑦ.  
 
ᑕᒪᒃᑯᐊ ᑲᒪᒋᓚᐅᖅᑐᑎᒍᑦ ᐱᓕᕆᐊᖃᖅᓯᒪᓕᖅᑐᒍᑦ ᑕᒪᔅᓱᒥᖓ ᐅᔾᔨᖅᓱᖅᑎᐊᖅᑐᑕ. ᓇᓗᓇᐃᖅᓯᓯᒪᓕᖅᑐᒍᓪᓗ 
ᐊᒥᓂᒃ ᐱᔾᔪᑎᓂᒃ ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᑎᒋᐊᓕᓐᓂᒃ Hᐊᒻᒪᓚᒃᑯᑦ ᐊᓯᔾᔩᑎᑦᑎᓇᓱᐊᕈᒪᒻᒪᑕ 
ᑖᒃᓰᔅᖏᔭᕆᐊᖃᙱᑦᑐᓃᓚᐅᕐᓗᑎᑦ ᑖᒃᔅᓯᖃᖅᑎᑦᑎᓕᕐᓗᑎᑦ. 
 
ᑕᒪᒃᑯᐊ ᐱᔾᔪᑎᐅᔪᑦ ᐃᓚᓕᐅᔾᔨᕗᑦ, ᓲᕐᓗᒃ ᓄᐊᑦᑎᔪᓐᓇᕐᓂᖏᑦ; ᐋᖅᑭᒃᓯᒪᓂᖓᑦ ᑖᒃᓯᔅᖏᔭᐃᓂᑉ ᓄᓇᓕᓐᓂᒃ; 
ᐋᖅᑭᒃᑕᐅᓯᒪᓂᖏᑦ ᑖᒃᓰᔭᐃᔭᕈᑕᐅᕙᒃᑐᑦ ᐱᖁᑏᑦ ᐊᑭᖃᕐᓂᖏᓐᓄᑦ ᒪᓕᓪᓗᒋᑦ (ᐊᑭᖃᕐᓇᓱᒋᔭᐅᔪᑦ) ᐊᒻᒪᓗ 
ᖃᓄᖅ ᑕᒪᓐᓇ ᑲᒪᒋᔭᐅᒐᔭᕐᒪᖔᖅ, ᐊᒻᒪᓗ ᖃᓄᖅ ᑐᑭᖃᕋᔭᕐᒪᖔᖅ; ᐃᓄᐃᑦ ᐊᒥᓲᓂᖏᑦ ᒪᓕᓪᓗᒋᑦ; ᐃᓚᖓᓪᓗ 
ᑲᒪᒋᓇᓱᐊᖅᑕᕗᑦ ᕿᒥᕐᕈᓪᓗᑎᒍ; ᖃᐅᔨᒪᖃᑎᒌᓐᓂᖅ ᐃᓕᓐᓂᐊᖅᑕᐅᒋᐊᓕᓐᓂᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ 
ᐃᓕᒋᐊᓕᒥᓐᓂᑦ, ᐅᐱᓐᓇᕋᓂ ᖃᐅᔨᒪᔭᐅᒋᐊᓖᑦ ᐊᑦᓱᕉᕐᓂᑦᓴᐅᒐᔭᕐᖓᑦ, ᐊᒻᒪ ᑭᖑᓪᓕᖅᐹᖅ; ᐱᓕᕆᕖᑦ ᑲᒪᔩᓪᓗ 
ᑭᓇᒃᑯᑐᐃᓐᓇᕐᓄᑦ ᑲᑎᒪᖃᑎᖃᑎᑦᓯᔨᓄᑦ ᑭᓇᒃᑯᑐᐃᓐᓇᐃᑦ ᐃᑲᔪᖃᓯᐅᑎᓂᐊᕐᒪᑕ. 
 
ᐅᖃᖃᑎᒋᖃᑦᑕᖅᐸᒃᑲ ᑖᒃᑯᐊ ᐱᓕᕆᔪᑦᑕᐅᖅ ᐊᔾᔨᖏᓐᓂᒃ ᓄᓇᑦᓯᐊᕐᒥ ᐃᖅᑲᓇᐃᔭᖅᑎᖏᑦ, 
ᐱᓕᕆᓂᖅᓴᐅᒐᓛᖃᑦᑕᖅᓯᒪᓂᖏᓐᓄᑦ ᑕᒪᒃᑯᓂᖓ ᒫᓐᓇᒫᐸᓗᒃ, ᐃᓄᐃᑦ ᐊᒥᓲᓂᖏᑦ ᒪᓕᑦᑕᐅᒍᑎᑦ 
ᐊᑭᒋᔭᐅᒐᔭᖃᑦᑕᕋᔭᖅᐸᑕ ᐊᑐᓕᖁᔭᐅᓯᒪᔪᑦ ᖃᓄᐃᓕᖓᒋᐊᖃᕋᔭᕐᒪᖔᑕ; ᐃᓕᑕᐅᔭᕆᐊᖃᕋᔭᖅᑐᑦ 
ᐱᓕᒻᒪᒃᓴᕐᓂᒃᑯᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ, ᐃᓕᓐᓂᐊᖅᓯᒪᓂᖃᒃᑲᓐᓂᕆᐊᖃᕋᔭᕐᒪᑕ ᑕᒪᒃᑯᐊ 
ᓴᖅᑭᖅᑎᑕᐅᓐᓂᕈᑎᑦ, ᐊᒻᒪᓗ ᑭᖑᓪᓕᖅᐹᒥᒃ; ᖃᐅᔨᒋᐊᕐᕕᒋᒋᐊᖃᕋᔭᕐᒥᔭᕗᑦ ᐃᓄᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ, 
ᐅᖃᖅᑲᐅᒻᒥᒐᒪ, ᐃᓄᓐᓄᑦ ᑕᖅᑲᒃᑯᓄᖓ ᐃᑲᔪᖅᓱᖅᑕᐅᓪᓚᕆᒻᒪᑦ ᑕᒪᓐᓇ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᕆᑦᔅ. ᑐᑭᓯᒐᒪ ᓄᓇᓕᐅᔪᑦ ᒐᕙᒪᒃᑯᖏᑦ ᐱᔪᒪᔪᖃᔾᔮᙱᒻᒪᑕ 
ᐊᑐᕋᔭᖅᑐᑎᑦ MTA-ᒥᒃ ᐊᑐᕆᐊᖃᓕᖅᑎᑕᐅᓇᓱᒃᑲᓗᐊᕈᑎᑦ. ᑕᒪᓐᓇ ᑐᒃᓯᕌᕆᑉᐸᒍ  

ᑭᓯᐊᓂ ᐅᐸᓗᖓᐃᔭᖅᓯᒪᓕᕋᔭᕐᒪᑕ ᑐᒃᓯᕋᓕᕈᑎᑦ, ᐅᖃᖅᑲᐅᒐᕕᑦ ᐱᓕᕆᓂᕐᒧᑦ ᐸᕐᓇᒍᑎᒃᓯᖕᓂ. ᑕᒪᓐᓇ ᓱᓕᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑕᒪᓐᓇ ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᔭᓂᒃᓴᐃᓐᓇᖅ ᒪᑉᐱᒐᕐᒥᒃ J-7-ᒥ. ᓄᓇᕘᒥ ᑲᑐᔾᔨᖃᑎᒌᖏᑦ ᓄᓇᓖᑦ 
ᒐᕙᒪᖏᑦ, ᑮᓇᐅᔭᑦ ᐋᖅᑭᒃᑕᐅᓯᒪᔪᖁᑎᖏᓐᓂᒃ ᐊᓯᔾᔨᓚᐅᖅᓯᒪᙱᒻᒪᑕ ᑕᒪᒃᑯᐊ $135,000-ᖑᔪᑦ. 
ᐊᒥᓱᕈᕆᐊᖅᑕᐅᖁᔭᐅᓚᐅᖅᓯᒪᕙᑦ ᑖᒃᑯᐊ ᑮᓇᐅᔭᑦ ᐋᖅᑭᒃᑕᐅᓯᒪᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᑐᒃᓯᕋᖅᑐᖃᓚᐅᖅᓯᒪᙱᑦᑐᖅ ᑲᑐᔾᔨᖃᑎᒌᒃᑯᓐᓂᒃ 
ᓄᓇᓖᑦ ᒐᕙᒪᖏᓐᓄᑦ ᑕᒪᒃᑯᐊ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐊᒥᓱᕈᕆᐊᖅᑕᐅᖁᔭᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᓂᕆᐅᓐᓂᖃᕋᒪ ᐱᓕᕆᓂᖅᓴᐅᓂᐊᖅᑐᒋᓪᓗᒋᑦ ᓄᓇᕗᑦ 
ᑲᑐᔾᔨᖃᑎᒌᒃᑯᖏᓐᓄᑦ ᓄᓇᓕᓐᓂ ᒐᕙᒪᖏᑦ, ᓄᓇᕘ ᑲᑐᔾᔨᖃᑎᒌᓄᑦ ᓄᓇᓕᓐᓂ ᒐᕙᒪᖏᑕ ᐊᖓᔪᖅᑳᖓᓂᒃ, 
ᐱᓗᐊᖅᑐᒥᒃ ᐋᑐᕚᒨᖃᑎᒋᓂᐊᕈᕕᐅᒃ ᐊᒻᒪᓗ ᐃᓚᐅᖃᑕᐅᓗᓯ ᑖᒃᑯᓄᖓ ᐅᖃᔾᔨᒋᐊᖅᑏᑦ ᑲᑎᒪᔨᕋᓛᒃᑯᖏᓐᓄᑦ. 
ᐱᓕᕆᕝᕕᓯ ᐊᑭᓕᕆᐊᓕᖏᓐᓂᒃ ᐊᑭᓕᐅᑎᖃᓛᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑐᑭᓯᑎᑕᐅᔪᕐᔫᔮᕋᑖᕋᒪ ᑕᒪᒃᑯᐊ ᐊᑭᓕᐅᑎᒋᒋᐊᓖᑦ 
ᐊᐅᓪᓚᕐᓂᑦᒧ ᑐᕌᖓᔪᑦ ᐊᑭᓕᕐᓂᐊᕋᒃᑎᒍᒎᖅ ᐊᒻᒪᓗ ᖃᐅᔨᒪᑦᑎᐊᖅᑐᖓ ᐊᑭᓕᐅᑎᖃᕈᓐᓇᕐᓂᐊᕐᒥᒻᒪᑕᓗ 
ᐊᑭᓕᕆᐊᓕᓐᓂᒃ ᐊᐅᓚᓂᖃᖅᑎᓪᓗᒋᑦ, ᑭᓯᐊᓂᓕ ᐃᑲᔪᙳᓱᑦᑕᕗᑦ ᖃᐅᔨᒋᐊᕐᕕᖃᖃᑦᑕᕐᓂᐊᖅᑎᓪᓗᒋᑦ ᑮᓇᐅᔭᑦ 
ᐊᑭᓕᐅᑎᒋᔭᕆᐊᓕᓐᓂᒃ ᑖᒃᑯᓄᖓ ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓚᐅᕋᒪ ᐃᑉᐸᔅᓴᖅ ᓄᓇᕘᒥ ᑲᑐᔾᔨᖃᑎᒌᑦ ᓄᓇᓕᐅᔪᑦ ᒐᕙᒪᖏᓐᓄᑦ 
ᐊᑐᓕᖁᔭᐅᔪᒃᓴᓂᒃ ᐃᓱᒪᓕᐅᓚᐅᖅᓯᒪᒻᒪᑕ ᐊᕐᕌᒍᑕᒫᑦ ᑲᑎᒪᕕᔾᔪᐊᖅᑎᑎᓪᓗᒋᑦ. ᓴᖅᑭᖅᑎᔪᔭᒃᑲ ᐅᕙᓂ 
ᒪᓕᒐᓕᐅᕐᕕᒻᒥ ᒪᐃᖑᑎᓪᓗᒍ ᑕᐃᒃᑯᐊ ᑲᑎᒪᔾᔪᑎᒥᓂᐅᔪᑦ ᐊᑐᓕᖁᔭᐅᓯᒪᔪᑦ.  
 
ᐱᓕᕆᕝᕕᖓᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ ᑭᐅᓚᐅᖅᓯᒪᕙᑦ ᒪᓕᑦᑕᐅᓗᑎᑦ ᑖᒃᑯᐊ ᐊᑐᓕᖁᔭᐅᓯᒪᔪᑦ 
ᐃᓱᒪᓕᐊᒥᓃᑦ ᑲᑎᒪᔪᒥᓂᐅᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑕᐅᓚᐅᕋᒪ ᐋᒡᒐ, ᒫᓐᓇᐅᙱᑲᓚᐅᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ ᐸᕐᓇᒍᑎᖃᖅᐸᑦ ᑕᒪᒃᑯᓂᖓ ᑭᐅᓛᕐᓗᑎᑦ 
ᐱᒋᐊᓚᐅᙱᓐᓂᖏᓐᓂᒃ ᓄᓇᕘᒥ ᑲᑐᔾᔨᖃᑎᒌᑦ ᓄᓇᓕᓄᑦ ᒐᕙᒪᒃᑯᖏᑦ ᑲᑎᒪᕕᔾᔪᐊᖅᑎᑦᑎᓂᖏᓐᓂᒃ 
ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑭᐅᓪᓚᕆᓛᖅᑐᒍᑦ ᑲᑎᒪᕕᔾᔪᐊᓚᐅᙱᓐᓂᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖓᓂᒃ J-8-ᒥ, ᐃᒥᕐᒧᑦ ᐅᐊᑦᑕᒃᑯᑎᓐᓄᓪᓗ ᐱᔨᑦᑎᕋᖅᑎᑦᑎᓂᖏᓐᓄᑦ 
ᑲᑎᙵᑎᑕᐅᔪᑦ ᑮᓇᐅᔭᑦ ᑭᓱᑐᐃᓐᓇᕐᒧᑦ ᐊᑐᖅᑕᐅᔪᓐᓇᖅᑐᑦ. ᒥᓂᔅᑕᐅᔪᖅ ᐅᖃᖅᓯᒪᒻᒪᑦ 
ᒪᑐᐃᕆᐊᙵᕈᑎᕆᓚᐅᖅᑕᖏᓐᓂᒃ ᐃᑉᐸᔅᓴᖅ ᐊᓯᔾᔩᓂᐊᕐᓂᕋᖅᑐᓂ ᐊᑭᑦᑐᕆᐊᖅᑕᐅᓗᑎᑦ ᑭᓱᑐᐃᓐᓇᕐᒨᖓᔪᑦ 
ᐊᒻᒪᓗ ᐊᑭᓕᐅᑎᓄᑦ ᑮᓇᐅᔭᑦ ᓄᖑᑉᐸᓪᓕᐊᓂᖏᓐᓂᒃ ᐱᓕᕆᐊᕐᒥᒃ ᑕᒪᒃᑯᐊ ᓄᓇᓕᐅᔪᑦ 
ᐱᔪᓐᓇᕐᓂᖅᓴᐅᓕᖁᓪᓗᒋᑦ ᖃᐅᔨᓴᖅᑕᐅᓂᐅᓴᑎᓪᓗᒋᑦ ᐊᑐᓂ ᐱᓕᕆᐊᖑᔪᑦ. 
 
ᑎᑎᕋᖅᓯᒪᔪᒥ ᐊᐱᖅᑯᑎᖃᓚᐅᖅᑐᖓ ᑭᖑᓪᓕᖅᐹᒥ ᑲᑎᒪᑎᓪᓗᑕ ᑎᓯᐱᕆᒥ. ᐊᐱᕆᓚᐅᖅᑕᕋ ᐊᖓᔪᖅᑳ 
ᖃᓄᐃᓕᖓᓕᕐᒪᖔᖅ. ᑭᐅᓚᐅᖅᑐᑎ ᑐᓂᓯᓂᐊᕐᓂᕋᖅᑐᑎ ᐱᖁᔭᐅᔪᓂ ᖃᓄᖅ ᐱᐅᓯᒃᑲᓐᓂᕈᓐᓇᕐᒪᖔᖅ 
ᐃᑲᔫᓯᐊᖅᑎᑦᑎᓂᕐᒧ ᐱᓕᕆᐊᖅ. ᑭᐅᓪᓗᖓ ᐊᐱᖠᓚᐅᖅᑐᖓ ᖃᖓ ᐃᓕᓯᔪᓐᓇᕋᔭᕐᒪᖔᖅ ᒪᓕᒐᓕᐅᕐᕕᒻᒧ, 
ᐅᖃᓚᐅᖅᑐᖅ ᐊᑐᐃᓐᓇᐅᓂᐊᕐᓂᕋᐃᓪᓗᓂ ᐅᑭᐅᒥ ᑲᑎᒪᓕᕈᑦᑕ ᒪᓕᒐᓕᐅᕐᕕᒻᒥ. ᐅᖃᐅᔨᒍᓐᓇᖅᑭᑦ 
ᒪᓕᒐᓕᐅᕐᕕᒻᒥ ᖃᖓ ᐃᓕᓯᔪᓐᓇᓂᐊᕐᒪᖔᕐᐱᑦ ᕿᒥᕈᓂᐅᔪᒥ ᐃᒥᕐᒧ ᐊᒻᒪ ᑭᓈᓗᒻᒧ ᐃᑲᔫᑎᓂ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᓱᓕᔪᖅ ᐃᓕᓯᔪᓐᓇᕐᓂᕋᓚᐅᕋᒪ 
ᐱᖁᔭᐅᓯᒪᔪᓂ ᐅᑭᐅᒥ ᑲᑎᒪᓕᕈᑦᑕ. ᑭᓯᐊᓂ ᐱᓕᕆᐊᖑᔪᖅ ᑲᔪᓯᕙᓪᓕᐊᒻᒪᑦ, ᐱᔭᕇᖅᓯᒪᑯᔨᓇᖅᑐᖅ 
ᐱᖁᔭᐅᓯᒪᔪᓂ ᐃᐳᕈ 2005-ᒥ. ᑕᐃᒪᐃᓐᓂᖓᓄ ᐃᒃᓯᕙᐅᑕᖅ, ᐃᓕᓯᔪᓐᓇᓚᐅᖏᑦᑐᖓ ᒪᓕᒐᓕᐅᕐᕕᒻᒧ 
ᒫᓐᓇᐅᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳ ᒪᑉᐱᖅᑐᒐᖅ J-16 ᐱᓕᕆᓂᕐᒧ ᐸᕐᓇᑕᐅᓯᒪᔪᓂ 
ᓯᕗᓪᓕᐅᔭᐅᔭᕆᐊᓕᓐᓂ 2005/06 ᐅᖃᖅᓯᒪᒐᕕᑦ ᐊᑐᓕᖅᑎᑦᑎᓗᓂ ᐊᔪᕐᓇᖏᓐᓂᖅᓴᒥ ᐊᒻᒪ 
ᐱᐅᓯᑎᒋᐊᖅᓯᒪᔪᓂ ᐃᒥᕐᒧ ᐊᒻᒪ ᑭᓈᓗᒻᒧ ᐃᑲᔫᑎᓂ ᐱᓕᕆᐊᖅ. ᐱᒋᐊᖓᐅᑏᑦ ᐱᓕᕆᐊᑦ ᐱᖓᓱᓂ ᓄᓇᓕᓐᓂ 
ᐅᕙᓐᓂ ᐃᓱᒪᑎᑦᑎᒻᒪᑦ ᐱᔭᕇᖅᓯᓯᒪᔫᔮᖅᑐᓂ ᐃᕝᕕ ᐱᔭᕇᖅᓯᒪᔭᖏᓐᓂ. ᓴᖅᑭᖅᓯᒪᕗ ᐱᖁᓯᒪᔭᑎᑦ. 
 
ᐅᖃᕈᓐᓇᖅᑮᑦ ᓇᓪᓕᐊ ᐱᖓᓱᑦ ᓄᓇᓕᐅᔪᑦ ᐅᖃᖅᓯᒪᔭᑎᑦ ᐃᓚᐅᖃᑕᐅᓂᐊᕐᒪᖔᑕ ᑖᔅᓱᒥᖓ ᐱᓕᕆᐊᒥ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑐᐃᓐᓇᕐᓗᒍ, ᐃᒃᓯᕙᐅᑕᖅ ᑭᓯᐊᓂ 
ᐱᓕᕆᓂᐊᓂᕐᒧᑦ ᐸᕐᓇᑕᐅᓯᒪᔪᑦ 2005-06ᒨᒻᒪᑕ. ᕿᒥᕈᓂᐅᔪᖅ ᐃᒥᕐᒧ ᐊᒻᒪ ᑭᓈᓗᒻᒧ ᐃᑲᔫᑏᑦ 
ᐱᖓᓲᓕᖅᑲᖓᒻᒪᑦ. ᐊᑕᐅᓯᖅ ᐸᓐᓂᖅᑑᒥ ᐅᐱᓐᓇᕋᓂ ᐃᓪᓗᒧ, ᐊᒻᒪᓗᑦᑕᐅᖅ ᐊᕐᕕᐊᑦ ᐊᒻᒪ ᐅᖅᓱᖅᑑᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᖅ ᐱᓕᕆᐊᑦ ᐊᔾᔨᒌᖏᓚᑦ ᒫᓐᓇᐅᔪᒥ ᐊᑐᖅᑕᐅᔪᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐃᒃᓯᕙᐅᑕᖅ. ᑐᖏᓕᕋ ᑭᐅᖁᔭᕋ ᐊᐱᖅᑯᑎᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᔪᓯᒋᑦ, ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᕐᓕ ᐅᐱᓐᓇᕋᓂ ᑲᑎᖓᔪᑦ ᑲᒪᕙᓪᓕᐊᒻᒪᑕ ᑲᑎᖓᔪᑦ ᐱᖓᓱᑦ ᐊᓪᓚᕕᒻᒥ 
ᐊᖏᔪᖅᑳᑦ ᓄᓇᓕᐅᔪᓂ ᐊᒻᒪ ᑭᒐᖅᑐᐃᔪᑦ ᐃᓪᓗᓕᕆᔨᒃᑯᓐᓂ ᓄᓇᓕᓐᓂᒐᕙᒪᓕᕆᔨᒃᑯᑦ ᓴᖅᑮᕙᓪᓕᐊᔪᑦ 
ᐸᕐᓇᑕᐅᔪᒥ ᐊᒻᒪ ᐅᕙᓐᓄ ᑐᓂᓯᓯᒪᖏᒻᒪᑕ ᓇᓗᓇᐃᔭᖅᓯᒪᔪᓂ. ᖃᐅᔨᒪᓪᓚᕆᖏᑦᑐᖓ ᖃᓄᖅ 
ᐊᔾᔨᒌᒃᔮᖏᒻᒪᖔᑕ. 
 
ᐅᖃᕈᓐᓇᖅᑐᖓᓕ ᖃᐅᔨᒪᔪᖓ ᖃᓄᖅ ᐅᖃᖃᑎᖃᖅᓯᒪᒻᒪᖔᕐᒪ ᐱᓕᕆᐊᖃᖅᑐᒥ ᐃᓱᒫᓗᑎᖃᓗᐊᖅᑐᒍ 
ᐊᑭᒃᑲᓐᓂᕆᔪᓐᓇᖅᑕᖏᓐᓂ ᐊᐅᓚᓂᖏᓐᓄ ᐊᒻᒪ ᓇᑦᑎᖅᔭᐅᕆᐊᖅᑕᐅᓂᖏᓐᓄ ᓴᖅᑭᖅᓯᒪᔪᑦ ᐊᕐᕌᒎᓕᖅᑐᓂ, 
ᐊᒻᒪ ᑭᓲᓂᐊᕐᒪᖔᑕ ᐊᑭᓪᓗᐊᑕᕆᓂᐊᖅᑕᖏ ᐊᐅᓚᓂᖏᓐᓄ ᐊᒻᒪ ᓴᓇᒋᐊᖅᑕᐅᓂᖏᓐᓄ. ᐊᒻᒪᓗᑦᑕᐅᖅ 
ᖃᐅᔨᒪᑦᑎᐊᕐᓗᑕ ᐊᑐᖅᑕᐅᔪᓂ ᐱᔪᓐᓇᑎᐊᓂᐊᕐᒪᖔᑕ ᐱᖓᓱᓂ ᐊᔾᔨᒌᖏᑦᑐᓂ. ᐊᑕᐅᓯᕐᒥ ᐱᓯᒪᓕᖅᑐᒍ 
ᓴᓗᒻᒪᖅᓴᐃᕖᑦ, ᐆᑦᑑᑎᒋᓗᒍ, ᑭᓈᓗᒻᒧ ᐊᓯᐊᓂ ᓄᓇᓕᒻᒥ ᐱᓯᒪᓕᖅᑕᕗ ᓴᓗᒻᒪᖅᓴᐃᕕ ᐃᒥᕐᒧ. 
 
ᑖᑯᓂᐊᕆᐊᖃᖅᑐᒍᓪᓗᓕ ᐊᑦᑐᖅᑕᐅᓂᕆᓂᐊᖅᑕᖏ ᐊᑭᖏᓐᓄ. ᐱᓕᕆᐊᖓᓂᐊᖅᑕᕗ ᑲᒪᒋᓗᒋ ᑕᒪᕐᒥ 
ᑖᒃᑯᓄᖓ ᓄᓇᓖᓐᓄ ᐊᖏᓪᓕᒋᐊᖅᑎᑦᑎᓂᐊᕐᒪᑦ ᐊᑭᖏᓐᓂ ᐊᐅᓚᓂᖏᓐᓄ ᐊᒻᒪ ᓇᑦᑎᖅᔭᐅᒋᐊᕐᓂᖏᓐᓄ 
ᐊᑐᖅᑕᐅᓂᖓ ᒪᓕᑦᑎᐊᕆᐊᖃᕐᒪᑦ ᑖᒃᑯᓂᖓ. 
 
ᐃᓚᒋᐊᕐᓗᒍ, ᑕᑯᓂᐊᖅᓯᒪᒻᒥᔪᒍᑦ ᐊᑐᖅᑕᐅᖃᑦᑕᖅᓯᒪᔪᓂ ᐃᒥᕐᒧ ᐊᒻᒪ ᑭᓈᓗᒻᒧ ᐱᔨᑦᑎᖅᑕᐅᕙᑦᑐᑦ ᓄᓇᓕᓐᓂ 
ᐊᒻᒪ ᑖᒃᑯᐊ ᐱᖃᓯᐅᑎᒻᒥᒐᑦᑎᒍ ᐊᒻᒪ ᖃᐅᔨᒪᒃᑎᐊᕐᓗᑕ ᐱᐅᔪᒥ ᐊᑐᑦᑐᐊᕋᓗᐊᕐᒪᖔᑕ ᐱᔨᑦᑎᖅᑕᐅᕙᑦᑐᑦ ᐃᒥᕐᒧ 
ᐊᒻᒪ ᑮᓇᓗᒻᒧ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕇᑦᔅ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᔭᒃᑲ ᐊᖓᔪᖅᑳ ᐊᒻᒪ ᕇᑦᔅ ᐅᖃᐅᓯᒃᓴᖏᑦ ᓇᓗᓇᖅᑐᒥ. 
ᑐᑭᓯᔪᓐᓇᓚᐅᖏᓇᒃᑯ ᐊᕐᕌᒍᓂ ᑎᓴᒪᓂ ᒪᐃᔭᐅᑎᓪᓗᖓ, ᖁᕕᐊᒋᔭᕋ ᐃᖅᑲᓇᐃᔮᕆᔭᒃᓯᓐᓂ. ᐱᒻᒪᕆᐅᒻᒪᑦ; 
ᐃᓱᒪᒋᔭᕋᓕ ᐊᒥᓲᓂᖅᓴᐃ Hᐋᒻᓚᒃᑯᑦ ᐊᑭᓕᑦᓴᓄ ᐊᑲᐅᖏᓕᐅᕈᑎᓅᖅᐸᑦᑐᑦ. 
 
ᒪᑉᐱᖅᑐᒐᕐᒨᕈᒪᕋᑖᖅᑐᖓ J-9, ᒐᕙᒪᒃᑯ ᐱᖁᑎᖏ ᐊᒻᒪ ᓴᐳᒻᒥᔨᓂᕐᒧ ᐱᓕᕆᐊᖅ ᐃᓗᐊᓅᖅᓯᒐᒃᓯ ᒥᓕᐊᓂ 
ᐅᖓᑖᓂᑐᑲᓐᓂᕐᓂ ᑕᒫᓂ ᐊᕐᕌᒍᒥ. ᑕᐃᒃᓱᒪᓂ, ᐃᖅᑲᓇᐃᔭᖅᑎᓪᓗᖓ ᓄᓇᕗᒻᒥ ᑲᑐᔾᔨᖃᑎᒌᖏᓐᓄᑦ ᓄᓇᓖᑦ 
ᐊᒻᒪᓗ NAMIX, ᐃᓚᖓ ᐃᓕᓚᐅᖅᑕᑦᑕ ᑕᒪᒃᑯᐊ ᐊᒥᓱᑦ ᐱᖁᑎᐅᔪᑦ ᕼᐋᒻᓚᒃᑯᓐᓂᑦ ᐊᑭᑭᑦᑎᑕᐅᓗᐊᕐᓚᐅᖅᑐᑦ, 
ᑕᐃᔭᕗᑦ ᐊᐅᓚᑦᑎᒍᓐᓃᕐᓂᖅ. ᓱᓕᒍᒪ ᐊᑭᑭᑦᑎᑕᐅᓗᐊᓚᐅᖅᑐᑦ, ᐃᓪᓗᖁᑎᖃᕈᑦᑕ ᓱᕋᑦᑎᖅᓯᒪᔪᒥᒃ, 
ᓇᓪᓕᐅᒃᑯᒫᖓ ᒥᑭᓗᐊᕋᔭᖅᑐᖅ, ᑕᒪᕐᒥᒃ ᐊᓯᔾᔨᖅᑕᐅᓂᖓᓄᑦ ᐱᖁᑎᐅᑉ. ᐊᖓᔪᖅᑳ ᐅᕝᕙᓘᓐᓃᑦ ᒥᔅᑕ ᕆᑦᔅ 
ᐅᖃᐅᓯᖃᕈᓐᓇᖅᐸᑦ ᓄᓇᓕᓐᓂ ᐃᓪᓗᖁᑎᓕᒫᕗᑦ ᐊᑭᖃᑦᑎᑕᐅᑦᑎᐊᖅᑐᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᐱᖁᑎᓄᑦ 
ᖃᐅᔨᓴᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓪᓗᐅᒃᑯᒫᓕᕆᔨᒃᑯᑦ ᑕᑯᓇᒃᓯᒪᔪᑦ ᑖᒃᑯᓂᖓ 
ᐃᓪᓗᓂᒃ ᐊᒻᒪᓗ ᖃᑦᑎᑐᓪᓚᑦᑖᒪᖔᑕ ᐊᒻᒪᓗ ᓇᓪᓕᐅᒃᑯᒫᖓ ᖃᓄᐃᑦᑑᒐᔭᕐᒪᖔᖅ, ᑕᒪᔾᔭ ᐱᓕᕆᓂᕆᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ ᐱᕕᒃᓴᖃᕈᓐᓃᕋᕕᑦ ᒫᓐᓇᐅᔪᖅ, ᑭᓯᐊᓂ ᐊᑎᕐᓂᑦ ᐱᑕᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ 
ᑲᔪᓯᒍᒪᒍᕕᑦ, ᐱᕕᖃᑦᑎᓂᐊᖅᐸᒋᑦ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᐊᖏᔪᒻᒪᕆᐊᓗᒻᒥᒃ 
ᔭᒐᐃᓂᖃᖅᓯᒪᕕᑕ ᕼᐋᒻᒪᒃᑯᑦ ᐱᖁᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑕᒫᓂ ᐊᕐᕌᒍᒥᐅᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᒋᐊᕐᑐᐃᓐᓇᕆᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕐᓂᖓᓂᒃ ᑖᒃᓱᒪ NAMIX ᐱᓕᕆᐊᖅ ᑲᔪᓯᓂᖃᑦᑎᐊᖅᓯᒪᕙ, 
ᑲᔪᓯᑦᑎᐊᖏᓐᓇᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᕕᐊᒋᔭᖃᖅᓯᒪᑦᑎᐊᖅᑐᒍᑦ ᐱᓕᕆᐊᖑᔪᒥᒃ ᐊᒻᒪᓗ 
ᓂᕆᐅᓐᓂᖃᑦᑎᐊᖅᑐᑕᓗ ᑲᔪᓯᑦᑎᐊᕐᓂᐊᕐᓂᖓᓂᒃ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᐊᖓᔪᖅᑳ. ᑐᓴᕈᒥᓇᖅᑐᖅ, ᑐᓴᕆᐊᖃᑦᑕᕗᑦ. 
ᖃᐅᔨᒪᓪᓚᕆᖏᑦᑐᖓ ᓇᒧᑦ ᑕᒪᓐᓇ ᐃᓕᓂᐊᕐᒪᖔᖅ ᑮᓇᐅᔭᑦ ᓈᓚᐅᒃᑖᖅᑕᐅᓯᒪᔪᓂ ᐅᕙᓂ, ᑭᓯᐊᓂᓕ 
ᕿᓂᖅᑏᑦ ᐊᒻᒪᓗ ᐸᔅᓴᐃᔩᑦ, ᐅᕙᓃᑦᑐᖃᐃ ᓄᓇᓖᑦ ᐃᑲᔪᖅᑐᖅᑕᐅᔾᔪᑎᖏᓐᓂ. 
 
ᑭᒃᑯᑦ ᑲᒪᒋᔭᖃᕐᒪᑕ ᕿᓂᖅᑎᓂᒃ ᐊᒻᒪᓗ ᐸᔅᓴᐃᔨᓂᒃ? ᖃᐅᔨᒪᔪᖓᐅᒐᓗᐊᖅ ᐅᖃᓚᐅᖅᑐᑎᑦ ᐱᓕᕆᐊᓄᑦ 
ᐸᕐᓇᒍᑎᓂ ᐅᕙᓂ J-24, ᐱᓕᕆᐊᕆᓂᐊᖅᑕᓯ ᑖᒃᓱᒧᖓ, ᑖᒃᑯᐊᖑᕙᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᖦᑦᓯᕋᖅᑎᒃᑯᑦ, ᐅᕝᕙᓘᓐᓃᑦ ᐅᕙᓃᑉᐸ ᕼᐋᒻᓚᒃᑯᑦ ᑲᑎᒪᔨᖏᓐᓂ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖃᑦᑎᑦᑎᖃᑦᑕᖅᑐᒍᑦ ᐊᒻᒪᓗ ᐃᑲᔪᖅᐸᑦᑐᑕ 
ᐱᓕᕆᐊᒃᓴᑎᒍᑦ. ᑖᓐᓇᓕ ᐅᕙᓃᑦᑐᖅ ᓴᐳᔾᔨᓂᕐᒧᑦ ᐱᔨᑦᑎᕈᑎᓂᒃ ᐱᓕᕆᕕᑦᑎᒍᑦ ᐊᒻᒪᓗ ᐅᕙᓃᓐᓂᐊᖅᑐᖅ J-
12, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᓕᕐᓚᖓᐃᑦ ᑕᐃᑯᖓ ᑎᑭᒃᑯᑕ ᑭᓯᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖁᑎᖃᕈᓐᓃᕐᕋᒪ ᑎᑎᕋᖅᓯᒪᔪᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᓄᓇᓕᓐᓂ ᐱᕙᓪᓕᐊᓂᕐᒧᑦ ᑮᓇᐅᔭᖅ, $1,050,000. ᐃᒪᐃᓕᔪᖅ 
ᑮᓇᐅᔭᖃᑦᑎᑦᑎᓗᓂ ᓈᒻᒪᑐᒥᒃ ᓄᓇᓕᓐᓄᑦ ᐊᑐᖅᑕᐅᓂᐊᖅᑐᓂᒃ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᓄᑦ 
ᐱᓕᕆᐊᒃᓴᐅᑎᑕᐅᔪᓄᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔ ᖃᓄᐃᑦᑐᓂᒃ ᐱᓕᕆᐊᒃᓴᓂᒃ ᐱᑦᔪᑎᖃᒻᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ): ᒪᒥᐊᑉᐳᖓ, ᓇᓂᑦᑕᐅᑎᒋᕋᑖᖏᓇᒃᑯ 
ᒪᑉᐱᖅᑐᒐᖓ, ᐱᑦᔪᑎᓕᒃ ᓄᓇᓕᓐᓂ ᐱᕙᓪᓕᐊᓂᕐᒧᑦ ᑮᓇᐅᔭᑦ, ᐅᑯᑎᒎᓈᖃᑦᑕᖅᑐᖅ MTO, ᑕᒪᒃᑯᓄᖓ 
ᐊᑐᖅᑕᐅᕙᑦᑐᑦ ᐱᓕᕆᐊᒃᓴᐅᔪᓄᑦ ᐊᒻᒪᓗ ᖄᖓᒍᑦᑕᐅᖅ, ᐊᑐᖅᑕᐅᖃᑦᑕᕐᒥᔪᑦ ᐃᓕᓐᓂᐊᕐᕈᑎᒃᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑮᓇᐅᔭᖅ ᑐᓄᔭᐅᖃᑦᑕᖅᑲ ᓄᓇᓕᓐᓄᑦ ᑐᒃᓯᕌᕆᔭᐅᔭᕋᐃᒻᒪᑦ, ᑕᒪᒃᑯᓄᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, MTO ᐊᒻᒪᓗ Hᐋᒻᓚᒃᑯᑦ 
ᓇᓗᓇᐃᖅᑎᕆᓂᐊᖅᑐᑦ ᖃᓄᐃᑦᑐᓂᒃ ᐃᓕᓐᓂᐊᕐᕋᔅᓴᖃᕆᐊᖃᒻᒪᖔᕐᒥᒃ, ᑭᓯᐊᓂᓕ ᐋᖅᑭᒃᓯᒪᔪᓂᒃ 
ᑮᓇᐅᔭᖅᑕᖃᖏᑦᑐᖅ ᐊᑕᐅᓯᕐᒨᖓᔪᓂᒃ ᓄᓇᓕᓐᓄ ᑖᒃᑯᑎᒎᓇ ᐱᓕᕆᐊᒃᓴᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᔪᑲᓪᓚᐅᒻᒪᑦ ᐊᖏᓂᖓ ᑮᓇᐅᔭᖃᖅᑎᑕᐅᓂᐅᑉ, ᑭᐊ ᐊᖏᔪᑲᓪᓚᐅᑎᒻᒪᒍ. 
ᐊᑐᖅᑕᐅᒐᔪᓲᖅᑕᑲᖅᑲ ᐅᕝᕙᓘᓐᓃᑦ ᐊᑐᐊᒐᕐᓂ ᑭᓪᓕᖃᖅᑎᑦᑎᔪᒥ ᐊᖏᓂᖏ ᑕᖅᑲᐅᖓᕐᐸᑦᑐᑦ ᐅᕝᕙᓘᓐᓃᑦ 
ᑭᓱᑐᐃᓐᓇᖅ ᐅᕝᕙᓘᓐᓃᑦ ᑭᓇᑐᐃᓐᓇᖅ ᓈᒻᒪᒋᓱᒋᓕᕋᐃᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᓗᒍᖃᐃ, $10ᑕᐅᓴᓐ 
ᓴᓂᕙᕐᑕᐅᕙᑦᑐᑦ ᐊᑐᓂ ᓄᓇᓕᐅᔪᓄ ᑖᒃᓱᒪ ᐊᑖᓂ ᐊᒻᒪ ᑕᐃᒫᒃ ᐅᖃᖅᑐᒍ ᐊᖏᔪᑲᓪᓚᐅᒻᒪᑦ ᐊᖏᓂᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. $10ᑕᐅᓴᓐ ᐊᑐᓂ ᓄᓇᓕᒻᒧ. ᐃᖃᓗᐃᑦ ᐱᖃᑦᑕᖅᑐᑦ $10ᑕᐅᓴᓐ ᐃᓕᓴᐅᓯᒪᔪ 
ᐊᑐᖅᑕᐅᓂᐊᖅᑐ ᐃᓕᓐᓂᐊᑎᑦᑎᓗᓂ ᐃᖅᑲᓇᐃᔭᖅᑎᓂ ᐊᔾᔨᒋᖏᑦᑐᓂ ᓇᒦᓐᓂᖏ ᐃᓚᖏ ᐃᓕᓐᓂᐊᕋᒃᓴᐃᑦ 
ᐱᑕᖃᖅᑎᑕᐅᔪᑦ MTO-ᑯᓐᓂ ᐱᐅᔪᒻᒪᕆᒻᒥ ᐅᖃᓕᒫᒐᕋᓛᓖᑦ. ᓱᓕᕚ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕆᔅ ᑭᐅᑎᑲᐃᓐᓇᕐᓂᐊᕋᒃᑯᑦ ᕿᓚᒥᕈᓗᒃ 
ᐊᓂᑲᐃᓐᓇᑎᓪᓗᖓ. ᑐᓂᓂᐊᕋᒃᑯ ᕆᔅᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᔾᔨᖅᓯᒪᓕᖅᑐᑦ ᓄᓇᓕᒻᒥ ᐱᕙᓪᓕᐊᑎᑦᑎᓂᕐᒧ ᑮᓇᐅᔭᖃᖅᑎᑕᐅᓂᕐᒧ ᒪᕐᕉᓂ 
ᐊᕐᕌᒍᓕᖅᑑᓐᓂ. 
 
ᑖᓐᓇᓕ ᑮᓇᐅᔭᖃᕐᕕᓪᓗᐊᑕᐅᓚᐅᖅᑐᖅ ᐃᓕᓐᓂᐊᑎᑦᑎᓂᕐᒧ ᓄᓇᓕᓐᓂ ᐊᒻᒪ ᐃᓕᐅᖅᑲᖅᑕᐃᓯᒪᓚᐅᖅᑐᑦ 
ᐱᔪᒪᓯᒪᔭᖏᓐᓄ ᓄᓇᓖᑦ. ᑭᓯᐊᓂᓕ ᓴᖅᑭᖅᑎᑕᐅᓂᖓᓄ MTO ᐊᕐᕌᒎ ᒪᕐᕉᓕᕐᑑᒃ, ᐃᓚᖓ ᐱᓚᐅᕋᑦᑎᒍ 
ᓄᓇᓕᒻᒧ ᐱᕙᓪᓕᐊᑎᑦᑎᓂᕐᒧ ᑮᓇᐅᔭᐃᑦ ᐊᒻᒪ ᐊᑐᖅᑐᒋ ᑐᖓᕕᐅᓪᓗᑎ ᐅᕝᕙᓘᓐᓃᑦ ᑮᓇᐅᔭᖃᕐᕕᓪᓗᐊᑕᖅ 
MTO-ᒧ ᐊᒻᒪ MTO ᐊᑐᓕᖅᑐᓂᐅ ᑮᓇᐅᔭᖅᑖᕈᑎᒃᓴᑲᓐᓂᕐᓄ ᒐᕙᒪᑐᑲᒃᑯᓂ, ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᓯᖏᓪᓗ. 
 
ᑖᔅᓱᒥᖓ ᑲᔪᓯᓂᖃᑦᑎᐊᖅᓯᒪᔪᑦ ᑕᐃᒪᐃᓘᖅᑐᑎ. ᐊᒥᓱᕈᖅᑎᑎᒃᑲᓐᓂᓲᖅ. ᒥᑭᒨᓚᐅᖅᑑᒐᓗᐊᖅ ᐃᓕᓐᓂᐊᓂᕐᒧ 
ᑮᓇᐅᔭᖃᖅᑎᑦᑎᓂᕐᒧ ᒫᓐᓇᐅᓕᖅᑐᖅ $1ᒥᓕᐊᓐ ᐅᖓᑖᓃᓕᕐᑐᑦ ᐊᐅᓚᖃᑦᑕᖅᑕᕗ MTO-ᑯᑦ. ᒥᑭᔪᒥ 
ᐊᒥᐊᒃᑯᓪᓗᒋ ᑮᓇᐅᔭᖃᖅᑎᑦᑎᓂᒧ, $1ᒥᓕᐊᓐ ᑕᑯᔭᐃᑦ ᓄᓇᓕᒻᒧ ᐱᕙᓪᓕᐊᑎᑦᑎᓂᕐᒧ ᑮᓇᐅᔭᐃᑦ ᐅᐱᓐᓇᕋᓂ 
ᓄᓇᓖᑦ ᐱᔪᒪᒃᑲᓐᓂᓚᐅᕐᒪᑕ ᑮᓇᐅᔭᓂ ᖃᓄᐃᓘᕈᑕᐅᓂᐊᖅᑐᓄ. ᑕᐃᒪᐃᓐᓂᖓᓄ ᐃᓕᓐᓂᐊᕐᓂᒧᑑᖏᑦᑐᖅ 
MTO ᐱᔭᖏ. ᐊᑐᖅᑐᒃᓴᓃᑦᑐᑦ MTO-ᑯᑦ ᐊᒻᒪ ᑕᑯᒃᓴᐅᔪᖅ ᐊᓯᐊᓂ ᑕᑯᒃᓴᐅᑎᑕᐅᔪᖅ ᐊᑐᖅᑐᒃᓴᓂ MTO-ᑯᓐᓂ 
ᑐᓂᔭᐅᔪᑦ. 

ᐊᑯᓂᒻᒪᕆᒃ ᐅᖃᖃᑎᖃᓚᐅᖅᑐᒍ ᓄᓇᓕᓐᓂ ᐱᓪᔪᑎᖃᖅᑐᑕ ᐃᓕᐅᖅᑲᖅᑕᐅᓂᖏᓐᓄ ᐊᑐᖅᑕᐅᒋᐊᓕᓐᓂ ᐊᒻᒪ 
ᐊᖏᖅᑐᐃᓇᐅᑎᒐᓱᓚᐅᖅᑕᕗ ᑕᐃᒪᐃᑐᖃᓚᐅᖏᑦᑐᖅ. ᑐᑭᓕᐊᖅᑐᒥ ᐱᓚᐅᖅᑯᒍ. ᐊᖓᔪᖅᑳ ᐅᖃᖅᑲᐅᒻᒪᑦ 
ᐃᓕᐅᖅᑲᖅᑕᐅᓃᑦ $10ᑕᐅᓴᓐ ᐊᑐᓂ ᓄᓇᓕᒻᒧ. ᓄᓇᓖᑦ ᐊᑐᖃᑦᑕᖅᑕᖏ ᐃᓕᓐᓂᐊᓂᕐᒧ ᐱᑕᖃᖅᑎᑕᐅᖏᑦᑐᑦ 
MTO-ᑯᓐᓂ. ᐃᓚᓐᓂᒃᑯᑦ ᐃᖅᑲᓇᐃᔭᖅᑎᖏᓐᓄ ᑲᑎᒪᖃᑕᐅᓗᑎ ᐊᑦᑐᐊᓂᖃᓗᐊᕐᑐᑦ ᓄᓇᓕᐅᔪᒧ ᐊᒻᒪ 
ᐊᔪᖏᓐᓕᒻᒧ ᐱᕙᓪᓕᐊᔪᑕᐅᓪᓗᑎ ᑮᓇᐅᔭᐃᑦ ᓄᓇᓕᒻᒧ, ᑕᐃᒪᐃᑦᑐᓄ ᖃᓄᐃᓘᖅᑕᐅᔪᓄ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐱᔭᕇᖅᑮᑦ. ᖁᔭᓐᓇᒦᒃ, ᑐᑐ. ᐊᑎᕐᓂᑦ ᐱᓯᒪᒍᓐᓃᖅᑐᖓ. J-6 ᓄᓇᓕᕆᔪᑏ ᐊᒻᒪ ᒐᕙᒪᓕᕆᔪᑎᓄ, 
ᐊᖏᔪᖅᑲᐅᑎᓄ ᓇᓗᓇᐃᔭᖅᓯᒪᔪᑦ. ᓄᓇᓕᒻᒥ ᐃᑲᔪᖅᑐᑦ, ᑲᑎᑦᑐᒋ ᐊᐅᓚᓂᖏᓐᓄ ᐊᒻᒪ ᓇᑦᑎᖅᔭᐅᒋᐊᕐᓂᖏᓐᓄ 
$48ᒥᓕᐊᓐ 71 ᑕᐅᓴᓐ. ᐊᖏᖅᐱᓰ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐃᒃᓯᕙᐅᑕᖅ. ᒪᑉᐱᖅᑐᒐᖅ J-10. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ J-10, ᒐᕙᒪᒧ ᐱᓕᕆᔾᔪᑏᑦ, ᑮᓇᐅᔭᓂ ᑐᓂᔭᐅᔪᖅᑕᖃᕐᖓᑦ ᐊᒻᒪ 
ᑐᓂᔭᐅᑐᐃᓐᓇᖅᑐᑦ $500ᑕᐅᓴᓐ ᐊᒻᒪ ᑐᕌᖓᓪᓗᑎ ᖁᓪᓕᖅ ᑯᐊᐳᕇᓴᓐ ᑐᓂᔭᐅᔪᑦ. 
 
ᖃᐅᔨᔪᒪᑐᐃᓐᓇᖅᑐᖓᓕ ᑐᓂᔭᐅᔪᑦ ᓇᓗᓇᐃᖅᑕᐅᓯᒪᔪᖅ ᑕᔾᕙᓂ ᐊᖓᔪᖅᑳᑉ ᐆᒪᖅᑯᑎᓕᕆᔨᒃᑯᓐᓄ 
ᑲᔪᓯᓂᐊᓚᐅᖏᒻᒪᑦ, ᓄᖅᑲᖓᑎᑕᐅᑲᐃᓐᓇᕐᒪᑦ ᐊᕐᕌᒍᓂᐊᖅᑐᒧ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖑᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐲ ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ.  
 
ᑐᑐ (ᑐᓵᔨᒃᑯᑦ): ᐱᔭᕇᖅᑐᖓ. 
 
ᐃᒃᓯᕙᐅᑕᖅ: ᐲᑕᓴᓐ ᐊᑎᕐᓂ ᐱᓯᒪᔭᕋ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᖅᑐᒐᖅ J-10, ᓇᒻᒥᓂᕆᔭᐅᔪᓂ ᐱᔨᑦᑎᕈᑏᑦ, ᖃᐅᔨᔪᒪᑐᐃᓐᓇᖅᑐᖓ 
ᐊᖓᔪᖅᑳ ᓇᓗᓇᐃᖅᓯᔪᓐᓇᕐᒪᖔᖅ ᖃᑦᑎᕌᐸᓗᒻᒪᖔᑕ ᒐᕙᒪᒃᑯᑦ ᐃᓪᓗᖁᑎᖏ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᒪᓕᒐᓕᐅᖅᑎᐅᖃᑎᒻᒪ ᑐᒃᓯᕌᖏᓐᓂᒃ 
ᑐᑭᓯᒋᐊᕈᑎᖃᖅᑐᖅᐸᓪᓚᐃᙱᓐᓇᑦᑕ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᑕᒪᒃᑯᑑᒻᒪᑕ ᐊᐱᖅᑯᑎᒃᓴᑐᐊᒃᑲ ᒫᓐᓇᐅᔪᖅ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐊᓘᓇᓱᒋᒐᓗᐊᕋᒃᑭᑦ ᑕᒪᒃᑯᐊ ᒐᕙᒪᒃᑯᑦ ᐊᑐᐊᒐᖃᕐᓂᖏᑦ 
ᐋᖅᑭᓇᓱᐊᖅᑐᖃᖅᑎᓪᓗᒍ ᑯᐊᐳᕇᓴᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑕᒪᒃᑯᓄᖓ ᑐᕌᖓᔪᓂᒃ 
ᐸᕐᓇᒍᑎᖃᑦᑎᐊᑐᐊᕈᑎᑦ. 
 
ᐸᕐᓇᒍᑎᓕᐅᖅᓯᒪᒻᒪᑕ ᖃᓄᐃᓕᐅᕐᓂᐊᕐᓂᕋᖅᑐᑎᑦ. ᐸᕐᓇᒍᑎᓂᒃ ᐸᐃᑉᐹᖃᒻᒪᕆᒻᒪᑕ ᐅᐸᓗᖓᐃᖅᓯᒪᑦᑎᐊᓕᖅᑐᑎᑦ. 
ᒪᕐᕉᓐᓂᒃ ᐊᕐᕌᒎᓕᖅᑑᓐᓂᒃ, ᐸᕐᓇᒍᑎᓂᒃ ᐸᐃᑉᐹᓂᒃ ᐱᓚᐅᖅᓯᒪᙱᑦᑐᒍᑦ ᑖᒃᑯᓄᐊ ᐊᔾᔨᒌᙱᑦᑐᓄᑦ ᑯᐊᐳᕇᓴᐅᔪᓄᑦ 
ᑮᓇᐅᔭᓕᐅᕋᓱᐊᕆᐊᖃᕋᔭᕐᒥᔫᒐᓗᐊᓄᑦ ᓂᐅᕕᐊᒃᓴᖃᖃᑦᑕᕐᓗᑎᑦ. ᐊᒥᓱᑎᒍᑦ ᓱᓕᔪᖅᓴᙱᓐᓇᑦᑕ ᓱᓕ 
ᐃᓚᓕᐅᔾᔭᐅᓯᒪᙱᑦᑐᖅ ᐊᕐᕌᓂ ᑮᓇᐅᔭᑦ ᐊᑐᖅᑕᐅᒥᓂᐅᔪᑦ $500-ᑕᐅᓴᑦ ᑮᓇᐅᔭᑦ ᐊᑐᖅᑕᐅᑦᑎᐊᕐᓂᙱᒻᒪᑕ, 
ᑐᐊᕕᕐᓇᖅᑑᔪᒐᑎᓪᓗ. 
 
ᒥᓂᔅᑕᔅᑕᐅᔪᖅ ᖃᐅᔨᒋᐊᕐᕕᖃᖃᑦᑕᖁᓯᒪᓕᕋᓗᐊᖅᑕᕗᑦ ᑖᒃᑯᓇᙵᑦ ᓇᒻᒥᓂᖁᑎᓕᐅᔪᓂᒃ ᐊᓯᖏᓐᓂᒃ 
ᐋᖅᑮᖔᕈᓐᓇᙱᒃᑲᓗᐊᕐᒪᖔᑕ ᖃᐅᔨᓇᓱᐊᕐᓗᑎᑦ ᐊᒻᒪᓗ ᐋᖅᑭᒃᓱᐃᑦᑎᐊᕐᓗᑎᑦ ᐅᖅᓱᐊᓗᒃᓴᑖᕐᓂᐅᔪᑦ 
ᐋᖅᑮᑦᑎᐊᖁᓪᓗᑕ ᐅᖅᓱᐊᓗᓕᕆᕝᕕᑦᑎᐊᕙᒻᒥᒃ. ᓱᓕᔪᖅᓴᙱᓐᓇᑕ ᓱᓕ. ᐊᒥᓱᑎᒍᑦ ᓱᓕᔪᖅᓴᙱᓚᒍᑦ ᑲᓇᑕᐅᑉ 
ᒐᕙᒪᖏᑕ ᓴᙱᓂᖓᑦ ᐊᑐᖔᕐᓗᒍ ᓈᒻᒪᑦᑐᒋᙱᓐᓇᒃᑯ ᑕᒪᒃᑯᐊ ᐊᑕᐅᓯᑐᐃᓐᓇᕐᒨᑐᐃᓐᓇᕋᔭᕐᒪᑕ ᑮᓇᐅᔭᑦ 
ᖃᑭᑦᑎᔾᔪᑕᐅᔪᑦ. 
 
ᖃᑭᓐᓇᖅᑑᒋᐊᖃᕋᔭᕐᒪ. ᑕᒪᐃᓐᓂᓕᒫᖅ, ᐃᑲᔪᖅᑕᐅᙱᓐᓇᖅᑐᐊᓘᒍᓐᓇᔾᔮᙱᒻᒪᑕ ᒐᕙᒪᒃᑯᓐᓄᑦ. ᐅᑉᐱᕈᓱᒃᑲᒪ ᑖᒃᑯᐊ 
ᐅᖅᓱᐊᓗᓕᕆᔨᒃᑯᑦ ᐋᖅᑭᒃᓯᒪᒍᓐᓇᑦᑎᐊᕐᒪᑕ ᐊᐅᓚᓂᖃᑦᑎᐊᕈᓐᓇᓚᐅᕐᓂᖏᓐᓄᑦ. ᕿᑎᕐᒥᐅᑦ ᐊᑲᐅᙱᓕᐅᕈᑎᖃᙱᓚᑦ 
ᑕᒪᒃᑯᓇᙵ ᖃᓄᖅ ᐅᖅᓱᐊᓗᒃ ᐋᑎᕆᔾᔪᓯᖏᓐᓄᑦ ᐊᕕᑦᑐᖅᓯᒪᓂᖏᓐᓂᒃ.  
 
ᐊᒥᓱᑦ ᓈᒻᒪᒃᓴᕐᒪᑕ ᕿᑭᖅᑖᓗᒻᒥ ᐅᖅᓱᐊᓗᓕᕆᔨᒃᑯᑦ. ᓇᒥᑐᐃᓐᓇᖅ ᐊᓪᓚᒡᕕᖃᑐᐊᕈᑎᑦ, ᖃᓄᐃᙱᑦᑐᑦ ᐱᓕᕆᔭᒥᓂᒃ. 
ᑕᐃᒃᑯᐊᓕ ᐅᖅᓱᐊᓗᖃᖅᑎᑦᑎᔪᑦ ᐅᖅᓱᐊᓗᒃᑖᕐᕕᐅᕙᑦᑐᑦ ᓄᓇᕗᑉ ᓯᓚᑖᓂ ᑕᐃᒃᑯᐊᖔᖅ ᓈᒻᒪᒋᔭᐅᙱᒻᒪᑕ. 
ᑕᐃᒪᐃᒻᒪᑦ, ᐃᒃᓯᕙᐅᑕᖅ, ᐋᖅᑮᕙᓪᓚᐃᒐᑦᑕ ᐊᔪᕆᑕᐅᔪᓐᓇᖅᑐᒥᒃ ᑖᒃᑯᐊ ᒐᕙᒪᒃᑯᑦ ᐋᖅᑮᒐᔭᕐᒪᑕ ᑲᓇᑕᑉ 
ᒐᕙᒪᒃᑯᖏᑎᒍᑦ ᐊᑐᖔᓕᕈᓐᓇᕋᔭᖅᑐᑎᑦ ᓇᒻᒥᓂᖁᑎᒋᔭᐅᔪᓄᑦ ᑲᒪᒋᔭᐅᙱᖔᕐᓗᑎᑦ ᐊᒻᒪᓗ ᑮᓇᐅᔭᓂᒃ 
ᐊᑐᖅᓯᒪᓕᖅᑐᑦ $500-ᑕᐅᓴᓂᒃ ᑮᓇᐅᔭᓂᒃ ᐊᕐᕌᒍ ᐊᒻᒪᓗ ᑐᒃᓯᕋᒃᑲᓐᓂᓕᕆᓪᓗᑎᑦ $500-ᑕᐅᓴᓐ ᑮᓇᐅᔭᒃᑲᓐᓂᕐᓂᒃ 
ᐅᓂᒃᑳᓕᐅᖅᓯᒪᙱᑦᑎᐊᖅᑎᓪᓗᒋᑦ. ᐸᕐᓇᒍᑎᓕᐅᖅᓯᒪᙱᑦᑎᐊᖅᑐᑎᓪᓗ. ᑕᐅᑦᑐᖃᙱᑦᑎᐊᖅᑐᑎᑦ 
ᖃᓄᐃᓕᖓᓂᕆᔭᐅᔪᒥᒃ. 
 
ᓂᐅᕕᕐᓂᖅ ᐊᒻᒪᓗ ᐅᖅᓱᐊᓗᖃᖅᑎᑦᑎᓂᖅ ᐊᑭᑐᔪᒻᒪᕆᐊᓘᒻᒪᑦ ᐱᓕᕆᐊᕆᓇᓱᐊᕐᓗᒍ. 
ᐸᕐᓇᓯᒪᔭᐅᑦᑎᐊᕆᐊᖃᕋᓗᐊᕐᒪᑦ. ᓴᖅᑭᔮᖅᑎᑕᐅᔫᒥᓂᖅᓴᐅᔭᕆᐊᖃᕋᓗᐊᕆᕗᖅ ᐃᓄᓐᓄᑦ ᑕᖅᑲᒃᑯᓄᖓ. ᒐᕙᒪᒃᑯᑦ 
ᒪᕐᕉᓐᓂᒃ ᐊᕐᕌᒎᓐᓂᒃ ᐱᓕᕆᐊᕆᓇᓱᐊᖅᑕᕋᓗᐊᒥᓂᒃ ᐱᔭᕇᓚᐅᖅᓯᒪᙱᓚᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐃᒃᓯᕙᐅᑕᖅ, 
ᐱᒋᐊᖅᑎᑦᑎᔪᒪᕗᖓ ᐆᒥᖓ ᐱᖁᔨᕗᖔᕈᑎᒥᒃ;  
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 004 – 2(2): $500-ᑕᐅᓴᑦ ᑮᓇᐅᔭᑦ ᐲᖅᑕᐅᓂᖏᑦ ᑕᕝᕙᙵᑦ 2005-2006 

ᐊᕐᕌᒎᓐᓄᒃ ᓇᓚᐅᒃᑖᖅᑕᐅᒋᐊᙵᖅᓯᒪᔪᓂᒃ ᐱᓕᕆᕝᕕᒻᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ 
ᐱᔨᑦᑎᕋᖅᑎᖏᑦ 

 
ᐱᒋᐊᖅᑎᑦᑎᕗᖓ ᑖᒃᑯᐊ $500-ᑕᐅᓴᑦ ᑮᓇᐅᔭᑦ ᐲᖅᑕᐅᓗᑎᑦ ᑕᕝᕙᙵᑦ 2005-2006 ᐊᕐᕌᒎᓐᓄᒃ 
ᓇᓚᐅᒃᑖᖅᑕᐅᒋᐊᙵᖅᓯᒪᔪᓂᒃ ᐱᓕᕆᕝᕕᒻᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑎᖏᑦ ᑕᕝᕙᓂ ᐃᑲᔫᑏᑦ 
ᑐᓂᕐᕈᓯᐊᑦ, ᒐᕙᒪᒃᑯᑦ ᐱᔨᑦᑎᕋᕐᕕᖏᓐᓂᒃ ᐊᑐᖅᑕᐅᒐᔭᖅᑐᑎᒃ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᐊᐅᓪᓛᖅᑎᓪᓗᒋᑦ 
ᑐᓂᔭᐅᓯᒪᓇᓱᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐱᖁᔨᕗᖔᕈᑎᓕᐅᖅᓯᒪᔪᖃᓕᖅᑐᖅ. ᑭᓯᐊᓂᓕ ᑲᔪᓯᓚᐅᙱᓐᓂᑦᑎᓐᓂ 
ᐊᐃᕙᐅᑎᒋᔭᐅᓗᓂ ᐱᖁᔨᕗᖔᕈᑦ ᐅᖃᐅᓯᒃᓴᖃᕋᒪ ᐊᐅᓚᓂᖏᑕ ᒪᓕᑦᑕᐅᔭᕆᐊᓕᖏᓐᓂᒃ: 
 
1. ᐊᑐᓂ ᒪᓕᒐᓕᐅᖅᑎᐅᖃᑕᐅᔪᖅ ᐅᖃᕈᓐᓇᖅᑐᖅ ᐊᑕᐅᓯᐊᕐᓗᓂ ᐱᖁᔨᕗᖔᕈᑎᒥᒃ ᐅᖃᐅᓯᖃᕐᓗᓂ 20-

ᒥᓂᑦᓯ ᐊᑯᓂᐅᑎᒋᔪᖅ. 
2. ᐱᒋᐊᖅᑎᑦᑎᔪᖅ ᐱᖁᔨᕗᖔᕈᒻᒥᒃ ᐅᖃᖅᑳᕆᐊᖃᙳᓱᑦᑐᖅ. 

3. ᐱᒋᐊᖅᑎᑦᑎᔪᖅ ᐱᖁᔨᕗᖔᕈᑎᒥᒃ ᑭᐅᔪᓐᓇᕐᓂᐊᖅᐳᖅ ᓄᖅᑲᐅᓯᕐᓗᓂ ᐅᖃᐅᓯᕆᔭᐅᕋᑖᖅᑐᓂ. 
 
ᐱᒋᐊᖅᑎᑦᑎᔪᒧᑦ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒋᑦ ᐊᒻᒪᓗ ᖃᐅᔨᒪᓇᑦᑎᐊᖁᓪᓗᒍ ᑕᒪᓐᓇ 
ᑐᓴᖅᑕᐅᑦᑎᐊᕋᓗᐊᕐᒪᖔᖅ ᑭᒃᑯᓕᒫᓄᑦ, ᐅᖅᓱᐊᓗᓕᕆᔨᒃᑯᓐᓂᒃ ᐊᑭᕋᖅᑐᙱᑦᑐᖓ. ᑲᓇᑕᒥ ᒐᕙᒪᒃᑯᓐᓄᑦ 
ᓴᙱᓂᖏᑎᒎᖅᑎᑦᑎᓂᐊᕈᑦᑕ, ᒐᕙᒪᒃᑯᓐᓄᑦ ᑎᒍᒥᐊᖅᑎᓪᓗᐊᑕᐅᓂᐊᖅᑎᓪᓗᒋᑦ, ᕿᑎᕐᒥᐅᑕᐅᔪᑦ 
ᐆᑦᑐᑎᒋᑐᐃᓐᓇᑲᐃᓐᓇᕈᒃᑭᑦ, ᓈᒻᒪᑦᑎᐊᖅᑐᒥᒃ ᐱᓕᕆᓱᒋᕙᒃᑲ. 
 
ᐃᓱᒪᒋᔭᕋᓕ ᓇᒻᒥᓂᕆᔭᐅᖔᓕᕐᓄᓂ. ᑭᕙᓪᓕᕐᒥᓕ, ᒫᓂᑑᕙ ᑲᓂᑦᑑᒪᑦ. ᐅᑉᐱᕈᓱᒃᑲᒪ ᒐᕙᒪᒃᑯᑦ ᑎᒥᖓ 
ᐊᑐᕋᒃᓴᑑᖏᒻᒪᑦ. ᒐᕙᒪᒃᑯᑦ ᑎᒥᖏᑦ ᑮᓇᐅᔭᓕᐅᕆᐊᖃᕐᒪᑕ. ᑐᑭᓯᒋᐊᕈᑏᑦ ᒐᕙᒪᒃᑯᑦ ᐊᒻᒪ ᑭᒃᑯᑐᐃᓐᓇᐃᑦ, 
ᐃᓕᓐᓂ ᐊᑭᕋᑦᑐᖏᑦᑐᒍ ᑭᓯᐊᓂ ᐊᓯᖏᓐᓂ ᐊᑐᕈᓐᓇᐸᓪᓚᐃᒐᑦᑕ. 
 
ᐅᖃᖃᑎᖃᕐᖢᑕ ᓇᒻᒥᓂᕆᔭᐅᔪᓂ ᐊᒻᒪ ᐅᖃᖃᑎᖃᕆᐊᖃᖅᑐᒍ ᓄᓇᓕᓐᓂ ᑮᓇᐅᔭᑎᒍᑦ ᑎᒍᒥᐊᖅᑎᐅᔪᓂᑦ. 
ᐅᕙᓐᓄᓪᓕ, ᐅᖃᐅᔪᐃᓂᒃᑰᕈᕕᑦ, ᖃᑎᖃᑎᖃᕐᓂᐊᕋᕕᑦ ᓇᒻᒥᓂᓕᓐᓂ ᒐᕙᒪᒃᑯᑦ ᐊᒻᒪ ᓇᒻᒥᓂᕆᔭᐃᑦ. ᒐᕙᒪᒃᑯᑦ 
ᑕᐃᒪᐃᒃᓯᒪᖏᒻᒪᑕ ᐅᓪᓗᒥᒧᑦ. 
 
(ᑐᓵᔨᒃᑰᕈᓐᓃᕐᑐᖅ) ᐅᕙᖓ ᐅᖃᐅᓯᒃᓴᖏᓐᓂ ᒪᑐᐃᕐᓂᖓᓄ. ᐅᖃᐅᓯᖃᓗᐊᖅᑲᐅᒐᒪ ᖁᓪᓕᖅ ᑯᐊᐳᕇᓴᓐ 
ᑐᓂᔭᐅᓂᖏ ᐊᒻᒪ ᓇᓗᓇᐃᖅᓯᒪᖏᒻᒪᑦ ᐱᔾᔪᑎᖓ ᐅᖃᖅᑲᐅᒐᒪ ᑮᓇᐅᔭᖃᖅᑎᑕᐅᓂᖅ ᑭᓱᒧ ᐊᑐᕐᓂᐊᕐᒪᑕ 
ᑲᑎᒪᑎᓪᓗᑕ ᐊᕐᕌᓂ 2004/05 ᐊᑐᖅᑐᒃᓴᓂ, ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒪᑦ $500ᑕᐅᓴᓂ ᑐᓂᔭᐅᓗᑎ 
ᖁᓪᓕᖅ ᑯᐊᐳᕇᓴᓐᒧ. 
 
ᐅᕙᖓ ᑐᑭᓯᓯᒪᔭᖓᒍ ᑖᓐᓇ ᑮᓇᐅᔭᖃᖅᑎᑕᐅᓂᐅᔪᖅ ᐊᑐᖅᑕᐅᒌᓚᐅᕐᒪᑦ ᐊᒻᒪ ᐊᐅᓪᓛᖅᑕᐅᓂᖓ 
ᓴᖅᑭᖅᓯᒪᒐᓂ . ᑭᖑᕙᕆᐊᖅᑕᐅᓚᐅᖅᑐᖅ. ᓇᓗᓇᐃᖅᓯᒪᑎᓪᓗᒍ $500ᑕᐅᓴᓐ ᐊᑐᖅᑕᐅᔭᕇᖅᓯᒪᒻᒪ 2004/04-
ᒥ, ᐅᑉᐱᕈᓱᒃᑲᒪ ᐱᒻᒪᕆᐅᒻᒪᑦ ᐃᓱᒪᒋᑦᑎᐊᕐᓗᒋ ᐊᖏᖅᓯᑲᓐᓂᓂᕐᒥ $500ᑕᐅᓴᓐᑲᓂᕐᓂ 2005/06 ᑲᑎᑦᑐᒋ 
$1ᒥᓕᐊᓐ ᓴᖅᑭᑐᐃᓐᓇᕆᐊᓕᒃ ᓴᖅᑭᑐᐃᓐᓇᕆᐊᖃᖅᑐᓂ. 
 
ᐃᒃᓯᕙᐅᑕᖅ, ᐅᓇ ᒪᓕᒐᓕᐅᕐᕕᒃ ᐲᖅᓯᓚᐅᖅᓯᒪᖏᒻᒪᑦ ᐊᑐᖅᑐᒃᓴᓃᑦᑐᓂ. ᐊᖏᖅᓯᕕᑐᐃᓐᓇᐅᒍᓐᓃᕐᖓᑦ 
ᒪᓕᒐᓕᐅᕐᕕᒃ. ᐃᒃᓯᕙᐅᑕᖅ, ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ ᐱᔾᔪᑎᓕᓐᓂ ᓅᑦᑕᐅᓂᖏ ᐅᖅᓱᐊᓗᓕᕆᕕ ᖁᓪᓕᖅ 
ᑯᐊᐳᕇᓴᒃᑯᓐᓄ. 
 
ᑲᑎᒪᓂᖃᖅᑎᓪᓗᑕ, ᐅᑭᐅᖅ, ᐃᖅᑲᓇᐃᔭᖅᑏᑦ ᐅᖅᓱᐊᓗᓕᕆᔨᒃᑯᓐᓂ ᓇᓗᓇᐃᖅᓯᓚᐅᕐᒪᑕ ᑖᒃᑯᐊ $500ᑕᐅᓴᓐ 
ᐊᑐᖅᑕᐅᔭᕇᓚᐅᕐᒪᑕ ᓂᐅᕕᕈᑎᐅᓪᓗᑎ ᖃᕋᓴᐅᔭᓂ ᐊᒻᒪ ᐊᓯᖏᓐᓂ. ᑖᒃᑯᐊ ᐃᓱᒫᓘᑕᐅᔪᑦ ᐅᕙᓐᓂ 
ᐅᑉᐱᕈᓱᑦᑎᑎᒻᒪᑕ ᐊᓯᔾᔨᕐᓂᐅᔪᖅ ᑲᔪᓯᕙᓪᓕᐊᓂᐊᕐᒪᑦ ᐊᕐᕌᒍᒥ ᐊᕐᕌᒍᒧ ᓄᖅᑲᖅᑎᑕᐅᖏᖔᖅᑐᑎ ᐊᑕᐅᑦᑎᒃᑯᑦ. 
 
ᐃᒃᓯᕙᐅᑕᖅ, ᐱᐅᒐᔭᖏᒻᒪᑦ ᐃᓄᓐᓄ ᐅᑉᐱᕆᔭᐅᓂᕗᑦ ᐊᖏᖅᓯᓗᑕ ᐊᓯᐊᓅᖅᑕᐅᔪᓂ ᓇᓗᓇᐃᖅᓯᒪᑎᓐᓇᒍ 
ᑕᐃᒪᐃᓐᓂᐊᕐᓂᖓᓄ. ᑕᐃᒫᒃ ᐱᓪᔪᑎᖃᖅᑐᓂ ᐊᐱᕆᔭᒃᑲ ᐃᓚᒋᔭᐅᔪᓕᒫᑦ ᐱᖃᓯᐅᑎᓗᑎ ᐊᖓᔪᖅᑳᑦ ᐅᕙᓐᓂ 
ᐃᑲᔪᖅᓯᕐᓗᑎ ᑖᔅᓱᒥᖓ ᐱᖁᔨᕗᖔᕈᒻᒥ ᐊᒻᒪ ᐅᖃᒃᑲᓐᓂᕈᒪᔪᖓ ᐊᑭᕋᖅᑐᓂᐅᖏᒻᒪᑦ ᒐᕙᒪᒥ ᐱᐅᓛᒥ 
ᐱᓇᓱᐊᖅᑐᒥ ᐊᑯᓂᐅᔪᒧ ᐅᖅᓱᐊᓗᓕᕆᔨᒃᑯᓐᓂ. 

ᐅᑉᐱᕆᒐᒃᑯ ᒪᐅᖓᑦᑎᐊᖅ ᑕᑯᓐᓇᕐᒪᑦ. ᓇᒻᒥᓂᖁᑎᓕᓐᓂ ᐱᔪᓐᓇᑎᑦᑎᖏᒻᒪ ᐅᐱᓐᓇᕋᓂ ᐊᑯᓂᐅᔪᒥᓪᓕ, ᖁᓪᓕᖅ 
ᑯᐊᐳᕇᓴᓐ ᐋᖅᑭᑦᑕᐅᓐᓂᕈᓂ, ᐃᓱᐊᓂ ᑮᓇᐅᔭᓕᐅᕐᓂᖃᕆᐊᖃᕋᔭᕐᑐᖅ. ᐊᐅᓚᓂᐊᖏᒃᑯᓂ ᑮᓇᐅᔭᓕᐅᕋᓱᐊᕐᓇᓂ 
ᑎᒥᐅᓗᓂ, ᐱᐅᒐᔭᖏᒻᒪᑦ. ᓇᒻᒥᓂᖅ ᐊᑭᓕᕆᐊᖃᕋᔭᖅᑐᖅ ᑕᑯᖃᑦᑕᖅᑕᑎᓐᓂ ᐊᑭᖏᓐᓂ ᓯᓚᕐᔪᐊᒥ. ᐊᑭᖏ 
ᖁᕙᐸᓪᓕᐊᔪᑦ. 
 
ᐅᑉᐱᕈᓱᒃᑲᒪ ᐅᖅᓱᐊᓗᓕᕆᔨᒃᑯᑦ ᐃᖏᕋᓂᖃᓕᕐᓱᑦ. ᐱᔪᓐᓇᖅᑎᒋᐊᖃᕋᑦᑎᒍ ᐅᖅᓱᐊᓗᓕᕆᔨᒃᑯᑦ ᓇᒻᒥᓂᖅ 
ᐊᐅᓚᔪᓐᓇᕐᓗᑎ. ᑕᐃᒪᐃᓐᓂᖓᓄ ᐊᐱᕆᔪᖓ ᐃᓕᓐᓄ ᐃᑲᔪᖅᑕᐅᔪᒪᓗᖓ ᐅᕙᖓ ᐱᖁᔨᕗᖔᕈᑎᖓᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᑯᓂ ᑕᑯᓂᐊᖅᓯᒪᓕᖅᑕᕗ ᐊᒻᒪ 
ᐃᓱᒫᓗᑦᑐᐃᓚᐅᓪᓗᑕ. 
 
ᐃᓚᖓ ᐱᖃᑦᑕᖅᑕᕗ ᐅᖅᓱᐊᓗᓕᕆᔨᒃᑯᓐᓂ ᐃᓱᒫᓘᑕᐅᒻᒪᑦ ᐃᓄᓐᓄ. ᒪᑐᐃᖓᔪᒪᒐᑦᑕ ᐊᒻᒪ ᐃᑲᔪᕋᓱᐊᖅᑐᑎᒍ 
ᐃᓄᖁᑎᕗ ᐊᒻᒪ ᕿᓂᕋᓱᐊᖅᑐᑕ ᐊᑭᑭᓛᒥ. ᐱᐅᓛᓂ ᐊᑭᖏᓐᓂ ᐱᓇᓱᐊᕋᑦᑕ. ᐃᒪᓐᓇᐃᓕᐅᕋᓱᐊᖅᑐᒍᑦ 
ᑲᑎᑎᕋᓱᐊᖅᑐᒋᑦ, ᐊᒻᒪᓗ ᐊᑭᑭᓐᓂᖅᓴᐅᓕᖅᐸᓕᐊᓪᓗᓂ. ᐊᕐᕌᓂ, ᐊᑐᓚᐅᖅᑐᒍᑦ $350,000 ᓂᐅᕕᖅᑐᑕ 
ᖃᕋᓴᐅᔨᓂᒃ ᖃᖏᖅᖠᓂᐅᑉ ᐊᓪᓚᒡᕕᖏᓐᓂ ᖃᕋᓴᐅᔭᖏᑦ ᐊᑐᕈᓐᓇᐃᓕᓚᐅᕐᒪᑕ ᐱᒋᐊᖅᑐᒍᑦ ᑎᓯᐱᕆ. 
 
ᓴᖅᑮᓚᐅᕐᒥᔪᒍᑦ ᐊᓯᒃᑲᓐᓂᐊᓂᒃ ᒪᓕᒐᕐᒥᒃ ᐅᖅᓱᐊᓗᓕᕆᓂᕐᒧᑦ, ᐱᓗᐊᖅᑐᒥᒃ ᐅᖅᓱᐊᓗᖃᐅᑎᑦ. ᒪᑐᐃᖓᒍᒪᒐᑦᑕ 
ᒪᓕᒐᓕᐅᖅᑎᓄᑦ, ᐊᒻᒪᓗ ᐊᕐᕌᒎᓂᐊᖅᑐᓂ, ᕿᒥᕐᕈᔪᒪᓪᓗᑕ ᖃᓄᖅ ᐊᑐᙱᓂᖅᓴᐅᒍᓐᓇᕐᒪᖔᑦᑕ ᑮᓇᐅᔭᓂᒃ 
ᑕᒪᑐᒧᖓ ᐅᖅᓱᐊᓗᒻᒧᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ. 
 
ᑲᑎᑎᕆᔭᕆᐊᖃᑉᐸᑕ ᐅᕝᕙᓘᓐᓃᑦ ᑲᑎᑕᐅᔭᕆᐊᖃᑉᐸᑕ ᐋᒡᒐᓘᓐᓃᑦ, ᕿᒥᕐᕈᒍᒪᔭᕗᑦ ᑖᓐᓇ, ᐱᓗᐊᖅᑐᒥᒃ 
ᐅᖅᓱᐊᓗᒃᑕᐅᑎᓅᖓᑎᓪᓗᒍ, ᐊᒻᒪᓗ ᑕᒪᓐᓇ ᑲᔪᓯᕈᓪᓗᑎᒍ. ᒪᑐᐃᖓᔪᒍᑦ ᒪᓕᒐᓕᐅᖅᑎᓄᑦ. ᓂᕈᐊᕐᕈᑦᑕ 
ᐱᖁᔨᕗᖔᕈᑎᒧᑦ, ᑕᑯᔪᒪᔪᖓ ᑎᑎᕋᖅᓯᒪᔪᓂᒃ ᓂᕈᐊᕈᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒫᓘᑎᖃᖅᓯᒪᒐᒪ ᐆᒥᖓ $500,000. ᓯᕗᓪᓕᖅᐹᒥ ᑕᑯᓚᐅᖅᓯᒪᒐᒃᑯ 
ᐊᕐᕌᓂ, ᐃᑲᔪᖅᑐᓚᐅᖅᑕᕋ ᐊᕐᕌᓂ ᐅᑉᐱᕈᓱᑦᑎᐊᖅᑐᖓ ᓴᖅᑮᔭᕆᐊᖃᕐᓂᐊᕐᒪᑦ ᐊᑭᑭᓐᓂᖅᓴᒥᒃ ᐅᖅᓱᐊᓗᒻᒥᒃ 
ᑎᑭᑦᑐᖃᖃᑦᑕᓕᕐᓗᓂ ᓄᓇᕗᒻᒧᑦ. 
 
ᑕᐃᖓᑦ, ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᖅᕕᒻᒥ, ᑕᑯᓯᒪᔪᖓ ᑖᒃᑯᓂᖓ ᒐᕙᒪᒃᑯᓐᓂᑦ ᐊᒥᓱᐊᓗᓐᓂᒃ 
ᐊᑲᐅᖏᓕᐅᕈᑎᓖᑦ ᑖᒃᓱᒧᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᐅᖃᕈᑎᒋᓯᒪᔭᕗᑦ ᒪᕐᕈᐊᖅᑎ 
ᐅᕝᕙᓗᑭᐊᖅ ᐱᖓᓱᐊᖅᑎ ᑲᑎᒪᕕᒻᒥ. 
 
ᒫᓐᓇᐅᕋᑖᖅᑐᕐᓗ ᖃᐅᔨᓚᐅᕐᒥᔪᒍᑦ ᐊᒥᓱᓂᒃ ᐊᑲᐅᖏᓕᐅᕈᑎᖃᑦᑐᒍᑦ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑎᒍᑦ. 
ᐊᒃᓱᕈᖅᑐᒍᑦᑕᐅᖅ ᒪᕐᕉᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᐃᖏᕐᕋᑎᐊᖅᑎᑦᑎᓇᓱᐊᖅᑐᑕ. 

ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᖅᕕᒻᒧᑦ, ᑕᑯᓯᒪᖏᓐᓇᒪ ᐅᕝᕙᓘᓐᓃᑦ ᐅᖃᓕᒫᖅᓯᒪᓇᖓ ᐅᕙᓐᓄᑦ 
ᑐᑭᓯᓇᖅᑎᐊᖅᑐᒃᑯᑦ ᐊᒻᒪᓗ ᓂᕈᐊᖅᑎᒋᓯᒪᔭᒃᑲᓄᑦ ᐃᑲᔫᑎᐅᔪᑦ ᐊᐅᓛᖅᑕᐅᓂᖓᓄᑦ ᐅᖅᓱᐊᓗᓕᕆᓂᐅᑉ 
ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᑦ, ᐊᒻᒪᓗ ᐊᖏᖃᑎᒋᓪᓗᒍ ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᕐᒥᐅᖅ 
ᑕᑯᔭᓐᓂᓪᓕ, ᐅᖅᓱᐊᓗᓕᕆᔨᒃᑯᑦ ᐊᒃᓱᐊᓗᒃ ᐱᓕᕆᑦᑎᐊᖅᑐᑦ. 
 
ᕿᑎᕐᒥᐅᓂ ᐱᓕᕆᑦᑎᐊᕐᑐᒻᒪᕆᐊᓗᐃᑦ. ᐃᓱᒫᓘᑎᐅᔪᒥᒃ ᑐᓴᓚᐅᖏᑦᑐᖓ. ᑮᓇᐅᔭᖃᑦᑎᑦᑎᓚᐅᖅᑐᒍᑦ $500,000 
ᐊᕐᕌᓂ. ᑕᑯᓯᒪᔪᖓ ᐊᑦᔨᒋᖏᑎᐊᖅᑕᖏᓐᓂᒃ ᐱᓕᕆᐊᖑᔪᓄᑦ ᓂᕆᐅᒋᓚᐅᖅᑕᓐᓄᑦ ᐊᒥᓱᓂᒃ 
ᑮᓇᐅᔭᖅᑐᕈᑎᖃᖅᓯᒪᒋᐊᖏᓐᓂᒃ ᖃᕋᓴᐅᔭᓄᑦ ᐊᒻᒪᓗ ᐊᓯᖏᓐᓄᑦ. 
 
ᑐᓴᕋᑖᕋᑦᑕ ᐊᖓᔪᖅᑳᒥᒃ ᑕᒫᓂ ᐊᕐᕌᒍᒥ ᑕᐃᒪᐃᓐᓂᐊᖅᑐᖅ ᑲᔪᓯᓂᐊᕐᓗᒍ ᐊᓯᒃᑲᓐᓂᐊᓄᑦ ᐊᕐᕌᒍᒧᑦ. ᐃᓱᒪᓪᓗᖓ 
ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᖅᕕᒻᒥ ᐊᐱᖅᑯᑎᒋᓇᕋᔭᖅᑐᖅ ᐃᒻᒪᖃ ᑲᒪᒋᔭᖃᕋᑦᑕ ᐊᖏᖅᑎᐅᓗᑕ 
ᐊᓯᒃᑲᓐᓂᐊᓂᒃ $500,000 ᑭᒃᑯᑐᐃᓐᓇᐃᑦ ᑮᓇᐅᔭᖏᓐᓂᒃ ᓱᓕᔪᓐᓇᕐᑐᖅᑕᖃᑦᑎᐊᖏᓪᓗᓂ ᐅᕝᕙᓘᓐᓃᑦ 
ᑐᑭᓯᐅᒪᔾᔪᑎᓂᒃ ᐱᓪᓚᑦᑖᓂᒃ ᑕᐃᒪᓐᓇᐃᓕᐅᕈᑦᑕ ᐃᑲᔫᓯᐊᖅᑖᕈᑎᖃᕐᓂᐊᖅᑐᑦ ᓄᓇᕗᒻᒥᐅᓄᑦ. ᐃᒃᓯᕙᐅᑖᖅ, 
ᓂᕈᐊᕐᓂᐊᕐᕋᒪ ᐃᑲᔪᖅᑐᐃᓗᖓ ᐱᖁᔨᕗᖔᕈᑎᒥᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᑎᖁᑎᖃᕈᓐᓃᕐᕋᒪ ᑎᑎᕋᖅᓯᒪᔪᓂ. ᐱᒋᐊᖅᑎᑦᑎᓯᒪᔪᖅ 
ᐱᖁᔨᕗᖔᕈᒻᒥᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᖃᕈᓐᓇᖏᓐᓇᒪ ᑖᒃᑯᓂᖓ ᒪᕐᕉᓐᓂᒃ ᒪᓕᒐᓕᐅᖅᑎᐅᖃᑎᓐᓂᒃ ᑕᒫᓂ 
ᑲᑎᒪᕕᒻᒥ. 
 
ᐅᖃᖅᓯᒪᒻᒪᑦ ᑕᒪᑐᒧᖓ, ᖃᐅᔨᒪᔪᖓ ᐊᖓᔪᖅᑳᖓ ᐅᒻᒪᖅᑯᑎᓕᕆᔨᒃᑯ, ᐊᒻᒪᓗ ᐅᖃᖅᓯᒪᓪᓗᓂ 
ᑕᑯᓇᑦᑕᐅᓕᖅᑭᒃᓯᒪᓪᓗᑎᒃ ᐊᑕᐅᓯᐊᖏᑦᑐᒥᒃ ᑲᑎᒪᔾᔪᑎᒥᓂᕐᓂ ᐱᓇᓱᐊᕈᓯᐅᓚᐅᖅᑐᓂ ᐃᒪᐃᓕᔪᖅ ᑖᒃᑯᓱᒧᖓ 
ᐊᐅᓛᖅᓯᓂᕐᒧᑦ ᑲᔪᓯᔾᔮᖏᒻᒪᑦ. ᑕᐃᒪᓐᓇᓪᓚᑦᑖᖑᕙᓪᓚᐃᓚᐅᖅᑐᖅ ᐅᖃᐅᓯᖏᑦ. 
 
ᐅᖃᑦᑐᑦ ᑭᖑᕙᕆᐊᖅᑕᐅᓯᒪᒻᒪᑦ, ᑖᓐᓇ ᐆᑦᑑᑎᐅᔪᑦ ᐱᓇᓱᒃᑕᐅᓂᐊᕐᕋᓗᐊᕐᕈᓂ ᐋᒡᒑᓘᓐᓃᑦ. ᒫᓐᓇᐅᔪᖅ, 
ᖃᐅᔨᒪᖏᑦᑐᒍᑦ, ᐊᒻᒪᓗ ᒐᕙᒪᒃᑯᑦ ᐅᖃᖅᓯᒪᓪᓗᑎᒃ; ᖃᐅᔨᒪᖏᑐᒡᒎᖅ, ᑭᖑᕙᕆᐊᖅᓯᓂᐊᖅᑐᒍᑦ, ᑕᑯᓇᓛᖅᑕᕗᑦ 
ᐊᕐᕌᒎᓛᖅᑐᒥ. 
 
ᖁᓚᖏᑎᐊᖅᑐᖓ ᐱᑕᖃᕐᓂᖅᑲᑦ ᓱᓕᔪᓐᓇᐅᑎᓂᒃ ᑐᓂᔭᐅᔪᓂᒃ ᑲᑎᒪᕕᒻᒧᑦ ᑕᑯᒃᓴᐅᑎᑦᑎᔪᓂᒃ ᑕᒪᔾᔭ 
ᑐᑭᒧᐊᒍᑎᒋᓂᐊᖅᑕᕗᑦ ᐊᒻᒪᓗ ᐃᒫᒃ ᐱᑦᔪᑎᖃᑦᑐᒍᑦ, ᐊᒻᒪᓗ ᐃᒪᐃᑦᑑᓂᐊᖅᑐᑦ ᐃᑲᔫᑎᖏᑦ ᑖᒃᓇ 
ᑐᑭᒧᐊᒍᑕᐅᒍᒪᔪᖅ ᐅᕝᕙᓘᓐᓃᑦ ᐊᓯᐊᓂᒃ ᑐᕌᖅᑕᐅᑎᑕᐅᒍᑦᑕ ᓈᒻᒪᒃᓯᑉᐸᑦ ᒪᓕᒐᓕᐅᖅᑎᐅᖃᑕᐅᔪᑦ 
ᖃᓄᐃᒃᓴᕋᔭᙱᑦᑐᑦ ᐃᑲᔪᖅᑐᐃᓗᑎᑦ ᓴᓂᕐᕙᐃᒍᑦᑕ ᑮᓇᐅᔭᓂᒃ ᐊᕐᕌᒎᓛᖅᑐᒥᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, 
ᑕᒪᐃᓕᐅᕐᓂᓛᕈᑎᒃ. 
 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑕᐃᒪᐃᓕᐅᖅᑐᖃᔾᔮᙱᑐᐊᕈᓂ, ᓱᒻᒪᓪᓕ ᑕᐃᒃᑯᓇᙵᑦ 
ᑮᓇᐅᔭᖅᑖᕆᐊᖃᑦᑕᕋᓗᐊᕆᕙᑦ? ᐊᓯᖏᓐᓂᒃ ᑭᙴᒪᒋᔭᐅᔪᓂᒃ ᐱᑕᖃᕐᓂᖅᓴᐅᒐᓗᐊᕐᒪᑦ ᑮᓇᐅᔭᑦ ᐊᓯᖏᓐᓄᑦ 
ᐊᑐᖅᑕᐅᖔᕈᓐᓇᕋᔭᖅᑐᑎᒃ. ᖃᑦᑏᓐᓇᐅᒐᓗᐊᖅᑐᑦ ᑕᒪᐃᓐᓂᓕᒫᖅ ᑕᐅᑐᒃᑯᕕᐅᒃ ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦ. 
ᑮᓇᐅᔭᑦ ᖃᑦᑏᓐᓇᐅᒐᓗᐊᖅᑎᓪᓗᒋᑦ ᐃᓚᖏᓐᓄᑦ ᐱᓕᕆᕝᕕᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐱᔨᑦᑎᕋᕈᑎᓄᒃ ᐊᑑᑎᖃᕐᓂᖅᓴᐅᖔᕈᓐᓇᕋᔭᕐᒪᑕ ᐃᑲᔪᖅᑕᐅᓇᓱᐊᕐᓗᑎᑦ ᐃᓄᐃᑦ, ᐊᓯᖏᑦ 
ᓄᓇᕘᒥᐅᑕᐅᔪᑦ ᒫᓐᓇ ᐃᑲᔪᖅᑕᐅᔭᕆᐊᖃᖅᑐᓄᑦ. 
 
ᑕᒪᒃᑯᓂᖓ ᓇᓗᓇᐃᕈᑎᖃᑦᑎᐊᙱᒃᑯᑦᑕ ᓵᑦᑎᓐᓂᒃ; ᓴᖅᑭᔮᖅᑐᓂᒃ ᐃᒪᐃᓕᐅᙳᓱᒃᑲᑦᑕ ᐊᑐᕐᓂᐊᖅᑕᕗᑦ 
ᖃᓄᐃᓕᐅᕋᓱᐊᕐᒪᖔᑕ ᑎᑎᖅᓯᒪᔪᖃᙱᑉᐸᑦ; ᒪᓕᒐᓕᐅᖅᑎᐅᖃᑕᐅᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ 
ᐱᓕᕆᐊᕆᔭᕆᐊᓕᑦᑎᓐᓂᒃ ᑕᒻᒪᕋᔭᖅᑐᒍ ᐊᙶᑐᐃᓐᓇᖃᑦᑕᕐᓂᕈᑦᑕ ᑮᓇᐅᔭᑦ ᐅᑯᐊ ᐊᑐᓕᒃᑭᑦ 
ᐃᒪᐃᓕᖓᓂᖃᑐᐃᓐᓇᕈᑦᑕ ᖃᐅᔨᒪᓐᓂᕋᓗᐊᕈᑦᑕ ᖃᐅᔨᒪᙱᒃᑲᓗᐊᕈᑦᑕᓘᓐᓃᑦ ᑕᒪᒃᑯᐊ ᑲᒪᒋᔭᐅᓂᐊᕐᓂᖏᓐᓂᒃ. 

ᐅᖃᖅᑲᐅᒐᒪ, ᖃᓄᐃᓕᐅᖅᑐᖃᕐᓂᐊᖅᑐᓂᒃ ᖃᐅᔨᒪᑐᐊᕈᑦᑕ, ᖃᐅᔨᒪᑦᑎᐊᖅᑐᖓ ᐃᑲᔪᖅᑕᐅᑦᑎᐊᕈᓐᓇᕋᔭᖅᑐᑦ 
ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓅᖅᑕᐅᓗᑎᑦ, ᖃᐅᔨᒪᑦᑎᐊᕈᑦᑕ ᑕᒪᒃᑯᐊ ᖃᓄᐃᓕᐅᕈᑕᐅᒍᒪᓯᒪᔪᑦ 
ᑲᒪᒋᔭᐅᓂᐊᑐᐊᕈᑎᑦ ᐃᑲᔪᖅᑕᐅᓂᖃᕋᔭᕐᒥᔪᑦ. ᒫᓐᓇᓕ ᐊᕐᕌᒍᒧᑦ ᑮᓇᐅᔭᖃᕐᓇᐅᔪᒧᑦ ᑕᐃᒪᐃᓕᐅᙱᒻᒪᑕ. 
ᑮᓇᐅᔭᖃᖅᑎᑦᑕᕆᐊᖃᕐᒪᖔᑦᑎᒍ ᓱᒻᒪᑦ ᖃᐅᔨᒪᙱᑦᑐᖓ. ᓄᑖᕐᓂᒃ ᖃᕋᓴᐅᔭᖅᑖᕋᑖᔪᒐᓗᐊᕆᕗᑦ ᐊᕐᕌᓂ; ᑖᒃᑯᐊ 
ᓈᒻᒪᓐᓂᐊᖅᑐᒃᓴᐅᕗᑦ ᐊᕐᕌᒎᓚᖅᑐᒧᑦ ᑎᑭᓪᓗᑎᑦ. 
 
ᑕᐃᒪᓕ ᒐᕙᒪᒃᑯᑦ ᑕᐃᒫᒃ ᐊᐅᓚᓂᖃᕐᓂᐊᑐᐊᖅᐸᑕ ᐃᓱᒪᓕᐅᕐᓗᑎᑦ ᑕᒪᓐᓇ ᑲᔪᓯᑎᑕᐅᓂᐊᑐᐊᖅᐸᑦ, ᑕᐃᒪᓕ 
ᓂᕆᐅᓐᓂᖃᑦᑎᐊᖅᑐᒍᑦ ᑕᒪᒃᑯᐊ ᐅᓂᒃᑳᓕᐊᒃᑯᓪᓘᓐᓃᑦ ᐅᕙᑦᑎᓐᓄᑦ ᓴᖅᑭᑎᑦᑎᒍᓐᓇᕋᔭᖅᑐᑦ ᒪᓕᒐᓕᐅᖅᑎᐅᔪᑦ 
ᒪᓕᒐᓕᐅᕐᕕᒻᒥ ᕿᒥᕐᕈᒍᓐᓇᕋᔭᕐᒪᒋᑦ ᑐᓴᖅᑎᑕᐅᓯᒪᑦᑎᐊᖅᑐᒃᑯᑦ ᐃᓱᒪᓕᐅᕈᑕᐅᔪᓐᓇᕋᔭᕐᒪᑕ 
ᐊᐅᓪᓛᖅᑎᑦᑎᔪᖃᕋᓱᐊᖅᑎᓪᓗᒍ ᑮᓇᐅᔭᓂᒃ. 
 
ᑕᒪᒃᑯᐊ ᐅᖃᐅᓯᕆᓗᒋᑦ, ᐃᑲᒧᖅᑐᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒃᓴᖏᓐᓂᒃ ᐊᒻᒪᓗ ᒪᓕᒐᓕᐅᖅᑎᓕᒫᑦ 
ᐃᑲᔪᖅᑐᖁᓂᐊᖅᐸᒃᑲ ᐱᒋᐊᖅᑎᑦᑎᔾᔪᑎᒋᖅᑲᐅᔭᓐᓂ ᐱᖁᔨᕗᖔᕈᑎᒥᒃ. ᐅᖃᕈᒪᑐᐃᓐᓇᖅᑐᖓ ᖁᕕᐊᓱᒃᑲᒪ 
ᑎᑎᕋᖅᑕᐅᓗᓂ ᓂᕈᐊᖅᑕᐅᓂᐊᕐᓂᖓᓂᒃ. 
 
ᑐᙵᓱᑦᑎᒍᒪᒋᕙᕋ ᐅᑎᕐᒥᒻᒪᑦ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐋᓐᓂᐊᒍᓐᓃᑲᓪᓚᓐᓂᖓᓄᑦ ᐅᓪᓛᖅ 
ᐅᐸᒍᓐᓇᖅᑲᐅᙱᒻᒪᑦ ᑐᓴᖅᑎᑕᐅᖅᑲᐅᒐᑦᑕ ᐅᓐᓄᓴᐅᔪᖅ ᒪᓕᒐᓕᐅᕐᕕᒨᕈᓐᓇᙱᓐᓂᕋᖅᑕᐅᖅᑲᐅᒐᓗᐊᕐᒪᑦ. 
ᖁᕕᐊᑉᐳᖓ ᖃᓄᐃᒍᓐᓃᕐᒪᑦ ᐊᒻᒪᓗ ᐅᑎᕈᓐᓇᕐᒪᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕐᕕᖃᕈᒪᒻᒥᒐᒪᑦᑕᐅᖅ ᐱᖁᔨᕗᖔᕈᑎᓕᐊᕆᔭᐅᖅᑲᐅᔪᖅ 
ᐱᔾᔪᑎᒋᓗᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ, ᖃᐅᔨᒪᔪᐃᓐᓇᐅᒻᒪᑕ ᐃᓄᐃᑦ, 
ᒪᓕᒐᓕᐅᖅᑎᕈᕋᑖᖅᑐᑕ ᒪᓕᒐᓕᐅᕐᕕᒻᒥ ᑕᕝᕙᓂ, ᑭᓯᐊᓂᓕ ᑐᑭᓯᒐᒃᑯᓕ ᐊᕐᕌᓂᖃᐃ ᓂᕈᐊᕋᑦᑕ ᐃᑲᔪᕐᓂᐊᖅᑐᒋᑦ 
$500,000-ᓂᒃ ᐊᐅᓪᓛᖅᑎᕆᓂᐊᕐᓂᕋᓕᔪᒐᓗᐊᕐᒪᑕ. 
 
ᐊᒻᒪᓗ ᑯᐊᐳᕇᓴᑐᐃᓐᓇᐅᙱᑦᑑᒐᓗᐊᑦ, ᑭᓯᐊᓂᓕ ᑖᒃᑯᐊᓗ ᐃᓚᖏᑦ Hᐊᒻᒪᓚᐅᔪᑦ ᐊᒻᒪᓗ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃᑯᑦ ᐊᒻᒪᓗ ᓄᓇᕘᒥ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓂᒃ ᐊᒥᒐᖅᓰᓐᓇᓲᖑᒻᒪᑕ. ᑐᓴᕐᓇᓚᐅᖅᓯᒪᙱᑦᑐᑦ 
ᑐᒃᓯᕋᕐᓗᑎᑦ ᐃᑲᔪᖅᑕᐅᔪᒪᓂᖃᕐᓗᑎᑦ ᐊᒻᒪᓗ ᑐᓂᓯᔭᐅᑦᑕᐅᑎᒋᔪᓂᒃ ᑐᓴᕐᓇᓚᐅᖅᓯᒪᙱᑦᑎᐊᖅᑐᑦ. 
ᑐᓴᓚᐅᖅᓯᒪᙱᑦᑐᒍ ᑕᐃᒪᐃᓕᐅᖅᑎᓪᓗᒋᑦ. ᑭᓯᐊᓂᓕ ᒫᓐᓇᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᑦ 
ᑐᒃᓯᕋᓚᐅᖅᓯᒪᙱᑦᑎᐊᖅᑎᓪᓗᒋᑦ ᓱᓕ ᑖᒃᑯᓇᙵᑦ ᑮᓇᐅᔭᓂᒃ ᐊᒻᒪᓗ ᑐᓂᓯᑐᐃᓐᓇᑦᑕᓕᕆᕙᕗᑦ $500,000-
ᖑᔪᑦ. ᑐᑭᓯᙱᑦᑐᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ ᐃᓇᖏᖅᓯᓂᐊᕐᒪᖔᑕ ᐅᖅᓱᐊᓗᓕᕆᔨᒃᑯᓐᓂᒃ, 
ᑭᓯᐊᓂᓕ ᑐᑭᓯᓪᓚᕆᓚᐅᖅᓯᒪᓇᑕᓗ ᖃᓄᖅ ᑕᒪᓐᓇ ᐊᐅᓪᓛᖅᑕᐅᓂᐅᔪᖅ ᑲᒪᒋᔭᐅᓂᐊᕐᒪᖔᖅ. 
ᐸᕐᓇᒍᑎᓕᐅᖅᓯᒪᙱᒻᒪᑕ, ᑭᓯᐊᓂᓕ ᐸᕐᓇᒍᑎᓕᐅᖅᓯᒪᓚᐅᖅᓯᒪᔫᒐᓗᐊᑦ ᐊᐅᓪᓛᕐᓂᐊᕐᓂᕐᒧᑦ ᐱᒋᐊᓕᖅᑎᓪᓗᒋ.ᑦ 
 
ᖃᐅᔨᒪᔪᖓ ᓯᕗᓂᒃᓴᑦᑎᓐᓂᖃᐃ ᐊᐅᓪᓛᓕᕈᑎᑦ ᑭᓯᐊᓂ ᑐᑭᓯᓯᒪᓪᓚᑖᖏᑦᑐᒍᑦ ᐊᒻᒪᓗ ᐅᖃᖃᑎᖃᖅᓯᒪᓇᑕ 
ᐃᓄᓐᓂᒃ ᐅᕝᕙᓘᓐᓃᑦ ᐊᐱᕆᓯᒪᓇᑕ ᐃᓄᓐᓂᒃ ᖃᓄᐃᓕᐅᕐᕋᔭᕐᒪᖔᑕ ᑕᒪᑦᓱᒧᖓ. ᓲᕐᓗ ᐊᒥᓱᐊᓘᓯᒪᒻᒪᑕ 
ᑲᑉᐸᓂᐅᔪᑦ ᑕᖅᑳᓂ ᐱᓕᕆᐊᖃᖅᓯᒪᔪᑦ ᐅᖅᓱᐊᓗᒻᒥᒃ ᓄᓇᕗᒻᒥ. 
 
ᑕᐃᒪᓕ ᑖᒃᑯᓂᖓ ᐱᑦᔪᑎᖃᑐᑕ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ , ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯ 
ᑎᒍᓯᔾᔮᖏᑦᑐᑦ ᐅᖅᓱᐊᓗᓕᕆᔨᒃᑯᓐᓂᑦ ᑕᕝᕙᑦᑕᐅᑎᒋᑦ, ᒪᓕᒃᑐᒋᑦ ᑐᑭᓯᐅᒪᔾᔪᑎᑦ ᐱᓯᒪᔭᕗᑦ. ᐊᑐᕈᒪᖏᑕᕗᓪᓗ  

ᑐᓂᓯᑐᐃᓐᓇᕐᓗᑕ $500,000 ᐊᓯᔾᔨᖅᑕᐅᓂᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ. 
 
ᖃᐅᔨᒪᔪᖓ ᐱᑕᖃᑦᑐᖅ ᓂᕈᐊᖅᑎᐅᓯᒪᔪᓂᒃ ᑕᖅᑳᓂ, ᐱᙳᐊᖃᖏᑦᑐᑎᑦ ᑮᓇᐅᔭᓂᒃ, ᐊᑭᓖᔭᕆᐊᖃᕋᒥᒃ 
ᑖᒃᓰᔭᕈᑎᓂᒃ ᐊᒻᒪᓗ ᐊᓕᐊᓇᐃᖏᑦᑑᒻᒪᑦ ᐊᑭᓖᓇᓱᐊᖅᑐᓂ ᑖᒃᓰᔭᕈᑎᓄᑦ. ᑮᓇᐅᔭᒥᒃ 
ᐱᙳᐊᖃᕈᓘᔭᑐᐃᓐᓇᕆᐊᖃᖏᑦᑐᒍ, ᐊᒻᒪᓗ ᓇᓗᓇᐃᖅᓯᒍᓐᓇᖏᓪᓗᑕ ᖃᓄᖅ ᐊᑐᖅᑕᐅᓂᐊᕐᒪᖔᖅ. 
 
ᓄᓇᕗᑦ ᒐᕙᒪᒃᑰᓗᑕ ᐅᖃᔾᔭᐅᓚᐅᖅᑐᒍᑦ ᐃᓄᓐᓄᑦ ᖃᓂᕐᓂᖅᓴᐅᖁᔭᐅᓪᓗᑕ ᐊᒻᒪᓗ ᑐᓴᖅᑎᖃᑦᑕᕐᓗᒋᑦ ᐃᓄᖏᑦ 
ᓄᓇᕗᑦ, ᐊᒻᒪᓗ ᓇᓗᓇᐃᖅᓯᒪᑦᑎᐊᕐᓗᓂ ᑐᑭᓯᓇᓱᐊᖅᑐᖓ ᑕᒪᑐᒥᖓ ᑭᓯᐊᓂᓕ ᑐᑭᖃᑦᑑᔮᖏᒻᒪᑦ. 
 
ᐊᖏᔫᖏᑦᑐᒥᒃ ᑐᑭᓯᒐᓗᐊᖅᑐᖓ ᑮᓇᐅᔭᓕᕆᓂᕐᒥᒃ ᐊᒻᒪᓗ ᓈᓚᐅᒃᑖᖅᑕᐅᓯᒪᔪᓂᒃ ᑭᓯᓂᓕ ᐱᑦᔪᑎᒋᔭᖓᓂ 
ᑐᓂᔭᐅᓯᒪᖏᓇᑦᑕ, ᐱᑦᔪᑎᑦᑎᐊᕙᒻᒥ, ᐊᑐᕐᓂᐊᕐᓂᖏᓐᓂᒃ ᑖᔅᓱᒥᖓ ᐊᐅᓛᖅᑎᕆᓂᕐᒧᑦ. 
 
ᑕᑯᓯᒪᖏᑦᑐᒍᑦ ᐱᑦᔪᑎᑦᑎᐊᕙᓐᓂᒃ ᑕᒪᑐᒧᖓ, ᐊᒻᒪᓗ ᖃᓄᓪᓚᑦᑖᖅ ᑮᓇᐅᔭᖅ ᐊᑐᖅᑕᐅᓂᐊᕐᒪᖔᖅ, 
ᐱᓕᕆᔪᓐᓇᖃᑎᖃᕈᒪᔪᒍᑦ ᓯᕗᓕᖅᑏᑦ ᑲᑎᒪᔨᖏᓐᓂᒃ, ᐱᑦᔪᑎᖃᑦᑎᐊᕐᓗᑎᒃ ᐊᒻᒪᓗ ᐸᕐᓇᒍᑎᑕᖃᑦᑎᐊᕐᓗᓂ, 
ᐃᓱᒪᕗᖓᓕ ᒫᓐᓇᐅᔪᖅ ᐃᑲᔪᖅᑐᐃᓂᐊᕐᕋᒪ ᐱᖁᔨᕗᖔᕈᑎᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᑎᖁᑎᖃᕈᓐᓃᕐᕋᒪ ᑎᑎᕋᖅᓯᒪᔪᖁᑎᓐᓂ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕋ ᑲᑎᒪᕕᒻᒥ ᐃᑲᔪᖅᑐᐃᔪᒪᓂᓐᓂᒃ 
ᐱᖁᔨᕗᖔᕈᑎᒥᒃ, ᐲᖅᑕᐅᓗᓂ ᑐᓂᕐᕈᑎ, ᐱᑦᔪᑎᒋᓪᓗᒍ ᐃᓱᒪᒋᔭᖃᕆᐊᖃᓕᕋᑦᑕ ᓂᕈᐊᖅᑎᒋᓯᒪᔭᑦᑎᓐᓂᒃ, 
ᐃᑲᔪᖅᑐᐃᓂᐊᖅᑐᖓ ᐱᖁᔨᕗᖔᕈᑎᒥᒃ, ᐅᖃᖅᑲᐅᒐᒪᐃᓛᒃ, ᐃᑲᔪᖅᑐᐃᓂᕆᔭᕋ ᐱᖁᔨᕗᖔᕈᑎᒥᒃ 
ᓇᓗᓇᐃᕐᕇᖅᑲᐅᒐᒃᑯ. ᓯᕗᒧᐃᓐᓇᖅ ᑕᑯᓐᓇᕈᓐᓇᖏᓐᓇᑦᑕ, ᑕᑯᓐᓇᕆᐊᖃᒻᒥᒐᑦᑕ ᓂᕈᐊᖅᑎᒋᓯᒪᔭᑦᑎᓐᓂᑦᑕᐅᖅ, 
ᐊᒻᒪᓗ ᐃᑲᔪᖅᑐᕐᓗᒋᑦ ᓄᓇᓕᕗᑦ. 
 
ᐅᖃᑦᑐᖓᓕ ᐊᑦᔨᑐᐃᓐᓇᕆᔭᖓ ᒪᓕᒐᓕᐅᖅᑎᐅᖃᑎᒻᒪᑦ ᐅᖃᐅᓯᕆᔭᖏᑎᒍᑦ ᑖᒃᓱᒧᖓ $500,000, 
ᐅᖃᖅᓯᒪᔪᖃᖏᒻᒪᑦ ᑭᓱᒧᑦ ᐊᑐᖅᑕᐅᓂᐊᕐᒪᖔᒻ. ᑕᒪᑐᒥᖓ ᐱᑦᔪᑎᖃᑦᑐᑕ ᐅᖃᖃᑎᖃᕆᐊᖃᕋᑦᑕ ᐃᓄᓐᓄᒃ, 
ᐊᒻᒪᓗ ᐱᑕᖃᖏᑦᑐᓂ ᑐᑭᓯᐅᒪᔾᔪᑎᒥ ᐃᓄᓐᓄᑦ ᖃᓄᖅ ᐊᑐᖅᑕᐅᓂᐊᕐᓂᖓᓄᑦ. ᖃᐅᔨᒪᖁᑐᐃᓐᓇᖅᑐᒋᑦ 
ᒪᓕᒐᓕᐅᖅᑎᐅᖃᑦᑎᒃᑲ ᐃᑲᔪᖅᑐᐃᓂᐊᕐᕋᒪ ᐱᖁᔨᕗᖔᕈᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ ᐱᕕᖃᖅᑎᑲᑦᑎᒍ ᑲᒪᒋᓗᒍ ᐱᖁᔨᕗᖔᕈᑦ. ᕿᓚᒥᕈᓗᒃ, 
ᐃᓱᒪᒋᒐᒃᑯ ᐃᓚᒋᔭᐅᔪᑦ ᓇᓗᓇᐃᖅᓯᑎᐊᕐᒪᑕ ᐊᒻᒪ ᓇᓗᓇᐃᖅᓯᔪᑦ ᐃᓚᖏᓐᓂ ᐊᑭᒋᔭᖏᓐᓂ ᐊᑦᑐᐊᓂᓖᑦ 
ᑮᓇᐅᔭᓂ. ᐅᑎᕐᓗᑕ ᐃᓚᖏᓐᓄ ᐅᖃᓯᐅᖅᑲᐅᔪᓄ ᐅᖃᐅᓯᐅᓯᒪᔪᓄ, ᕿᒥᕈᑎᓪᓗᑕ ᐃᓚᖏᓐᓂ ᐱᓕᕆᐊᓖᑦ 
ᖁᓪᓕᖅ ᑯᐊᐳᕇᓴᓐ, ᐊᖏᖃᑎᖃᕋᑦᑕ ᐃᓚᒋᔭᐅᔪᓂ. 
 
ᐃᓚᒋᔭᐅᔪᑦ ᑐᓂᓯᓚᐅᖅᑐᑦ ᐱᖁᔭᐅᔪᓂ ᑲᑎᒪᔨᕋᓛᓂ ᐊᒻᒪ ᐊᖓᔪᖅᑳᓂ ᖁᓪᓕᖅ ᑯᐊᐳᕇᓴᓐ 
ᓄᖅᑲᖓᑎᑕᐅᑲᐃᓐᓇᕐᓗᓂ ᑮᓇᐅᔭᓕᕆᓂᕐᒧ ᐊᑐᖅᑕᐅᔪᓐᓇᖅᑐᑦ ᐆᒪᖅᑯᑎᓕᕆᔨᒃᑯᓐᓄ ᐱᔭᐅᓚᐅᖅᑎᓐᓇᒋ.  

ᑖᓐᓇ ᐱᖁᔭᐅᓚᐅᖅᑐᖅ ᓇᒻᒪᖓ 8 ᑲᑎᒪᔨᕋᓛᓂ. ᑕᐃᒪᐃᓚᐅᖅᑐᒍᑦ. ᑕᐃᒫᒃ ᐱᔾᔪᑎᖃᓚᐅᖅᑐᑦ 
ᓄᖅᑲᖓᑎᑕᐅᑲᐃᓐᓇᕐᓂᖓᓄ, ᓇᒻᒪᖓ 1. 
 
ᓇᒻᒪᖓ 2, ᐃᓚᖏ ᐱᔾᔪᑕᐅᔪᑦ ᐊᒻᒪ ᑲᑐᒃ ᒪᕐᕉᓐᓂ ᐅᖃᐅᓯᖃᕋᑖᖅᑐᖅ ᒫᓐᓇᐅᕋᑖᖅᑐᖅ, ᐅᖃᕋᑖᕐᒪᑦ 
ᓇᓗᓇᐃᖅᓯᓯᒪᑦᑎᐊᖏᒻᒪᑕ ᑭᓱᒧ $500ᑕᐅᓴᓐ ᐊᑐᕐᓂᐊᕐᒪᖔᑕ. ᐃᒃᓯᕙᐅᑕᖅ, ᑐᑭᓯᒃᑲᓐᓂᕋᒃᑯ ᕿᒥᕈᓪᓗᒋ ᑭᓱᑦ 
ᓴᖅᑭᕐᓯᒪᒻᒪᖔᑕ ᐊᒻᒪ ᑕᑯᓪᓗᒋ ᐱᓕᕆᓂᕐᒧ ᐸᕐᓇᑕᐅᓯᒪᔪᑦ, ᑮᓇᐅᔭᐃᑦ ᓂᕈᐊᕈᑎᒋᕋᑖᖅᑕᕗᑦ 
ᑕᑯᓂᐊᕆᐊᖃᓂᐊᕐᑐᑦ ᓱᓕᒻᒪᖔᑕ 19-ᐸᓗᐃ ᐊᕙᑎᓕᕆᓂᕐᒧ ᐃᓱᒫᓘᑎᑕᓖᑦ. ᑖᓐᓇ ᓱᓕᔪᖅ. 
 
ᑕᐃᒪᐃᑦᑐᖅ, ᑰᓕ. ᑕᐃᒪᐃᑦᑐᖅ. ᐊᒻᒪᓗᑦᑕᐅᖅ ᐃᒃᓯᕙᐅᑕᖅ ᑕᐃᒪᐃᒍᓐᓇᕈᒪ, ᑕᑯᔪᑦ ᖃᐅᔨᓴᕐᓂᐅᔪᒥ 
ᐅᖅᓱᐊᓗᖃᕐᕕᒻᒥ. ᑖᒃᑯᐊ ᖃᐅᔨᓴᕐᓂᐅᔪᑦ ᐱᔭᐅᒃᑲᓐᓂᕋᔭᖅᑐᑦ ᒐᕙᒪᐅᑉ ᓯᓚᑖᓂ. ᑕᐃᒫᒃ ᐱᖃᓚᐅᕐᑐᑦ ᐊᒻᒪ 
ᑰᓕᐅᑉ ᐅᖃᐅᓯᕇᓐᓇᖅᑕᖓ ᐅᖃᐅᓯᖃᓕᕋᐃᒻᒪᑦ ᓇᒻᒪᓂᖃᖅᑐᓄ ᐊᒻᒪ ᑕᐃᑯᖓ ᑐᕌᖅᐸᓕᐊᓗᑕ. ᖃᐃᔮᖏᒻᒪᑕ 
ᐊᒻᒪ ᓂᐅᕕᕐᓗᑎ ᑰᑰᓯᒥ ᓇᐸᕈᑕᕐᒦᑦᑐᒥ. 
 
ᖃᐅᔨᒪᒋᐊᖃᕐᒪᑕ ᖃᐅᔨᓴᕐᓂᐅᔪᒥ ᐊᒻᒪ ᑕᐅᕗᖓ. ᑕᐃᒪᐃᓐᓂᖓᓄ ᑕᐃᒪᐃᑦᑐᒐᓚᐃᑦ ᑲᔪᓯᑎᑕᐅᔭᕆᐊᓖᑦ. 
ᑖᒃᑯᐊᖑᕗ ᐃᓚᖏᑦ ᐊᐅᓛᖅᑐᑦ ᑮᓇᐅᔭᖃᖅᑎᑕᐅᓂ ᐊᒻᒪᓗᑦᑕᐅᖅ ᖃᓄᐃᓕᔭᐅᔪᓐᓇᓂᕐᒧ ᖃᐅᔨᓴᕈᑎᑦ, 
ᓇᒻᒥᓂᕆᔭᐅᔪᓂ ᖃᐅᔨᓴᕐᓂᖅᑕᖃᖅᐳᖅ. ᐊᑭᖓ ᖃᑦᑎᐅᕙ ᖃᐅᔨᓴᕐᓂᕐᒧ ᓇᒻᒥᓂᕆᔭᐅᔪᓂ? ᖃᓄᐃᓕᖓᕙ 
ᖃᐅᔨᓴᕐᓂᐅᑉ ᓇᒻᒥᓂᕆᔭᐅᔪᓂ? ᑖᓐᓇ ᑲᒪᒋᔭᐅᔭᕆᐊᓕᒃ. 
 
ᐃᒃᓯᕙᐅᑕᖅ, ᐊᒥᓱᒐᓚᐅᕗ ᑲᒪᒋᔭᐅᔭᕆᐊᓖᑦ ᑲᔪᓯᖏᒃᑲᓗᐊᕐᐸᑦ ᐅᖅᓱᐊᓗᓕᕆᓂᕐᒧ ᑯᐊᐳᕇᓴᓐ. 
ᑕᓴᖅᑎᑦᑎᓚᐅᕋᑦᑕ ᓄᖃᖓᑎᑕᐅᑲᐃᓐᓇᖅᑐᓂ ᐃᕕᑦ ᐱᖁᓯᒪᔭᖏᓐᓂ. ᐃᓄᑦᑎᐊᕙᐅᒻᒪ. ᐱᐅᔪᖅ. 
 
ᐃᒃᓯᕙᐅᑕᖅ, ᑖᒃᑯᐊ ᐃᓚᒋᕙᐃᑦ $500,000 ᐊᒻᒪ ᑭᓱᒧᑦ ᐊᑐᖅᑕᐅᒐᔭᕐᒪᖔᑕ. ᐅᐱᓐᓇᕋᓂ ᐃᓚᒋᔭᐅᔪᑦ 
ᓴᖅᑭᑎᒃᓯᒪᒻᒪᒍ ᑭᖑᓂᑦᑎᓂ ᓴᖏᔪᒥ ᐊᒻᒪ ᐊᔭᐅᖅᓯᒋᐊᖅᑐᒥ, ᑮᓇᐅᔭᓂ ᖃᐅᔨᓴᖅᑎ ᖃᐃᖃᑦᑕᕐᖓᑦ ᐊᒻᒪ 
ᕿᒥᕈᓪᓗᓂ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓯᒪᒻᒪᖔᑕ. ᐊᑭᓕᒃᓴᓂᒍᑎᐅᔮᖏᑦᑐᖅ. ᓴᓯᑳᓯᕗᐊᓐᒨᔮᖏᑦᑐᖅ. 
ᐊᑐᖅᑕᐅᓂᐊᖅᑐᖅ ᐊᒻᒪ ᐱᔭᐅᔪᓐᓇᕐᓗᓂ ᒐᕙᒪᒃᑯᓐᓂ ᐊᒻᒪ ᖃᐅᔨᓴᖅᑕᐅᖃᑦᑕᓂᐊᖅᑐᓂ ᐊᑐᕐᓗᑎ 
ᑮᓇᐅᔭᓕᕆᓂᕐᒧ ᐊᑐᖅᑕᐅᓲᓂ ᒫᓐᓇ ᐃᓕᔭᐅᓯᒪᔪᓂ. 
 
ᑕᐃᒪᐃᓐᓂᖓᓄ, ᐱᕙᓪᓕᐊᓂᖃᖅᑐᖅ ᐊᐅᓚᑕᐅᓂᖏ ᑐᕿᓯᒋᐊᕐᕕᒃᓴᐃᑦ, ᑲᑎᑦᑎᑕᐅᓗᑎ ᐸᕐᓇᑕᐅᓯᒪᔪᑦ, 
ᑮᓇᐅᔭᓕᕆᔾᔪᑎᓄ ᐊᑐᖅᑕᐅᓲᓂ ᐊᒻᒪ ᐊᓯᖏᑦ. ᑮᓇᐅᔭᖅ ᐊᑐᖅᑕᐅᒐᔭᖅᑐᑦ ᑕᐃᒪᐃᑦᑐᓄ. 
 
ᑮᓇᐅᔭᐅᔪᖅ ᓂᕈᐊᕈᑕᐅᖏᑉᐸᑦ ᒫᓐᓇ, ᕿᒥᕈᒋᐊᖃᕐᒥᔪᒍᑦ ᐊᑐᕐᓗᑕ ᑮᓇᐅᔭᓕᕆᓂᕐᒧ ᖃᐅᔨᓴᖅᑎᒧ ᐅᓂᒃᑳᓂ 
ᐊᒻᒪ ᐃᓚᒋᔭᐅᔪᑦ ᕿᒥᕈᓯᒪᔭᖏᓐᓂ. ᑕᕙᓂ ᑮᓇᐅᔭᓕᕆᓂᕐᒧ ᖃᐅᔨᓴᕐᑎ ᐅᖃᖅᓯᒪᔪᖅ ᐊᑐᐃᓐᓇᕈᐃᓗᑕ 
ᑖᒃᑯᓄᖓ ᐊᕙᑎᓕᕆᓂᕐᒧ. ᑕᑯᒋᐊᕆᐸᖃᕐᒥᔭᕗᒃᓱᓕ ᐊᑭᖏ ᑲᑎᑦᑎᑕᐅᓗᑎ 19 ᐃᓂᒋᔭᖏ. ᑖᓐᓇ 
ᖃᐅᔨᒪᔭᐅᓯᒪᖏᑦᑐᖅ. ᖃᐅᔨᓴᕆᐊᖃᕐᒥᔭᕗ ᐅᖅᓱᐊᓗᖃᕐᕖᑦ. ᑮᓇᐅᔭᖃᖅᑎᑕᐅᓂᖓ ᓴᖅᑭᕆᐊᓕ ᓇᑭᒃᑭᐊᖅ. 
ᑖᓐᓇ ᑭᐅᓯᔪᒃᓴᐅᕗ ᐊᐱᖅᑯᑎᐅᔪᒥ $500,000. 
 
ᓱᓖᓛᒃ, ᐃᒃᓯᕙᐅᑕᖅ ᓇᓗᓇᐃᖅᓯᔪᒪᒻᒥᔪᖓ, ᐊᖏᖃᑎᒌᒃᑯᑦᑕ ᐊᖏᖃᑎᒌᖏᒃᑲᓗᐊᕈᑦᑕ ᐊᑭᖓᓂ, 
ᖃᓄᐃᓕᓇᓱᐊᕐᑕᕗᑦ ᐱᐅᔫᕗᖅ, ᐅᐱᓐᓇᕋᓂ ᐱᕕᒃᓴᖃᕋᕕ ᐃᑲᔪᖅᓱᕋᓗᐊᕈᕕᐅ ᐃᑲᔪᖅᓱᖏᒃᑲᓗᐊᕈᕕᐅ. 

ᓂᙵᓂᖃᕆᐊᖃᖏᑦᑐᖅ ᐅᕝᕙᓘᓐᓃᑦ ᑕᐃᒪᐃᑦᑐᒐᓚᓐᓂ. ᑲᔪᓯᑉᐸᑦ, ᐱᐅᓛᖅ. ᑕᐃᒪᐃᖏᑉᐸᑦ ᖃᓄᐃᖏᑦᑐᖅ, 
ᐊᓯᐊᒍᑦ ᓇᓂᓯᒋᐊᖃᖅᑐᒍ. ᑲᑎᒪᔪᑎᑦᑎᐊᕙᐅᔪᖅ ᐊᒻᒪ ᑰᓕ, ᓱᓕᔪᖅ, ᑮᓇᐅᔭᓂ ᐲᖅᑐᖃᕐᐸᑦ ᐊᑐᖅᑐᒃᓴᓂ, 
ᓯᕗᓪᓕᖅᐹᒥ ᑕᐃᒪᐃᒃᓯᒪᓂᐊᕐᑐᖅ, ᐊᒻᒪ ᐱᐅᓛᖑᔪᓐᓇᖅᑐᓂ. ᓇᓗᓇᐃᕈᑎᑦᑎᐊᕙᐅᔪᖅ ᖃᐅᔨᒋᐊᕈᑎᐅᓪᓗᓂ 
ᐊᒻᒪ ᑕᒪᓐᓂ ᐱᕙᓪᓕᐊᓂᐅᕗᖅ ᒪᓕᒐᓕᐅᕐᕕᒻᒧ. 
 
ᑕᐃᒪᐃᓐᓂᖓᓄ, ᖃᓄᐃᓕᑲᓪᓚᒋᐊᒃᓴᖅ ᓇᓂᓯᖏᑦᑐᖓ. ᐃᓱᒪᒋᔭᕋ ᐃᓚᒋᔭᐅᔪᑉ ᐅᖃᐅᓯᕆᖅᑲᐅᔭᖓ ᐊᕐᕕᐊᒥ 
ᐱᐅᔪᒻᒪᑦ. ᓂᕈᐊᖅᓯᒪᔪᑦ ᖃᐅᔨᒪᑎᑕᐅᒋᐊᖃᕐᒪᑕ ᑮᓇᐅᔭᐃᑦ ᐊᑐᖅᑕᐅᔪᑦ ᐊᒻᒪ ᐃᓄᓐᓄ ᑮᓇᐅᔭᕆᔭᐅᓪᓗᓂ. 
 
ᐃᓱᒪᔪᖓ ᖃᐅᔨᒋᐊᕐᕕᑕᖃᕐᒪᑦ ᐊᒻᒪ ᐊᒥᓱᓂᖏ ᑕᑯᒃᓴᐅᑎᑦᑎᔪᓂ ᖃᓄᖅ ᑮᓇᐅᔭᐃᑦ ᐊᑐᖅᑕᐅᒻᒪᖔᑕ ᐊᒻᒪ 
ᐊᓯᖏᑦ. ᐅᕙᖓᑦᑕᐅᖅ ᐃᑲᔪᖅᓱᓂᐊᖅᑕᕋ ᐱᖁᔨᕗᖔᕈᑦ. ᑕᕝᕙᓂᒃᓴᐃᓐᓇᐅᒐᓗᐊᖅ, ᐄ ᐃᑲᔪᖅᓱᓂᐊᖅᑕᕋ 
ᐱᖁᔨᕗᖔᕈᑦ. 
 
ᐊᒻᒪ ᓂᕈᐊᕐᓂᐊᓕᕈᑦᑕ ᐱᖁᔨᕗᖔᕈᒻᒥ, ᓂᕈᐊᕐᓂᐊᖅᑐᖓ ᒐᕙᒪᒥ ᐃᑲᔪᖅᓱᕐᑐᒥ. ᐃᓚᖏᓐᓂ ᑐᐹᖅᓯᔪᖅ. 
 
ᐱᒻᒪᕆᐅᑎᓪᓗᒍ, ᐃᒃᓯᕙᐅᑕᖅ ᐃᑲᔪᖅᑕᐅᖏᑉᐸᑦ, ᐊᓯᐊᓂ ᐱᓇᓱᐊᕆᐊᖃᖅᑐᒍ, ᖃᓄᖅ ᐱᔭᕆᐊᖃᖅᐱᑕ 
ᐱᖁᔭᐅᓯᒪᔪᓂ, 19 ᐃᓚᒋᔭᐅᔪᑦ, ᐃᓚᖓᒍ ᑲᒪᒋᔭᕆᐊᖃᕋᑦᑎᒍ. 
 
ᑕᐃᒪᐃᓐᓂᖓᓄ, ᑖᒃᓱᒧᖓ ᓇᓗᓇᐃᖅᓯᑎᐊᕐᓂᖅᓴᐅᕗ ᑭᓱ ᑮᓇᐅᔭᐃ ᑭᓱᒧᑦ ᐊᑐᖅᑕᐅᕙᑦ, ᐊᒻᒪ ᑕᐅᔪᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᔅᑕ ᐲᑯ. ᐃᖅᑲᐃᑎᑦᑎᑐᐃᓐᓇᕈᒪᕗᖓ ᐊᑕᐅᓯᐊᕐᓗᓯ ᑭᓯᐊᓂ 
ᓂᕈᐊᕈᓐᓇᕐᓂᐊᕋᔅᓯ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᐲᑯ. ᓇᓗᓇᐃᖅᓯᕋᑖᕐᒪᑦ 
ᐃᑲᔪᖅᑐᕐᓂᐊᕐᓂᕋᖅᑐᓂᐅᒃ ᐱᖁᔨᕗᖔᕈᑎᐅᔪᖅ. ᓱᖅᑯᕐᓇᕈᓐᓃᕋᑦᑕ ᑖᒃᑯᐊ ᐱᔾᔪᑎᒋᓪᓗᒋᑦ; 
ᓇᓗᓇᐃᖅᑕᐅᓪᓚᕆᒍᓐᓇᕋᓂ ᖃᓄᐃᑦᑐᓄᑦ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᑦ. ᐊᔾᔨᒌᙱᑦᑐᓂᒃ ᑐᓴᖃᑦᑕᓕᕋᑦᑕ 
ᐊᔾᔨᒌᙱᑦᑐᓂᒃ ᐃᓄᓐᓃᙶᖅᑐᓂᒃ, ᐊᒻᒪᓗ ᑐᓴᖅᑲᐅᒋᓪᓗᑕ ᓯᕗᓕᖅᑎᒥᒃ. ᓂᕈᐊᖅᑕᐅᓯᒪᒐᑦᑕ ᑭᒡᒐᑐᕐᓂᐊᖅᑐᒋᑦ 
ᓂᕈᐊᖅᑕᐅᓯᒪᔪᖁᑎᕗᑦ ᐊᒻᒪᓗ ᑭᒡᒐᑐᑦᑎᐊᕈᒪᒐᑦᑎᒍᑦ. 
 
ᐅᖃᐅᑕᐅᖅᑲᐅᒻᒥᒻᒪᑦ, ᐱᖓᓲᔪᖅᑑᒻᒪᑕ �ᒻᒪᓚᐅᔪᑦ ᐊᑭᓕᒃᓴᖃᕐᒪᑕ ᑲᑕᒃᓯᒪᓪᓗᑎᑦ ᑮᓇᐅᔭᑎᒍᑦ. ᑐᒃᓯᕋᐃᓐᓇᕐᒪᑕ 
ᑮᓇᐅᔭᓂᒃ ᐊᒻᒪᓗ ᐊᒥᒐᖅᓯᓂᕋᐃᓐᓇᓲᖑᓪᓗᑕ. ᑕᒪᒃᑯᐊ ᓄᓇᓕᐅᔪᑦ ᑭᒡᒐᖅᑐᕋᑦᑎᒍ. ᑕᒪᓐᓇ ᐲᖅᑎᑕᐅᖁᔭᕗᑦ 
ᖁᔭᓈᖅᑕᐅᓗᓂ ᓂᕈᐊᕈᓐᓇᖅᓯᒍᑦᑕ ᐱᖁᔨᕗᖔᕈᑎᒥᒃ, ᐃᓱᒪᒋᒋᐊᕐᓂᐊᕋᑦᑎᒍ ᓂᕈᐊᖅᑎᖁᑎᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᑎᕐᓂᒃ ᑎᑎᖅᓯᒪᔪᖅᑕᖃᕈᓐᓃᕐᒪᑦ. ᐱᒋᐊᖅᑎᑦᑎᓯᒪᔪᖅ 
ᐅᖃᕈᓐᓇᖅᑎᓐᓂᐊᕋᒃᑯ ᑭᖑᓪᓕᖅᐹᒥᒃ ᓂᕈᐊᓚᐅᙱᓂᑦᑎᓐᓂᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᑦ ᐃᓱᒪᖃᖁᙱᑦᑕᒃᑲ ᐲᖅᑎᑕᐅᒃᑲᕈᑦᑎᒍ ᑖᒃᑯᐊ $500-
ᑕᐅᓴᐅᔪᑦ ᔭᒐᑐᐃᓐᓇᕆᐊᖏᓐᓂᒃ. ᑕᒪᐃᔾᔮᙱᑦᑐᑦ ᔭᒐᑐᐃᓐᓇᐅᔾᔮᙱᑦᑐᑦ. ᐊᑐᖔᕈᓐᓇᖅᓯᒐᔭᖅᑕᕗᑦ 
ᐊᑑᑎᖃᑦᑎᐊᕐᓂᖅᓴᓄᑦ. 

ᐋᕆᐊᑉ ᐅᖃᐅᓯᕆᕋᑖᖅᑕᖓᑦ, ᐅᖃᕈᓐᓇᖅᑐᒍᑦ ᐊᒥᒐᖅᓯᓗᐊᕐᓂᕋᕐᓗᑕ ᑮᓇᐅᔭᓂᒃ ᐊᒃᓯᕕᓄᑦ. ᑕᒪᓐᓇ ᐅᓪᓗᒥ 
ᑐᓴᖅᑲᐅᒐᑦᑎᒍ, ᖃᐅᔨᔪᒪᔪᖓ ᑖᒃᑯᐊ ᐃᓄᐃᑦ ᐃᖏᕐᕋᔾᔪᑎᖏ ᓱᕋᑦᑐᒥᓂᐅᕙᑦ ᐅᖅᓱᐊᓗᖏᓐᓃᙶᖅᑐᑦ 
ᓱᕋᔾᔪᑕᒥᓂᐅᓪᓗᓂ? ᑮᓇᐅᔭᖅᑖᖅᑎᑕᐅᓂᐊᖅᑑᒐᓗᐊᑦ? 
 
ᑐᓴᖅᑲᐅᒻᒥᒐᑦᑕ ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᒐᔭᕐᒪᑕᒎᖅ ᐅᖅᓱᐊᓗᖃᐅᑎᓄᑦ. ᒪᒃᐱᒐᖅ J-10-ᒥᒃ, ᑖᒃᑯᓄᖓ 
ᐊᑐᖅᑕᐅᓂᐊᕈᑎᑦ, ᓇᓗᓇᐃᖅᓯᓯᒪᒐᔭᖅᑐᑦ ᐅᖃᐅᓯᐅᓂᖏᓐᓂᒃ. ᑕᒪᒃᑯᓂᖓ ᖃᐅᔨᒪᓗᐊᕐᓇᑕ 
ᐊᑐᖅᑎᑦᑎᖃᑦᑕᕆᐊᖃᙱᒃᑲᓗᐊᖅᑐᒍᑦ. ᓇᓗᓇᐃᖅᓯᒃᑲᓐᓂᕈᒪᔪᒍᑦ, ᐃᓱᒪᖃᖁᓇᓯ ᑖᒃᑯᐊ ᔭᒐᔭᐅᓂᐊᖅᑐᒋᓗᒋᑦ 
$500,000-ᖑᔪᑦ, ᐊᓯᐊᓄᖔᖅ ᐊᑑᑎᖃᖅᑎᓐᓂᖅᓴᐅᑎᓕᕋᔭᖅᑕᕗᑦ. 
 
ᑯᐊᐳᕇᓴᓐᒥᒃ ᐋᖅᑮᓂᐊᕈᑦᑕ, ᐅᐸᓗᖓᐃᖅᓯᒪᑦᑎᐊᕆᐊᖃᕐᓂᐊᖅᑐᒍᑦ ᑕᒪᒃᑯᐊ ᑎᑎᖅᑲᑎᒍᑦ 
ᓴᖅᑭᑎᑦᑎᓯᒪᙱᑦᑎᐊᕐᒪᑕ, ᐊᒻᒪᓗ ᑕᐃᒫᓪᓕ ᑯᐊᐳᕇᓴᓐᓂᒃ ᐋᖅᑭᔪᖃᖅᐸᙱᒻᒪᑦ. ᑕᐃᒫᒃ 
ᑲᒪᒋᔭᐅᔭᕆᐊᖃᙱᒻᒪᑕ, ᓯᕗᓕᖅᑎ, ᑕᐃᒫᒃ ᐊᑐᓲᖑᒐᓗᐊᕐᒪᑕ ᐋᖅᑮᓪᓗᑎᑦ, ᑯᐊᐳᕇᓴᐅᔪᒥᒃ 
ᐋᖅᑮᔪᖃᕈᓐᓇᙱᒻᒪᑦ ᑕᐃᒫᒃ ᐅᐸᓗᖓᐃᖅᓯᒪᒐᑎᒃ. ᐸᕐᓇᒍᑎᐅᔪᑦ ᐊᖏᖅᑕᐅᓯᒪᕗᑦ, ᐃᒪᐃᑦᑐᓂᒃ 
ᐱᑕᖃᕆᐊᖃᕋᓗᐊᕐᒪᑦ (ᑐᓵᔨ ᓄᖅᑲᖅᐳᖅ) ᑕᐅᑦᑐᕆᔭᐅᔪᒥᒃ, ᐊᑭᒋᒐᔭᖅᑕᖏᑕ ᖃᐅᔨᓴᖅᑕᐅᓯᒪᓂᖏᑦ, 
ᐊᑑᑎᖃᑦᑎᐊᕈᓐᓇᕋᔭᕋᓗᐊᕐᒪᖔᖅ ᖃᐅᔨᓴᕐᓗᑎᑦ; ᐱᓕᕆᐊᕆᓇᓱᐊᕐᓗᒍ ᐊᑑᑎᖃᑦᑎᐊᕈᓐᓇᕋᔭᖅᐸ 
ᐊᑑᑎᖃᕋᔭᙱᓚᕐᓘᓐᓃᑦ? (ᑐᓵᔨᒃᑯᑦ) ᑕᐃᒪᓕᐅᖅᓯᒪᔪᓂᒃ ᑕᑯᓚᐅᙱᓐᓇᑦᑕ ᓵᑦᑎᓐᓂ, ᐊᒻᒪᓗ ᑕᐃᒫᓪᓕ 
ᐊᐅᓚᑎᑦᑎᔪᖃᕈᓐᓇᙱᒻᒪᑦ. ᐆᒻᒪᖅᑯᑎᓕᕆᔨᐅᔪᑦ ᑯᐊᐳᕇᓴᙱᑦ $100-ᒥᓕᐊᓂᒃ ᑮᓇᐅᔭᓂᒃ 
ᐊᑭᓕᒃᓴᖃᑕᐅᖅᑐᑦ, ᑭᓯᐊᓂᓕ ᐊᑭᓕᕆᐊᖃᖃᑦᑕᙳᓱᑦᑕᕗᑦ ᓇᒻᒥᓂᖅ  
 
ᑖᓐᓇ ᑯᐊᐳᕇᓴᐅᔪᖅ ᑲᓇᑕᒥ ᒐᕙᒪᒃᑯᓐᓄᑦ ᓇᒻᒥᓂᖅᑖᕆᔭᐅᑉᐸᑦ; ᑯᐊᐳᕇᓴᓐᑯᖅᑲᐃ 
ᐊᑭᓕᒃᓴᓕᐅᑐᐃᓐᓇᓕᕋᔭᖅᑐᑦ. 
 
ᑕᐃᒪᐃᒻᒪᑦ ᐃᑲᔪᖅᑐᖅᑕᐅᔪᒪᕗᖓ ᑕᒪᔅᓱᒥᖓ ᐱᖁᔨᕗᖔᕈᑎᓕᐊᕆᓯᒪᔭᓐᓂ ᑕᒻᒪᖅᓯᒪᔪᖅᓯᐅᖅᑎᐅᔪᑉ 
ᐅᓂᒃᑳᓕᐊᖓᓃᑦᑐᖅ, ᐊᒻᒪᓗ ᑕᒪᒃᑯᐊ ᓴᖅᑭᕈᑎᑦ, ᑲᒪᒋᒋᐊᖃᓕᕋᔭᕋᑦᑎᒍ. ᐱᓕᕆᕝᕕᐅᔪᖅ 
ᑐᙵᕕᖃᙱᒻᒪᓪᓘᓐᓃᑦ. ᖃᐅᔨᒪᔪᖓ ᑕᒻᒪᖅᓯᒪᔪᖅᑎᐅᒻᑎᒻᒪᕆᒃ ᐅᖃᐅᔾᔨᓂᐊᖅᑐᖅ ᑕᐃᒃᑯᓄᖓ, 
ᐱᑕᖃᖏᓐᓂᖓᓂᒃ ᐱᓕᕆᕕᐅᔫᑉ ᑐᙵᕕᖓᓂᒃ. 
 
ᑕᒪᓐᓇ ᐱᑦᔪᑎᒋᓪᓗᒍ, ᑖᔅᓱᒥᖓ ᔭᒐᐃᖏᑦᑐᒍ. ᐃᒻᒪᖅᑲ ᐊᕐᕌᒍ ᐱᓕᕆᐊᕆᒃᑲᓐᓂᕈᓐᓇᖅᑕᕗᑦ ᐊᒻᒪᓗ 
ᐋᖅᑭᒋᐊᖅᓯᓗᑎᒃ ᐃᑲᔪᖅᑐᕐᓂᐊᕐᕈᕕᐅᒃ ᐱᖁᔨᕗᖔᕈᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ, ᐃᒃᓯᕙᐅᑕᓐᓅᕈᓐᓇᕈᕕᑦ ᓂᕈᐊᖅᑎᓪᓗᑕ. ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᓂᕈᐊᓚᐅᖏᓐᓂᖏᓐᓂᖏᓐᓂ, ᐅᖃᕈᒪᑐᐃᓐᓇᖅᑐᖓ ᕿᓚᕝᕙᕐᒧᑦ ᐃᓕᑕᕆᔪᓐᓇᖏᓐᓇᒃᑭᑦ ᑕᒫᓃᑎᓪᓗᑎᑦ ᐊᒻᒪᓗ 
ᐅᑎᖁᓪᓗᑎᒃ ᐃᒃᓯᕙᐅᑕᓐᓄᑦ. 
 
ᑕᐃᒃᑯᐊ ᓈᒻᒪᓴᖅᑐᑦ ᐱᒋᐊᖅᑎᑕᐅᓯᒪᔪᒧᑦ, ᓇᖏᖅᓯᓕᑦ. ᐃᖏᖃᑦᑕᓂᐊᖅᑯᓯ ᐊᑎᓯ ᑕᐃᒐᐃᒍᒃᑭᑦ. 
 
ᑰᓕ. 
 
ᐋᕆᐊᒃ. 
 
ᒪᒃᓴᓚᒃ. 
 
ᐊᓚᕋᓚᒃ. 
 
ᐲᑕᓴᓐ. 
 
ᑲᑦᑐᒃ. 

ᑐᑐ. 
 
ᐃᕝᔭᕈᑕᐃᓚᒃ. 
 
ᐹᓇᐸᔅ.  
 
ᑕᐃᒃᑯᐊ ᐊᑭᕋᑦᑐᖅᑐᑦ, ᓇᖏᖅᓯᓕᑦ. 
 
ᑕᐃᒃᑯᐊ ᓂᕈᐊᖏᑦᑐᑦ, ᓇᖏᖅᓯᓕᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ, 
 
ᐊᖓᔪᖅᑳ ᓗᐃ ᑕᐹᕐᔪᒃ, 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᓯᕗᓕᖅᑎ ᐹᓪ ᐅᑲᓕᖅ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᐃᐊᑦ ᐲᑯ, 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ. 
 
ᓂᕈᐊᕈᑎᐅᔪᑦ ᐃᒪᐃᓕᖓᕗᑦ: ᐱᖁᔨᕗᖔᕈᒻᒧᑦ 9; ᓈᒻᒪᓴᖏᑦᑐᑦ, 0; ᓂᕈᐊᖏᑦᑐᑦ, 8. ᐱᖁᔨᕗᖔᕈᑦ ᑲᔪᓯᕗᖅ.  
 
>>ᐸᑦᑕᑐᖅᑐᑦ 
 
(ᑐᓵᔨᒃᑯᑦ): ᖁᔭᓐᓇᒦᒃ. 5-ᒥᓂᔅᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᒪᒥᐊᓇᖅ, ᐅᑎᓕᕆᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᒃᑎᑑᑐᖏᓐᓂᒃ ᓈᓚᕋᑖᕐᕋᒪ. ᐅᖃᐅᓯᐅᕋᑖᖅᑐᖅ 9 
ᓈᒻᒪᓴᖏᓂᕋᑦᑕᐅᓪᓗᑎᒃ, ᑕᐃᒪᓐᓇ ᑐᓴᖅᑐᒋᒐᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 9 ᓂᕈᐊᖅᑲᐅᔪᑦ ᐊᖏᖅᑐᑎᒃ, 8 ᓂᕈᐊᖏᑦᑐᑦ, ᐊᒻᒪᓗ ᐊᑭᕋᖅᑐᖅᑐᖃᖏᑦᑐᓂ. 
ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. ᓄᖅᑲᖓᑲᐃᓐᓇᖅᑐᒍᑦ 5-ᒥᓂᔅᒥᒃ. 
 
>>ᑲᑎᒪᑐᐃᓐᓇᑎᓪᓗᒋᑦ ᓄᖅᑲᖓᑲᐃᓐᓇᖅᑐᑦ 17:54 ᐊᒻᒪᓗ ᐱᒋᐊᒃᑲᓂᖅᑐᑎᒃ 18:05 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑎᕋᑦᓯ. ᐅᕙᓃᑦᑐᒍᑦ ᒪᑉᐱᖅᑐᒐᖅ J-ᖕᔾ. ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ. ᐱᓕᕆᕕᒃᑯᑦ ᓇᐃᓕᒋᐊᖅᓯᒪᔪᑦ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᑕᐅᓯᒪᖁᑐᐃᓐᓇᖅᑐᒍ. 
ᐅᖃᕈᒪᑐᐃᓐᓇᖅᑐᖓ ᑎᑎᕋᖅᑕᐅᓯᒪᓗᓂ ᓯᕗᓪᓕᖅᐹᒥ ᐲᖅᓯᒐᑦᑕ ᑎᑎᕋᖅᑕᐅᓯᒪᔪᒥᒃ ᓇᓚᐅᒃᑖᖅᑕᐅᓯᒪᔪᓂᒃ.  

ᓱᓕ ᐊᖓᔪᖅᑳᕆᔭᐅᓪᓗᖓ ᑖᒃᓱᒧᖓ ᐱᓕᕆᕕᒻᒧᑦ ᐊᓕᐊᓇᐃᒍᓱᑦᑐᖓ ᐃᓚᒋᔭᐅᒋᐊᒃᓴᖅ ᑖᒃᓱᒧᖓ 
ᐱᖁᔨᕗᖔᕈᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᖁᓚᖏᓚᖓ ᑭᖑᓪᓕᖅᐹᖑᔾᔮᖏᒻᒪᑦ. ᓱᓕ ᑎᓴᒪᓂᒃ 
ᐊᕐᕌᒍᖃᑉᐳᒍᑦ. ᖁᔭᓐᓇᒦᒃ. 
 
ᐅᕙᓃᑦᑐᒍᑦ ᒪᑉᐱᖅᑐᒐᖅ J-10. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᑲᑎᓯᒪᔪᑦ ᐊᐅᓚᔾᔪᑎᓄᑦ ᐊᒻᒪᓗ 
ᒪᑭᒪᐅᑎᓄᑦ. $48,905,000, ᒥᑭᓪᓕᒋᐊᖅᑐᒍ $500,000 ᐋᖅᑭᒋᐊᖅᑕᐅᓯᒪᔪᖅ ᑲᑎᓯᒪᓂᖓ $48,405,000. 
ᐊᖏᖅᐱᓯ? 
 
ᐃᓚᖏᑦ ᒪᓕᖓᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕗᖓ J-12. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᐱᓕᕆᕕᒃᑯᑦ 
ᓇᐃᓕᒋᐊᖅᓯᒪᔪᖅ. ᒐᕙᒪᒃᑯᑦ ᐱᔨᑦᑎᕈᑎᖏᑦ. ᑲᑎᓯᒪᔪᖅ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ. $4,880,000. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᙵᐅᑎᖃᑦᑎᓪᓗᖓ ᐅᖃᐅᓯᖃᖅᑲᐅᒐᒪ ᐃᑭᑦᑕᐃᓕᒪᑎᑦᑎᓂᕐᒥᒃ ᐊᒻᒪᓗ 
ᐱᑕᖃᑦᑐᒋᖅᑲᐅᓪᓗᒍᓗ $2 ᒥᓕᐊᓐᓂᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᓇᐃᖅᓯᒪᓂᕐᒧᑦ. ᖁᔭᓐᓇᒦᕈᒪᓪᓗᒋᑦ 
ᐱᓕᕆᕕᒃᑯᑦ ᑖᒃᓱᒧᖓ ᑮᓇᐅᔭᖅᑎᑕᐅᔪᒧᑦ ᐱᒻᒪᕆᐊᓘᒻᒪᑦ. 
 
ᐃᒃᓯᕙᐅᑖᖅ, ᐅᖃᕈᒪᓪᓗᖓ ᑖᒃᑯᓄᖓ ᖃᑦᑎᕆᔨᐅᔪᑦ ᐃᑲᔪᖅᑎᐅᖃᑦᑕᕐᒪᑕ ᐊᒻᒪᓗ ᐱᔭᒃᓴᖃᐃᓐᓇᐅᔭᖅᑐᑎᒃ. 
ᐃᓕᑕᕆᔭᐅᔭᕆᐊᖃᑦᑐᑎ ᐊᒻᒪᓗ ᖁᔭᒋᔭᐅᓗᑎᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ. 
ᑕᑯᐃᓐᓇᖃᑦᑕᖏᒃᑲᓗᐊᖅᑐᒋᑦ ᐅᖃᕈᒪᑐᐃᓐᓇᑎᑐᖓ ᖃᑦᑎᕆᔨᐅᖃᑦᑕᖅᑐᓄᑦ. 
 
ᐊᒃᓱᒻᒪᕆᐊᓗᒃ ᐱᓕᕆᖃᑦᑕᕐᒪᑕ ᐊᒻᒪᓗ ᐃᓚᖏᑦ ᖃᑦᑎᕆᔨᐅᔪᑦ ᐃᓅᓱᒃᑐᒻᒪᕆᐅᓪᓗᑎᒃ, ᐱᓗᐊᖅᑐᒥᒃ 
ᑲᖏᖅᖠᓂᕐᒥ. ᐱᖃᕐᓂᕆᔭᕋ, ᐲᑕ ᖃᕐᓕᐅᑉ ᐃᕐᓂᖓ ᐋᒻᕉᔅ, ᐱᓕᕆᓯᒪᒻᒪᑦ ᖃᑦᑎᕆᔨᒃᑯᓐᓄᑦ ᐊᑯᓂᕈᓗᒃ ᐊᒻᒪᓗ 
ᐱᖃᑕᐅᒋᓪᓗᓂ ᐃᓕᓐᓂᐊᕐᓂᕐᒥᒃ ᖃᑦᑎᕆᓂᕐᒧᑦ. ᐅᖃᕈᒪᓪᓗᖓ ᐊᖓᔪᖅᑳᒨᑦ ᐃᑲᔪᖅᑐᕋᑦᑎᒍᑦ ᑕᒪᓐᓇ, ᐊᒻᒪᓗ 
ᐅᐱᒋᓪᓗᒋᑦ ᑖᒃᑯᐊ ᐊᒻᒪᓗ ᖁᔭᒋᑦᑎᐊᖅᑐᒋᑦ ᑖᒃᑯᐊ ᖃᑦᑎᕆᔨᐅᔪᖅ ᐅᓗᕆᐊᓇᖅᑐᖅᓯᐊᖃᑦᑕᕐᒪᑕ. ᑕᐃᒪᐃᒻᒪᑦ 
ᐃᓕᑕᕆᔭᕆᐊᖃᑦᑕᕗᑦ. 
 
ᐊᖓᔪᖅᑳ, ᐅᖃᐅᓯᕆᔪᓐᓇᕈᕕᐅᒃ ᐅᖃᐅᓯᐅᔪᑦ ᒪᓕᒐᓕᐅᖅᕕᒻᒥᒃ ᒪᓕᒐᓕᐅᖅᑎᑦ ᖁᔭᒋᑦᑎᐊᖅᑕᕗᑦ. ᐃᓛᓐᓂᒃᑯᑦ 
ᐃᓅᓕᒃᓯᖃᑦᑕᕐᒪᑕ ᐊᒻᒪᓗ ᐊᖏᔫᑎᓂᒃ ᓴᐳᔾᔨᕙᑦᑐᑎᓪᓗ. ᐅᖃᕈᒪᕋᑖᕋᒃᑯᑦ ᑕᒪᓐᓇ. ᐊᒻᒪᑕᐅᖅ 
ᐃᑲᔪᖅᑐᐃᒋᓪᓗᖓ ᐃᑭᑦᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᕈᑎᐅᔪᓂᒃ ᐊᒻᒪᓗ ᐃᓕᓐᓂᐊᑲᓐᓂᕐᓂᕐᒥᒃ.  
 
ᐃᒻᒪᖃ ᐃᕝᕕᑦ ᐅᕝᕙᓘᓐᓃᑦ ᑐᒡᓕᕆᔭᐃᑦ ᑐᓴᖅᑎᑦᑎᒍᓐᓇᖅᑐᖅ ᐅᖃᐅᓯᕆᔭᑦᑎᓐᓂᒃ ᖁᔭᒋᑦᑎᐊᕋᑦᑎᒍᑦ ᐊᒻᒪᓗ 
ᐃᓕᑕᕆᔪᒪᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐊᖏᖃᑎᒋᓪᓗᒍ ᒪᓕᒐᓕᐅᖅᑎᐅᖃᑎᒐ ᐃᓕᑕᕆᔭᕆᐊᖃᕋᑦᑎᒍᑦ 
ᖃᑦᑎᕆᔨᐅᔪᑦ ᐊᒻᒪᓗ ᐃᓕᑕᕆᔭᕆᐊᖃᑦᑐᒋᑦ ᐃᑲᔪᖅᑎᐅᖃᑦᑕᖅᑐᑦ ᖃᑦᑎᕆᔨᓄᑦ ᐊᒻᒪᓗ ᖃᐅᔨᒪᔪᒍᑦ 
ᐊᒃᓱᒻᒪᕆᐊᓗᒃ ᐱᒻᒪᕆᐅᒪᑕ. 

ᑖᒃᑯᓇᓂ ᓇᓚᐅᒃᑖᖅᑕᐅᓯᒪᔪᓂ ᑖᒃᓱᒧᖓ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᔭᖏᓐᓄᑦ ᑕᒪᒃᑯᐊ 
ᐃᑲᔪᖅᑎᐅᔪᑦ ᖃᑦᑎᕆᔩᑦ ᐃᓕᑕᕆᔭᐅᔭᕆᐊᖃᕐᒪᑕ. ᐃᓕᑕᕆᔭᕆᐊᖃᑦᑕᕗᑦ ᐊᑭᓕᖅᓱᖅᑕᐅᙱᑦᑐᑦ ᖃᑦᑎᕆᔩᑦ 
ᐃᓕᓴᕆᔭᐅᔭᕆᐊᖃᕋᔭᕐᒥᒻᒪᑕ ᐊᒻᒪᓗ, ᐃᓕᓴᕆᔭᕆᐊᖃᕋᓗᐊᕐᒥᒐᑦᑎᒍ ᐊᑭᓕᖅᓱᖅᑕᐅᕙᙱᑦᑐᑦ ᖃᑦᑎᕆᔩᑦ 
ᐊᒻᒪᓗ ᖁᔭᒋᓗᒋᑦ ᐊᒻᒪᓗ ᑮᓇᐅᔭᖃᖅᑎᒋᐊᖃᕋᔭᕐᒥᒐᑦᑎᒍ ᐊᑐᐃᓐᓇᐅᒪᑎᓪᓗᒋᑦ ᑖᒃᑯᓄᖓ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᐱᔭᕇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᖁᕕᐊᓱᒻᒪᕆᑦᑐᖓ ᑖᒃᑯᐊ ᐸᖅᓴᐃᔨᒃᑯᑦ 
ᐃᑲᔫᓯᐊᖅᑖᖅᑎᑕᐅᒻᒪᑕ. ᑕᒪᓐᓇ ᐊᑑᑎᓕᐊᓘᒻᒪᑦ ᒫᓐᓇ, ᐃᓚᖏᑦ ᓄᓇᓕᐅᔪᑦ, ᐊᖑᓇᓱᒃᑎᓂᒃ 
ᐸᖅᓴᐃᔭᕆᐊᖃᖅᐸᒻᒥᒐᑦᑕ, ᐊᒻᒪᓗ ᐱᓗᐊᖅᑐᒥ ᒫᓐᓇ ᓯᓚᑉ ᐊᓯᔾᔨᖅᓯᒪᓕᕐᓂᖓᓄᑦ ᐊᒻᒪᓗ ᓯᑯ 
ᐊᐅᓴᕋᐃᓐᓂᖅᓴᐅᓕᕐᓂᖓᓄᑦ. 
 
ᐊᒻᒪᓗᑦᑕᐅᖅ ᓄᓇᓐᓂ ᖃᐅᔨᖃᑦᑕᖅᓯᒪᒻᒥᒐᒪ ᐃᓄᓐᓂᒃ ᐸᖅᓴᖅᑕᐅᔭᕆᐊᖃᖅᐸᑦᑐᓂᒃ ᐸᖅᓴᐃᔨᒃᑯᓐᓄᑦ 
ᐱᓗᐊᖅᑐᒥᒃ ᓯᓈᓕᐊᖅᓯᒪᔪᑦ. 
 
ᑕᐃᒪᐃᒻᒪᑦ ᑖᒃᑯᐊ ᐸᖅᓴᐃᔨᒃᑯᑦ ᐃᓕᕆᐊᖃᖅᑐᒻᒪᕆᐳᓲᖑᒻᒪᑕ ᐱᒡᒐᓇᖅᑐᒥᒃ. ᐊᒥᓲᒻᒪᑕ ᑮᓇᐅᔾᔭᓴᙱᑦᑐᑦ 
ᐸᖅᓴᐃᔨᐅᖃᑕᐅᔪᑦ ᑭᓯᐊᓂᓕ ᓯᓚᑎᖏᓐᓂᒃ ᑮᓇᐅᔭᓂᒃ ᐃᑲᔪᖅᑕᐅᔪᒪᕙᑦᑐᑦ. ᑮᓇᐅᔭᓂᒃ ᕿᓂᕆᐊᖃᓲᖑᔪᑦ 
ᐊᑦᑐᖅᑕᐅᓯᒪᔪᓂᒃ ᔭᒐᑦᑐᖃᖅᑐᒥᓂᐅᔪᑦ ᖃᑕᙳᑎᖏᓐᓂᒃ ᑐᒃᓯᕋᓲᖑᒻᒪᑕ ᐅᖅᓱᒃᓴᖏᓐᓄᑦ ᐊᒻᒪᓗ 
ᐸᖅᓴᐅᑎᒃᓴᓂᒃ ᖃᒧᑕᐅᔭᓂᒃ ᐅᒥᐊᒃᑰᒋᐊᖃᖅᐸᓪᓘᓐᓃᑦ ᐊᒻᒪᓗ ᐊᐅᓚᔪᓐᓇᙱᒐᐃᒻᒪᑕ ᑕᒪᒃᑯᐊ 
ᐊᐳᕈᑎᖃᓗᐊᖅᑐᐊᓘᓲᖑᒻᒪᑕ. 
 
ᑕᐃᒪᐃᒻᒪᑦ ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑖᔅᓱᒧᖓ ᐃᓚᖓᓄᑦ ᑮᓇᐅᔭᖃᖅᑎᑕᐅᓂᐅᓴᔪᓄᑦ ᐊᒻᒪᓗ 
ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᑯᐊᓪᓚᑎᑦᑎᑦᑕᐃᓕᒪᓂᕐᒧᑦ ᐱᓕᕿᐊᖃᖅᐸᑦᑐᑦ ᐊᒻᒪᓗ ᒫᓐᓇᐅᔪᖅ ᖃᑦᑎᕆᔨᒃᑯᑦ 
ᐃᓛᓐᓂᒃᑯᑦ ᖃᑦᑎᕆᔨᐅᔪᑦ ᐊᑐᕈᓐᓇᐃᓕᑲᐃᓐᓇᓲᖑᒻᒪᑕ, ᖃᑦᑎᕆᔾᔪᑎᐅᔪᑦ ᓂᓪᓕᓇᖅᑐᒦᒋᐊᖃᖅᐸᙱᒻᒪᑕ 
ᖃᖓᓕᒫᖅ ᐊᒻᒪᓗ ᐃᓂᒃᓴᖃᙱᓗᐊᕐᓂᖏᓐᓄᑦ ᑖᒃᑯᐊ ᖃᑦᑎᕆᔾᔪᑏᑦ ᓯᓚᒦᑎᑕᐅᑐᐃᓐᓇᓲᖑᒻᒪᑕ. ᐊᒻᒪᓗ 
ᐃᑭᑦᑐᖃᕌᖓᑦ ᐅᑭᐅᒃᑯᑦ ᐊᑦᑕᓇᖅᑐᒨᓲᖑᓪᓗᑎᑦ ᐊᑲᐅᙱᓕᐅᕈᑎᖃᓕᖅᑐᑎᑦ ᓂᓪᓚᓱᓗᐊᕐᓂᖓᓄᑦ ᐊᒻᒪᓗ 
ᖁᐊᕈᓐᓇᓲᖑᒻᒪᑕ ᖃᑦᑎᕆᔾᔪᑎᐅᔪᑦ. 
 
ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐅᖃᐅᓯᖃᑲᐃᓐᓇᕈᒪᑐᐃᓐᓇᕋᑖᖅᑐᖓ ᑕᒪᒃᑯᓂᖓ. ᖁᔭᓐᓴᒦᒃ. 
 
ᐃᒃᓯᕙᐅᑕᖅ: ᑖᓐᓇ ᐊᐱᖅᑯᑎᐅᕙᓪᓚᐃᕋᑖᙱᒻᒪᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᑲᐃᓐᓇᕈᒪᒻᒥᒐᒪ ᑕᒪᓐᓇ ᐱᔾᔪᑎᒋᓪᓗᒍ. ᐃᓚᖏᑦ 
ᐱᔾᔪᑎᐅᔪᑦ ᐅᖃᐅᓯᕆᒍᒪᔭᒃᑲ ᑰᓕᑉ ᐊᒻᒪᓗ ᐹᓇᐸᔅ ᐅᖃᐅᓯᕆᖅᑲᐅᒐᓗᐊᕐᒥᔭᖏᑦ. 
 
ᐄ'. ᑕᒪᓐᓇ ᐃᑲᔪᖅᑐᖅᑕᕋ ᓄᓇᓕᐅᔪᑦ ᖃᑦᑎᔨᕆᔨᒃᑯᖏᑦ ᐊᑭᓕᖅᑕᐅᕙᙱᑦᑐᑦ, ᐊᒻᒪᓗ ᐊᑭᓕᖅᓱᖅᑕᐅᙱᒻᒪᑕ 
ᐱᓕᕆᐊᒃᓴᓕᒻᒪᕆᐊᓘᓪᓗᑎᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᕆᐊᖃᕐᒥᒻᒪᑕ ᑖᒃᑯᐊ ᖃᑦᑎᕆᔾᔪᑎᖏᑦ ᖃᐅᑕᒫᑦ. 
ᑕᐃᒫᓪᓕ ᓇᐅᔮᓂᒃ ᐱᖃᑦᑕᓲᖑᒻᒪᑕ ᖃᑦᑎᕆᔨᖏᑦ. ᐊᒻᒪᓗ ᖃᑦᑎᕆᔾᔪᑎᐅᔪᑦ, ᐅᖃᖅᑐᖃᕋᑖᕐᒥᒻᒪᑦ, ᐃᓚᖏᑦ 
ᖃᑦᑎᕆᔾᔪᑎᐅᔪᑦ, ᐃᓂᒃᓴᖃᙱᓐᓂᖏᓐᓄᑦ ᖃᑦᑎᕆᔾᔪᑎᓂᒃ ᐊᒻᒪᓗ ᐃᓚᖏᑦ ᖃᑦᑎᕆᔾᔪᑎᐅᔪᑦ 
ᓯᓚᒥᑐᐃᓐᓈᖅᑎᑕᐅᓲᖑᒻᒪᑕ ᖁᐊᖃᑦᑕᓲᖑᓪᓗᑎᑦ. 

ᐊᒻᒪᓗ ᐊᒥᒐᖅᓯᓗᐊᖏᓐᓇᓪᓚᕆᑦᑐᑕ ᖃᑦᑎᕆᔾᔪᑎᓂᒃ ᐊᒻᒪᓗ ᑖᒃᑯᐊ ᐃᒃᐱᒋᔭᐅᒍᓐᓃᓲᖑᒻᒪᑕ, ᑲᒪᒋᔭᐅᓇᑎᒃ. 
ᑕᒪᒃᑯᐊ ᐱᔾᔪᑎᒋᓪᓗᒋᑦ, ᖃᐅᔨᔪᒪᔪᖓ ᖃᐅᔨᒋᐊᕐᕕᒋᔪᓐᓇᕋᔭᕐᒪᖔᖅᐱᒋᑦ ᓄᓇᓕᓐᓂ ᖃᑦᑎᕆᔾᔪᑎᐅᔪᑦ. 
 
ᑲᑎᒪᔨᕋᓛᖑᒧᓅᖅᐸᑉᐱᓯ ᖃᐅᔨᓴᖅᑕᐅᖁᓪᓗᒋᑦ ᖃᑦᑎᕆᔾᔪᑎᐅᔪᑦ, ᓄᑖᙳᖅᑎᑕᐅᓯᒪᑦᑎᐊᕋᓗᐊᕐᒪᖔᑕ 
ᖃᐅᔨᓴᖅᑐᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᕆᔨᒃᑯᑦ ᐊᖓᔪᖅᑳᖏᑕ ᐊᒡᓚᕝᕕᖓᑦ 
ᓄᓇᓕᓐᓅᖃᑦᑕᓲᖑᒻᒪᑦ, ᐊᒻᒪᓗ ᑲᒪᕙᑦᑐᑎᑦ ᖃᑦᑎᕆᔾᔪᑎᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᐊᖓᔪᖅᑳ ᑭᐅᓂᖓᓄ. 
 
ᕿᓂᖅᑏᑦ ᐊᔪᕐᓇᒐᓚᑦᑐᓂ ᐱᔭᒃᓴᖃᕐᐸᒻᒪᑕ ᐱᓗᐊᖅᑐᒥ ᐅᑭᐅᒃᑯᑦ ᐊᒻᒪ ᖃᖓᑐᐃᓐᓇᒃᑯ. ᐊᒃᓱᕈᖅᐸᒻᒪᑕ 
ᕿᓂᖅᑐᑎ ᐃᓄᓐᓂ ᓄᓇᑐᐃᓐᓇᒦᑦᑐᓂ. 
 
ᕼᐊᒻᒪᓚᒃᑯᑦ ᐃᓪᓗᖓ ᐃᑭᒃᓯᒪᒻᒪᑦ, ᕿᓂᖅᑏᑦ ᐊᓪᓚᕕᖃᓚᐅᕐᒪᑕ ᑕᐃᑲᓂ ᐃᓪᓗᒥ ᐃᑭᓚᐅᖅᑐᒥ ᐊᒻᒪ 
ᑮᓇᐅᔭᓕᐅᕋᓱᐊᓚᐅᖅᑐᑎ ᐊᒻᒪ ᓂᐅᕕᖅᓯᒪᓐᓂᖅᑐᑎ ᐊᖏᔫᑎᓄ ᐱᖁᑎᓂ ᓲᕐᓗ (ᖦᐳ, ᐅᑳᓚᐅᑏᑦ ᐊᒻᒪ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑏᑦ ᐊᓯᖏᓪᓗ ᐱᑕᖃᕆᐊᓖᑦ. 
 
ᕿᓂᓕᕋᐃᒻᒪᑕ ᑭᓯᐊᓂᓕ ᑮᓇᐅᔭᖃᑦᑎᐊᖏᒻᒪᑕ ᐊᒻᒪ ᐃᑲᔪᖅᑕᐅᑦᑎᐊᕋᑎ. ᕿᓂᖅᑏᑦ ᐃᑲᔪᖅᑕᐅᓂᖅ. 
ᖁᕙᕆᐊᖅᓯᒪᕙ ᑮᓇᐅᔭᖃᖅᑎᑕᐅᓃᑦ ᕿᓂᖅᑎᓄ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᓂᖅᑏᑦ, ᖃᐅᔨᒪᒐᑦᑎᒍ ᐊᒃᓱᕈᖃᑦᑕᖅᑐᑦ. 
ᐊᖓᔪᖅᖄᖑᔪᑎᓪᓗᖓ ᑕᕙᓂ ᐱᓕᕆᕕᒻᒥ, ᑲᒪᒋᔭᕆᐊᖃᓕᓚᐅᕋᒃᑭ ᐊᐅᓚᓂᖏ ᐊᒻᒪ ᖃᐅᔨᑎᑦᑎᒍᓐᓇᓚᐅᖅᑐᑦ 
ᐊᑲᐅᖏᓕᐅᕈᑎᖏᓐᓂ ᐃᓂᖃᑦᑎᐊᖏᓐᓂᖏᓐᓄ. 
 
ᐃᖅᑲᓇᐃᔭᖅᑎᒃᑲ ᒫᓐᓇᐅᔪᖅ, ᐅᖃᖃᑎᒌᑉᐸᓪᓕᐊᓕᖅᑐᒍ. ᑕᑯᒍᑦᑎᒍ ᖃᑦᑎᕆᔩᑦ, ᐸᓖᓯᖑᑦ, ᐋᓐᓂᐊᓯᐅᖅᑏᑦ 
ᐊᒻᒪ ᐸᓖᓯᒃᑯᑦ, ᐃᖅᑲᓇᐃᔭᖃᑎᒌᑉᐸᒻᒪᑕ ᐃᓚᖏᓐᓂ ᓄᓇᓕᓐᓂ. ᐱᓕᕆᖃᑎᒌᑦᑎᐊᓂᖅᓴᐅᑉᐸᑕᖃᐃ, 
ᐊᑐᕈᓐᓇᖅᑐᑦ ᓱᓇᒃᑯᑖᖏᓐᓂ ᒥᑭᓪᓕᒋᐊᕈᓐᓇᑐᖅᑲᐃ ᐊᒃᓱᕈᓐᓂᕆᖃᑦᑕᖅᑕᖏᓐᓂ. 
 
ᐊᔭᐅᕆᐊᕐᒥᔭᕗᑦᑕᐅᖅ ᐊᓯᖏ ᐱᓕᕆᕖᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑕ ᕿᓂᖅᑎᓂ. ᑕᒪᒃᑯᐊ 
ᑕᑯᓂᐊᖅᑕᐃᓇᕆᔪᒪᒐᑦᑎᒍ ᑕᐃᒪᐃᓐᓂᖓᓄ ᐅᖃᖃᑎᒌᓕᖅᑐᒍ, ᐊᐱᖅᓱᓕᖅᑐᒍ ᐅᕝᕙᓘᓐᓃᑦ  

ᐅᖃᐅᔪᐃᒋᐊᕐᓂᕐᒥ ᐱᕙᓪᓕᐊᓂᕐᒥ ᐅᖃᖃᑎᒋᒍᓐᓇᕐᓗᑕ ᐃᓚᖏᓐᓂ ᓄᓇᓕᐅᔪᓂ, ᖃᑦᑎᕆᔨᑐᐊᖑᖏᑦᑐᓄ ᐊᒻᒪ 
ᕿᓂᖅᑎᓄ ᑭᓯᐊᓂᓕ ᐱᓕᕆᖃᑎᒌᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᒃᑲᓐᓂᕈᒪᒻᒥᔭᒃᑲᑦᑕᐅᖅ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖏ 
ᐱᒻᒪᕆᐅᓂᖏᓐᓂ ᐊᑭᓕᖅᓱᑕᐅᓐᓇᑎ ᖃᑦᑎᕆᔩᑦ ᐊᒻᒪ ᐊᓯᖏ ᖃᑦᑎᕆᔩᑦ ᓄᓇᕗᒻᒥ. 
 
ᐃᓱᒪᒋᔭᒃᑲ ᐅᐱᒋᔭᐅᖏᓗᐊᕐᒪᑕ ᐊᒻᒪ ᑭᒐᑐᖅᑕᐅᓗᐊᕐᓇᑎ. ᐃᓚᐅᖃᑕᐅᔪᓐᓇᓚᐅᕋᒪ ᒪᑐᔭᐅᑎᓪᓗᒍ ᐅᑭᐊᒃᓵᖅ 
ᓄᓇᓕᒻᒥ ᐃᓕᓐᓂᐊᓂᕐᒧ ᖃᑐᔾᔨᖃᑎᒌᑦ. ᓯᕗᓪᓕᐹᖅᓯᐅ ᖃᑦᑎᕆᔩᑦ ᐃᓕᓐᓂᐊᓚᐅᖅᑐᑦ ᐃᖃᓗᑦᑑᑦᑎᐊᒥ. ᐃᓄᐃᑦ 
ᓇᑭᑐᐃᓐᓈᓚᐅᖅᑐᑦ ᕿᑎᕐᒥᐅᓂ ᐊᒻᒪ ᓄᓇᕗᒻᒥ. ᐱᓇᓱᐊᕈᓰᓐᓂ ᒪᕐᕉᓐᓂ ᐃᓕᓐᓂᐊᓚᐅᖅᑐᑦ. 
 
ᖃᑦᑎᕆᔨᓕᒫᑦ ᖁᕕᐊᒋᓚᐅᖅᑕᖓ. ᐊᔾᔨᖑᐊᓂ ᑕᑯᒍᓐᓇᖅᓯᓚᐅᕋᒪ ᐃᓕᓐᓂᐊᓚᐅᖅᑕᖏᓐᓂ. ᐊᑐᕈᓐᓇᕈᕕᒋᑦ 
ᐊᔾᔨᖑᐊᖏᑦ ᐃᕝᕕᑦ ᐅᖃᓕᒫᒐᕋᓚᖏᓐᓂ ᐊᒻᒪ ᓴᖅᔮᕈᑎᓂ ᐊᑦᑕᓇᕐᓂᖏᓐᓄ ᐃᑯᐊᓚᐅᑉ, ᐃᓄᐃᑦ 
ᖃᐅᔨᒪᓇᓱᓐᓂᖅᓴᐅᒐᔭᖅᑐᑦ ᐊᒻᒪ ᐊᑦᑕᓇᖅᑕᐃᓕᓗᑎ ᓄᓇᕗᒻᒥ ᐃᑯᐊᓚᐅᑉ ᒥᒃᓵᓄ. ᑲᑉᐱᐊᓇᕐᒪᑦ ᐃᑯᐊᓚᒥ 
ᑕᑯᓪᓗᓂ ᐊᓂᕙᓪᓕᐊᑎᓪᓗᒋ ᐃᓪᓗᒥ, ᐊᒻᒪ ᐳᔫᑦ, ᐊᒻᒪ ᐊᓯᖏᑦ. 
 
ᐱᒻᒪᕆᒻᒥ ᐊᑐᖃᑦᑕᖅᑐᑦ. ᐃᓯᖃᑦᑕᕆᐊᓖᑦ ᐊᒻᒪ ᐊᓂᑎᑦᑎᓗᑎ ᐃᓄᓐᓂ ᐃᑯᐊᓚᔪᖃᖅᑎᓪᓗᒍ. ᖁᔭᓐᓇᒦᖅᑕᒃᑲ 
ᕿᓂᖅᑏᑦᑕᐅᖅ, ᐱᒻᒪᕆᐅᒻᒪᑕ ᓄᓇᓕᓕᒫᓂ. ᐃᓄᐃᑦ ᔭᒐᒐᐃᒻᒪᑕ, ᐅᖄᓚᕕᐅᖅᑳᖑᓲᖑᒻᒪᑕ. ᕿᓂᖅᑏᑦ 
ᕿᓂᕆᐊᓲᖑᒻᒪᑕ ᑕᑯᕕᒃᓴᐅᖏᑦᑐᒥ. 
 
ᑕᐃᒪᐃᑦᑐᖃᓚᐅᕐᒪᑦ ᐊᕐᕋᒍᐃᑦ ᐱᖓᓲᓕᕐᑐᑦ ᐃᐳᕈ 2001-ᒥ, ᒪᕐᕉᒃ ᓱᕈᓰᒃ ᔭᒐᓯᒪᓪᓚᕆᔪᔫᒃ ᐱᖅᑐᒥ. ᕿᓂᖅᑏᑦ, 
ᒪᐃᔭᐅᓪᓗᖓ ᐅᖃᐅᑎᒋᐊᖃᔪᔭᒃᑲ ᐊᐅᓪᓚᖁᓇᒋᑦ ᑭᓯᐊᓂ ᑲᔪᓯᑐᐃᓐᓇᔪᔪᑦ. ᑕᑯᕕᑦᓴᐅᒍᓐᓃᔪᔪᖅ ᐱᖓᓱᓂᒃ 
ᒪᕐᕉᓐᓂᓪᓗᑭᐊᖅ ᐃᑎᒐᓪᓗᐊᓂᒃ ᐅᖓᓯᑦᑎᒋᔪᒥᒃ ᓇᐃᐱᑦᓯᓪᓗᑎᓪᓗ. ᑲᒪᓇᑦᓯᐊᖅᑐᖅ. 
 
ᐃᓱᒫᓘᑎᒋᓂᖅᐹᕋᓕ, ᐃᑦᓯᕙᐅᑖᖅ ᕿᓂᖅᑎᒃᑯᑦ ᓄᓇᓕᓐᓂ ᐃᓪᓗᓂᒃ ᐊᑐᐃᓐᓇᖃᖅᑑᔮᙱᒻᒪᑕ ᐊᒻᒪᓗ 
ᐃᓕᓐᓂᐊᕐᓂᕐᒥᒃ ᐊᔾᔨᒐᓚᖓᓂᒃ ᖃᑦᑎᕆᔩᑦ ᐃᓕᓐᓂᐊᐸᑦᑕᖏᑕ. ᓇᒻᒥᓂᖅ ᓱᖏᖅᑐᕆᐊᖃᖏᓐᓇᖅᑑᔮᖅᑐᑦ 
ᑎᒥᖁᑎᒥᓂᒃ ᑲᔪᓯᑎᑦᓯᑦᓱᑎᒃ. ᐊᒥᓱᑦ ᑎᒥᐅᔪᑦ ᐃᒫᒃ ᐋᖅᑭᑦᓱᖅᑕᐅᓯᒪᓪᓚᕆᓪᓗᑎᒃ ᐱᕙᓪᓚᐃᖏᑦᑐᑦ ᓄᓇᕗᒻᒥ 
ᕿᓂᖅᑏᑦ ᐊᒻᒪᓗ ᐃᑲᔪᕈᒪᔪᑦ ᓇᒻᒥᓂᖅ ᖃᒧᑕᐅᔭᕐᒥᓂᒃ ᐊᑐᖏᓐᓇᕆᐊᖃᕐᓱᑎᒃ ᓱᓇᒃᑯᑎᒥᓂᓪᓗ.  
 
ᐃᖅᑲᓇᐃᔭᙱᑲᐃᓐᓇᖃᑦᑕᕆᖃᓯᓲᑦ ᐅᓪᓗᓂᒃ ᖃᑦᓯᑐᐃᓐᓇᕐᓂᒃ. ᖃᐅᔨᒪᔪᖓ ᐊᖓᔪᖅᑳᐅᕕᒃᑰᕕᑦ 
ᑐᑭᒧᐊᑦᑎᑦᔨᐅᓪᓗᑎᒃ ᑕᒫᓂ ᐃᖃᓗᓐᓂ ᒪᐃᔭᒧᑦ, ᐊᓪᓚᕕᓐᓅᕕᑦ. ᐱᔪᓐᓇᕐᓂᖃᖅᑎᑦᓯᓲᖅ ᐃᖃᓗᓐᓂ 
ᕿᓂᖅᑎᓂᒃ, ᐊᒻᒪᓗ ᕿᓂᖅᑏᑦ ᐋᓐᓂᖅᑐᓕᕆᔨᒃᑯᑦ ᐃᓗᐊᓃᑦᓱᑎᒃ, ᐊᒻᒪᓗ ᓇᓪᓕᐅᒃᑯᒫᓅᖓᔪᓂ 
ᐃᓅᒍᓐᓃᔨᐊᖃᖃᑦᑕᖅᓯᒪᔪᓯ ᐅᕝᕙᓘᓐᓃᑦ ᐋᓐᓂᔨᐊᖃᖅᓱᓯ. ᓄᓇᓕᓐᓂᒃ ᖃᑦᑎᕆᔨᒃᑯᑦ ᖃᑎᕆᔨᒃᑯᕕᖃᕐᒪᑕ, 
ᐱᓕᒻᒪᑦᓴᖅᕕᑦᓴᖃᖃᑦᑕᖅᑐᑦ, ᐃᖏᕐᕋᔾᔪᑎᓖᑦ, ᓱᓇᒃᑯᑎᓖᑦ, ᐊᒻᒪᓗ ᖃᓄᐃᑦᑐᑐᐃᓐᓇᑦᓯᐊᓂᒃ ᐃᑲᔪᖅᓯᒍᑎᑦᓴᓂᒃ 
ᐃᑲᔪᒪᓂᕐᒥᑎᒍᑦ ᐃᖅᑲᓇᐃᔭᕐᓂᕐᒧᑦ.  

ᑕᐃᒃᑯᐊ ᕿᓂᖅᑏᑦ, ᐊᒥᓲᓂᖅᓴᐅᑦᓱᑎᒃ, ᐃᓪᓗᖁᑎᖃᙱᑦᑐᑦ. ᓇᒻᒥᓂᖅ ᓱᓇᒃᑯᑎᒥᓂᒃ ᓇᑦᓴᖃᑦᑕᕆᐊᓖᑦ. 
ᐃᓄᐃᑦ ᐃᓅᓯᖏᑦ ᓱᖏᖅᑑᑎᓖᑦ ᑖᒃᑯᓇᙵᑦ ᕿᓂᖅᑎᓂᒃ ᐅᑭᐅᒃᑯᑦ ᐊᒻᒪᓗ ᐊᐅᔭᐅᒃᑯᑦ. 
ᐊᑦᓱᕈᕆᐊᒃᑲᓐᓂᕆᐊᖃᖅᐸᓪᓚᐃᔪᒍᑦ ᐃᑲᔪᖅᓯᓗᑕ ᑖᒃᑯᓇᙵᑦ ᓴᐳᔾᔨᓂᕐᒧᑦ ᐱᔨᑦᓯᕋᖅᑎᓂᒃ. ᐱᓗᐊᖅᑐᒥᒃ ᑖᒃᑯᐊ 
ᕿᓂᖅᑏᑦ ᑕᐅᑐᓪᓗᒋᑦ ᐸᕐᓇᐅᔾᔨᖃᑦᑕᕐᒪᑕ ᓄᓇᓕᖁᑎᓕᒫᒥᓂᒃ.  
 
ᖃᑦᑎᕆᔩᓪᓕ ᐃᑲᔪᖅᓯᔭᐅᔪᑦ, ᐃᑲᔪᖅᓯᔭᐅᒋᐊᒃᑲᓐᓂᖃᑦᑕᖅᑐᑦ, ᐊᒻᒪᓗ ᐃᑲᔪᖅᓯᔭᐅᒋᐊᖃᕐᓱᑎᒃ. ᕿᓂᖅᑏᑦ 
ᐃᑲᔪᖅᑕᐅᒋᐊᒃᑲᓐᓂᕆᐊᖃᖅᑐᕆᒐᒃᑭᑦ ᐊᒻᒪᓗ ᐃᑲᔪᖅᑐᕆᐊᓕᕗᑦ ᐃᑲᔪᖅᑕᐅᖁᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑦᓴᑐᐃᓐᓇᐅᒻᒪᑦ ᐊᐃᑉᐸᖓᓅᕐᓂᐊᕋᑦᑕ ᐅᖃᐅᓯᑦᓴᐅᑉ. ᐋᕆᐊᒃ.  
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᐱᒋᓪᓚᕆᒻᒥᔭᒃᑲ ᑎᒥᐅᔪᑦ ᐃᑲᔪᕈᒪᓂᕐᒥᑎᒍᑦ ᐃᑲᔪᖅᐸᑦᑐᑦ, 
ᖃᑦᑎᕆᔨᒃᑯᑦ, ᐊᖑᓇᓱᐊᖅᑎᒃᑯᑦ ᐊᒻᒪ,ᓗ ᕿᓂᖅᑏᑦ. ᐊᑦᓱᕈᓪᓚᕆᖃᑦᑕᖅᑐᑦ ᑲᖏᖅᑐᒑᐱᒻᒥ, 
ᐃᓕᓐᓂᐊᕐᓂᖃᖅᑎᑕᐅᒋᐊᒃᑲᓐᓂᕆᐊᖃᖅᑐᕆᒐᒃᑭᓪᓕ ᐊᑦᑕᓇᖅᑐᓪᓚᕆᒻᒥᒃ ᑲᒪᖃᑦᑕᕐᒪᑕ.  
 
ᐊᐅᓚᓂᖃᑦᓯᐊᖅᑐᐹᓗᐃᑦ ᐊᒻᒪᓗ ᑕᒪᑦᓱᒥᖓ ᐱᔨᑦᓯᕋᕐᓂᖃᖃᑦᑕᖅᑐᑦ ᐃᑲᔪᕈᒪᓂᕐᒥᑎᒍᑦ. ᖃᑦᑎᕆᔩᑦ 
ᑐᑭᒧᐊᑦᑎᑦᑕᐅᓯᐊᖅᑐᐊᓘᔪᕆᔭᒃᑲᓕ ᐊᒻᒪᓗ ᐅᐱᒋᓪᓚᕆᑦᑕᒃᑲ. ᕿᓂᖅᑎᒃᑯᓪᓕ ᑕᐃᒪᐃᓕᖓᓪᓚᕆᑦᑐᖅ 
ᐊᑐᖃᑦᑕᕆᐊᖃᓲᑦ ᓇᒻᒥᓂᖅ ᓱᓇᒃᑯᑎᒥᓂᒃ ᒪᑯᓇᙵᑦ ᖃᒧᑕᐅᔭᐃᑦ, ᐊᒻᒪᓗ ᐊᓯᖏᑦ ᓱᓇᒃᑯᑏᑦ.  
 
ᐃᑲᔪᖅᓯᔭᒃᑲ ᐲᑕᓴᓐ ᐅᖃᐅᓯᑦᓴᖏᑦ. ᐊᓯᓅᓲᑦ ᑕᑯᑦᓴᐅᓇᙱᑦᓯᐊᖅᑎᓪᓗᒍ, ᓇᐃᐱᑦᓯᒐᓱᐊᖅᓱᑎᒃ ᐃᓄᓐᓂᒃ 
ᔭᒐᓯᒪᔪᓂᒃ.  
 
ᐊᐱᕆᒍᒪᔭᕋ ᐊᖓᔪᖅᑳ ᐃᓕᓐᓂᐊᕐᓂᖅᑕᖃᕋᔭᕐᒪᖔᖅ ᕿᓂᖅᑎᓄᑦ ᐃᑲᔪᖅᐸᑦᑐᓄᑦ, ᐱᓗᐊᖅᑐᒥ ᓯᓚᐅᑉ 
ᐊᓯᔾᔨᖅᑕᕐᓂᖏᑦ ᒪᓕᓪᓗᒋᑦ ᐊᐅᔭᒃᑯᑦ ᐊᒻᒪᓗ ᐅᑭᐅᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᐃᑲᔪᖅᓯᔭᐅᓂᒃᑯᑦ ᑐᖏᓕᓐᓅᕙᖓ. ᓂᐱᖃᕈᒪᙱᑦᑐᖓ ᐃᒫᒃ 
ᓱᒋᐅᑦᓯᔭᖅᑐᐊᓗᑦᑎᑐᑦ ᖁᑭᐅᑎᓂᒃ. ᓴᙱᔪᒻᒪᕆᒻᒥᒃ ᑐᕌᒐᕆᔭᐅᒻᒪᑦ ᕿᓂᖅᑐᓕᕆᓂᖅ ᑐᑭᒧᐊᑦᑎᓯᔨᑖᖅᑲᐅᑦᓱᑎᒃ 
ᓴᐳᔾᔨᓂᓕᕆᔩᑦ ᐃᖅᑲᓇᐃᔭᖅᑎᑖᕆᕋᑖᔪᔭᑦᑎᓐᓂᒃ. ᑖᓐᓇ ᐊᖑᑎ ᖃᐅᔨᒪᓂᓕᒻᒪᕆᐊᓗᒃ ᐅᓇᓕᐅᖃᑦᑕᖅᓯᒪᒐᒥ 
ᐊᒻᒪᓗ ᒫᓐᓇ ᐃᓗᓕᖅᑐᔪᓂᒃ ᐸᕐᓇᐅᑎᓕᒃ ᐊᒻᒪᓗ ᐱᕙᓪᓕᐊᑎᑦᓯᑦᓱᓂ ᐃᓕᓐᓂᐊᕐᓂᑦᓴᓂᒃ ᐱᓗᐊᖅᑐᒥᒃ 
ᕿᓂᖅᑐᓕᕆᔨᓄᑦ.  
 
ᑕᐃᒪᐃᒻᒪᑦ, ᐱᕙᓪᓕᐊᔪᖃᖅᑑᒐᓗᐊᖅ. ᓇᓗᓇᐃᖅᓯᕋᑖᕋᒪᐃᓛᒃ ᐃᓄᒻᒥᒃ ᑐᑭᓯᒪᑦᓯᐊᖅᑐᒥᒃ ᑕᒪᑐᒥᖓ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐊᓯᖏᓐᓂᒃ ᐅᖃᐅᓯᑦᓴᖃᖅᑭᑦ, ᐋᕆᐊᒃ? 

ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑮᑕᑲᐃᓐᓇᕈᓗᒃ, ᓄᓇᕗᒻᒥ, ᑮᓇᐅᔭᑎᒍᑦ 
ᐃᑲᔪᖅᑎᑦᓴᖃᑦᓯᐊᖅᑑᔮᙱᒻᒪᑦ ᑕᐃᒪᐃᑦᑐᓕᕆᕙᑦᑐᓄᑦ ᑕᒪᒃᑯᓄᖓ ᐱᔨᑦᓯᕋᕆᐊᖃᖅᐸᑦᑐᓄᑦ.  
 
ᐃᓕᓐᓂᐊᕈᑎᑦᓴᓄᑦ ᑮᓇᐅᔭᓂᒃ ᐱᖃᑦᑕᖅᑭᓯ ᒐᕙᒪᑐᖃᒃᑯᓐᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᑕᒪᒃᑯᓇᙵᑦ ᑎᒥᐅᔪᓂᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᑉᐱᖅᑐᒐᕐᒥ J-18-ᒥ. ᑮᓇᐅᔭᖅᑕᓕᒃ 
ᓇᓗᓇᐃᖅᑕᐅᓯᒪᔪᓂᒃ ᐊᑐᖅᑕᐅᖃᑦᑕᕐᓂᐊᕆᐊᖏᑦ ᑐᐊᕕᕐᓇᖅᑐᓂᒃ ᐸᕐᓇᐅᑎᓄᑦ ᐊᑖᓂ ᑐᑭᓯᐅᒪᖃᑎᒌᒍᑎᐅᑉ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑲᔪᖅᓯᒻᒥᔭᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 
ᐅᖃᐅᓯᖏᓐᓄᑦ ᖃᑦᑎᕆᔨᓅᖓᔪᓄᑦ ᐊᒻᒪᓗ ᕿᓂᖅᑐᓕᕆᓂᕐᒧᑦ ᐃᑲᔪᖅᓯᓂᕐᒥᒃ.  
 
ᐃᑯᐊᓪᓚᑎᑦᓯᑦᑕᐃᓕᒪᓂᓕᕆᓂᕐᒨᖓᔪᑦ ᐊᒻᒪᓗ ᖃᑦᑎᕆᔨᒃᑯᓐᓄᑦ, ᑕᑯᒍᒪᔭᒃᑲᑦᑕᐅᖅ ᐃᓕᑕᕆᔭᐅᑎᓪᓗᒋᑦ 
ᐱᒻᒪᕆᐊᓗᒻᒥᒃ ᑲᒪᖃᑦᑕᕐᒪᑕ. ᐊᒻᒪᓗ, ᕿᓂᖅᑏᑦ ᐊᑦᓱᕈᓪᓚᕆᖃᑦᑕᖅᑐᑦ ᕿᓂᕆᐊᖃᓕᕋᐃᒐᒥᒃ ᐊᖑᓇᓱᑦᑎᓂᒃ 
ᐊᓯᐅᓯᒪᔪᓂᒃ ᐊᓯᓂ. ᐃᑲᔪᕐᓂᖃᓪᓚᕆᒐᔭᖅᑐᕆᔭᕋ ᕿᓂᖅᐸᑦᑐᓄᑦ ᐃᓕᑕᕆᔭᐅᖃᑦᑕᖅᐸᑕ ᐊᑭᓐᓇᕐᒥᐅᑕᕐᓄᑦ. 
ᖁᔭᒋᓪᓚᕆᒐᔭᖅᐸᓪᓚᐃᔭᖏᑦ.  
 
ᖃᑦᑎᕆᔨᓅᖓᔪᓄᑦ ᖃᑦᑎᕆᔨᕐᔪᐊᑉ ᐊᓪᓚᕝᕕᖓᒍᑦ, ᐃᓕᓐᓂᐊᑲᓐᓂᕋᔭᖅᐸᑕ. ᖃᐅᔨᒪᔪᐃᓐᓇᐅᒐᑦᑕ, 
ᐊᒥᓲᓂᖅᓴᐃᑦ ᖃᑦᑎᕆᔩᑦ ᐊᑯᓂᐊᓗᒃ ᖃᑦᑎᕆᔨᐅᓯᒪᔪᑦ ᐊᒻᒪᓗ ᑕᒪᓐᓇ ᐃᑲᔪᕐᓂᖃᓪᓚᕆᑦᑐᖅ ᒪᒃᑯᖅᑐᓂᒃ 
ᖃᑦᑎᕆᔨᕈᖅᐸᓪᓕᐊᔪᓂᒃ ᐃᓕᒍᓐᓇᖅᓱᑎᓪᓗ ᐊᑐᖅᐸᑦᑕᒥᒍᑦ.  
 
ᖃᐅᔨᒪᔪᐃᓐᓇᐅᒐᑦᑕ, ᑖᒃᑯᐊ ᖃᑦᑎᕆᔩᑦ ᐃᑲᔪᕈᒪᓂᕐᒥᒍᐃᓐᓇᖅ ᖃᑦᑎᕆᔨᐅᒻᒪᑕ. ᐃᓚᖓᓂ, ᐃᓕᓯᒪᙱᓗᐊᖅᑐᑦ 
ᑕᒻᒪᑲᐃᓐᓇᖃᑦᑕᓲᑦ ᑭᓯᐊᓂ ᐃᓕᓲᖑᒐᑦᑕ ᑕᒻᒪᕐᓂᕆᔭᑦᑎᓐᓂᒃ. ᐅᖃᐅᓯᑦᓴᑐᐃᓐᓇᖅ. ᖁᔭᒋᔭᕋ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ: ᐊᐱᖅᑯᑎᒥᒃ ᑐᓴᙱᓐᓇᒪ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᑦᓴᖃᕋᒪ ᖃᑦᓯᒐᓛᓂᒃ ᐊᖓᔪᖅᑳᒧᑦ ᐱᔾᔪᑎᖃᕐᓱᖓ 
ᓇᓚᐅᑦᓵᖅᑕᐅᓯᒪᔪᓪᓗᐊᑕᕐᓂᒃ. ᑕᑯᙱᓐᓇᒪ ᐃᑲᔪᖅᓯᑲᓐᓂᕈᑎᑦᓴᓂᒃ ᖃᑦᑎᕆᔨᓂᒃ. ᐃᖅᑲᓇᐃᔭᖃᑦᑕᖅᓯᒪᔪᖓ 
ᕼᐋᒻᒪᓚᒃᑯᓐᓄᑦ ᐊᒻᒪᓗ ᐃᓚᖓᑦ ᐊᑦᓱᕈᕐᓇᖅᓯᒪᔪᖅ ᖃᑦᑎᕆᔨᓄᑦ ᐃᓪᓗᐃᑦ. ᒪᕐᕉᓐᓂᒃ ᐃᓪᓗᖁᑎᖃᕋᑦᑕ 
ᓄᓇᓯᐅᑎᒃᑯᕕᑦᑕᖃᕐᓱᓂ ᐊᒻᒪᓗ ᐊᓪᓚᕝᕕᕋᓛᒥᒃ.  
 
ᓄᓇᓕᓐᓂ ᖃᑦᑎᕈᑏᑦ ᖃᐅᔨᓴᖅᑕᐅᖃᑦᑕᕆᐊᓖᑦ ᖃᐅᔨᓴᖅᑕᐅᑦᓯᐊᕐᓗᑎᒃ ᐱᐅᒐᓗᐊᕐᒪᖔᑕ. ᑲᐃᕙᑦᑎᖃᕆᐊᓖᑦ 
ᐅᕝᕙᓘᓐᓃᑦ ᖃᐅᔨᒋᐊᖃᑦᑕᕐᓗᒋᑦ ᑕᖅᑮᒃ ᒪᕐᕉᒃ ᐱᖓᓲᓪᓘᓐᓃᑦ ᐊᓂᒍᕋᐃᑉᐸᑕ. ᐱᑕᖃᙱᒻᒪᑦ ᑲᒪᔪᑦᓴᒥᒃ 
ᖃᑦᑎᕈᑎᓂᒃ. 

ᓄᓇᓕᓐᓂ ᐃᓄᐃᑦ ᐊᒥᓱᙳᐸᓪᓕᐊᒻᒪᑕ ᓱᑲᑦᑐᐊᓗᒻᒥᒃ, ᐊᒻᒪᓗ ᐊᑐᓂᑦ ᐃᓪᓗᐃᑦ ᖃᑦᑎᕈᑎᖃᕆᐊᖃᕐᓱᑎᒃ. 
ᐃᓚᖏᑦ ᐊᖏᕐᕋᐃᑦ ᓇᒻᒥᓂᕆᔭᐅᔪᑦ ᖃᑦᑎᕈᑎᖃᙱᑦᑐᑦ, ᐅᕝᕙᓗ ᖃᑦᑎᕈᑎᖃᕋᓗᐊᕈᑎᒃ, 
ᖃᐅᔨᓴᖅᑕᐅᓚᐅᖅᓯᒪᙱᑦᑐᑦ.  
 
ᖃᓄᕐᓕ ᐊᖓᔪᖅᑳᐅᕕᒋᔭᓯ ᐃᓱᒪᖃᖅᑲ ᓴᖅᑮᓂᕐᒧᑦ ᐃᓂᒋᔭᐅᔪᑦᓴᒥᒃ ᖃᐅᔨᓴᑦᓯᐊᕕᑦᓴᒥᒃ ᓱᓇᒃᑯᑎᓂᒃ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᑎᕆᔩᑦ ᐃᑲᔪᕈᒪᖃᑦᑕᖅᑐᑦ 
ᐃᓕᓐᓂᐊᕐᓂᖓᑦ ᑲᔪᓯᓯᒪᐃᓐᓇᖅᑐᖅ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᖅ ᐊᔾᔨᖁᑎᖃᕐᒥᔪᑦ 
ᖃᑦᑎᕆᔨᓂᒃ ᐃᓕᓐᓂᐊᖅᑐᓂᒃ. ᖁᕕᐊᓱᒻᒪᕆᑉᐳᖓ ᐃᓚᒍᑦᓯᐅᔾᔨᓂᐊᕋᑦᑕ $2-ᒥᓕᐊᓂᒃ. ᐃᓄᐃᓴᓐᓂᖅᓴᐅᒻᒪᑕ 
ᒥᓕᐊᓂᒃ ᑐᕌᖓᓂᐊᖅᑐᑦ ᐃᓕᓐᓂᐊᕐᓂᖏᓐᓄᑦ ᖃᑦᑎᕆᔩᑦ.  
 
ᖃᑦᑎᕈᑎᓄᓪᓕ, ᓇᓗᓇᐃᖅᓯᓛᖅᑐᒍᑦ ᑮᓇᐅᔭᓂᒃ ᐊᑐᖅᑕᐅᒐᔭᖅᑐᓂᒃ ᖃᐅᔨᓴᖅᑕᐅᓂᖏᓐᓄᑦ ᖃᑦᑎᕈᑏᑦ. 
ᐃᑲᔪᕐᓂᖃᓪᓚᕆᒐᔭᖅᑐᖅ ᐅᕿᓪᓕᑎᕆᓗᓂ ᐃᓚᖏᓐᓂᒃ ᐃᓱᒫᓘᑕᐅᔪᑦ ᐅᖃᐅᓯᐅᓯᒪᒧᑦ ᓄᓇᓕᓐᓄᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᓯᒥᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:31 ᐊᒻᒪᓗ ᐱᒋᐊᒃᑲᓐᓂᖅᓱᑎᒃ 18:55.  
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ ᐊᐱᖅᑯᑎᑦᓴᖃᖅᑲᐅᔪᖅ ᓄᖅᑲᖓᓂᐅᑉ ᓯᕗᕐᖓᓂ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖅᑲᐅᔪᖓ ᓄᖅᑲᖓᓚᐅᖅᑳᕋᑕ ᖃᑦᑎᕆᔩᑦ 
ᐊᑦᓱᕈᓪᓚᕆᖃᑦᑕᕐᒪᑕ ᓄᓇᓕᓐᓂ ᐊᒻᒪᓗ ᐊᖑᒻᒪᑎᒐᓱᐊᖃᑦᑕᖅᓱᑎᒃ ᖃᑦᑎᕆᔩᑦ ᓱᓇᒃᑯᑎᖏᓐᓄᑦ. ᐃᓱᒪᖃᕋᒪᓕ 
ᑖᒃᑯᐊ ᐃᓚᖏᑦ ᐃᓕᓐᓂᐊᕆᐊᖃᕆᐊᖏᑦ ᖃᑦᑎᕆᔨᓂᒃ ᐃᓗᓪᓕᖅᑐᐃᖃᑦᑕᕐᓂᐊᕈᑎᒃ ᖃᐅᔨᓴᖃᑦᑕᕐᓗᑎᓪᓗ.  
 
ᑕᒻᒪᖅᐸᑕ, ᐃᖅᑲᖅᑐᖅᑕᐅᒃᑲᖅᑕᐅᒍᓐᓇᖅᑐᑦ. ᑮᓇᐅᔭᖅᑕᖃᕆᐊᓕᐅᒐᓗᐊᖅ ᐃᓄᐅᓐᓄᑦ ᐃᓕᓐᓂᐊᕈᑎᑦᓴᓂᒃ 
ᑕᒪᒃᑯᓄᖓ ᓄᓇᓕᓐᓂ. ᐊᓪᓛᑦ $1,000-ᕌᕋᔭᙱᑦᑐᑦ ᐸᕐᓇᐃᕐᓗᒋᑦ. ᐊᐱᕆᒍᒪᔭᕋ ᐊᖓᔪᖅᑳ ᑕᒪᓐᓇ 
ᑐᓂᔭᐅᓯᒪᒻᒪᖔᖅ ᖃᑦᑎᕆᔨᕐᔪᐊᒃᑯᓐᓄᑦ ᑲᒪᒋᔭᐅᓂᐊᖅᑎᓪᓗᒍ? 
 
ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᒪᓚᐅᔪᓄᑦ ᑲᑎᒪᓂᖏᓐᓂ, ᑕᒪᓐᓇ ᐅᖃᐅᓯᐅᒻᒪᕆᔪᔪᖅ. ᐃᓱᒪᑐᐃᓐᓇᖅᑐᖓ 
ᖃᐅᔨᓴᕈᑎᑦᓴᒥᒃ ᐊᐅᓚᓂᖅᑕᖃᕋᔭᕐᒪᖔᖅ ᓯᕗᓪᓕᐅᔾᔭᐅᓗᓂ ᐊᖓᔪᖅᑳᐅᕕᐅᔪᒧᑦ ᑕᒪᒃᑯᓇᙵᑦ ᑲᒪᓗᑎᒃ? 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᑦᕙᐅᑖᖅ. ᖃᐅᔨᒪᔪᖓ ᐃᑲᔪᕈᒪᓂᕐᒥᑎᒍᑦ ᖃᑦᑎᕆᔩᑦ 
ᐃᓕᓐᓂᐊᖅᑎᑕᐅᕙᑦᑐᑦ ᓈᓴᐅᑎᓂᒃ ᓇᐃᓪᓕᑎᖅᓯᒪᔪᓂᒃ ᑎᑭᐅᒪᔭᐅᑦᓴᐃᓐᓇᕆᐊᓕᓐᓂᓪᓗ. ᒫᓐᓇᐅᑎᓪᓗᒍ, 
ᖁᕕᐊᓱᒻᒪᕆᑉᐳᖓᑦᑕᐅᖅ ᐅᖃᕆᐊᑦᓴᖅ ᓄᓇᓕᓐᓂ ᐃᓕᓐᓂᐊᕐᓂᓕᕆᓂᕐᒧᑦ ᑎᒥᐅᔪᒃᑯᑦ, ᑕᐃᒃᑯᐊ 
ᐃᑲᔪᒪᓂᕐᒥᑎᒍᑦ ᖃᑦᑎᕆᔩᑦ ᐃᓕᓐᓂᐊᖅᑎᑕᐅᕙᑦᑐᑦ ᑕᒪᒃᑯᓇᙵᑦ. ᐃᓕᓐᓂᐊᕐᓂᖅ ᑲᔪᓯᓯᒪᐃᓐᓇᕐᓂᐊᖅᓱᓂᓗ. 
ᖃᐅᔨᒪᑦᓯᐊᖁᓪᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᖁᕕᐊᓇᖅᑐᖅ ᑕᒪᓐᓇ ᑐᓴᕆᐊᖓ ᐅᐱᒍᓱᓪᓚᕆᒃᑲᑦᑕ 
ᖃᑦᑎᕆᔨᐅᕙᑦᑐᓂᒃ ᐃᑲᔪᕈᒪᓂᕐᒥᑎᒍᑦ ᐊᒻᒪᓗ ᑐᙵᓱᑦᑎᑕᐅᒋᐊᓖᑦ ᐊᖓᔪᖅᑳᐅᕕᐅᔪᒧᑦ 
ᐱᔨᑦᓯᕋᕐᓂᕆᕙᑦᑕᖏᓐᓄᑦ ᐊᒻᒪᓗ ᐅᐱᒋᔭᐅᓪᓗᑎᓪᓗ ᐊᒻᒪᓗ ᓇᒻᒥᓂᖅ ᐅᐱᒋᒋᐊᖃᖅᓱᑎᒃ ᐃᖅᑲᓇᐃᔮᕆᔭᒥᓄᑦ.  
 
ᓇᓗᙱᑦᑐᖓ ᑕᒪᓐᓇ ᑲᔪᓯᓂᐊᕆᐊᖓ ᓄᓇᓕᓐᓂ ᐊᒻᒪᓗ ᑕᒪᓐᓇ ᑐᓴᖅᑕᐅᑎᓛᖅᓱᒍ ᓄᓇᓕᓐᓂ ᓈᓚᐅᑎᒃᑯᑦ. 
ᐅᖃᐅᓯᑦᓴᑐᐃᓐᓇᖅ, ᐃᑦᓯᕙᐅᑖᖅ, ᒫᓐᓇᐅᔪᖅ. ᑯᔭᓐᓇᒦᒃ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᕈᒪᑐᐃᓐᓇᖅᑕᕋ ᑎᑎᕋᖅᓯᒪᓂᐊᕐᒪᑦ, ᐃᑦᓯᕙᐅᑖᖅ, ᖃᑦᓯᓂᒃ 
ᕿᓂᖅᑎᑕᖃᖅᑲ ᑎᒥᐅᔪᓂᒃ ᓄᓇᕗᒻᒥ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑉᐳᕈᓱᑦᑐᖓ ᐊᑐᓂᑦ ᓄᓇᓖᑦ ᕿᓂᖅᑎᖃᕆᐊᖏᑦ 
ᑲᑎᒪᔨᕋᓛᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᖓᔪᖅᑳ ᐅᕙᑦᑎᓐᓄᑦ ᐅᖃᕈᓐᓇᖅᑲ 
ᑎᒥᙳᖅᑎᑕᐅᑦᓯᐊᖅᓯᒪᔪᐃᓐᓇᐅᒻᒪᖔᑕ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖃᕈᒪᒐᒪ ᑎᑎᕋᖅᓯᒪᖁᓪᓗᒍ. ᐅᑉᐱᕈᓱᑦᑐᖓ 
ᐊᑐᓂᑦ ᓄᓇᓖᑦ ᓱᓕ ᑎᑎᕋᖅᓯᒪᔪᐃᓐᓇᐅᙱᒋᐊᖏᑦ ᑭᓯᐊᓂ ᑲᑎᒪᔨᕋᓛᖃᕆᐊᖏᑦ ᖃᐅᔨᒪᔭᒃᑲ ᓄᓇᓕᓕᒫᓂ 
ᓄᓇᕗᒻᒥ. ᖁᔭᓐᓇᒦᒃ.  
 
ᐃᑦᓯᕙᐅᑖᖅ: ᖁᔭᓐᓇᒦᒃ, ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᓇᑦᓯᐊᖁᓪᓗᑕ. ᐊᖓᔪᖅᑳ ᐅᕙᑦᑎᓐᓄᑦ ᐅᖃᕈᓐᓇᖅᑲ ᖃᑦᓯᓂᒃ 
ᑮᓇᐅᔭᓂᒃ ᕿᓂᖅᑎᓄᑦ ᑲᑎᒪᔨᓕᒫᑦ ᐱᖃᑦᑕᕐᒪᑕ ᑲᑎᑦᓱᑎᒃ ᑖᒃᑯᓇᙵᑦ ᑮᓇᐅᔭᓂᒃ ᐊᑐᖅᑐᑦᓴᒫᖑᔪᓂᒃ? 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᑲᔪᓯᒋᐊᕆᑦ ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᑦᓱᑎᒃ ᑮᓇᐅᔭᐃᑦ ᐊᑐᖅᑕᐅᓂᖏᑦ 
ᐊᔾᔨᒌᖃᑦᑕᐸᓪᓚᐃᖏᑦᑐᑦ ᐊᕐᕌᒍᑕᒫᑦ. ᐊᐱᕆᓂᐊᖅᑳᒃᑲ ᒪᕐᕉᒃ ᐃᖅᑲᓇᐃᔭᖅᑎᖁᑏᒃᑲ ᐃᓚᒋᐊᕈᑎᑦᓴᖃᕐᒪᖔᑎᒃ.  
 
ᐃᑦᓯᕙᐅᑖᖅ ᑕᒪᒃᑯᐊ ᕿᓂᕐᓂᐅᔪᑦ ᐊᔾᔨᒌᖃᑦᑕᖏᒻᒪᑕ ᐃᓚᖏᑦ ᐅᓪᓗᐃᑦ ᐃᒻᒪᖃ ᒪᕐᕈᐃᓐᓈᒃ 
ᐊᒥᓲᓂᖅᓴᐅᒍᓐᓇᖅᓱᑎᒃ, ᑐᙵᕕᖃᕐᓱᑎᒃ ᐃᓗᓕᖅᑐᓂᖓᓂᒃ ᕿᓂᕐᓂᐅᑉ ᐊᔾᔨᒌᖃᑦᑕᓲᖑᙱᑦᑐᖅ ᐊᕐᕌᒍᑕᒫᑦ. 
ᑕᐃᒪᐃᒻᒪᑦ ᖃᑦᓯᓪᓚᕆᐅᓂᖏᓐᓂᒃ ᒪᓕᒐᓕᐅᖅᑎᐅᖃᑎᒐ ᐅᖃᐅᑎᒍᓐᓇᖏᑦᑕᕋ ᐊᑐᖅᑕᐅᕙᑦᑐᑦ  

ᕿᓂᖅᑐᕆᓕᕆᓂᕐᒧᑦ ᐊᕐᕌᒍᑕᒫᑦ, ᑭᓯᐊᓂ ᐊᑐᐃᓐᓇᐅᑎᑦᓯᒍᓐᓇᖅᑐᒍᑦ ᐊᑭᓕᖅᑐᖅᑕᐅᓯᒪᔪᓂᒃ ᐊᕐᕌᓂᑕᕐᓂᒃ. 
ᖁᔭᓐᓇᒦᒃ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒐᓗᐊᖅᑐᖓ ᑕᒪᓐᓇ ᐱᔭᕆᐊᑐᔪᑦᓴᐅᒋᐊᖓ. ᖃᐅᔨᒪᒧᖓ ᕿᑎᕐᒥᐅᓂ 
ᕿᓂᖅᑐᖃᓕᕋᐃᒻᒪᑦ, ᑮᓇᐅᔭᐃᑦ ᑐᑭᒧᐊᖓᔪᑦ ᐃᖃᓗᑦᑑᑦᓯᐊᒧᑦ, ᑭᓯᐊᓂᑦᑕᐅᖅ ᐊᓯᖏᓐᓂᒃ ᐃᓚᐅᔪᖃᖅᐸᒥᒻᒪᑦ, 
ᐸᓖᓯᒃᑯᑦ ᑲᒪᖃᑕᐅᕙᑦᓱᑎᒃ, ᐃᖃᓗᑦᑑᑦᓯᐊᒥ ᐊᑦᓕᐊ ᖃᖓᑕᔫᓕᕆᔨᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᖃᖓᑕᔫᒃᑯᑦ 
ᐃᑲᔪᖅᓯᓂᕐᒥᒃ ᐊᒻᒪᓗ ᑕᒪᓐᓇ ᐊᑭᑐᔫᒍᓐᓇᖅᓱᓂ. ᐃᑲᔪᖃᑦᑕᐸᓪᓚᐃᔪᑦ ᓇᒻᒥᓂᖅ ᐊᑭᓕᖅᑐᐃᑦᓱᑎᒃ, ᑭᓯᐊᓂ 
ᑖᒃᑯᐊ ᐊᑭᓕᖅᑐᖅᑕᐅᔪᑦ ᖄᖓᒎᖅᑐᑦ ᒐᕙᒪᒃᑯᑦ ᐅᕙᑦᑎᓐᓄᑦ ᐊᑐᐃᓐᓇᐅᑎᑐᐃᓐᓇᕆᐊᓕᖏᑦᑕ. ᐃᒻᒪᖃ ᐊᓯᐊᓂ 
ᐊᕕᑦᑐᖅᓯᒪᔪᓂ ᐊᓯᖏᓐᓄᑦ ᑲᒪᖃᑎᒌᑦᑐᓄᑦ ᐃᑲᔪᖅᓯᔭᐅᕙᑦᑐᓯ.  
 
ᐃᓱᒪᑐᐃᓐᓇᖅᑐᖓ ᕿᓂᖅᑐᓕᕆᔨᒃᑯᑦ, ᐊᑐᕐᓂᓕᓪᓚᕆᓐᓂᒃ ᐱᔨᑦᓯᕋᐅᑎᖃᖅᐸᒻᒪᑕ ᓄᓇᕕᒻᒥᐅᓄᑦ ᐊᒻᒪᓗ 
ᐃᓘᓐᓇᑎᒃ ᓄᓇᕗᒻᒥᐅᑦ ᓄᓇᓕᓕᒫᑦᑎᓐᓂᒃ ᐃᒻᒪᖃ ᐊᑐᕈᓐᓇᕋᔭᖅᑐᒍᑦ ᐃᓚᖓᓂᒃ ᑖᑦᓱᒪ $500,000 
ᐊᑐᐃᓐᓇᖃᕆᐊᒃᑲᓐᓂᖁᓪᓗᒋᑦ ᕿᓂᖅᑏᑦ ᓄᓇᓕᓐᓂ. ᑖᓐᓇ ᐃᓕᓐᓂᐊᕐᓂᖃᑦᓯᐊᖁᓪᓗᒋᑦ ᐅᓪᓗᒥᒨᖓᔪᓂᒃ, 
ᐸᕐᓇᐃᑦᓯᐊᕆᐊᒃᑲᓐᓂᕈᓐᓇᖁᓪᓗᒋᑦ, ᑎᒥᕈᖅᑎᑕᐅᓗᑎᒃ, ᐋᖅᑭᑦᓯᒪᔪᓂᒃ ᒪᓕᒐᕋᓛᖃᕐᓗᑎᒃ, ᑲᑎᒪᔨᕋᓛᖃᕐᓗᑎᒃ, 
ᐃᑦᓯᕙᐅᑕᖃᕐᓗᑎᒃ ᐊᒻᒪᓗ ᑲᑎᒪᔨᓂᒃ. ᐃᒻᒪᖃ ᐅᐱᒋᔭᐅᓂᖅᓴᐅᖃᑦᑕᕋᔭᖅᑐᑦ ᐃᑉᐱᒋᔭᐅᓂᖅᓴᐅᓗᑎᒃ 
ᐊᑐᕐᓇᕐᓂᓕᓪᓚᕆᒻᒥᒃ ᐱᔨᑦᓯᕋᖅᐸᒻᒪᑕ ᐃᓘᓐᓇᑎᓐᓄᓪᓗ ᐊᑐᐃᓐᓇᐅᑎᑦᓯᑦᓱᑎᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᑕᐃᒫᑦᓯᐊᖅ. ᐅᖃᐅᓯᑦᓴᖅ ᐊᐱᖅᑯᑎᑦᓴᕐᓘᓐᓃᑦ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ ᐅᖃᐅᓯᖏᓐᓄᑦ ᐅᖃᕈᓐᓇᖏᓐᓇᒪ 
ᓇᒧᙵᕆᐊᖃᕐᒪᖔᑕ $500,000. ᑕᐃᒪᐃᒻᒪᑦ ᓂᓪᓕᔾᔮᖏᑦᑐᖓ ᑮᓇᐅᔭᓅᖓᔪᓂ. ᑭᓯᐊᓂᓕ, 
ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᒪᑦ ᐱᐅᔪᒻᒪᕆᒻᒥᒃ ᖃᖓᑕᔫᒃᑯᑦ ᕿᓂᖅᑎᐅᕙᑦᑐᓂᒃ ᐊᒻᒪᓗ ᖄᖓᒍᑦ 
ᐃᑕᔪᖅᓯᐅᓂᔪᓂᒃ ᑕᒫᓂ ᓄᓇᕗᒻᒥ. ᖃᖓᑕᔫᒃᑯᑦ ᐃᑲᔪᖅᓯᔭᐅᔪᖃᕆᐊᖃᓕᕋᐃᒻᒪᑦ, ᐃᑲᔪᖅᓯᔭᐅᑦᓯᐊᐸᑦᑐᒍᑦ 
ᑐᕆᐊᓐᑕᓐ, ᐋᓐᑎᐅᕆᐅᒥᒃ. ᐊᒻᒪᓗ ᑕᒪᓐᓇ ᐊᑭᖃᒃᑲᓐᓂᖃᑦᑕᕋᓂ ᒐᕙᒪᒃᑯᓐᓄᑦ, ᑕᐃᒪᐃᒻᒪᑦ ᖃᖓᑕᔫᒃᑯᑦ 
ᐃᑲᔪᖅᓯᔭᐅᑦᓯᐊᖅᑐᒍᑦ ᑐᕆᐊᓐᑕᓐ, ᐋᓐᑎᐅᕆᐅᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᐅᖃᐅᓯᑦᓴᖃᕈᓐᓃᖅᑐᖓ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑲᑦᑐᒃ.  
 
ᑲᑦᑐᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᕙᓕᕋᒪ, ᑐᓴᕋᒪ ᕿᓂᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ. ᐅᖃᐅᓯᖃᖅᐱᑕ 
ᓄᓇᓕᓐᓂ ᐊᖑᓇᓱᑦᑎᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛᒃ ᓄᓇᓕᓐᓃᒍᓐᓇᖅᑐᖅ, ᑭᓯᐊᓂ ᓄᓇᓕᓕᒪᒐᓚᓐᓂᒃ 
ᕿᓂᖅᑏᑦ ᐊᒻᒪᓗ ᐊᖑᓇᓱᑦᑏᑦ ᑲᑎᒪᔨᖏᑦ ᐃᒻᒥᒃᑰᑦᑐᑦ. ᖁᔭᓐᓇ ᒥᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ: ᑲᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᑦᓯᕙᐅᑖᖅ.  ᑕᐃᒪᐃᒻᒪᑦ ᓴᖅᑮᒍᑦᑕ ᕿᓂᖅᑐᓕᕆᓂᕐᒧᑦ ᑲᑎᔨᕋᓛᓂᒃ, ᑕᑕᑎᕋᑦᓴᖅᑕᖃᖅᑲ 
ᓴᖅᑮᒍᑎᑦᓴᓂᒃ ᓄᓇᓕᓐᓂ ᕿᓂᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃ, ᑕᑕᑎᕋᑦᓴᖅᑕᓕᒃ ᐊᒻᒪᓗ ᐊᐅᓚᓂᖅᑕᖃᕐᓱᓂ 
ᓄᓇᓖᑦ ᐊᑐᕈᓐᓇᖅᑕᖓᓐᓂᒃ ᓴᖅᑮᓂᕐᒧᑦ ᕿᓂᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ ᓄᓇᓕᒻᒥᓐᓄᑦ. 
 
ᐅᕙᓐᓄᑦ ᐅᖃᐅᓯᐅᑕᐃᓐᓇᖅᑐᖅ. ᖁᔭᓐᓴ ᒥᒃ, ᑕᕝᕘᓇ, ᐊᐅᓚᔾ.ᔭᒋᐊᕈᑎᑦᓴᓂᒃ ᑮᓇᐅᔭᓂᒃ 
ᐊᑐᐃᓐᓇᖃᕐᒥᔪᒍᑦ ᓄᓇᓕᓐᓄᑦ ᑎᑭᐅᑎᓯᒪᔪᓄᑦ $2,500-ᓄᑦ ᑕᐃᒪᐃᒻᒪᑦ ᑕᐃᒃᑯᐊ ᐊᑐᐃᓐᓇᐅᔪᑦ. 
ᐊᕐᕌᓂᓂᑐᐃᓐᓇᖅ, ᐊᑭᑦᑐᕆᐊᖅᓯᒪᒻᒥᔭᕗᑦ ᑮᓇᐅᔭᐃᑦ ᕿᓂᖅᑐᓕᕆᓂᕐᒧᑦ $1,000-ᒥᒃ $5,000-ᒧᑦ. 
 
ᑕᐃᒪᐃᒻᒪᑦ ᒪᓕᒐᓕᐅᖅᑎᐅᖃᑎᒐ ᑐᑭᓯᒋᐊᒃᑲᓐᓂᕈᒪᒍᓂ ᑕᒪᑦᓱᒪ ᒥᑦᓵᓄᑦ ᐊᒻᒪᓗ ᐊᐅᓚᓂᖓᑕ, 
ᖁᕕᐊᒋᒻᒪᕆᒐᔭᖅᑕᕗᑦ ᐃᑲᔪᕆᐊᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑲᑐᒃ. 
 
ᑲᑦᑐᒃ: ᑕᒪᓐᓇᑐᐊᑲᐃᓐᓇᖅ. ᖁᔭᓐᓇ ᒥᒃ. 
 
ᐃᑦᓯᕙᐅᑕᖅ: ᑕᐃᒪᐅᕙ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᖄᕐᔪᒍᒪᔪᖓ ᕿᓂᖅᑐᓕᕆᓂᕐᒥᒃ.  
 
ᒪᓕᑐᐃᓐᓇᖅᓱᒋᑦ ᐲᑕᓴᓐ ᐅᖃᐅᓯᕆᖅᑲᐅᔭᖏᑦ, ᓇᒧᑦ ᐲᖅᑲᐅᔭᕗᑦ ᑮᓇᐅᔭᐃᑦ ᐊᑐᕈᓐᓇᕐᒪᖔᑕ, 
ᐃᓱᒪᑦᓴᖅᓯᐅᕈᑎᑦᓴᑐᐃᓐᓇᖅ. ᓄᓇᖃᖅᑐᒍᑦ ᐃᒃᑮᓇᖅᑐᒻᒪᕆᐊᓗᒻᒥ ᑭᕙᓪᓕᕐᒥᒃ ᑕᑉᐸᐅᖓ ᕿᑎᕐᒥᐅᓄᑦ. 
ᖃᖓᑕᔫᒃᑯᑦ ᕿᓂᕐᓂᐅᔪᑦ ᐊᑦᓱᐊᓗᒃ ᐱᔭᕆᐊᑐᔪᑦ. ᐃᑲᔪᖅᑕᐅᓲᖑᙱᑦᑐᒍᑦ ᑐᕆᐊᓐᑕᓐ-ᒥᒃ ᐊᒻᒪᓗ 
ᐅᓇᑕᖅᑐᑦᓴᐃᑦ ᓄᓇᑦᑎᓐᓅᖅᐸᖏᑦᑐᑦ. ᐃᑲᔪᖅᑕᐅᖃᑦᑕᖏᑦᑐᒍᑦ ᑐᕆᐊᓐᑕᓐ-ᒥᒃ ᖃᖓᑕᔫᒃᑯᑦ ᕿᓂᖅᑎᖏᓐᓄᑦ.  
 
ᓱᓕ ᐊᐅᓚᓂᑐᖃᒃᑯᑦ ᐊᐅᓚᓂᖃᖅᐸᑦᑐᒍᑦ ᕿᓂᖅᑐᓕᕆᓂᕐᒨᖓᔪᓂᒃ. ᕿᓂᖅᑐᓕᕆᔨᒃᑯᑦ ᕕᙴᑎᑦᓯᒐᔪᑉᐸᒻᒪᑕ 
ᑮᓇᐅᔭᓂᒃ ᐱᕈᖅᓴᐃᑦᓱᑎᒃ ᕿᓂᖅᑐᓕᕆᔨᒃᑯᓐᓄᑦ.  
 
ᐃᑲᔪᖅᓯᒍᒪᔪᖓ ᐅᖃᓯᐅᖅᑲᐅᔪᓂᒃ. ᕿᓂᖅᑏᑦ, ᑐᑦᓯᕋᖃᑦᑕᐸᓪᓕᐊᒋᐊᖃᖅᐸᓪᓚᐃᓕᖅᑐᒍᑦ ᐅᕝᕙᓘᓐᓃᑦ 
ᐅᖃᐅᓯᕆᖃᑦᑕᕐᓗᒍ ᓱᓇᒃᑯᑎᑖᖅᑐᑎᑦᓯᓂᖅ ᒪᑯᓇᙵᑦ ᑐᓴᐅᒪᖃᑦᑕᐅᑎᔾᔪᑎᓂᒃ. 
 
ᑕᐃᒪᐃᒻᒪᑦ, ᑕᒪᓐᓇ ᐱᔾᔪᑎᒋᓪᓗᒍ, ᒥᓂᔅᑕ ᐃᑲᔪᖅᓯᔭᐅᖁᔭᕋ ᑕᐃᒃᑯᓄᖓ $500,000-ᓄᑦ. ᔭᒐᖁᓇᒋᑦ 
ᐃᓱᒪᑦᓴᖅᓯᐅᕈᑕᐅᒋᐊᓖᑦ ᐊᑐᖅᑕᐅᖁᓪᓗᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓄᑦ ᐃᓕᓐᓂᐊᑎᑦᓯᓗᑎᒃ 
ᕿᓂᖅᑎᓂᒃ ᓄᓇᓕᓐᓂ. ᓇᓪᓕᐅᒃᑯᒫᖃᕋᔪᙱᒻᒪᑕ.  

ᖃᐅᔨᒪᔪᖓ ᑮᓇᐅᔭᖅ ᐊᑐᖅᑕᐅᔾᔮᖏᑦᑐᖅ ᑕᐃᑯᖓ ᑭᓯᐊᓂ ᐃᓱᒪᑦᓴᖅᓯᐅᕈᑕᐅᖁᑐᐃᓐᓇᖅᑕᕋ. ᒥᓂᔅᑕᐅᑉ 
ᐱᒻᒪᕆᐅᒋᕙᐅᒃ ᐊᑐᖅᑕᐅᒐᔭᖅᐸᑕ ᕿᓂᖅᑐᓕᕆᓂᕐᒧᑦ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑯᓕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᐊᔭᕋ ᖃᓄᐃᓕᐅᕐᒪᖔᖅ ᒪᓕᒐᓕᐅᖅᑎ 
ᐅᖃᖃᑎᒋᓯᒪᒐᒃᑭᑦ ᓯᐊᓛᒃᑲ ᒫᓐᓇᕈᓘᔪᔪᖅ ᓄᓇᓖᑦ ᐃᖅᑲᓇᐃᔭᖃᑎᒌᒍᓐᓇᖁᓪᓗᒋᑦ. 
 
ᑕᒪᓐᓇ ᐅᖃᐅᓯᕆᔪᔭᕗᑦ ᐊᒻᒪᓗ ᕿᒥᕐᕈᑲᓐᓂᕐᓂᐊᖅᓱᑎᒍ ᖃᓄᐃᑦᑐᓂᒃ ᐋᖅᑭᑦᓱᐃᒍᓐᓇᕐᒪᖔᑦᑕ ᐃᑲᔪᕈᑎᑦᓴᓂᒃ 
ᕿᓂᖅᑎᓄᑦ. ᐅᖃᐅᓯᐅᕙᓪᓕᐊᔪᖅ ᐃᖅᑲᓇᐃᔭᖅᑎᖁᑎᓐᓅᕙᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑕᐃᒫ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᓴᐳᔾᔨᓂᕐᒧᑦ ᐱᔨᑦᓯᕋᖅ ᑎᑦ ᑲᒪᒋᔭᖃᕐᒪᑕ 
ᕿᒥᕐᕈᓱᙳᖃᑦᑕᖅᓯᒪᓕᖅᑕᓐᓂᒃ ᐊᑯᓂᒐᓛᒻᒪᕆᒃ, ᖃᑦᑎᕆᔨᒻᒪᕆᐅᑉ ᐊᓪᓚᕝᕕᖓᓂᒃ. ᒪᓕᒐᓕᐅᖅᑏᑦ 
ᐃᖅᑲᐃᔪᑦᓴᐅᕗᑦ ᑲᑎᒪᓂᐅᔪᔪᒥ ᑭᖑᓪᓕᖅᐹᒥ, ᒪᓂᒪᑎᑦᓯᔪᒐᒪ ᑎᑎᕋᖅᓯᒪᔪᒥᒃ ᐊᐱᖅᑯᑎᒥᒃ ᒥᓂᔅᑕᒧᑦ ᑕᒪᑦᓱᒪ 
ᒥᓵᓄᑦ.  
 
ᐃᓱᒪᑐᐃᓐᓇᖅᑐᖓ, ᑕᑯᓯᒪᒐᒃᑭᑦ ᐃᓘᓪᓈᒍᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᑭᑦᑐᕆᐊᖃᑦᑕᕐᒪᑕ ᐊᕐᕌᓂᓂᑦ ᑕᕝᕗᖓ 
ᐊᕐᕌᒍᒧᑦ, ᐊᑭᑭᓪᓕᒋᐊᖅᓯᒪᔫᔮᕐᒪᑕ ᓱᓇᓕᒫᑦ ᑲᒪᒋᔭᐅᖃᑦᑕᖅᑐᑦ. ᑐᑭᓯᒐᓗᐊᖅᑐᖓ ᑕᐃᒪᙵᓂᑦ 
ᐊᐱᖅᑯᑎᑕᖃᔪᒻᒪᓂᑦ ᐊᑕᐅᓯᕐᒥᒃ ᐊᒥᐊᒃᑯᖃᓕᖅᑐᖅ ᓯᑕᒪᐅᓕᖅᑲᖓᔪᓂᒃ ᓱᓕ ᐊᓂᒍᐃᒋᐊᖃᖅᑐᒍᑦ ᑕᕝᕙᓂ 
ᐊᕐᕌᒍᒥ, ᑮᓇᐅᔭᑎᒍᑦ ᐊᕐᕌᒍ. 
 
ᐱᔾᔪᑎᑦᓴᖃᖅᑐᑦᓴᐅᔪᖅ ᓈᓴᐅᑏᑦ ᓱᒻᓴᑦ ᓇᓗᓇᐃᖅᓯᒐᔭᕐᓂᖏᓐᓂᒃ ᓱᒻᒪᑦ ᐃᓄᐃᓴᓐᓂᖅᓴᓂᒃ 
ᐃᖏᕐᕋᔾᔪᑎᖃᕐᒪᖔᑕ ᐊᓪᓚᕕᒻᒥ? ᐱᔾᔪᑎᑦᓴᖅᑕᖃᖅᑲ ᓱᒻᒪᑦ ᑕᐃᒪᐃᓕᖓᒻᒪᖔᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔪᖓ ᐱᔾᔪᑕᐅᓯᒪᔪᖅ ᐃᓚᖓᑦ 
ᐃᓕᓐᓂᐊᕆᐊᖃᖅᑐᖃᕐᓂᕋᐃᔪᖃᓪᓚᕆᒃᑲᓗᐊᕐᒪᑦ, ᑭᓯᐊᓂ ᐃᑦᓯᕙᐅᑖᖅ, ᐃᒻᒪᖃ ᑐᖏᓕᕋ 
ᐅᖃᕆᐊᒃᑲᓐᓂᕈᓐᓇᖅᑐᖅ ᑕᒪᑦᓱᒪ ᒥᑦᓵᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᕆᑦᔅ.  
 
ᕆᑦᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ ᑕᐃᒫᑦᓯᐊᖅ ᐅᖃᖅᑐᖅ. ᐊᑦᓱᕉᑕᐅᔪᖅ ᖃᑦᑎᕆᔨᕐᔪᐊᑉ 
ᐊᓪᓚᕝᕕᖓᓅᖓᔪᖅ ᐊᕐᕌᒎᓐᓂᒃ ᒪᕐᕉᓐᓂᒃ ᓴᖅᑮᖃᑦᑕᖅᓯᒪᒻᒪᑕ ᐃᓕᓐᓂᐊᕋᑦᓴᓂᒃ ᑲᒪᒋᔭᐅᖃᑦᑕᖅᓯᒪᔪᓂᒃ 
ᑲᑐᔾᔨᖃᑎᖃᕐᓱᑎᒃ ᕼᐋᒻᒪᓚᒃᑯᓐᓂ ᐃᓕᓐᓂᐊᕐᓂᓕᕆᓂᕐᒧᑦ ᑎᒥᐅᔪᓂᒃ. ᑕᐃᒪᐃᓕᖓᑎᓪᓗᒍ 
ᑲᒪᖃᑕᐅᒋᐊᖃᕐᓯᒪᒻᒪᑦ ᑐᕋᐃᓐᓇᖅᓱᑎᒃ ᐃᖅᑲᓇᐃᔭᖅᑏᑦ ᖃᑦᑎᕆᔨᕐᔪᐊᑉ ᐊᓪᓚᕝᕕᖓᓄᑦ. 

ᑕᐃᒪᐃᓕᖓᑎᓪᓗᒍ ᑐᕋᐃᓐᓇᖅᓱᑎᒃ ᐃᓚᐅᒋᐊᖃᖅᓯᒪᓚᕿᕗᑦ ᖃᑦᑎᕆᔩᑦ ᓄᓇᓕᓐᓂ; ᐃᖃᓗᐃᑦ ᐱᓗᐊᖅᑐᒥᒃ 
ᐃᑲᔪᖅᓯᓯᒪᓪᓚᕆᑦᑐᑦ ᖃᑦᑎᕆᔨᖁᑎᖏᑦ ᐅᕙᑦᑎᓐᓂᒃ ᐃᖅᑲᓇᐃᔭᖃᑎᖃᕐᓱᑎᒃ ᓴᖅᑮᓂᕐᒧᑦ ᑕᐃᒃᑯᓇᙵᑦ 
ᐃᓕᓐᓂᐊᕐᓂᐅᔪᓂᒃ. 
 
2004-ᖑᑎᓪᓗᒍ ᖃᑦᑎᕆᔨᕐᔪᐊᑉ ᐊᓪᓚᕝᕕᖓ ᖃᐅᔨᓴᕐᓂᖃᓚᐅᖅᑐᖅ 227-ᓂᒃ. ᑕᒪᓐᓇ ᐃᓄᐃᓴᒍᑎᖃᕈᓐᓇᕐᒥᔪᖅ 
ᐃᖅᑲᓇᐃᔭᖅᑎᑭᓐᓂᕆᔪᔭᑦᑎᓐᓂᒃ. ᐃᖅᑲᓇᐃᔭᖅᑎᓂᒃ ᓄᖅᑲᖅᑐᖃᖃᑦᑕᔪᒻᒪᑦ ᕿᑭᖅᑖᓗᒻᒥ. 
ᐃᖅᑲᓇᐃᔮᖅᑖᖅᑐᖃᑦᑕᖅᑯᖅ, ᐊᓯᐊᓂᒃ ᓄᖅᑲᖅᑐᖃᑦᑕᖅᑯᖅ ᕿᑭᖅᑖᓘᑉ ᒥᑦᓵᓂ ᑕᐃᒪᐃᒻᒪᑦ 
ᐊᐳᖅᓯᒪᖃᑦᑕᖅᓯᒪᒐᑦᑕ ᐃᓚᖓᓂ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᑎᕆᔨᕐᔪᐊᒃᑯᑦ ᐊᓪᓚᕝᕕᖓᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᑕᐃᑲᓃᑦᑐᑦ 
ᐃᓕᓐᓂᐊᖅᑎᑕᖏᑦ; ᐅᖃᖅᓯᒪᔪᑦ ᐊᑦᓱᕉᑎᖃᖅᓯᒪᓂᕋᖅᓱᑎᒃ ᐃᓕᓐᓂᐊᕐᓂᓕᕆᓂᕐᒥᒃ. ᐃᒃᑯᐊ ᐃᓕᓐᓂᐊᑎᑦᓯᓲᑦ 
ᓄᓇᓕᓐᓂ ᖃᑦᑎᕆᔨᓂᒃ, ᒫᓂ ᐃᖃᓗᓐᓂ ᐊᒻᒪᓗ ᐊᓯᖏᓐᓂ ᓄᓇᓕᓐᓂ ᓄᓇᕗᒻᒥ? ᖁᔭᓐᓇ ᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄᓪᓚᕆᒃ, ᐃᑉᐱᒍᓱᑦᓱᑎᒃ 
ᑐᓴᐅᒪᖃᑦᑕᐅᑎᓂᖅᑕᖃᕆᐊᖃᕆᐊᖓ ᐃᓕᓐᓂᐊᖅᑕᐅᒋᐊᓖᑦ ᒥᑦᓵᓄᑦ, ᓴᖅᑮᓯᒪᔪᑦ ᐃᓕᓐᓂᐊᕋᑦᓴᐅᔪᓂᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᕙᓂ ᐅᖃᖅᓯᒪᒻᒪᑦ ᖃᑦᑎᕆᔨᕐᔪᐊᒃᑯᑦ ᐊᓪᓚᕝᕕᖓᑦ ᑲᔪᓯᑎᑦᓯᓯᒪᖃᑦᑕᕆᐊᖓ 
ᐃᓕᓐᓂᐊᕋᑦᓴᐅᔪᓂᒃ, ᖄᖓᒍᒃᑲᓐᓂᖅ?  ᐅᕝᕙᓗ ᑳᑦᑐᓛᑦᑎᓯᒍᑕᐅᓲᖑᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᓂᔅᑕ.   
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᐃᑦᑐᕈᓗᒃ ᑭᐅᔾᔪᑎᑦᓴᖅ ᑖᑦᓱᒧᖓ ᑕᒪᒃᑮᒃ 
ᖃᑦᑎᕆᔨᕐᔪᐊᖅ, ᐊᒻᒪᓗᑦᑕᐅᖅ, ᑕᐃᒪᐃᒋᐊᖃᕋᐃᒐᑦᑕ, ᖃᐅᔨᒪᔪᒻᒪᕆᓐᓂᒃ ᑳᑦᑐᓛᑦᑎᑦᓯᑦᓱᑕ ᑕᖅᑳᙵᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐅᑐᑦᓱᒋᑦ ᖃᑦᑎᕆᔨᕐᔪᐊᒃᑯᑦ ᐃᓕᓐᓂᐊᕋᑦᓴᓂᒃ ᐋᖅᑭᑦᓱᐃᓲᖑᑦᑕᖅᑯᑦ ᐊᒻᒪᓗ 
ᐃᓚᖏᓐᓂᒃ ᐃᓕᓐᓂᐊᑎᑦᓯᑦᓱᑎᒃ ᐊᒻᒪᓗ ᐃᓚᖏᓐᓄᑦ ᑳᑦᑐᓛᑦᑎᑦᓯᑕᖅᑯᑦ ᐃᓕᓯᒪᔪᒻᒪᕆᓐᓂᒃ 
ᐃᓕᓐᓂᐊᑎᑦᓯᑎᑦᓯᑦᓱᑎᒃ.  
 
ᐊᐱᖅᑯᑎᒐ ᖃᐅᔨᒪᔪᖓ ᐅᓂᒃᑳᓂ ᑐᓂᐅᖅᑲᖅᑲᐅᔪᔪᓂ ᐃᑭᑦᑐᒥᓂᕐᒧᑦ ᑕᒫᓂ ᐃᖃᓗᓐᓂ, ᐊᒻᒪᓗ ᖃᑦᑎᕆᔨᕐᔪᐊᑉ 
ᐊᓪᓚᕝᕕᖓ  ᓇᓗᓇᐃᖅᓯᓯᒪᒻᒪᑦ ᐃᓕᓐᓂᐊᖅᓯᒪᔪᖃᑦᓯᐊᖏᓐᓂᖓᓄᑦ ᐃᓪᓗᒥᒃ ᐊᓐᓇᐃᑐᐃᓐᓇᕐᓂᕆᐊᖏᑦ 
ᖃᑦᑎᕆᔩᑦ. ᐃᓱᒪᑐᐃᓐᓇᖅᑐᖅ ᖃᓄᖅ ᐊᓪᓚᕝᕕᖓ ᓴᖅᑮᕙᓪᓕᐊᒻᒪᖔᖅ ᐃᓕᓐᓂᐊᕋᑦᓴᓄᑦ ᐸᕐᓇᐅᑎᓂᒃ ᐊᒻᒪᓗ 
ᐊᑐᓕᖅᑎᑦᓯᑦᓱᑎᒃ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᒥᒃ ᐅᖃᕈᓐᓇᖅᓱᓂᓗ ᐱᔪᓐᓇᕐᓂᖃᙱᓐᓂᕋᖅᓱᑎᒃ 
ᑕᐃᒪᐃᑦᑐᓕᕆᒋᐊᑦᓴᖅ.  

ᑐᑭᓯᑎᑕᐅᒍᓐᓇᕈᒪ ᑕᒪᑦᓱᒪ ᒥᓵᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᒪᖃᑎᖃᖅᓯᒪᔪᒍᑦ ᑕᒪᒃᑮᓐᓂᒃ ᖃᑦᑎᕆᔨᒃᑯᓐᓂᒃ 
ᐊᒻᒪᓗ ᐊᓪᓚᕝᕕᖓᓂᒃ ᓯᑎᒃᑯᑦ ᐅᖃᖃᑎᒌᒍᑎᒋᑦᓱᒋᑦ ᐃᓱᒫᓘᑕᐅᔪᑦ. 
 
ᑕᐃᒪᐃᒻᒪᑦ ᐃᓚᖏᑦ ᐅᖃᐅᓯᐅᓯᒪᔪᑦ ᐱᓯᒪᒻᒥᔪᑦ ᑕᐃᑲᙵᑦ, ᐃᓕᓐᓂᐊᕐᓂᖅ ᑐᕌᒐᐅᓯᒪᔪᖅ 
ᐃᖃᓗᓐᓄᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᐊᓯᖏᓐᓄᑦ ᓄᓇᓕᓐᓄᑦ  ᐱᔾᔪᑎᒋᓪᓗᒍ ᑕᐃᓐᓇ ᐃᑯᐊᓪᓚᓐᓂᐅᔪᔪᖅ. 
ᖁᔭᓐᓇᒦᒃ, ᐃᑦᓯᕙᐅᑖ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒍᓐᓇᕋᓗᐊᖅᑐᖓ ᑭᓯᐊᓂ ᑕᐃᓐᓇ ᐃᓄᒃ ᐋᖅᑭᑦᓱᐃᔪᒥᓂᖅ ᐊᒻᒪᓗ 
ᐊᑐᓕᖅᑎᑦᓯᑦᓱᓂ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᒥᒃ ᐃᖃᖅᓯᒪᑉᐸᑦ ᐃᓄᐃᑦ ᐃᓕᓐᓂᐊᖅᑎᓯᒪᔭᖏᑦ 
ᐃᓕᓐᓂᐊᖅᓯᒪᙱᒋᐊᖏᑦ ᐊᒻᒪᓗ ᑐᑭᓯᑦᓱᖓ ᖃᑦᑎᕆᔩᑦ ᒫᓐᓇᕈᓗᒃ ᐃᓕᓐᓂᐊᕐᓂᖃᔪᒋᐊᖏᑦ ᖃᑦᑎᕆᔨᕐ)ᐊᑉ 
ᐊᓪᓚᕝᕕᖓᒍᑦ, ᐅᖃᓯᑦᑕᖅᑯᖅ ᐃᓕᓐᓂᐊᑎᑦᓯᒌᕋᒥ ᐱᒍᓐᓇᙱᓐᓂᕋᐃᑦᓱᓂ, ᑕᒪᓐᓇ ᐊᐱᖅᑯᑎᑖᕐᕕᒋᒐᒃᑯ 
ᖃᓄᐃᑦᑑᒻᒪᖔᖅ ᐃᓕᓐᓂᐊᕐᓂᐅᔪᖅ. 
 
ᐊᐅᓚᓂᐅᖁᔭᑦᑎᓐᓂᒃ ᐊᐅᓚᓂᖃᖅᑲ? ᐃᓄᓐᓂᒃ ᐱᑕᖃᖅᑐᖅ ᖃᐅᔨᒪᔪᒻᒪᕆᓐᓂᒃ ᐃᓕᓐᓂᐊᑎᑦᓯᒍᓐᓇᖅᑐᓂᒃ 
ᖃᑦᑎᕆᔨᖁᑎᑦᑎᓐᓂᒃ ᐊᓐᓇᐃᖃᑦᑕᖁᓇᑕ ᑕᐃᒫᒃ ᐊᓐᓇᐃᖃᑦᑕᖅᓯᒪᒐᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐅᖃᒃᑲᓂᕐᓗᖓᖃᐃ ᑲᑎᒪᕕᒻᒧᑦ, ᐱᒻᒪᕆᐅᓂᖓᓂᒃ 
ᖃᑦᑎᕆᔩᑦ ᐃᓕᓐᓂᐊᕆᐊᖃᕐᓂᖏᑦᑕ ᑕᒪᒃᑮᓐᓂ ᐊᐅᓚᓂᐅᔫᓐᓂ ᐱᒻᒪᕆᐅᓯᒪᔪᐹᓗᒃ ᐃᓘᓐᓇᖏᓐᓄᑦ 
ᑲᒪᖃᑕᐅᔪᓄᑦ.  
 
ᑕᐃᒪᐃᒻᒪᑦ ᐸᕐᓇᐅᑎᒻᒪᕆᒻᒥᒃ ᐃᓕᓐᓂᐊᕐᓂᕐᒧᑦ ᐱᒋᐊᑦᑐᖃᔪᔪᖅ ᑕᕝᕙᓂ ᐊᕐᕌᒍᕐᒥ, ᐅᖃᒃᑲᓐᓂᕐᓗᖓ 
ᐃᑦᓯᕙᐅᑖᖅ, ᐃᖃᓗᓐᓂ ᖃᑦᑎᕆᔩᑦ, ᐃᓕᓐᓂᐊᖅᓯᒪᓂᖃᕋᒥᒃ, ᐃᑲᔪᖅᓯᒪᔪᐹᓗᐃᑦ ᑕᒪᒃᑮᓐᓂᒃ 
ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᒃ ᑲᑦᑎᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᐅᓚᑕᐅᓯᒪᔪᑦ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑐᑭᓯᒍᓐᓇᕈᕕᑦ ᑐᑭᖓᓂᒃ ᐊᒻᒪᓗ ᒥᓂᔅᑕ ᓇᓗᓇᐃᖅᓯᑦᓱᓂ 
ᐃᓕᓐᓂᐊᕋᑦᓴᓂᒃ ᐱᕙᓪᓕᐊᑎᑕᐅᔪᖃᕆᐊᖓ ᐊᒻᒪᓗ ᐃᓕᓐᓂᐊᕐᓂᐅᔪᔪᖅ ᐊᕐᕌᓂ ᐊᑲᐅᙱᓂᓪᓛᔪᒻᒪᑦ ᐊᒻᒪᓗ 
ᑕᑯᑦᓴᕈᖅᓯᒪᔪᑦ ᐱᓪᓗᒋᑦ ᐊᒻᒪᓗ ᒫᓂ ᐃᑯᐊᓪᓚᓐᓂᐅᔪᔪᖅ ᐱᓪᓗᒍ, ᐋᖅᑭᒋᐊᓕᕗᑦ.  
 
ᑕᐃᑯᖓᐃᓛᒃ, ᖃᐅᔨᒪᔪᖓ ᐊᑲᐃᓪᓕᐅᕈᑎᓪᓚᕆᔪᔪᑦ ᐃᓕᓐᓂᐊᖅᓯᒪᔪᒻᒪᕇᑦ ᑕᒪᑦᓱᒪ ᒥᑦᓵᓄᑦ. ᐃᒻᒪᖃ 
ᑕᐃᒪᐃᒃᑲᐃᓯᒪᙱᑦᑐᑦ. ᐃᓕᓐᓂᐊᖅᓯᒪᔭᒥᓂᒃ ᐊᑐᖅᑐᒥᓃᑦ ᐃᓕᓐᓂᐊᑎᑦᓯᒥᓂᒃ ᐃᓕᑕᒥᓂᕐᒥᓂᒃ. ᑕᐃᓐᓇ  

ᐃᓕᓐᓂᐊᑎᑦᓯᓯᒪᔪᖅ ᑕᐃᓐᓇᓴᐃᓐᓇᖅ ᐅᖃᖅᓯᒪᔪᖅ ᐃᓕᓐᓂᐊᖅᓯᒪᙱᓐᓂᕋᐃᑦᓱᓂ. 
 
ᑖᓐᓇ ᓇᓗᓇᐃᖅᑕᐅᓯᒪᓕᖅᑎᓪᓗᒍ, ᑭᓇᓕᒫᖅ ᓈᒻᒪᑦᑐᐊᐱᐅᙱᑦᑐᖅ. ᐊᐅᓚᓂᐅᕙᓪᓕᐊᔪᑦ, 
ᕿᒥᕐᕈᖏᓐᓇᕆᐊᖃᕐᒪᑕ ᑕᑯᒋᐊᒃᑲᓐᓂᔭᖁᑕᐅᓗᑎᒃ ᐆᑦᑐᕋᑦᖅᓴᐅᔪᓂᒃ ᐊᒻᒪᓗ ᐃᕚᓪᓕᑎᑦᓯᒋᐊᕐᓗᑎᒃ 
ᖃᓄᑐᐃᓐᓇᖅ ᐃᓱᒪᖃᕋᓗᐊᕈᕕᑦ ᑕᐃᑲᓂ, ᓴᖅᑭᖅᑐᖃᐃᓐᓇᓲᖅ ᖄᖐᓐᓈᖅᑕᒥᓂᕐᓃᕕᑦ. 
 
ᑕᑯᔭᒃᑲ ᐊᐅᓚᓂᐅᔪᑦ ᓇᓗᓇᐃᖅᑕᐅᓯᒪᔪᑦ ᒥᓂᔅᑕᐅᕕᐅᔪᒧᑦ ᐊᒻᒪᓗ ᖃᑦᑎᕆᔨᕐᔪᐊᒃᑯᑦ ᐊᓪᓚᕝᕕᖓᓐᓄᑦ ᑭᓯᐊᓂ 
ᑕᐃᒪᐃᓕᖓᑉᐸᑦ, ᐃᒻᒪᖃ ᑎᑎᖅᑲᖅᑕᖃᕈᓐᓇᑐᑦᓴᐅᔪᖅ ᖃᑦᑎᕆᔨᒻᒪᕆᐅᑉ ᐊᓪᓚᕝᕕᖓᓃᙶᖅᑐᒥᒃ ᓯᑎᒃᑯᑦ 
ᖃᑦᑎᕆᔨᒃᑯᖏᓐᓄᑦ, ᒪᒥᐊᑦᑐᓂᖅᑲᐃ  ᐅᖃᐅᓯᐅᓯᒪᔪᓄᑦ ᑐᓴᕋᑦᓴᑎᒍᑦ ᐊᒻᒪᓗ ᐅᓂᒃᑳᓅᖅᑕᐅᑦᓱᓂ ᑕᐃᓐᓇ 
ᐊᐅᓚᓂᒥᓂᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒋᐊᕈᑎᒋᓂᐊᖅᑕᒃᑲ ᒪᓕᒐᓕᐅᖅᑎᐅᑉ ᑭᖑᓪᓕᖅᐹᒥ 
ᐅᖃᐅᓯᖏᑦ ᐅᑉᐱᕈᓱᒃᑲᒪ ᑕᒪᓐᓇ ᐃᓱᒫᓘᑕᐅᔪᖅ ᑲᒪᒋᔭᐅᓯᒪᒋᐊᖓ. ᑭᓯᐊᓂᓕ, ᑐᑭᓯᒋᐊᕈᑎᒋᓂᐊᖅᑕᕋ.  
 
ᒫᓐᓇ, ᐊᒻᒪᓗ ᐊᕐᕌᓂ, ᐊᒐᖅᓯᒪᔪᑦ ᑮᓇᐅᔭᐃᑦ ᐊᑐᐃᓐᓇᐅᑎᑦᓯᓂᕐᒧᑦ ᐃᓕᓐᓂᐊᕐᓂᐅᔪᓂᒃ ᖃᑦᑎᕆᔨᓄᑦ 
ᓄᓇᕗᓕᒫᒥ, ᐱᖃᓯᐅᑎᑦᓱᑎᒃ ᐃᖃᓗᐃᑦ. 
 
ᑕᐃᒪᐃᒻᒪᑦ, ᐃᓕᓐᓂᐊᖅᓯᒪᑦᓯᐊᖏᓐᓂᒃ ᐱᓯᒪᔪᖅ ᑮᓇᐅᔭᖃᙱᓂᕐᒧᑦ ᑕᑯᔭᑦᑎᓐᓂᒃ ᐅᓪᓗᒥ ᑮᓇᐅᔭᓂ 
ᐊᑐᖅᑐᑦᓴᐅᔪᓂ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑯᑦ, ᐱᖓᔪᐊᑦ, ᐊᐱᖅᑯᑎᖃᖅᑕᐅᒐᒪ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐊᑖᓂ ᑎᑎᕋᖅᓯᒪᔪᕋᓛᖅ 3%ᕆ,  ᐊᒻᒪᓗ ᓇᓗᓇᐃᖅᓯᔪᖅ ᑭᐅᔾᔪᑕᐅᑦᓱᓂ 
ᑎᑎᕋᖅᑎᓯᒪᔪᖃᙱᑦᑐᖅ 1999/2000-ᒧᑦ  ᐊᒻᒪᓗ ᐅᓂᒃᑳᑦ 2000, 2001 , 2002, 2003, 2004 ᒫᓐᓇ 
ᐸᕐᓇᑕᐅᕙᓪᓕᐊᓕᖅᑐᑦ ᐊᒻᒪᓗ ᐊᑐᐃᓐᓇᐅᑎᑕᐅᓛᖅᓱᑎᒃ ᒥᓂᔅᑕᒧᑦ ᑕᖅᑭᐅᑉ ᓄᙳᐊᓂ. 
 
ᐊᐱᖅᑯᑎᒐ ᓯᕗᓪᓕᖅᐹᖅ. ᓱᒻᒪᑦ, ᐅᖃᐅᔾᔭᐅᓯᒪᙱᒃᑯᒪ ᐊᐱᖅᑯᑕᐅᓐᓂᕆᐊᖓ ᐅᓂᒃᑳᑦ ᒥᑦᓵᓄᑦ 
ᐱᔭᕇᕐᓂᕆᐊᖓ, ᒪᓕᒐᖅᑎᒍᓪᓕ ᑕᐃᒪᐃᒋᐊᖃᖅᑐᕆᔭᒃᑲ, ᐃᓱᒪᑐᐃᓐᓇᖅᑐᖓ ᓱᒻᒪᑦ, ᐅᖃᖅᖢᑎᒃ ᐊᐱᕆᔭᐅᒐᕕᑦ 
ᐊᒻᒪᓗ ᑕᕝᕙᓴᐃᓐᓇᖅ ᑲᒪᒋᔭᐃᓐᓇᐅᓯᑦᑕᖅᐳᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓗᓕᖃᕐᒪᑕ ᐊᑲᐃᓪᓕᐅᕈᑎᓂᒃ ᑭᖑᕙᖅᓯᒪᓂᖏᓐᓄᑦ 
ᐅᓂᒃᑳᑦ.  
 
ᐅᓂᒃᑳᑦ ᒫᓐᓇ ᓴᓇᔭᐅᕙᓪᓕᐊᔪᑦ ᐸᐃᑉᐹᓃᑦᑐᓂᒃ ᑐᓴᕋᑦᓴᓂᒃ ᓄᐊᑦᓯᑦᓱᑎᒃ, ᓱᒃᑲᐃᑦᑐᐊᓗᒃ, ᐊᑲᐅᓈᖅᓯᒪᒐᒪᓂᓗ. 
ᒫᓐᓇ ᕿᒥᕐᕈᔪᒍᑦ ᓄᑖᓂᒃ ᐃᑭᑦᑐᖃᖅᐸᑦ ᐅᓂᒃᑳᓕᐅᕐᕕᓐᓂᒃ  ᓴᓇᔭᐅᕙᓪᓕᐊᑦᓱᑎᓪᓗ ᑲᓇᑕᒥ ᖃᐅᔨᓴᕐᓂᕐᒧᑦ 
ᑲᑎᒪᔨᓄᑦ, ᐊᒻᒪᓗ ᓂᕆᐅᒋᔭᐅᑦᓱᑎᒃ 2006-ᒧᑦ ᐃᑳᕈᑖᖑᓂᖅᓴᐅᑎᓪᓗᑕ. ᐅᓂᒃᑳᑦ, 2004-ᒧᑦ ᐊᕐᕌᒍᑕᒫᖅᓯᐅᑏᑦ  

ᐅᓂᒃᑳᑦ, ᐊᑐᐃᓐᓇᐅᒋᐊᓖᑦ ᐆᒪ ᑕᖅᑭᐅᑉ ᓄᙳᐊᓂ, ᐊᒻᒪᓗ ᑲᑎᒻᒪᐅᑎᑦᓴᓅᖅᑕᐅᓛᖅᓱᑎᒃ ᑭᖑᓪᓕᕐᒥ 
ᑲᑎᒪᓂᕐᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒻᒪᑦ ᑭᖑᕙᖅᑐᑦ ᐅᓂᒃᑳᑦ, ᐃᖅᑲᖅᓴᕋᒪ, ᓴᖅᑭᓚᐅᖅᓯᒪᒻᒪᓂᑦ 
ᓄᓇᕗᑦ, ᐅᓂᒃᑳᑦ ᐱᑕᖃᓚᐅᖅᓯᒪᙱᑦᑐᑦ, ᐊᕐᕌᒍᐃᑦ ᑕᓪᓕᒪᕈᓯᔪᑦ. ᐅᖃᕈᓐᓇᐸᓪᓚᐃᔪᒍᑦ ᐊᐱᕆᔪᖃᕐᓂᖏᑉᐸᑦ 
ᐅᓂᒃᑳᑦ ᓱᓕ ᑲᒪᒋᔭᐅᕙᓪᓕᐊᓯᒪᒐᔭᙱᑦᑐᑦ. 
 
ᑕᐃᒪᐃᒻᒪᑦ ᐱᔭᕆᐊᖃᕋᓗᐊᕐᒪᑕ ᒪᓕᒐᐅᑉ ᐊᑖᓂ, ᑭᓇ ᖃᐅᔨᓴᕐᒪᖔᖅ, ᓱᒻᒪᑦ, ᐊᐱᖅᑯᑕᐅᓚᐅᖅᑎᓐᓇᒍ, ᒫᓐᓇ 
ᑲᒪᓯᑲᓪᓚᑉᐸᑦ ᐊᕐᕌᒍᓄᑦ ᑕᓪᓕᒪᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ, ᒪᒥᐊᒋᐊᖃᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ, 
ᑐᑭᓯᓂᕐᓗᐸᓪᓚᐃᓐᓂᕋᒃᑯ ᐊᐱᖅᑯᑎᖓ. ᑕᐃᒪᐃᒻᒪᑦ, ᐱᕕᖃᖅᑎᓐᓂᐊᕋᒃᑯ ᑐᖏᓕᕋ ᑲᒪᒋᐊᖅᑐᕐᓗᓂ 
ᐊᐅᓚᓂᖓᓂᒃ ᐊᒻᒪᓗ ᐊᑦᑐᐊᔪᓂᒃ ᐃᑭᑦᑐᓕᕆᓂᕐᒧᑦ ᐸᕐᓇᐅᑎᓂᑦ. 
 
ᐃᑦᓯᕙᐅᑕᖅ: ᐊᑏ ᑲᔪᓯᒋᑦ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑲᐅᓂᖅᓴᓂᒃ ᐅᓂᒃᑳᖅᑕᖃᖃᑦᑕᕆᐊᖃᕆᐊᖓ ᐃᑭᑦᑐᖃᕋᐃᑉᐸᑦ 
ᓇᓗᓇᐃᖅᑕᐅᓯᒪᔪᖅ ᐃᓚᒋᔭᐅᓪᓗᓂ ᐃᑭᑦᑐᓕᕆᓂᕐᒧᑦ ᐸᕐᓇᐅᑎᓄᑦ, ᑲᑎᒻᒪᐅᑎᓅᖅᑕᐅᓚᐅᖅᓯᒪᔪᖅ ᐅᑭᐊᖓᓂ 
2003, ᐃᖅᑲᐅᒪᑦᓯᐊᕈᒪ. 
 
ᓴᖅᑮᕙᓪᓕᐊᓯᒪᔪᒍᑦ ᐅᓂᒃᑳᓕᐅᕈᑎᑦᓴᓂᒃ. ᒪᒥᖃᐊᓇᖅᑑᒐᓗᐊᖅ, ᐊᒥᒐᖅᓯᒐᑦᑕ ᐃᑲᔪᖅᓯᒐᔭᖅᑐᓂᒃ, 
ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ ᐅᖃᖅᓯᒪᔫᒐᓗᐊᖅ ᐃᓚᖏᑦ ᐅᓂᒃᑳᓕᐅᕐᓂᕐᒧᑦ ᐊᐅᓚᓂᐅᔪᑦ 
ᑲᒪᒋᒋᐊᖃᕆᐊᖏᑦ. ᑕᐃᒪᐃᒻᒪᑦ ᓄᐊᑦᓯᕙᓪᓕᐊᓯᒪᔪᒍᑦ ᑐᖅᑯᖅᑐᖅᓯᒪᔪᓂᒃ ᑭᓯᐊᓂ ᑕᕝᕙᓂ ᐊᕐᕌᒍᕐᒥ. 
 
ᐊᓪᓛᑦ, ᐱᒋᐊᑕᐃᓐᓇᔪᔪᒍᑦ ᐊᐅᔭᖅ, ᐅᑭᐅᖅᐸᓪᓕᐊ, ᐃᓚᒋᔭᐅᔪᑦᓱᓂᓗ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᑦᑎᓐᓄᑦ. 
ᑐᕌᒐᖃᖅᓯᒪᐃᓐᓇᓲᖑᒐᑦᑕ ᐃᓱᓕᑦᑎᓪᓗᒍ ᑮᓇᐅᔭᑎᒍᑦ ᐊᕐᕌᒍ ᓴᖅᑭᖅᑕᐅᓂᖏᓐᓄᑦ ᓯᕗᓪᓕᖅᐹᑦ ᐅᓂᒃᑳᑦ. 
 
ᐊᖏᖃᑎᖃᓪᓚᕆᑦᑐᒍᑦ ᐊᑲᐅᓇᖅᓯᒪᓯᒪᙱᒋᐊᖓ ᐊᕐᕌᒍᓂ ᐊᓂᒍᖅᑐᓂᒃ ᐅᓂᒃᑳᑦ ᓴᓇᔭᐅᖃᑦᑕᕐᓂᖏᒻᒪᑕ 
ᐃᑲᔪᖅᓯᔪᑦᓴᓂᒃ ᐊᒥᒐᖅᓯᒧᑦ, ᐱᔾᔪᑕᐅᖃᑕᐅᑦᓱᓂᓗ ᓇᓗᓇᐃᖅᑕᐅᓯᒪᔪᓄᑦ ᐸᕐᓇᐅᑎᓄᑦ ᐊᒻᒪᓗ, ᑮᓇᐅᔭᓂᒃ 
ᐃᓕᓯᓯᒪᔪᒍᑦ ᐅᓂᒃᑳᓕᐅᕐᓂᕐᒧᑦ ᐃᓚᒋᔭᐅᑦᓱᓂ ᐃᑭᑦᑐᓕᕆᓂᕐᒧᑦ ᐸᕐᓇᐅᑎᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐱᔭᕇᖅᑭᑦ. ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᓴᕐᓂᖏᑦ ᖃᑦᑎᕆᔨᕐᔪᐊᑉ, ᓄᓇᓕᓪᓚᑑᓂᖅᓴᓂᒃ ᐱᓗᐊᖅᑐᒥ 
ᐃᓕᓐᓂᐊᕐᕕᓐᓂᒃ ᐃᑭᑦᑐᖃᓚᐅᖅᑎᓪᓗᒍ, ᐃᒃᐱᐊᕐᔪᒻᒥ, ᐃᓕᓐᓂᐊᖅᑏᑦ ᐃᓕᓐᓂᐊᖅᑎᓪᓗᒋᑦ, 
ᐊᑲᐃᓪᓕᐅᕈᑎᖃᖃᑦᑕᔪᔪᑦ ᑎᒻᒥᑳᔫᖏᓐᓂᒃ. 

ᐃᓗᖏᑦ ᐅᓂᒃᑳᑦ ᕿᖑᓂᖓᓂ ᑐᑭᓯᒋᐊᕈᑕᐅᖃᑦᑕᖅᑲᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑖᖅ. ᑖᓐᓇ ᐃᖅᑲᓇᐃᔮᖓᑕ ᐃᓚᖓᑦ 
ᖃᑦᑎᕆᔨᕐᔪᐊᑉ. ᐊᖏᔪᐊᓗᒻᒥᒃ ᑎᒍᒥᐊᖅᑐᖅ. ᑕᐃᑦᓱᒪᓂ, ᐃᖅᑲᓇᐃᔭᖅᑎᖁᑎᖃᐃᓐᓇᖃᑦᑕᔪᙱᒻᒪᑦ 
ᐃᑲᔪᖅᑎᑦᓴᓂᒃ, ᑭᓯᐊᓂ ᒪᓕᒐᓕᐅᖅᑏᑦ ᐃᓱᒫᓘᑎᖃᖅᐸᑕ ᐃᓗᓕᖏᓐᓂᒃ ᐅᓂᒃᑳᑦ, ᐅᕝᕙᓘᓐᓃᑦ 
ᐊᑲᐃᓪᓕᐅᕈᑎᓂᒃ ᑕᑯᒍᑦᓯ ᑐᑭᓯᒋᐊᒃᑲᓐᓂᕈᒪᒍᑦᓯᓘᓐᓃᑦ, ᑐᑭᓯᒋᐊᕈᓐᓇᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᑎᒋ ᓄᓇᓕᓐᓄᑦ ᐅᐸᖃᑦᑐᑕᖅᑲ ᖃᑦᑎᕆᔨᕐᔪᐊᖅ 
ᖃᐅᔨᓴᕆᐊᖅᓱᓂ. ᖁᔭᓐᓇᒦᒃ, ᐃᑦᓯᕙᐅᑖᖅ, 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᑎᕆᔨᕐᔪᐊᖅ ᖃᐅᔨᓴᖅᓯᒪᔪᖅ 247-ᓂᒃ, 
ᑭᓯᐊᓂ ᒪᒥᐊᓇᖅᑐᖅ ᐅᖃᐅᓯᖃᕐᓂᕐᒧᑦ ᓄᓇᓕᓪᓚᑑᓂᖅᓴᓂᒃ.  
 
ᓄᓇᓕᐸᐅᔭᐅᓂᖅᓴᐃᑦ ᑕᑯᓐᓇᖅᑕᐅᔪᑦ ᓄᓇᓕᐸᐅᔭᐅᓂᖅᓴᐅᒋᐊᖏᑦ ᐱᖓᓲᒻᒪᑕ ᐊᒻᒪᓗ. ᖃᐅᔨᒪᙱᑦᑐᖓ 
ᐃᓚᒋᔭᐅᒻᒪᖔᑕ ᖃᐅᔨᓴᕐᓂᐅᔪᓄᑦ. ᐱᓕᕆᖃᑎᒐ ᖃᐅᔨᒪᑎᓐᓂᐊᖅᐸ ᖃᑦᓰᑦ ᒥᑭᓐᓂᖅᓴᓂᑦ ᓄᓇᓕᓐᓂᑦ 
ᖃᐅᔨᓴᖅᓯᒪᒻᒪᖔᑕ ᑭᓯᐊᓂᓕ ᒫᓐᓇᐅᑎᓪᓗᒍ ᑭᐅᒍᓐᓇᖏᑦᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑖᖅ. ᓄᓇᓕᓪᓚᑑᓂᖅᓴᐃᑦ, ᑕᑯᑦᓴᐅᓪᓚᕆᑦᑐᖅ ᑕᐃᒫᓪᓗᐊᖅ 
ᐱᔨᑦᓯᕋᖅᑕᐅᖃᑦᑕᖏᑦᑐᑦ ᓄᓇᓕᖏᓐᓂ ᒐᕙᒪᑕᖃᙱᒻᒪᑦ ᐊᒻᒪᓗ ᐃᖃᐃᓕᓴᕐᕕᒃ ᐱᙳᐊᕐᕕᓪᓘᓐᓃᑦ, 
ᖃᑦᑎᕆᔨᕐᔪᐊᖅ ᐅᓂᒃᑳᓕᐅᕆᐊᖃᕋᔭᖅᑐᖅᔫᔮᖅᑐᖅ, ᐱᓗᐊᖅᑐᒥᒃ ᐃᖃᐃᓕᓴᕐᕕᓐᓄᑦ.  
 
ᓄᓇᓕᓐᓄᑦ ᐊᑐᖅᑕᐅᓕᕋᐃᒻᒪᑕ. ᑕᒪᓐᓇ ᕿᒥᕐᕈᔭᐅᒍᓐᓇᑐᑦᓴᐅᔪᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐱᐅᔪᒻᒪᕆᐅᒐᔭᖅᑐᖅ ᓄᓇᓕᓕᒫᑦ 
ᐅᐸᓪᓗᒋᑦ ᐊᕐᕌᒎᑉ ᐃᓗᐊᓂ,ᒪ ᑭᓯᐊᓂ ᐃᑦᓯᕙᐅᑖᖅ. 
 
ᑐᓴᑕᐃᓐᓇᑲᐃᓐᓇᖅᑐᖓ ᖃᑦᑎᕆᔨᕐᔪᐊᖅ ᖃᐅᔨᓴᓲᖑᒋᐊᖓ ᐃᓕᓐᓂᐊᕐᕕᓐᓂᒃ, ᓴᐃᐹᕿᕕᓐᓂᒃ ᐊᒻᒪᓗ 
ᓄᓇᓕᓪᓚᑑᓂᖅᓴᓂ. ᐊᓪᓛᑦ ᓄᓇᓕᐸᐅᔭᐅᓂᖅᓴᐃᑦ ᑕᐃᒪᐃᑕᐅᔪᑦ. ᖃᐅᔨᖅᑕᐅᒐᔪᓐᓂᖅᐹᑦ ᐃᖃᓗᐃᑦ 
ᐊᒥᓲᓂᖅᐹᓂᒃ ᐃᓪᓗᖃᕐᒪᑕ. ᐊᓪᓛᑦ ᐃᓚᖏᑦ ᓄᓇᓕᐸᐅᔭᐅᓂᖅᓴᐃᑦ ᖃᐅᔨᓴᖅᑕᐅᒐᔪᙱᓂᖅᓴᐅᖃᑦᑕᖅᑐᑦ 
ᓄᓇᓕᓪᓚᑑᓂᖅᓴᓂᒃ.  
 
ᑕᐃᒪᐃᒻᒪᑦ, ᑐᓴᐅᒪᔭᒃᑯᓪᓕ ᑕᐃᒫᑦᓴᐃᓐᓇᖅ ᐊᐅᓚᓂᖃᕐᕕᐅᔪᑦ. ᖁᔭᓐᓇ ᒥᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᓕᓪᓚᑑᓂᖅᓴᐃᑦ, ᐅᐸᑦᑕᐅᒐᐃᒐᒥᒃ, ᐊᓯᔾᔨᖅᑐᖃᕈᓐᓇᖏᑦᑐᖅ 
ᑮᓇᐅᔭᓂᒃ ᕼᐋᒻᒪᓚᐅᔪᑦ ᑎᒍᒥᐊᕐᓂᑯᖏᓐᓄᑦ ᖃᐅᔨᓴᕐᓂᐅᔪᓂᒃ. ᓱᒻᒪᒃᑭᐊᖅ ᑕᐃᒪᐃᑦᑕᖅᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᒪᒥᐊᓇᖅ, ᐃᒃᓯᕙᐅᑕᖅ. ᑐᑭᓯᓪᓚᑦᑖᕋᑖᖏᓇᒃᑯ ᒪᓕᒐᓕᐅᖅᑎᐅᖃᑎᒻᒪ 
ᐊᐱᖅᑯᑎᖓ. ᐅᖃᑐᐃᓐᓇᖅᑑᔮᕐᒪᑦ ᓄᓇᓖᑦ ᑲᒪᒋᔭᖃᑦᑐᑦ ᖃᑦᑎᕆᔨᓂᒃ. ᐊᐱᖅᑯᑎᒥᓂᒃ ᐅᖃᒃᑲᓐᓂᕈᓐᓇᖅᑲ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒋᔭᐃᑦ ᐅᖃᐅᓯᕆᒃᑲᓐᓂᕈᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓖᑦ ᖃᐅᔨᓴᖅᑕᐅᔾᔪᑎᓂᒃ ᐅᓂᒃᑳᓂᒃ ᑐᓂᔭᐅᖃᑦᑕᕐᒪᑕ 
ᖃᐅᔨᓴᖅᑐᖃᓚᐅᖅᑎᓪᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓ. ᐊᒻᒪᓗ ᐱᑕᖃᑦᑑᔮᖏᒻᒪᑦ ᑮᓇᐅᔭᓂᒃ ᐅᓄᖅᓯᒋᐊᕈᑎᓂᒃ 
ᖃᑦᑎᕆᔨᒃᑯᑦ ᖃᐅᔨᓴᕐᓂᖓᓄᑦ ᐅᕝᕙᓘᓐᓃᑦ ᐱᓕᕆᐊᖑᒃᑲᓂᕐᑐᓄᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᑎᕆᔨᒃᑯᑦ ᐊᒻᒪᓗ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᖃᐅᔨᓴᕐᓂᕐᒧᑦ ᐅᓂᒃᑳᖓ ᖃᐅᔨᓴᕐᓚᐅᖅᑎᓪᓗᒋᑦ, ᖃᑦᑎᕆᔨᒃᑯᑦ ᐊᒻᒪᓗ ᖃᑦᑎᕆᔨᒃᑯᑦ 
ᐊᖓᔪᖅᑳᖓ ᓇᒻᒥᓂᖅ ᓇᓗᓇᐃᖅᓯᓂᐊᖅᑐᑦ ᓇᐅᒃᑯᑦ ᑮᓇᐅᔭᑦ ᐱᔭᐅᒐᔭᕐᒪᖔᑕ ᐊᑲᐅᖏᓕᐅᕈᑎᓄᑦ 
ᐱᓕᕆᔾᔪᑎᒃᓴᐃᑦ. ᑕᐃᒪᓐᓇ ᐅᓂᒃᑳᖏᑦ ᐃᓗᓕᖃᓲᖑᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᑕᐃᒪ ᑐᑭᖃᑉᐸ ᐱᓕᕆᓂᐅᔪᖅ, ᒥᑭᓂᖅᓴᐃᑦ ᓄᓇᓖᑦ 
ᐊᑲᐅᖏᓕᐅᕈᑎᖃᒻᒪᕆᒃᑲᓗᐊᖅᑎᓪᓗᒋᑦ ᑖᓐᓇ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓ, ᐊᓯᔾᔨᖅᑐᖃᔾᔮᖏᑦᑐᖅ? 
ᐋᖅᑭᒋᐊᖅᓯᔾᔮᖏᑦᑐᓯ ᒥᑭᓂᖅᓴᐃᑦ ᓄᓇᓖᑦ ᖃᓄᐃᓂᖓᓂᒃ ᐱᑕᖃᕋᓗᐊᖅᑎᓪᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐅᓂᒃᑳᖓᓂᒃ ᐅᖃᖅᓯᒪᔪᒥᒃ ᐊᑲᐅᖏᓕᐅᕈᑎᑕᖃᕐᓂᖓᓂᒃ ᑖᒃᑯᓇᓂ ᒥᑭᓂᖅᓴᓂᒃ ᓄᓇᓕᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐅᖃᕈᑎᒋᔭᕗᑦ ᑖᒃᑯᐊᓗ 
ᒪᓕᒐᓕᐅᖅᑎᐅᖃᑎᒃᑲ, ᓇᓗᓇᐃᖅᓯᓚᑦᑖᕈᓐᓇᖏᓐᓇᑦᑕ ᓇᓕᐊᖑᒻᒪᖔᑕ ᐊᑲᐅᖏᓕᐅᕈᑎᖃᕝᕕᕗᑦ. ᐅᑯᓄᖓᓕ 
ᓄᓇᕗᑦ ᒐᕙᒪᒃᑯᑦ ᐊᖏᔫᑎᖏᓐᓄᑦ, ᖃᑦᑎᕆᔨᒃᑯᑦ ᖃᐅᔨᓴᕈᓐᓇᖅᑐᑦ ᑭᓯᐊᓂᓕ ᑖᒃᑯᐊ ᓄᓇᓖᑦ ᐊᖏᔫᑎᖏᑦ 
ᐅᕝᕙᓘᓐᓃᑦ ᐋᖅᑭᒋᐊᖅᓯᔭᕆᐊᖃᑉᐸᑕ ᐃᓪᓗᖁᑎᒋᔭᐅᔪᓄᑦ ᑲᒪᒋᔭᖏᓐᓄᑦ ᓇᒻᒥᓂᖃᑦᑎᐅᔪᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᕐᓂᒃ ᐱᑕᖃᕈᓐᓃᕐᕋᒪ ᑎᑎᕋᖅᓯᒪᔪᓂ. ᐅᕙᓃᑦᑐᒍᑦ J-12. (ᑐᓵᔨᒃᑯᑦ ᐃᓱᓕᑉᐳᖅ): 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᐱᓕᕆᕕᒃᑯᑦ ᓇᐃᓕᒋᐊᖅᓯᒪᔭᖏᑦ. ᓴᐳᔾᔨᓂᕐᒧᑦ ᐱᔨᑦᑎᕈᑎᑦ. 
ᑲᑎᓯᒪᔪᑦ. ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᑦ. $4,888,000. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᕗᙵᓂᐊᖅᑐᒍᑦ J-14ᒧᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᐱᓕᕆᕕᒃᑯᑦ 
ᓇᐃᓕᒋᐊᖅᓯᒪᔭᖏᑦ. ᐊᑭᑐᔪᓂᒃ ᐸᕐᓇᑎᕆᓂᖅ ᐊᒻᒪᓗ ᓴᓇᔪᓕᕆᔾᔪᑎᑦ. ᑲᑎᓯᒪᔪᑦ. ᐊᐅᓚᔾᔪᑎᓄᑦ ᐊᒻᒪᓗ 
ᒪᑭᒪᐅᑎᓄᑦ. $1,171,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᑕᖃᑉᐸ ᐅᕗᖓ J-14. ᑐᑭᓯᐅᒪᔾᔪᑎᓅᖓᔪᖅ ᐅᕙᓂ J-18. 
ᐊᐱᖅᑯᑎᑕᖃᖏᑦᑐᖅ. ᐅᕙᓃᑉᐳᒍᑦ J-19 ᐊᒻᒪᓗ ᐅᑎᕐᓂᐊᖅᑐᑕ ᐅᕗᖓ J-4-ᒧᑦ. ᐅᑎᕐᓂᐊᖅᑐᒍᑦ J-4-ᒧᑦ. 
ᐱᓕᕆᕕᒃᑯᑦ ᑲᑎᓯᒪᔭᖏᑦ. $132,665,000 ᒥᑭᓪᓕᒋᐊᕈᑎ $500,000 ᐋᖅᑭᒋᐊᖅᓯᒪᔪᒧᑦ ᑲᑎᓯᒪᓂᖓ 
$132,165,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᑖᒃᑯᐊ ᐱᓕᕆᕕᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᐱᐊᓂᒃᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ, ᐅᖃᐅᓯᒃᓴᖃᕈᕕᑦ ᑲᔪᓯᒋᐊᓚᐅᖏᓂᓐᓂ ᐃᓪᓗᓕᕆᔨᕐᔪᐊᒃᑯᓐᓄᑦ? 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓂᒃ 
ᐃᑲᔪᕐᓂᕆᔭᖏᓐᓄᑦ ᐊᒻᒪᓗ ᐊᐱᖅᓱᕐᓂᕆᔭᖏᓐᓄᑦ ᐊᒻᒪᑕᐅᖅ ᐃᖅᑲᓇᐃᔭᖅᑎᒃᑲ ᐸᕐᓇᐃᓯᒪᓚᐅᖅᑐᑦ 
ᐱᓕᕆᐊᕆᔭᕆᐊᓕᓐᓂᒃ ᐅᓪᓗᒥ ᑕᒫᓃᒍᑎᒋᓂᐊᖅᑕᑎᓐᓄᑦ. ᖁᔭᓐᓇᒦᖅᑕᕐᒪᕆᐊᓗᒋᕙᑦᓯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐊᒻᒪᓗ ᐱᓕᕆᔨᑎᑦ ᐅᕙᓃᒍᓐᓇᕋᑦᓯ ᐅᓪᓗᒥ. 
 
ᑲᒪᒋᓂᐊᖅᑕᕗᑦ ᐃᓪᓗᓕᕆᔨᕐᔪᐊᒃᑯᑦ. ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖃᖅᑭᑦ ᒥᓂᔅᑕ? 
 
ᒥᓂᔅᑕ: ᒪᒥᐊᓇᖅ. ᐃᑦᓯᕙᐅᑖᖅ ᐅᖃᐅᓯᑦᓴᖃᖅᑐᖓ. 
 
ᐃᑦᓯᕙᐅᑕᖅ: ᐅᑕᖅᑭᑲᐃᓐᓇᕆᑦ. ᒪᑉᓴᓚᒃ. 
 
ᒪᑉᓴᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᖅᑲᕈᒪᓕᕋᒪ. 
 
ᐃᑦᓯᕙᐅᑕᖅ: ᐱᖁᔨᕗᖔᖅᑐᖃᕐᒪᑦ ᓄᖅᑲᕈᔨᓪᓗᓂ, ᐊᒻᒪᓗ ᐊᐃᕙᒍᑎᑦᓴᐅᙱᑦᑐᑦ. ᐃᑲᔪᖅᑐᖅᑐᑦ 
ᐱᖁᔨᕗᖔᕈᑎᒥᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᙱᑦᑐᖅ. ᑲᔪᓯᓂᐊᖅᑐᒍᑦ. ᒥᓂᔅᑕ ᑲᔪᓯᒋᐊᕆᑦ 
ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᕐᓅᕕᑦ. 
 



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓱᒻᒪᕆᑉᐳᖓ ᓵᑦᓯᓐᓃᒋᐊᖅ 
ᐅᖃᖃᑎᒌᒍᑎᒋᓗᒍ 2005-06-ᒧᑦ ᐱᓇᓱᐊᕐᓂᕐᒧᑦ ᐸᕐᓇᐅᑎᒧᑦ ᓇᓚᐅᑦᓵᖅᓯᒪᔪᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᑕᑦᑐᒥᒃ ᐊᒻᒪᓗ ᖁᕕᐊᓇᒻᒪᕆᑦᑐᒥᒃ ᐊᕐᕌᒍᖃᕐᓂᐊᕋᑦᑕ ᐃᓪᓗᓕᕆᓂᕐᒥ. 
ᑕᑯᓐᓇᑲᓐᓂᕐᓂᐊᖅᑐᒍᑦ ᑕᒪᒃᑯᓐᓂᒃ ᑭᓇᒃᑯᑐᐃᓐᓇᐃᑦ ᐃᓪᓗᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ 
ᓱᓇᒃᑯᑎᓂᒃ. ᑕᐃᑲᓃᑦᑐᐃᓐᓇᐃᑦ ᐊᔾᔨᒌᙱᑦᑐᓂᒃ ᐊᐅᓚᓂᖃᑐᐃᓐᓇᖅᑐᑦ. ᐊᒻᒪᓗ, 
ᖃᐅᔨᒪᔭᐅᑎᑦᓯᑲᓐᓂᕐᓂᐊᖅᑐᒍᑦ ᓈᒻᒪᓈᖅᓯᒪᔪᓂᒃ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐊᑲᐅᔪᒃᑯᑦ ᐋᖅᑭᒋᐊᕐᓂᐊᒃᑯᑦ 
ᐱᔭᐅᔪᒪᔪᐹᓗᒻᒧᑦ ᐊᖏᕐᕋᒥᒃ ᓴᓇᒋᐊᕐᓂᕐᒨᖓᔪᒧᑦ. ᐃᑦᓯᕙᐅᑖᖅ, ᓄᑖᕈᕆᐊᕐᓂᐊᖅᑕᕗᑦ ᑐᓂᒪᓂᕗᑦ ᓄᓇᓕᓐᓂ 
ᐱᓕᕆᖃᑎᑦᑎᓐᓄᑦ, ᓄᓇᓕᓐᓂ ᐃᓪᓗᓕᕆᓂᕐᒧᑦ ᑎᒥᐅᔪᑦ.  
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑮᑎᒍᑦ ᐊᐅᓚᔾᔭᒋᐊᖅᑦᓯᒪᔪᑦ ᐊᑯᓃᖅᑐᒧᑦ ᖃᓄᖅᑑᕈᑎᑦᓴᓄᑦ ᐃᓪᓗᓕᕆᓂᕐᒧᑦ 
ᐊᑦᓱᕈᕐᓇᑎᓪᓄᒍ ᐊᒻᒪᓗ ᑭᓇᒃᑯᑐᐃᓐᓇᕐᓅᖓᔪᑦ ᐊᒻᒪᓗ ᐃᓪᓗᓄᑦ ᐊᐅᓚᔾᔭᒋᐊᕈᑎᑦᓴᓄᑦ ᐸᕐᓇᐅᑏᑦ ᓄᓇᕗᒻᒥ. 
ᑖᓐᓇ ᐸᕐᓇᐅᑎ ᑕᑯᑦᓴᐅᑎᑦᓯᑦᓯᐊᖅᑐᖅ ᓄᓇᕗᒻᒥ ᐃᓪᓗᖃᕆᐊᖃᕐᓂᖏᓐᓂᒃ ᐊᒻᒪᓗ ᓇᓗᓇᐃᔭᐃᑦᓱᓂ 
ᐃᑲᔪᕈᑕᐅᒋᐊᓕᓐᓂᒃ ᑲᒪᒋᔭᐅᓂᐊᖅᑎᓪᓗᒍ ᐃᓪᓗᑭᑦᓴᕐᓂᖅ ᐃᓘᓐᓇᑦᓯᐊᖏᓐᓂ ᓄᓇᓕᓐᓂ. ᑲᑐᔾᔨᖃᑎᒋᑦᓱᒋᑦ 
ᓄᓇᕗᑦ ᑐᙵᕕᒃᑯᑦ ᓂᐱᒋᔭᐅᒐᓱᐊᖏᓐᓇᖅᑐᒍᑦ ᒐᕙᒪᑐᖃᒃᑯᑦ ᑲᑎᒻᒪᐅᑎᓅᕆᖁᓪᓗᒋᑦ ᑲᑐᔾᔨᖃᑎᒋᓪᓚᕆᓪᓗᒋᑦ 
ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᒥ. ᑏᓯᐱᕆ 13, 2004-ᖑᑎᓪᓗᒍ, ᑲᑎᒪᖃᑎᖃᔪᔪᒍᑦ ᒥᓂᔅᑕ ᕙᓐᑕᓇ-ᒥᒃ 
ᓇᓗᓇᐃᔭᐃᕕᒋᑦᓱᒍ ᓂᕆᐅᒋᔭᑦᑎᓐᓂᒃ ᐊᒻᒪᓗ ᐊᐅᓚᔾᔭᒋᐊᕈᑎᒋᓂᐊᖅᑕᑎᓐᓂᒃ, ᐊᒻᒪᓗ ᒫᓐᓇ ᑭᐅᔭᐅᑦᓯᖅᑐᒍᑦ. 
 
ᒪᒥᐊᓇᖅ, ᐃᑦᓯᕙᐅᑖᖅ. ᑲᑎᒪᖃᑎᒋᒍᓐᓇᔪᔭᕋ ᒥᓂᔅᑕ ᒑᕗᕆ, ᒥᓂᔅᑕ ᐋᖅᑭᐅᒪᔾᔪᑎᓄᑦ ᓄᓇᓕᓐᓂ. 
ᐅᖃᖃᑎᒌᒍᔪᔪᒍᑦ ᖃᓄᖅ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎ ᐊᐅᓚᔾᔭᖏᐸᖅᓯᒪᒍᓐᓇᕐᒪᖔᖅ ᑮᓇᐅᔭᑎᒍᑦ 
ᖃᑭᒪᓇᓱᐊᕐᓂᒧᑦ ᓄᓇᕗᓕᒫᒥ. ᑲᑐᔾᔨᖃᑎᒋᑦᓱᒋᑦ ᓄᓇᕗᑦ ᑐᙵᕕᒃᑯᑦ ᓇᓗᓇᐃᖅᓯᒍᒪᓪᓗᑎᒃ ᑕᑯᑦᓴᐅᓂᖓᓂᒃ 
ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᐅᑉ  ᒐᕙᒪᑐᖃᒃᑯᑦ ᖃᓄᖅᑑᖅᑎᖏᓐᓄᑦ ᓯᕗᕐᖓᓂ ᒥᓂᔅᑕ ᕙᓐᑕᓇ ᓂᐅᕐᕈᓂᖓᑕ 
ᓄᓇᕗᒧᑦ ᐅᐱᕐᖔᖑᓛᖅᑐᖅ. ᐃᖅᑲᓇᐃᔭᖅᑏᓪᓕ ᐃᓪᓗᖏᓐᓄᑦ, ᑲᔪᓯᓯᒪᐃᓐᓇᖅᑐᒍᑦ ᐱᕙᓪᓕᐊᑎᑦᓯᑦᓱᑕ 
ᐃᓱᒪᓕᐅᕈᑎᓂᒃ ᑲᒪᒋᐊᕈᑎᑦᓴᓂᒃ ᓱᓇᒃᑯᑎᓂᒃ ᐊᒥᒐᖅᓯᓂᐅᕙᑦᑐᒥᒃ ᐊᒻᒪᓗ ᒫᓐᓇ ᐱᕙᓪᓕᐊᑎᑦᓯᑦᓱᑕ 
ᐊᖏᕐᕋᖃᕐᓂᕐᒧᑦ ᓇᒻᒥᓂᖅ ᐊᒻᒪᓗ ᐊᑐᖅᑐᐊᕐᓂᕐᒧᑦ ᓇᓖᕌᕋᑦᓴᓂᒃ. 
 
2005/06-ᖑᑎᓪᓗᒍ ᓂᕆᐅᒃᑲᓗᐊᖅᑐᒍᑦ ᐋᑭᒌᕋᔭᕆᐊᖏᑦ ᐊᑐᐊᒐᕐᓄᑦ ᐊᐅᓚᔾᔭᒋᐊᕈᑕᐅᔪᑦ. ᐃᑦᓯᕙᐅᑖᖅ, 
ᑭᓇᔭᖃᖅᑎᑦᓯᓂᖅ ᓄᓇᓕᓐᓂᒃ ᑲᑐᔾᔨᖃᑎᒋᔭᑦᑎᓐᓂᒃ ᐊᖏᓂᖅᐸᐅᔪᖅ ᐊᓯᔾᔨᕐᓂᑑᑦᓱᓂ ᐃᓪᓗᓕᕆᔨᕐᔪᐊᒃᑯᑦ 
ᖀᓇᐅᔭᖏᓐᓄᑦ ᐊᑐᖅᑐᑦᓴᐅᔪᓄᑦ ᑕᕝᕙᓂ ᐊᕐᕌᒍᒥ. ᑭᓯᐊᓂᓕ, ᐊᖏᓂᖅᐸᐅᙱᑦᑐᖅ ᐊᐅᓚᔾᔭᒋᐊᕈᑕᐅᔪᓂ 
ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓐᓂ ᑲᑐᔾᔨᖃᑎᒋᑦᓱᒋᑦ ᓄᓇᓂᒻᒥ ᑲᑐᓪᓕᖃᑎᕗᑦ. 
 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑎᒥᖏᑕ ᐃᓗᐃᒃᑲᐅᓈᖅᓯᒪᔪᑦ ᑮᓇᐅᔭᖏᑦ ᐊᓪᓚᕕᑦᓯᐅᑎᓄᑦ ᓴᓇᓂᕐᒧᓪᓗ 
ᑕᐃᒪᐃᓕᖓᑦᓴᐃᓐᓇᖅᓯᒪᔪᖅ ᐊᕐᕌᒍᓂᒃ ᖁᓕᓂᒃ. ᓱᓕᒐᓗᐊᖅᑎᓪᓗᒍ ᖄᖓᒍᑦ ᐊᐅᓚᓂᐅᔪᓄᑦ ᐊᒻᒪᓗ 
ᓴᓇᓂᐅᔪᓄᑦ ᑮᓇᐅᔭᐃᑦ ᐃᓪᓄᑦ ᐃᓗᓕᑭᑦᑐᐹᓗᐃᑦ ᐊᓪᓚᕕᒻᒨᖓᔪᓂᒃ ᐊᒻᒪᓗ ᓴᓇᔪᓕᕆᓂᕐᒧᑦ. 
 
ᐋᖅᑎᑦᓯᒪᓂᖓ ᐱᑐᖃᐅᓕᖅᑐᖅ ᐊᒻᒪᓗ ᓄᑖᕈᕆᐊᖅᑕᐅᒋᐊᓖᑦ. 2005/2006-ᖑᑎᓪᓗᒍ, ᖃᐅᔨᓴᑦᑏᑦ ᐱᓯᒪᔪᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᖏᓐᓂᒃ ᐊᒻᒪᓗ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᒃ ᐃᖅᑲᓇᐃᔭᖅᑏᑦ ᓴᖅᑮᓂᐊᖅᑐᖅ 
ᓯᕗᓪᓕᖅᐹᖅᓯᐅᑎᓂᒃ ᐋᖅᑭᒋᐊᖅᓯᒪᔪᓂᒃ ᑮᓇᐅᔭᐃᑦ ᐋᖅᑭᑦᓯᒪᓂᖏᓐᓂᒃ ᕿᒥᕐᕈᔭᐅᓂᐊᖅᑎᓪᓗᒋᑦ. ᐅᖃᔪᒐᒪ 
ᒪᓕᒐᓕᐅᕐᕕᒻᒥ ᖁᕕᐊᓱᕝᕕᐅᑉ ᒥᑦᓯᑎᓐᓂ, ᐊᖏᓪᓕ'ᒋᐊᖅᓯᒪᔭᕗᑦ ᑮᓇᐅᔭᐃᑦ ᐊᖏᕐᕋᓂᒃ ᓴᓇᒋᐊᕐᓂᕐᒨᖓᔪᖅ.  
 
ᐊᒻᒪᓗ, ᐊᖏᓪᓕᒋᐊᖅᓯᒪᒻᒥᔭᕗᑦ ᑮᓇᐅᔭᐃᑦ ᐊᖏᕐᕋᒥᓂᒃ ᓇᒻᒥᓂᖃᖅᑐᑦ ᐱᒍᓐᓇᖅᑕᖏᓐᓂᒃ ᐊᒻᒪᓗ 
ᖁᕝᕙᕆᐊᖅᓯᒪᑦᓱᒍ ᑮᓇᐅᔭᓕᐊᖑᒍᓐᓇᖅᑐᖅ. ᐊᓯᔾᔨᕐᓂᐅᔪᑦ ᑐᑭᖃᖅᑐᑦ ᓄᓇᕗᒻᒥ ᐃᓪᓗᓂᒃ ᓇᒻᒥᓂᓖᑦ 
ᓴᓇᒋᐊᕈᓐᓇᖅᓂᐅᓴᐅᓚᖓᓕᖅᑐᑦ  ᓈᒻᒪᑦᓯᑲᓐᓂᖁᓪᓗᒋᑦ ᐊᖏᕐᕋᕆᔭᖏᑦ.  

(ᑐᓵᔨᒃᑰᖅᑐᖅ ᐃᓱᓕᑦᑐᖅ): ᐅᖃᐅᓯᕆᙱᓂᑦᑎᓐᓂᒃ ᑮᓇᐅᔭᑎᒍᑦ ᐊᓯᔾᔨᕐᓂᐅᔪᑦ ᐃᓪᓗᓕᕆᔨᕐᔪᐊᒃᑯᑦ 
ᓇᓚᐅᑦᓵᖅᓯᒪᔭᖏᓐᓄᑦ 2005/2006, ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑏᑦ ᑲᒪᒍᒪᓂᕆᕙᑦᑕᖏᓐᓄᑦ 
ᐃᓪᓗᓕᕆᓂᕐᒨᖓᔪᓄᑦ ᓄᓇᕗᒻᒥ. ᑭᖑᓪᓕᖅᐹᒥ ᑲᑎᒪᓂᖃᕐᓱᑕ, ᖃᑦᓯᒐᓛᑦ ᒪᓕᒐᓕᐅᖅᑏᑦ ᐊᑐᐃᓐᓇᐅᑎᑦᓯᔪᔪᑦ 
ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᑎᓂᒃ ᐃᓪᓗᓕᕆᓂᕐᒨᖓᔪᓂᒃ. 
 
ᑭᓯᐊᓂᓕ, ᐃᓚᖏᑦ ᐊᐱᖅᑯᑕᐅᔪᑦ ᑭᐅᔭᐅᒍᓐᓇᔪᙱᒻᒪᑕ ᐱᔾᔪᑎᒋᓪᓗᒋᑦ ᐃᒻᒥᓅᖓᔪᑦ ᐃᓱᒫᓘᑕᐅᔪᑦ ᐅᕝᕙᓗ 
ᑐᓴᕋᑦᓴᐃᑦ ᐊᑐᐃᓐᓇᐅᖏᓐᓂᑯᖏᓐᓄᑦ. ᐅᖃᐅᑎᒋᐊᕈᒪᔭᒃᑲ ᒪᓕᒐᓕᐅᑏᑦ ᐃᓪᓗᓕᕆᔨᕐᔪᐅᒃᑯᑦ ᒪᑐᐃᖔᑦᓯᐊᕐᒪᑕ 
ᐱᓇᓱᐊᕐᓂᕆᕙᑦᑕᖏᑕ ᐊᐅᓚᓂᖏᓐᓄᑦ. ᐃᓇᒋᐊᒃᑲᓐᓂᖅᑕᕗᑦ ᒪᓕᒐᓕᐅᖅᑏᑦ ᐊᐱᕆᖃᑦᑕᖁᓪᓗᒋᑦ 
ᐊᐱᖅᑯᑎᒋᒍᒪᔭᒥᓂᒃ ᑐᑭᓯᒋᐊᒃᑲᓐᓂᕈᒪᒍᑎᒃ ᐃᓪᓗᐃᑦ ᖃᓄᐃᓕᖓᓪᓚᕆᓐᓂᖏᓐᓂᒃ ᓄᓇᕗᒻᒥ ᐊᒻᒪᓗ ᑲᓇᑕᒥ. 
 
ᑐᑭᓯᒐᓗᐊᖅᓱᒋᑦ, ᐃᑦᓯᕙᐅᑖᖅ, ᐃᓚᖏᑦ, ᑭᓯᐊᓂ, ᐅᖃᐅᑕᐅᒍᓐᓇᖏᑦᑐᑦ ᑭᓇᒃᑯᑐᐃᓐᓇᐃᑦ ᑐᓵᑎᓪᓗᒋᑦ. 
ᐅᖃᕆᐊᒃᑲᓐᓂᕈᒪᔪᖓ ᐅᐱᒍᓱᑐᐊᕈᑦᑕ ᒪᓕᒐᕐᒥᒃ, ᖃᓄᑐᐃᓐᓇᑦᓯᐊᖅ ᑐᓴᖅᑎᑦᓯᒍᓐᓇᖅᑐᖓ ᒪᓕᒐᓕᐅᖅᑎᓂᒃ 
ᐃᓄᓐᓄᑦ ᑐᓵᔭᐅᙱᓪᓗᑕ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᓂᖏᓐᓂ. 
 
ᑮᓇᐅᔭᑎᒍᑦ ᐊᕐᕌᒍ 2005/2006 ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᐃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓅᖅᑕᖏᑦ 
ᐊᖏᓪᓕᒋᐊᕐᓂᐊᖅᑐᑦ $10-ᒥᓕᐊᓐ 469-ᑕᐅᓴᒧᑦ ᓇᓚᐅᑦᓵᖅᑕᐅᓯᒪᔪᓂᒃ 2004/05. ᑖᒃᑯᐊ ᐅᑯᓇᙶᖅᓯᒪᔪᑦ: 
 

• ᐊᑭᑦᑐᕆᐊᖅᑐᑦ ᑮᓇᐅᔭᐃᑦ ᓄᓇᓕᓐᓂ ᐃᓪᓗᓕᕆᔨᓄᑦ ᑎᒥᐅᔪᓄᑦ $8-ᒥᓕᐊᓐ 92-ᑕᐅᓴᓐ. ᑖᒃᑯᐊ 
ᑕᑯᑦᓴᐅᑎᑦᓯᔪᑦ ᐅᖓᑖᓃᑦᑐᑦ 77% ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓘᓐᓈᒍᑦ ᐊᖏᓪᓕᒋᐊᕈᑎᖓᑦ 

• $1 ᒥᓕᐊᓐ 440-ᑕᐅᓴᓐ ᐊᐅᓚᔾᔪᑎᖏᓐᓄᑦ ᓴᓇᔭᐅᔾᔪᑎᖏᓐᓄᓪᓗ ᓄᑖᑦ ᐃᓪᓗᐃᑦ 
• ᐊᒻᒪᓗ ᐅᐱᒍᓱᒻᒪᕆᑦᑐᖓ ᐃᑦᓯᕙᐅᑖᖅ, $5-ᒥᓕᐊᓐ 626 ᐱᑐᖃᕐᓄᑦ ᐊᑭᑦᑐᕆᐊᕈᑕᐅᔪᑦ 

ᐃᖏᕐᕋᔪᑎᖏᓐᓄᑦ. 
• $1-ᒥᓕᐊᓐ 26-ᑕᐅᓴᓐ ᓄᓇᓖᑦ ᐱᕈᖅᐸᓪᓕᐊᓂᖓᓄᑦ 
• ᐊᑭᑦᑐᕆᐊᖅᑐᖅ $1-ᒥᓕᐊᓐ 420-ᑕᐅᓴᓂᒃ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ. 
• ᐊᑭᑦᑐᕆᐊᖅᑐᑦ $1-ᒥᓕᐊᓐ 334-ᑕᐅᓴᓐ ᐃᖏᕐᕋᔾᔪᑎᓄᑦ ᐊᑭᒋᔭᐅᕙ�ᑐᓄᑦ ᐱᔾᔪᑎᒋᓗᐊᖅᓯᓱᒍ 

ᐃᓪᓗᐃᑦ ᑲᑎᙵᔪᑦ ᐊᑐᖅᑐᐊᕋᒍᖅᑎᑕᐅᓂᖏᑦ 
• $86-ᑕᐅᓴᓐ ᐱᕈᖅᐸᓪᓕᐊᓂᕐᒧᑦ 
• ᐊᑭᑦᑐᕆᐊᖅᑐᑦ $957-ᑕᐅᓴᓂᒃ ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᑦ ᐊᒻᒪᓗ ᓴᓇᓂᕐᒧᑦ. 
• $690-ᑕᐅᓴᓐ ᓄᑖᒧᑦ ᐊᖏᖃᑎᒌᒍᑎᒧᑦ ᐊᑦᑐᖅᑕᐅᓂᔪᒧᑦ. 
• $267-ᑕᐅᓴᓐ ᐱᕈᖅᐸᓪᐊᓕᓂᕐᒧᑦ. 

 
(ᑐᓵᔨᑎᒍᑦ): 2005/06-ᒧᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓂᕆᐅᑦᑐᑦ ᐊᑕᖏᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐃᓪᓗᑦᓴᓂᒃ. ᓂᕆᐅᑦᑐᒍ5 ᐊᑕᖏᖅᑐᒥᒃ ᑮᓇᐅᔾᔭᑦᓴᐅᑏᑦ ᐊᑐᖅᑕᐅᓂᐊᕆᐊᖏᑦ 2005/06 ᐊᑐᙱᓚᕿᓗᑎᒃ 
ᐃᓄᖃᙱᑦᑐᓂᒃ ᐊᑐᖅᑕᐅᔪᓂᒃ ᐃᖅᑲᓇᐃᔭᖃᑦᑕᖅᑐᓄᑦ ᐱᔭᕆᐊᓕᖏᓐᓄᑦ ᐊᒻᒪᓗ ᐆᕙᑕᐃᓄᑦ.  
 
ᐃᑦᓯᕙᐅᑖᖅ, ᑕᒪᒃᑯᓄᖓᓕ ᑕᖏᓕᓐᓄᑦ ᓴᓇᔭᑦᓴᓄᑦ. ᓇᓚᐅᑦᓵᖅᑕᐅᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᓯᔾᔨᖅᓯᒪᙱᑦᑐᑦ ᐊᕐᕌᓂᓂᑦ. ᖁᕕᐊᓱᒻᒪᕆᒐᔭᖅᑐᖓ ᑭᐅᒋᐊᑦᓴᖅ ᐊᐱᖅᑯᑎᑦᓴᓯᓐᓂᒃ ᐱᔾᔪᑎᖃᕐᓱᑎᒃ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ 2005/06-ᒧᑦ ᓇᓚᐅᑦᓵᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᑦᓯᕙᐅᑕᖓᑦ ᑲᑎᒪᔨᕋᓛᑦ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᑦᓴᖃᖅᑲ? ᐲᑕᓴᓐ.  

ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ.  ᖁᕕᐊᓱᑉᐳᖓ ᐊᑐᐃᓐᓇᐅᑎᑦᓯᒋᐊᑦᓴᖅ ᐅᖃᐅᓯᑦᓴᓐᓄᑦ ᐃᑦᓯᕙᐅᑕᕐᒧᑦ 
ᑲᑎᒪᔨᕋᓛᓄᑦ ᐋᖅᑭᐅᒪᔾᔪᑎᓄᑦ, ᐃᓪᓗᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ. 
 
ᑲᑎᒪᔨᕋᓛᑦ ᕿᒥᕐᕈᓯᒪᒻᒪᑕ 2005/06-ᒧᑦ ᓇᓚᐅᑦᓵᖅᑕᐅᓯᒪᔪᓂᒃ ᐊᒻᒪᓗ ᐱᓇᓱᐊᕐᓂᕐᒧᑦ ᐸᕐᓇᐅᑎᓂᒃ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐱᕕᑦᓴᖃᖅᓯᒪᑦᓱᑎᒃ ᑲᑎᑎᒪᖃᑎᖃᕐᓂᕐᒥᒃ ᒥᓂᔅᑕᒥᒃ ᑎᒍᒥᐊᖅᑐᒥᒃ ᔮᓐᓄᐊᕆᒥ.  
 
ᐃᑦᓯᕙᐅᑖᖅ, ᐱᕕᖃᕈᒪᔪᖓ ᐃᖅᑲᐃᑎᑦᓯᒋᐊᕐᓗᖓ ᑲᑎᒪᕕᒻᒥ ᐃᓚᖓᑦ ᓯᕗᓪᓕᑎᔭᓪᓗᐊᑕᕆᔭᕗᑦ 
ᑎᓕᔭᐅᔾᔪᑎᒋᓯᒪᔭᑎᓐᓄᑦ ᓇᓗᓇᐃᖅᑕᐅᓚᐅᖅᓯᒪᔪᒧᑦ ᒥᓂᔅᑕᐃᑦ ᑲᑎᒪᓂᖃᖅᑎᓪᓗᒋᑦ ᐊᕐᕕᐊᓂ ᐅᖃᕈᒪᓪᓗᖓ, 
"ᐅᖃᐅᓯᖃᕈᒪᓪᓗᑎᒃ ᐃᓪᓗᓕᕆᓂᕐᒧᑦ ᐊᑦᓱᕉᑕᐅᔪᓂᒃ ᐃᑲᔪᖅᓯᑦᓱᑎᒃ ᓇᒻᒥᓂᖃᕐᓂᕐᒥᒃ ᐊᒻᒪᓗ ᐱᕚᓪᓕᑎᑦᓯᓂᕐᒥᒃ 
ᐊᐅᓚᓂᐅᔪᓂᒃ ᖄᖓᒍᑦ ᑲᑐᔾᔨᖃᑎᖃᕐᓂᐅᑉ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ ᐊᐅᕙᖃᑎᖃᕐᓗᑎᒃ 
ᒐᕙᒪᑐᖃᒃᑯᓐᓂᒃ ᑲᑐᔾᔨᓗᑎᒃ ᐊᑐᓕᖅᑎᑦᓯᓗᑎᒃ ᐊᕐᕌᒍᓄᑦ ᖁᓕᓐᓄᑦ ᐃᓄᓐᓄᑦ ᐃᓪᓗᓄᑦ ᐊᐅᓚᔾᔭᒋᐊᕈᑎᓄᑦ 
ᐸᕐᓇᐅᓂᑎᒃ, ᐅᖃᕇᖅᑐᖅ." 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐃᑉᐱᒍᓱᑦᑐᑦ ᐃᖅᑲᐃᓇᐃᔮᕆᔭᖓᓂᒃ ᐃᓪᓗᓕᕆᔨᕐᔪᐊᒃᑯᑦ ᐊᐃᕙᖃᑎᖃᕐᓱᑎᒃ 
ᒐᕙᒪᑐᖃᒃᑯᓐᓂᒃ ᑮᓇᐅᓂᒃ ᐃᓄᓐᓄᑦ ᐃᓪᓗᑦᓴᓄᑦ ᓄᓇᕗᒻᒥ. ᑲᑎᒪᔨᕋᓛᑦ ᑕᐃᒫᑦᓴᐃᓐᓇᖅ ᐃᓱᒪᖃᖅᑐᑦ 
ᒥᓂᔅᑕᐅᑉ ᐃᓱᒫᓘᑎᖓᓂᒃ ᐊᑦᑐᐊᔪᓂᒃ ᒐᕙᒪᑐᖃᒃᑯᑦ ᐋᖅᑭᐅᒪᔾᔪᑎᓄᑦ ᐊᐅᓚᑕᖏᓐᓂᒃ 
ᐃᑉᐱᒍᓱᖏᓐᓇᖃᑦᑕᖏᑦᑐᓂᒃ ᐱᔭᕆᐊᖃᓪᓚᕆᓐᓂᑎᓐᓂᒃ ᐃᓪᓗᕆᓂᕐᒨᖓᔪᓂᒃ. 
 
ᑲᑎᒪᔨᕋᓛᑦ ᖁᕕᐊᓱᙱᒻᒪᕆᓕᔪᔪᑦ ᐅᖃᐅᓯᐊᑦᓯᐊᖏᓐᓂᖓᓂᒃ ᐊᕐᕌᒍᓄᑦ ᖁᓕᓄᑦ ᐃᓄᐃᑦ ᐃᓪᓗᖏᓐᓄᑦ 
ᐊᐅᓚᔾᔭᒋᖃᕐᓂᕐᒧᑦ ᐸᕐᓇᐅᑎᓂ ᐅᕙᓂ ᐊᕐᕌᒍᒥ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᑐᖅᑐᑦᓴᓂᒃ ᐅᖃᐅᓯᖃᖅᑎᓪᓗᒋᑦ. 
ᑲᑎᒪᔨᕋᓛᑦ ᑲᔪᓯᓯᒪᐃᓐᓇᖅᑐᑦ ᐃᑲᔪᖅᓯᑦᓱᑎᒃ ᒥᓂᔅᑕᒥᒃ ᐊᑦᓱᖐᒐᓱᐊᖅᑎᓪᓗᒍ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 
ᓄᑖᓄᑦ ᐃᓪᓗᑦᓴᓄᑦ ᐊᒻᒪᓗ ᓄᑖᓂᒃ ᑮᓇᐅᔭᓂᒃ ᐊᐅᓚᔾᔪᑎᓄᑦ ᓴᓇᔭᐅᓂᐅᔪᓄᓪᓗ ᒫᓐᓇ ᐃᓪᓗᒋᔭᐅᔪᓄᑦ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐅᔾᔨᕈᓱᒻᒪᑕ ᐃᓚᖓᑦ ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐅᑎᔭᖓᑦ 2005/06-ᒥ 
ᑲᑎᑎᕆᓂᖅ ᑐᓴᖅᑕᒥᓂᒃ ᓄᓇᓕᓐᓂᒃ ᐃᓱᒪᓯᐅᕆᓂᐅᔪᓂ ᐊᑯᓃᖅᑐᓄᑦ ᐃᓪᓗᓄᑦ ᓯᕗᓪᓕᐅᔾᔭᐅᔪᓄᑦ 
ᑎᑎᕋᕆᐊᙵᖅᑕᐅᔪᓄᑦ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᕐᓇᐅᑎᓂ. ᒪᓕᒐᓕᐅᖅᑏᑦ ᓂᕆᐅᓐᓂᖃᑦᓯᐊᖅᐳᑦ 
ᕿᒥᕐᕈᓂᕐᒥᒃ ᐸᕐᓇᐅᑎᓂᒃ ᒫᓐᓇᒫᒃᑯᑦ ᐊᒻᒪᓗ ᐃᓇᑦᓯᑦᓱᑎᒃ ᒥᓂᔅᑕᒥᒃ ᑲᑎᒻᒪᐅᑎᑦᓴᓅᕆᖁᓪᓗᒍ ᐸᕐᓇᐅᑎᓂᒃ 
ᐃᓄᓐᓄᑦ ᑐᓴᖅᑕᐅᖁᓪᓗᒋᑦ ᐱᔭᕇᑐᐊᖅᐸᑕ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓯᓯᒪᐃᓐᓇᕐᒪᑕ ᐊᖏᕐᕋᕆᔭᐅᔪᓂᒃ ᓴᓇᒋᐊᕐᓂᐅᔪᓂᒃ ᐊᑐᐅᓐᓇᐅᑲᓐᓂᖁᓪᓗᒋᑦ 
ᓇᒻᒥᓂᖅ ᐊᖏᕐᕋᖃᖅᑐᓄᑦ ᐊᓯᔩᑦᓱᑎᒃ ᐃᓗᓕᖏᓐᓂᒃ ᐱᖃᓯᐅᔾᔨᑦᓱᑎᒃ ᐃᓚᒌᓂᒃ ᓇᓗᓇᐃᔭᐃᓕᕋᒥᒃ 
ᖃᓛᖏᓐᓂᒃ ᐊᑐᑦᑕᐅᕙᑦᑐᓂᒃ ᑮᓇᐅᔭᓂᒃ ᐱᒍᓐᓇᕐᓂᕐᒧᑦ. ᒪᓕᒐᓕᐅᖅᑏᑦ ᖁᕕᐊᓱᔪᔪᑦ, ᐃᑦᓯᕙᐅᑖᖅ, ᒥᓂᔅᑕ 
ᑐᓴᖅᑎᑦᓯᓕᕐᒪᑦ ᑖᒃᑯᓇᙵᑦ ᐊᓯᔾᔨᕐᓂᐅᔪᓂᒃ ᐅᑭᐅᖑᔪᖅ.  
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᖅᓯᒪᐃᓐᓇᖅᑐᑦ ᓄᓇᓕᓐᓂ ᐃᓪᓗᓕᕆᓂᕐᒧᑦ ᑎᒥᐅᔪᑦ 
ᑮᓇᐅᔭᖃᖅᑎᑕᐅᑦᓯᐊᙱᓗᐊᕆᐊᖏᑦ. ᐃᓱᒫᓗᓐᓇᓗᐊᙳᐊᖅᑐᖅ ᓄᓇᓕᓐᓂ ᕼᐋᒻᒪᓚᐅᔪᑦ ᐊᓪᓚᕝᕕᖏᑦ 
ᑎᒍᒥᐊᖅᑎᓪᓗᒋᑦ ᐃᖅᑲᓇᐃᔮᖏᓐᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ. ᒪᓕᒐᓕᐅᖅᖕᑎᑦ 
ᐅᖃᐅᓯᖃᖃᑦᑕᖅᓯᒪᐃᓐᓇᖅᑐᑦ ᐃᓱᒫᓘᑎᒋᔭᒥᓂᒃ ᐱᔾᔪᑎᖃᕐᓱᑎᒃ ᑮᓇᐅᔭᐅᔪᓂᒃ ᕼᐋᒻᒪᓚᐅᔪᓄᑦ 
ᑎᒍᓯᖃᑦᑕᑎᓪᓗᒋᑦ ᖄᖓᒍᒃᑲᑕᓐᓂᖅ ᐊᑐᐃᓐᓇᖃᙱᓗᐊᖅᓱᑎᒃ ᐃᑲᔪᖅᑎᑦᓴᓂᒃ.  
 
ᑲᑎᒪᔨᕋᓛᑦ ᐃᑲᔪᖅᓯᔪᑦ ᐃᓪᓗᓕᕆᔨᕐᔪᐊᒃᑯᑦ ᐱᓇᓱᐊᕐᓂᖏᓐᓂᒃ ᐊᑦᓱᖐᓂᕐᒧᑦ ᐊᖏᓪᓕᒋᐊᖅᓯᒪᔪᓂᒃ ᑮᓇᐅᔭᓂᒃ 
ᓄᓇᓕᓐᓂ ᐃᓪᓗᓕᕆᔨᓄᑦ ᐊᒻᒪᓗ ᓂᕆᐅᑦᓱᑎᒃ ᐊᑐᐃᓐᓇᐅᑎᑦᓯᒋᐊᒃᑲᓂᕐᓂᕐᒧᑦ ᐋᖅᑭᒋᐊᖅᓯᒪᔪᖃᓕᑐᐊᖅᐸᑦ 
ᑮᓇᐅᔭᐃᑦ ᐋᖅᑭᑦᓯᒪᓂᖏᓐᓂᒃ. ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᓗᐊᙳᐊᕐᒪᑕ ᐊᑦᑐᖅᑕᐅᓂᖏᓐᓂᒃ  



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᓘᓐᓈᒍᑦ ᐊᑭᒋᔭᐅᔪᓄᑦ ᑐᑦᓯᕋᐅᑏᑦ ᐊᒻᒪᓗ ᐊᑭᑦᑐᕆᐊᕆᓯᒪᑦᓱᑎᒃ ᐊᑭᒋᔭᐅᔪᓂᒃ ᖃᐅᒻᒪᖅᑯᑎᓄᑦ 
ᐊᑦᑐᐃᓂᕆᓂᐊᖅᑕᖏᓐᓂᒃ ᓄᓇᓕᓐᓂ ᐃᓪᓗᓕᕆᔨᓂᒃ. 
 
ᐊᐅᓚᔾᔪᑎᓄᑦ ᐊᑭᒋᔭᐅᔪᑦ ᑎᒍᓯᓪᓗᐊᖃᑦᑕᕐᒪᑕ ᐊᖏᔪᑲᓪᓚᒻᒥᒃ ᐊᐅᓚᔾᔪᑎᓄᑦ ᐊᑭᒋᔭᐅᔪᓂᒃ ᐃᓪᓗᓄᑦ 
ᓄᓇᕗᓕᒫᒥ ᐊᒻᒪᓗ ᐊᑭᑦᑐᕆᐊᑐᐃᓐᓇᕆᐊᖃᕐᓱᑎᒃ ᐊᑭᒋᔭᐅᔪᑦ ᐃᓄᓴᓪᓕᕚᓪᓕᕐᓂᖏᓐᓄᑦ ᐃᓪᓗᐃᑦ ᓄᑖᑦ 
ᓴᓇᔭᐅᒍᓐᓇᖅᑐᑦ. ᒪᓕᒐᓕᐅᖅᑏᑦ ᐊᔭᐅᖅᓯᒋᐊᖅᑐᖅ ᐊᖓᔪᖅᑳᒥ ᐱᓕᕆᖃᑎᒋᑦᑎᐊᕐᓗᓂᒋ 
ᒪᓕᒐᓕᐅᖅᑎᐅᖃᑎᒥᓂ ᓇᓂᓯᓂᐊᕐᒪᑕ ᐋᖅᑭᒍᑎᒃᓴᒥ. 
 
ᐃᒃᓯᕙᐅᑕᖅ, ᐃᓚᒋᔭᐅᔪᓕᒫᐸᓗᐃᑦ ᐊᖏᖅᑐᐃᓐᓇᐅᓯᒪᕙᒻᒪᑕ ᓴᖅᑭᑎᑦᑎᓗᑎ ᓄᑖᓂ ᐃᓪᓗᓂ ᓴᓇᓯᒪᓂᖏ 
ᑐᕌᖓᓂᖅᓴᐅᓗᑎ ᓄᓇᕗᒻᒥᐅᓄ. ᐊᖓᔪᖅᑳ ᐅᖃᓚᐅᕐᒪᑦ ᓇᒡᒐᔾᔭᐅᒥ ᐱᔾᔪᑎᖃᖅᑐᓂ ᓄᑖᓂ ᓴᓇᓯᒪᓂᖃᕐᓗᑎ 
ᑐᓴᕈᒥᓇᓚᐅᕐᑐᑦ. ᐃᓚᒋᔭᐅᔪᑦ ᓇᓗᓇᐃᖅᓯᓯᒪᒻᒪᑕ ᓂᕈᐊᖅᑏᑦ ᐱᔪᒪᔭᖏᓐᓂ ᐃᓛᑰᖅᑐᓂ ᐃᓪᓗᓂ. 
ᖃᐅᔨᓴᕐᓂᐊᖅᑐᒍ ᖃᓄᐃᓕᕆᐊᕐᒪᖔᑕ ᓄᑖᓂ ᓴᓇᓯᒪᔪᓂ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᖃᑕᐅᔪᑦ ᑐᑭᓯᒻᒪᑕ ᒐᕙᒪᑐᖃᒃᑯᓐᓄ ᐊᖓᔪᖅᑳ ᐃᖅᑲᓇᐃᔭᖅᑐᓕᕆᓂᕐᒧ ᐊᒻᒪ 
ᐃᓪᓗᓕᕆᓂᕐᒧ, ᐊᖓᔪᖅᑳᖑᒻᒥᔪᖅ ᑲᓇᑕᒥ ᐃᓪᓗᓕᕆᔨᕐᔪᐊᑯᓂ ᓄᓇᕗᒻᒨᓚᕐᖓᑦ ᒪᐃᖑᓕᕐᐸᑦ. ᐃᓚᒋᔭᐅᔪᑦ 
ᐃᑲᔪᖅᑕᐅᑲᓐᓂᕈᒪᔪᑦ ᐊᖓᔪᖅᑳᑉ ᐱᓕᕆᐊᖓᓄ ᐱᓕᕆᖃᑎᖃᕐᓗᑎ ᓄᓇᕗᑦ ᑐᙵᕕᒃᑯᓐᓂ ᐊᔭᐅᕆᐊᖅᑕᐅᓗᑎ 
ᒐᕙᒪᑐᖃᒃᑯᑦ ᐱᓪᔪᑎᖃᖅᑐᓂ ᖁᓕᓂ ᐊᕐᕌᒍᓂ ᐃᓪᓗᓕᕆᓂᕐᒧ ᐸᕐᓇᑕᐅᓯᒪᔪᓂ. 
 
ᐃᒃᓯᕙᐅᑕᖅ, ᐃᓚᒋᔭᐅᔪᑦ ᐃᓱᒫᓗᐃᓐᓇᕐᑐᑦ ᐱᔾᔪᑎᖃᖅᑐᑎ ᐱᔪᓐᓇᑎᐊᕐᓂᕆᔭᖓᓂ ᑯᐊᐳᕇᓴᐅᑉ ᒫᓐᓇᐅᔪᒥ 
ᐃᖅᑲᓇᐃᔭᖅᑎᓄ ᐃᓪᓗᖃᖅᑎᑦᑎᓂᕐᒥ. ᐃᓚᒋᔭᐅᔪᑦ ᖃᐅᔨᒪᒻᒪᑕ ᖃᓄᐃᓕᖓᓂᕆᔭᖓᓂ ᓇᒦᒻᒪᖔᑕ ᓄᓇᕗᑦ 
ᒐᕙᒪᒃᑯᖏᓐᓂ ᐃᓂᐅᔪᑦ ᓄᓇᓕᒋᔭᑦᑎᓐᓂ ᐃᓄᖃᓚᐅᖏᒻᒪᑕ ᐱᔾᔪᑎᖃᖅᑐᑎ ᐃᖅᑲᓇᐃᔭᖅᑎᓄ ᐃᓪᓗᖃᖏᓂᕐᒧ. 
 
ᑕᕙᓂᑦᑕᐅᖅ, ᖃᐅᔨᒪᔭᐅᓚᐅᕐᒪᑦ ᑖᒃᑯᐊ ᐃᖅᑲᓇᐃᔭᖅᑎᓄ ᐃᓪᓗᐃᑦ ᓄᓇᓕᓐᓂ ᐃᓄᖃᓚᐅᖏᒻᒪᑕ. ᐃᓚᒋᔭᐅᔪᑦ 
ᑐᑭᓯᒻᒪᑕ ᑖᒃᑯᐊ ᐃᓚᖏ ᐃᖅᑲᓇᐃᔭᖅᑎᓄ ᐃᓪᓗᐃᑦ ᐊᑐᖅᑎᑕᐅᓂᐊᕐᑐᑦ ᐃᓂᓄ ᐱᑕᖃᕆᐊᖃᓪᓚᕆᑦᑐᓄ. 
ᑭᓯᐊᓂᓕ, ᐃᓚᒋᔭᐅᔪᑦ ᐅᑉᐱᕈᓱᒻᒪᑕ ᐃᓪᓗᐃᑦ ᐃᓄᖃᖐᓐᓇᕆᐊᖃᖏᒻᒪᑕ ᐊᑯᓂᐅᓗᐊᖅᑐᒧ, ᐃᓪᓗᑭᒃᓴᑎᓪᓗᒋ 
ᓄᓇᕗᒻᒥ. ᐊᔭᐅᕆᐊᖅᐸᕋ ᐊᖓᔪᖅᑳ ᐱᓕᕆᖃᑎᖃᑦᑎᐊᕐᓗᓂ ᐱᓕᕆᕕᓂ ᐊᒻᒪ ᑎᒥᓂᑦ ᐃᖅᑲᓇᐃᔭᖅᑎᓄ 
ᐃᓪᓘᔪᑦ ᐊᑐᖅᑕᐅᖏᓐᓇᖁᓗᒋ. 
 
ᐃᒃᓯᕙᐅᑕᖅ, ᐃᓚᒋᔭᐅᔪᑦ ᖃᐅᔨᓚᐅᕐᒪᑕ 2005-06ᒥ, ᑯᐊᐳᕇᓴᐅᔪᖅ ᖃᐅᔨᓴᐃᓐᓇᓂᐊᕐᑐᑦ ᐊᒻᒪ ᐸᕐᓇᐃᓗᑎ 
ᐱᔾᔪᑎᖃᖅᑐᓂ ᐃᓛᑰᖅᑐᓂ ᐃᓪᓗᓂ ᐃᖅᑲᓇᐃᔭᖅᑎᓄ. ᐃᓚᒋᔭᐅᔪᑦ ᖃᐅᔨᒃᑲᓂᕐᒥᔪᑦ ᐊᕐᕌᒍᐃᑦ ᐱᖓᓲᓗᐊᖅᑐᓂ 
ᑲᒪᒋᔭᖃᓕᓚᐅᖅᑐᑦ ᐃᖅᑲᓇᐃᔭᖅᑎᓄ ᐃᓪᓗᓂ, ᐊᒻᒪ ᓯᕗᒧᐊᖅᑎᖁᔭᕋ ᐊᖓᔪᖅᑳ ᐊᑐᓕᖅᑎᑕᐅᓂᐊᖅᑐᓂ 
ᐱᒋᐊᖓᐅᑎᖏᓐᓄ. 
 
ᐃᒃᓯᕙᐅᑕᖅ, ᐃᓚᒋᔭᐅᔪᑦ ᖁᕕᐊᒋᔭᖃᖅᑐᑦ ᒪᑐᐃᖓᑦᑎᐊᕐᓂᖓᓂ ᑯᐊᐳᕇᓴᐅᔪᖅ ᑐᑯᒃᓴᐅᑎᓯᒪᔭᖓ 
ᑭᐅᖃᑦᑕᑎᓪᓗᒍ ᐊᐱᖅᑯᑎᓂ ᑲᑎᒪᔨᕋᓛᓂ. ᐃᓚᒋᔭᐅᔪᑦ ᐃᓱᒫᓗᒻᒪᑕ ᑯᐊᐳᕇᓴᐅᔪᖅ ᐊᔾᔨᒌᑉᐸᖏᒻᒪᑕ 
ᑐᑭᓯᒋᐊᕐᕕᒃᓴᐅᔪᓂ ᑐᓂᔭᐅᕙᑦᑐᑦ ᒪᓕᒐᓕᐅᕐᕕᒻᒧ ᑎᑎᕋᖅᓯᒪᔪᓂ ᐊᐱᖅᑯᑎᓂ. 
 
ᐱᓗᐊᖅᑐᒥ, ᐃᓚᒋᔭᐅᔪᑦ ᖃᐅᔨᔪᒪᔪᑦ ᓱᒻᒪᑦ ᐊᖓᔪᖅᑳ ᓴᖅᑭᑎᑦᑎᔪᒪᓚᐅᖏᓚᖅ ᑐᑭᓯᒋᐊᕐᕕᒃᓴᓂ 
ᐊᑐᖅᑐᐊᕈᑎᓂ ᐃᖅᑲᓇᐃᔭᖅᑎᓄ ᐃᓪᓗᓂ, ᑭᖑᓪᓕᐅᓚᐅᖅᑐᖅ ᓴᖅᑭᑎᑦᑎᔪᒪᖃᑦᑕᓚᐅᖅᑎᓪᓗᒍ ᐊᔾᔨᖏᓐᓂ  



ᐊᐃᐱᖅ, ᒫᑦᓯ 8, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1381

ᑐᑭᓯᒋᐊᕐᕕᖅᓴᓂ ᐱᔾᔪᑎᓕᓐᓂ ᑳᓐᑐᕌᓂ ᓇᑦᑎᖅᔭᐅᓂᖏᓐᓄ ᐃᓪᓗᐃᑦ. 
 
ᐃᒃᓯᕙᐅᑕᖅ, ᑖᓐᓇ ᓄᖅᖃᐅᓯᖅᑐᖅ ᐅᕙᖓ ᐅᖃᐅᓯᒃᓴᖏᓐᓂ ᒪᑐᐃᕐᓂᖓᓄ. ᐃᓚᒋᔭᐅᔪᑦ ᓇᒻᒥᓂᖅ 
ᐃᓱᒫᓘᑎᖃᕈᓐᓇᕐᑐᑦ ᐊᒻᒪ ᐅᖃᐅᓯᒃᓴᖏᓐᓂ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᕈᓗᒻᒥ ᐅᖃᕈᒪᔪᖓ ᐃᓪᓗᓕᕆᓂᐅᑉ ᒥᒃᓵᓄ..... 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐊᑦᑎᐊᕈᐃ, ᐹᓇᐸᔅ. ᐊᖓᔪᖅᑳ ᓈᓚᑦᑕᐅᕕᒻᒨᕐᓕ. 
 
ᓈᓚᑦᑕᐅᕕᒻᒨᖅᑐᖃᕐᓂᐊᖅᑳ, ᐊᖓᔪᖅᑳ? 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹ ᓈᓚᑦᑕᐅᕕᒻᒨᖅᑐᖃᕐᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᓗᓇᐃᖅᓯᒪᓂᐊᕐᒪᑦ ᓇᓗᓇᐃᕈᒃ ᓈᓚᑦᑕᐅᕕᒻᒨᓂᐊᖅᑐᖅ, ᐊᖓᔪᖅᑳ? 
 
ᐊᖓᔪᖅᑳ ᐲᑕ ᕿᓚᔅᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᖃᑎᒐ ᐲᑕ ᓯᑳᑦ, ᐊᖏᔪᖅᑳᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᒫᓐᓇᐅᔪᖅ, ᐃᓚᒋᔭᐅᔪᑦ 10ᒥᓂᔅᒥ ᐅᖃᓪᓚᒍᓐᓇᑎᓐᓂᐊᑕᒃᑲ 
ᒪᑐᐃᓐᓂᖏᓐᓄ. ᐱᒋᐊᕐᓂᐊᖅᑐᒍ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ, ᑐᙵᓱᑦᑎᒍᒪᔭᕋ ᐊᖓᔪᖅᑳ ᐊᒻᒪ ᓯᑳᑦ. ᖃᐅᔨᒪᒐᒪ ᑖᒃᑯᓂᖓ 
ᑐᓴᓕᓴᔾᔮᖏᑦᑐᓯ, ᐱᓗᐊᖅᑐᒥ ᓯᑳᑦ. 
 
ᐅᖃᕐᓂᐊᖅᑲᐅᒐᒪ, ᐃᓱᒫᓘᑎᖃᖅᓯᒪᒐᑦᑕ ᐃᓪᓗᓕᕆᓂᐅᑉ ᒥᒃᓵᓄ ᐱᓗᐊᖅᑐᒥ ᓂᕈᐊᖅᑕᐅᓯᒪᕕᒋᔭᕐᓂ 
ᐃᓪᓗᑐᖃᒻᒪᕆᐅᑎᓪᓗᒋ. ᑖᒃᑯᐊ ᐃᓪᓗᐃ ᓴᓇᔭᐅᓚᐅᑦᑐᑦ 1967-ᒥ. ᐱᒋᐊᖅᑳᓚᐅᖅᓯᒪᔪᑦ ᐃᓪᓗᑲᓪᓚᐅᓪᓗᑎ, 
ᑭᓯᐊᓂᓕ ᓇᑦᑎᖅᔭᐅᒋᐊᒃᑲᓂᖅᓯᒪᔪᑦ ᐊᕐᕌᒎᓕᖅᑐᓂ. ᓇᑦᑎᖅᔭᐅᒃᑲᓐᓂᖃᑦᑕᖅᑐᑎ ᐊᕐᕌᒍᑕᒫᑦ ᐊᒻᒪ 
ᐃᓂᖃᕈᓐᓃᓕᖅᑐᑎ. ᑐᙵᕕᖏᑦ ᑖᒃᑯᐊ ᐃᓪᓗᐃᑦ ᐊᐅᓂᑰᓗᐊᕐᓕᖅᑐᑎᒃ ᐊᒻᒪᓗ ᑎᐱᓕᐊᓘᓪᓗᑎᒃ, ᐃᓪᓗᒥ 
ᑎᐱᖃᑦᑐᑦ ᑐᙵᕕᖓ ᐱᐅᖏᓗᐊᕐᓂᖓᓄᑦ. ᓱᓕᒍᒪ ᑖᑯᐊ ᐊᓯᔾᔨᖅᑕᐅᔭᕆᖃᓕᖅᑐᑦ 60-ᓕᓴᐃᑦ. 
 
ᐊᒻᒪᓗ, ᐃᓪᓗᖃᖁᔨᒐᒪ ᐊᒻᒪᓗ ᐱᓗᐊᖅᑐᒥᒃ ᐃᓅᓱᒃᑐᓂᒃ, ᐊᑕᐅᓯᖅᓯᐅᑎᒥᒃ ᐃᓪᓗᑖᕈᓐᓇᕆᐊᖃᑉᐸᓪᓚᐃᓕᕐᒪᑕ. 
ᐊᑲᐅᖏᓕᐅᕈᑎᖃᑦᑐᒍᑦ ᐃᓄᓐᓂᒃ ᑲᑎᙵᔪᓃᑦᑐᓂᒃ ᐊᒻᒪᓗ ᑕᐸᓱᖃᑦᑕᐅᑎᖃᑦᑕᓂᖏᓐᓄᑦ ᓴᓂᓪᓕᒻᒥᓂᒃ. 
ᑕᑯᔪᒪᒐᓗᐊᖅᑐᒍᑦ ᐊᑕᐅᓯᒡᒍᑎᓂᒃ ᐃᓪᓗᓂ. ᖃᓄᐃᒃᓴᖏᑦᑎᐊᖅᑐᒋᑦ ᐃᓪᓗᓂ ᑲᑎᙵᔪᓂᒃ ᑭᓯᐊᓂᓕ ᑕᑯᔪᒪᔪᒍᑦ  

ᐃᓛᒃᑯᑦ ᓇᖏᖅᑎᓪᓗᒋᑦ, ᐊᑕᐅᓯᕐᒥᖑᓐᓃᑦ ᓴᓇᔪᖃᕐᓗᓂ ᐅᕝᕙᓘᓐᓃᑦ ᒪᕐᕉᓐᓂᒃ ᓄᑖᓐᓂᒃ ᐃᓪᓘᓐᓂᒃ ᐊᕐᕌᒍᒥ 
ᐊᑕᐅᓯᕐᒥ. 
 
ᑕᑯᔪᒪᖏᓇᑦᑕ ᐃᓚᒌᓂᒃ ᓅᑦᑎᓪᓗᒋᑦ ᐃᓪᓗᑐᖃᐅᔪᓄᑦ. ᖃᐅᔨᒪᓪᓗᖓ ᓴᓇᑦᑎᐊᖃᑦᑕᖅᑐᑦ, ᑭᓯᐊᓂᓕ 
ᒥᑭᓪᓕᑎᕆᒻᒪᕆᒻᒪᑕ ᐊᖏᓂᖓᓂᒃ. ᑕᒪᒃᑯᓂᖓ ᐅᖃᐅᓯᖃᕈᒪᕋᑖᕋᒪ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ ᐱᕙᓪᓕᐊᓂᕐᒥᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᒻᒪᑦ, ᐅᓂᒃᑳᖅ ᐱᕙᓪᓕᐊᓂᕐᒧᑦ, ᐱᖁᔨᕗᖔᕈᑎ ᐋᔩᒍᑎᒃᓴᐅᖏᑦᑐᖅ, 
ᓈᒻᒪᓴᖅᑐᑦ. ᓈᒻᒪᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᕐᓕᕋᒪ ᐅᓂᒃᑳᖃᕐᓗᖓ ᐱᕙᓪᓕᐊᓂᕐᒥᒃ. 
(ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᐊᒻᒪᓗ ᒥᔅᑕ. ᓯᑳᑦ, ᖃᐅᑉᐸᑦ ᑕᑯᓛᖅᐸᑦᓯ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓚᐅᕐᒥᒋᑦᓯ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20, ᐅᓂᒃᑳᖓ 
ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔩᑦ, ᐃᒃᓯᕙᐅᑕᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᓇᑦᑎᖅ. 
 

ᑲᑎᒪᔾᔪᑎᒃᓴᖅ 20: ᐅᓂᒃᑳᖏᑦ ᑲᑎᒪᑐᐃᓐᓇᕈᑕᐅᔪᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᖅ 8 ᐊᒻᒪᓗ ᐅᓂᒃᑳᕈᒪᓪᓗᖓ 
ᐱᔭᓪᓕᐊᓂᕐᒥᒃ, ᐊᑕᐅᓯᕐᒥᒃ ᐱᖁᔨᕗᖔᕈᒥᒃ ᑲᔪᓯᔪᖃᑦᑐᓂ. ᐱᒋᐊᖅᑎᑦᑎᕗᖓ ᑖᒃᑯᐊ ᐅᓄᒃᑳᑦ ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᐊᖏᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐲᔪᖅ. ᑰᓕ. ᐱᖁᔨᕗᖔᕈᑎᑕᖃᑉᐳᖅ, ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᕐᖏᑦᑐᑦ, 
ᐱᖁᔨᕗᖔᕈᑦ ᑲᔪᓯᕗᖅ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᒃ. ᑲᑎᒪᔾᔪᑎᒃᓴᖅ 21. ᑲᑎᒪᔾᔪᑎᒃᓴᖅ 22. ᐅᓪᓗᒥ 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑐᓴᕋᒃᓴᐃᑦ ᖃᐅᑉᐸᒧᑦ, ᑲᑎᒪᓛᖅᑐᑦ ᒪᓕᒐᓕᐅᖅᑎᑕᐃᓐᓇᐃᑦ ᑲᑎᒪᔨᖏᑦ 
11:00-ᐸᒥ ᐅᓪᓛᒃᑯᑦ ᑕᐃᑲᓂ ᑐᒃᑐ ᑲᑎᒪᕕᐊᓂ. 
 
ᑲᑎᒪᔾᔪᑎᒃᓴᑦ ᐱᖓᑦᑎᕐᒧᑦ ᒫᑦᓯ 9: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᒃ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

20. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᖅᐳᖅ ᑲᑎᒪᒃᑲᓐᓂᕐᓂᐊᖅᑐᑕ ᐱᖓᔪᐊᓂ, 
ᒫᔾᔨ 9-ᒥ, 2005 1:30ᒧᐊᖅᐸᑦ ᐅᓐᓄᓴᒃᑯᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᓚᐅᖅᐳᖅ 20:01ᒥ



 

 

 


